
 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᓇᒡᒐᔾᔭᐅ, ᓯᑎᐱᕆ 15, 2025 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 
ᐊᓪᓚᑦᑎ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ   ᓈᓐᓯ ᑐᐱᖅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪᖅ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐃᒻᒥᓚᔪ ᐊᕐᓇᖅᑯ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; ᒥᓂᔅᑕ 

ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓕᓗᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 



 

 

 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   1 

 

 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᓯᑎᐱᕆ 15, 2025 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:00-ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓗᒃᑯᑦ. ᐱᒋᐊᕐᓂᐊᓕᖅᑎᓪᓗᑕ, ᒥᔅᑕ ᒪᓕᑭ, ᑐᒃᓯᐊᕐᓂᒃᑯᑦ 

ᐊᖕᒪᐃᔪᓐᓇᖅᑮᑦ?  

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓪᓗᒃᑯᑦ ᐃᓘᓐᓇᓯ. ᒥᓂᔅᑕᐃᑦ ᐅᖃᐅᓯᖏᑦ, ᑲᑎᒪᔾᔪᑎᒃᓴᖅ 2. ᒐᕙᒪᒃᑯᑦ 

ᓯᕗᒃᑲᖅᑕᖅᑎᖓᑦ, ᒥᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 654 - 6(2): ᒥᓂᔅᑐ ᐅᓪᓗᒥ ᒪᓕᒐᓕᐅᕐᕕᒻᒦᔾᔮᖏᑦᑐᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): ᓇᑯᕐᒦᒃ, ᐅᖃᖅᑏ, ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 

ᓄᓇᕗᒻᒥᐅᑦ. ᐅᖃᖅᑏ, ᖃᐅᔨᒪᖁᔨᕗᖓ ᒪᓕᒐᓕᐅᖅᑎᐅᖃᑎᒃᑲᓂᒃ ᑖᓐᓇ ᐅᐱᓐᓇᖅᑐᑦ ᐸᐅᓗᓯ ᐊᕿᐊᕈᖅ 

ᒪᓕᒐᓕᐅᕐᕕᒻᒦᔾᔮᙱᒻᒪᑦ ᐅᓪᓗᒥ ᒐᕙᒪᑐᖃᒃᑯᑦ ᒥᓂᔅᓴᐅᑎᖏᓐᓂᒃ ᑲᑎᒪᖃᑎᖃᕐᓂᐊᕐᒪᑦ ᐋᑐᕚᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᖓᓐᓄᑦ,  ᒥᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 655 - 6(2): ᓴᓇᔪᑦ ᑲᓇᑕᒥ ᐃᒡᓗᓂᒃ ᑕᐃᓯᓂᖓ 700 ᐃᒡᓗᒃᓴᐅᔪᓂᒃ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓗᒃᑯᑦ, ᐅᖃᖅᑎᑦᓯᔩ (ᑐᓵᔨᑎᒎᓕᖅᑐᖅ) ᐅᓐᓄᓴᒃᑯᑦ ᒪᓕᒐᓕᐅᑎᖃᑎᒃᑲᓗ. 

ᐊᓕᐊᓇᐃᑦ ᐅᑎᕐᒥᒐᒪ.  

 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᓂᒃ ᐱᒻᒪᕆᐅᔪᒥᒃ ᓯᕗᒧᐊᒍᑕᐅᔪᒥᒃ 

ᐃᓪᓗᓕᕆᓂᕐᒧᑦ ᓄᓇᕗᒻᒥ. ᑲᓇᑕᐅᑉ ᒐᕙᒪᒃᑯᖏᑦ ᑐᓴᖅᑎᑦᑎᓚᐅᖅᑐᑦ ᐱᓕᕆᖃᑎᖃᕐᓂᐊᕐᓂᕐᒥᓂᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᒃ ᐸᕐᓇᐃᓗᑎᒃ ᐊᒻᒪᓗ ᑐᓂᓯᓗᑎᒃ 700-ᐸᓗᖕᓂᒃ ᐃᓄᖕᓄᑦ, ᐊᑭᑐᓗᐊᙱᑦᑐᓂᒃ, ᐊᒻᒪᓗ 

ᐃᑲᔪᖅᑐᖅᑕᐅᔪᓂᒃ ᐃᒡᓗᓂᒃ ᓄᓇᓕᖕᓄᑦ ᓄᓇᕘᓕᒫᒥ. 

 

ᐅᑕᖅᑭᑎᓪᓗᑕ ᐱᓕᕆᐊᒃᓴᐅᑉ ᐃᓗᓕᒃᑲᓐᓂᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐱᑐᐃᓐᓇᕆᐊᖃᓕᖅᐳᑦ ᑲᔪᓯᑎᑦᑎᓂᕐᒥᒃ ᐱᓕᕆᓯᒫᓂᓕᖅᖢᑎᒡᓗ, ᐸᕐᓇᐃᓂᕐᒥᒃ ᐱᓕᕆᐊᖃᓪᓚᕆᖕᓂᕐᒥᒡᓗ 

ᐱᓕᕆᕙᓪᓕᐊᓕᖅᖢᑎᒃ ᑲᔪᓯᑎᑦᑎᓂᐊᕐᓗᓂ ᐊᕐᕌᒍᒐᓴᖕᓄᑦ, ᖃᔅᓯᑲᓪᓚᖕᓄᑦ−ᐃᓂᒋᔭᐅᔪᓄᑦ ᐊᑐᖅᑕᐅᕙᒃᑐᓄᑦ 

ᐊᑕᐅᑦᑎᒃᑰᖃᑎᖃᕐᓗᑎᒃ ᓄᓇᓕᖕᓂ ᐱᔭᐅᔭᕆᐊᓕᖕᓄᑦ ᐱᑐᐃᓐᓇᕆᐊᖃᓕᕐᓂᖏᓐᓄᓪᓗ. ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᓂᐊᖅᑐᑦ ᐃᓚᓯᔾᔪᑕᐅᓗᑎᒃ ᐱᔭᐅᔭᕆᐊᖃᒻᒪᕆᒃᑐᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ, ᓴᖅᑭᑦᑎᓗᑎᒃ 

ᐊᑭᑐᓗᐊᙱᑦᑐᓂᒃ ᐃᒡᓗᓂᒃ ᐃᖅᑲᓇᐃᔭᖅᑎᓄᑦ ᐊᒻᒪ ᖃᑕᙳᑎᒌᓄᑦ, ᐊᒻᒪ ᐃᑲᔪᖅᑐᐃᑦᑎᐊᖅᑐᓂᒃ 

ᐊᖏᕐᕋᕆᔭᐅᔪᓂᒃ ᐱᔨᑦᑎᕋᐅᑎᖃᕐᓗᑎᒃ ᐃᓄᐃᑦ ᐱᔭᕆᐊᖃᖅᑕᖏᓐᓂᒃ ᐃᓅᖁᓪᓗᒋᑦ ᐊᑦᑕᕐᓇᙱᑦᑐᒥᒃ ᐊᒻᒪ 

ᐱᑦᑎᐊᕐᓗᑎᒃ. 

 

ᐅᖃᖅᑏ, ᐅᐸᓗᖓᐃᖅᓯᒪᕗᒍᑦ ᑕᒪᑐᒥᙵ ᐱᕕᒃᓴᐅᔪᒥᑦ ᐱᔾᔪᑎᒋᓪᓗᒍ ᐱᓕᕆᐊᖑᓂᖓ ᐋᖅᑭᑦᑕᐅᓯᒪᔪᖅ 

ᓄᓇᕗᑦ 3000-ᒧᑦ. ᐊᕐᕌᒎᒃ ᒪᕐᕉᒃ ᐊᓂᒍᖅᑑᖕᓂᒃ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᔾᔪᑎᒃᓴᓂᒃ ᐋᖅᑭᒃᓯᓯᒪᕗᑦ 

ᑭᒡᒐᖅᑐᐃᔾᔪᑎᒃᓴᓂᒃ ᐊᒻᒪ ᐱᕙᒌᔭᕈᑎᒃᓴᓂᒃ ᑖᔅᓱᒧᖓ ᐱᕕᒃᓴᒧᑦ, ᐱᓕᕆᑦᑎᐊᖅᖢᑎᒃ ᓴᖅᑭᑦᑎᓇᓱᒃᖢᑎᒃ 

ᐱᓕᕆᖃᑎᒌᒍᓯᕐᓂᒃ ᐊᒻᒪ ᐱᓕᕆᔾᔪᓯᕐᓂᒃ ᐱᕕᖃᖅᑎᑦᑎᓂᐊᖅᑐᓂᒃ ᐅᕙᑦᑎᓐᓂ ᓱᒃᑲᒃᑎᒋᐊᖅᑎᑦᑎᓂᕐᒥᒃ 

ᐃᒡᓗᓕᕆᓂᕐᒥᒃ ᐊᖏᑎᒋᔪᒥᒃ.  

 

ᐱᓕᕆᖃᑎᖃᖅᓯᒪᕗᒍᑦ ᕼᐋᒻᓚᒋᔭᐅᔪᓂᒃ ᕼᐋᒻᓚᒋᔭᐅᔪᓂᒡᓗ ᐱᐅᓯᒋᐊᖅᑎᑦᑎᔪᒪᓪᓗᑕ ᐃᓂᒥᒃ ᖃᐅᔨᓴᖅᓯᓂᕐᒥᒃ 

ᐱᓕᕆᑦᑎᐊᕐᓂᕐᒥᒡᓗ, ᐱᓯᒪᓕᖅᖢᑕᓗ ᓄᓇᒥᒃ ᐱᑐᐃᓐᓇᕆᐊᖃᓕᕐᓂᕐᒥᒃ, ᐱᔨᑦᑎᕋᕐᕕᖃᕐᓂᕐᒥᒃ, 

ᐱᓕᕆᐊᖑᔪᒃᓴᓂᒡᓗ. ᐋᔩᖃᑎᒌᒍᑕᐅᓯᒪᔪᑎᒍᑦ ᑳᓐᑐᕌᒃᑯᑦ ᐊᒻᒪ ᐊᔪᙱᑎᑕᐅᕙᒌᖅᑐᓂᒃ ᐱᖁᑎᑖᖅᑎᑦᑎᔨᓂᒃ, 

ᐱᓕᕆᑦᑎᐊᕋᓱᒃᐳᒍᑦ ᐃᒡᓗᓕᐅᕐᓂᕐᒥᒃ, ᐊᖏᒡᓕᒋᐊᖅᑎᑦᑎᕙᓪᓕᐊᓪᓗᑕᓗ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᒻᒪ 

ᐱᓕᒻᒪᒃᓴᕐᓂᕐᒧᑦ ᐊᖅᑯᑎᒃᓴᓂᒃ ᓄᓇᓕᖕᓂ ᐃᖅᑲᓇᐃᔭᖅᑎᑦ ᐊᒻᒪ ᓇᖕᒥᓂᕆᔭᐅᔪᑦ ᐃᑲᔪᖅᑕᐅᖁᓪᓗᒋᑦ 

ᐱᕈᖅᐸᓪᓕᐊᑎᓪᓗᑕ. 

 

ᐅᖃᖅᑎᑦᑎᔩ, ᖁᔭᓕᔪᒪᕙᕋ ᑲᓇᑕᐅᑉ ᐊᖓᔪᖅᑳᕐᔪᐊᖓ ᐱᓕᕆᖃᑎᒋᕙᒃᑕᕗᓪᓗ ᑲᓇᑕᐅᑉ ᒐᕙᒪᒃᑯᖏᓐᓂ 

ᓂᕈᐊᓚᐅᕐᓂᖏᓐᓄᑦ ᐅᒃᐱᕈᓱᑦᑎᐊᕐᓂᕐᒥᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᕙᒌᔭᖅᓯᒪᔭᖓᓂᒃ 

ᐊᔪᙱᓐᓂᕆᔭᖏᓐᓂᒡᓗ. ᑕᒪᓐᓇ ᐃᓕᐅᖅᑲᐃᓂᖅ ᐃᒡᓗᓂᒃ ᐃᒡᓗᓕᐅᕐᓂᖅ ᑲᓇᑕᒥ ᐊᖏᕐᕋᕆᔭᐅᔪᓂᒃᑯᓐᓂᑦ 

ᐊᔪᕈᓐᓃᖅᑎᑦᑎᕗᖅ ᐅᕙᑦᑎᓐᓂᒃ ᓱᒃᑲᒃᑎᒋᐊᖅᑎᑦᑎᓪᓗᓂ ᐱᖁᑎᒋᔭᐅᔪᓂᒃ ᑕᒪᐃᓐᓄᓕᒫᖅ ᐃᒡᓗᓕᕆᓂᕐᒧᑦ 

ᑲᔪᓯᓂᕆᔭᐅᕙᒃᑐᒥ ᑲᔪᓯᑎᑦᑎᓗᓂᓗ ᖃᓄᐃᓕᖓᓕᕐᓂᕆᔭᐅᔪᓂᒃ ᑕᒪᐃᓐᓂ ᐊᑐᓂᑦ ᓄᓇᓕᖕᓂ. 

 

ᑲᓇᑕᒥ ᐅᑉᐱᕆᔭᐅᓂᖏᓐᓄᑦ ᐊᒻᒪᓗ ᐱᔨᑦᓯᕈᑕᐅᕙᑦᑐᑦ ᓴᓇᓯᒪᔭᕗᑦ ᐊᑖᓂ ᓄᓇᕗᑦ 3000, ᓅᑉᐸᓪᓕᐊᔪᒍᑦ 

ᑐᕌᒐᑦᓴᐅᔪᓂᒃ ᓴᖅᑭᐸᓪᓕᐊᔪᓄᑦ. ᐃᒡᓗᓕᐅᖃᑎᒌᖕᓂᒃᑯᑦ − ᐸᕐᓇᐅᑎᕗᑦ ᐃᒡᓗᓕᐅᖃᑎᒌᖕᓂᒃᑯᑦ − 

ᐃᒡᓗᓕᐅᒃᑲᓐᓂᖅᐳᒍᑦ ᐅᓄᕐᓂᖅᓴᓂᒃ ᓄᓇᓕᖕᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 656 - 6(2): ᖁᓪᓗᖅᑑᒥ ᐆᒻᒪᖅᑯᓯᓕᕆᓂᕐᒧᑦ ᐊᐅᓚᐅᑎᖃᕝᕕᐊ ᓴᓇᔭᖅ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, ᑲᑎᒪᔨᐅᖃᑎᒃᑲ. ᐅᑉᓗᒥ ᓂᑯᕕᑦᑐᖓ ᑐᓴᖅᑎᑦᓯᒍᐊᖅᖢᖓ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᕆᔭᖓᑕ ᒥᒃᓵᓄᑦ. ᓄᑖᒥᒃ ᐅᒃᑳᓕᐅᕈᒻᒥᒃ ᓴᓇᓂᓗᒃᑎᖦᖢᑕ ᖁᕐᓗᖅᑐᕐᒥ. 

ᒫᓐᓇ ᐊᑐᖅᑕᐅᔪᖅ ᐅᒃᑳᓕᐅᕈᑦ ᖁᕐᓗᖅᑐᕐᒥ ᓴᓇᔭᐅᓚᐅᖅᓯᒪᔪᖅ 1968ᖑᑎᖦᖢᒍ ᐊᒻᒪ ᐅᖓᑕᐅᔾᔨᓯᒪᓪᓚᕆᒃᑐᖅ 

ᖃᓄᖅ ᐊᑑᑎᒋᓇᔭᓚᐅᖅᑕᖏᓐᓂᑦ ᐅᑭᐅᓂᒃ.  

 

ᑖᒻᓇ ᓄᑖᙳᕆᐊᕐᓗᒍ ᓄᑖᒥᒃ ᓴᓇᒍᐊᕋᓗᐊᖅᐳᒍᑦ ᐅᓗᕆᐊᓇᕐᓂᖃᕐᓇᙱᑦᓯᐊᖅᑐᒥᒃ, ᑕᐃᒪᐅᖏᓐᓇᖅᑐᒥᒃ ᐊᒻᒪ 

ᒫᓐᓇᕐᓂᑕᐅᓂᖅᓴᐅᔪᒥᒃ ᐅᒃᑳᓕᐅᕈᑎᒥᒃ ᐊᑐᐃᓐᓇᖃᖁᔨᑉᓗᑕ ᖁᕐᓗᖅᑐᕐᒥᐅᓄᑦ, ᓇᖕᒥᓂᕐᓗ ᐱᓕᕆᕝᕕᓕᖕᓄᑦ 

ᐊᑐᐃᓐᓇᐅᖁᑉᓗᒍ. 

 

(ᑐᓵᔨᑎᒎᓕᖅᑐᖅ) ᐊᕐᕌᒍᒐᓴᐅᓕᖅᑐᓂᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓯᕗᒧᐊᒃᑎᑦᑎᓯᒪᔪᑦ ᑕᒪᑐᒥᖓ 

ᐱᓕᕆᐊᒃᓴᒥᑦ ᐊᕙᑎᓕᕆᓂᕐᒧᑦ ᕿᒥᕐᕈᓂᒃᑯᑦ, ᓇᓗᓇᐃᔭᑦᑎᐊᖅᓯᒪᓪᓗᑎᒃ ᐸᕐᓇᐃᓂᒃᑯᑦ, ᐊᒥᓱᓂᒡᓗ 

ᓂᐅᕕᕐᓂᒃᑯᑦ. ᓯᕗᓪᓕᖅᐹᒥ ᐅᖅᓱᐊᓗᖕᒧᑦ−ᓯᕿᓂᕐᒧᑦ ᐃᓱᒪᒋᔭᐅᔪᖅ ᐅᖃᐅᓯᐅᓚᐅᖅᑎᓪᓗᒍ 2019−ᒥ, 

ᓂᐅᕐᕈᑕᐅᔪᑦ ᐊᓯᔾᔨᖅᑕᕐᓂᖏᑦ, ᐱᖁᑎᑦ ᐊᑭᖏᑦ ᐊᑭᑦᑐᕆᐊᖅᐳᑦ, ᐊᒻᒪ ᑮᓇᐅᔭᑦ ᐋᖅᑭᒃᑕᐅᓯᒪᔪᑦ 

ᓄᖅᑲᖓᔾᔪᑕᐅᓲᑦ ᐅᖓᕙᕆᐊᕈᑕᐅᕐᔪᐊᓚᐅᖅᐳᑦ ᐊᒻᒪ ᐱᓕᕆᐊᒃᓴᑦ ᐋᖅᑭᒋᐊᖅᑕᐅᓪᓗᑎᒃ ᖃᔅᓯᑲᓪᓚᖕᓄᑦ 

ᐊᑭᑦᑐᕋᐅᑕᐅᒃᑲᓐᓂᖅᑐᓄᑦ. ᑖᒃᑯᐊᖑᒐᓗᐊᖅᑎᓪᓗᒋᑦ, ᐱᓕᕆᐊᖅ ᓯᕗᓪᓕᐅᔾᔭᐅᖏᓐᓇᓚᐅᖅᐳᖅ ᓄᓇᕗᒻᒥ 

ᐆᒻᒪᖅᑯᑎᓄᑦ ᐊᐅᓚᔪᓐᓇᐅᑎᓄᑦ. 

 

ᐊᓕᐊᓇᐃᒍᓱᒃᐳᖓ ᐅᓂᒃᑳᕆᐊᒃᓴᖅ, ᐊᖏᖅᑕᐅᓚᐅᖅᑎᓪᓗᒋᑦ ᑮᓇᐅᔭᓂᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᐋᒡᒌᓯ 

2025−ᒥᑦ, ᐆᒻᒪᖅᑯᑎᓕᕆᔨᒃᑯᑦ ᑲᔪᓯᔪᑦ ᑐᓂᓯᓂᐊᕐᓗᑎᒃ ᐋᖅᑭᒃᓯᒪᓂᖓᓂᑦ−ᓴᓇᔭᐅᓂᖓᓄᑦ ᑳᓐᑐᓛᒥᑦ ᓄᑖᒧᑦ 

ᖁᕐᓗᖅᑐᒥ ᐊᐅᓚᐅᑎᖃᕐᕕᖕᒧᑦ. ᑲᑎᖦᖢᒋᑦ ᐊᖏᖅᑕᐅᓯᒪᔪᑦ ᐱᓕᕆᐊᒧᑦ ᑮᓇᐅᔭᑦ ᐊᑐᖅᑐᒃᓴᑦ $74.38 

ᒥᓕᐊᖑᕗᑦ, ᐃᓚᓕᐅᔾᔭᐅᓪᓗᑎᒃ $37.27 ᒥᓕᐊᓐ ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᑦ. 

 

2025−ᒥ, ᐊᑭᑦᑐᕋᐅᑎᓂᒃᑯᑦ ᓂᐅᕕᕐᓂᖅ ᓂᕈᐊᕐᓂᐊᕐᓗᓂ ᐋᖅᑭᒃᓯᒪᓂᒃᓴᖓᓄᑦ−ᓴᓇᔭᐅᓯᒪᓂᖓᓄᑦ 

ᑳᓐᑐᓛᖃᖅᑎᐅᔪᒧᑦ ᓯᕗᒻᒧᐊᓚᐅᖅᐳᖅ, ᐊᒃᑐᐊᓂᖃᖅᖢᓂ ᓄᑖᙳᕆᐊᖅᓯᒪᔪᒥᒃ ᑲᔪᓯᕙᓪᓕᐊᓂᕆᔭᐅᔪᒥᒃ 

ᑕᒪᑐᒧᖓ ᑎᑎᕋᖅᓯᒪᔪᒧᑦ. ᓄᑖᖅ ᐆᒻᒪᖅᑯᑎᖃᕐᕕᒃ ᓴᓇᔭᐅᓂᐊᖅᑐᖅ ᐊᑑᑎᖃᑦᑎᐊᖁᓪᓗᒍ, ᐊᓐᓇᒍᓐᓇᕐᓗᓂ, 

ᐊᑯᓂᐅᔪᒧᓪᓗ ᑲᔪᓰᓐᓇᕈᓐᓇᕐᓗᓂ. ᒪᓕᑦᑎᐊᕐᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐊᑐᖅᑕᖓᓂᒃ 

ᓄᓇᕗᓕᒫᒥ, ᐅᐸᒐᖅ ᐃᓚᐅᑎᑦᑎᓂᐊᖅᑐᖅ ᒪᓕᒋᐊᓕᖕᓂᑦ ᐱᕕᖃᖅᑎᑦᑎᔪᓂᒃ ᓯᕗᓂᒃᓴᒥ ᑲᓲᑎᓂᕐᒥᒃ 

ᓄᓇᓕᖕᓂ−ᓇᓃᓐᓂᖏᓐᓂ ᐊᑐᒃᑲᓐᓂᕈᓐᓇᖅᑐᓂ. ᖁᕐᓗᖅᑐᕐᒥᐅᑦ ᐃᑲᔪᖅᑕᐅᔪᓐᓇᕐᓂᐊᖅᐳᑦ ᓴᓗᒪᔪᒥᑦ 

ᐆᒻᒪᖅᑯᑎᒥᑦ ᐃᓚᓕᐅᔾᔨᓂᕐᒥᑦ ᖃᑯᒍᙳᖅᐸᓪᓕᐊᑎᓪᓗᒍ ᐅᓪᓗᒥ ᑕᑎᒋᔭᐅᔪᓐᓇᕐᓂᕆᔭᖓᓂᑦ. 

 

ᐅᖃᖅᑎᑦᑎᔩ, ᖁᕐᓗᖅᑑᕐᒥᐅᑦ ᑕᑎᒋᔭᒃᓴᐅᖕᒪᑕ, ᐅᓪᓗᒥᓯᐅᑎᓂᒃ ᐃᑯᒻᒪᖅᑯᑎᖃᕆᐊᖃᖅᐳᑦ ᐃᑲᔪᖅᑐᐃᔪᓂᑦ 

ᓄᓇᓕᖕᓂ ᖃᓄᐃᙱᑦᑎᐊᕐᓂᕐᒥᒃ ᐊᒻᒪ ᓄᓇᓕᖕᓂ ᐱᕈᖅᐸᓪᓕᐊᓗᑎᒃ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᐱᓕᕆᖃᑎᖃᑦᑎᐊᖏᓐᓇᕐᓂᐊᖅᐳᑦ ᕼᐋᒻᒪᓚᒃᑯᓐᓂ ᐱᓕᕆᖃᑎᒋᕙᒃᑕᖏᓐᓂᒡᓗ ᓄᓇᓕᖕᒥᐅᑦ 

ᑐᓴᐅᒪᑏᓐᓇᕋᓱᒡᓗᒋᑦ ᑕᒪᓐᓇ ᐱᓕᕆᐊᖑᔪᖅ ᑲᔪᓯᕙᓪᓕᐊᑎᓪᓗᒍ ᑐᓐᓂᖅᑯᓯᐊᕐᓂᒃᑯᑦ, ᐃᓗᓕᖃᐅᑦᑎᐊᖅᑐᒥᒃ 

ᑕᐅᑦᑐᒃᓴᖓᓂᒃ, ᐱᑖᖅᐸᓪᓕᐊᓂᕐᒥᒃ, ᓴᓇᔭᐅᕙᓪᓕᐊᓂᖓᓂᒡᓗ. (ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 657 - 6(2): MX-13 ᒥᒃᓵᓄᑦ ᐊᐱᖅᓲᑎᕗᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᖁᕕᐊᑉᐳᖓ ᑐᓴᖅᑎᑦᓯᔪᓐᓇᕋᒪ ᖃᓄᐃᓕᖓᓕᕐᓂᕆᔭᐅᔪᒥᒃ 

ᐅᒥᖕᒪᐃᑦ ᐅᓄᕐᓂᖏᓐᓂᒃ ᖃᐅᔨᓴᖅᑕᐅᓚᐅᖅᑐᓂᑦ ᖃᖓᑕᓲᒃᑯᑦ ᐱᓕᕆᕝᕕᖕᓂ ᐱᐊᓂᒃᑕᐅᓚᐅᖅᑐᓂ ᑕᒪᑐᒪᓂ 

ᐊᕐᕌᒍᒥ MX13ᒥᒃ ᑕᐃᒍᖅᑕᐅᔪᖅ. 

 

ᓄᓇᐃᓐᓇᕐᒥ ᑭᕙᓪᓕᕐᒥ ᓂᒋᖅᐸᓯᐊᓂ ᖃᐅᔨᓴᕈᑎᐅᓚᐅᖅᓯᒪᔪᖅ ᑖᓐᓇ ᖃᖓᑕᓲᒃᑯᑦ ᖃᐅᔨᓴᕐᓂᖅ 

ᐃᑲᔪᖅᓱᖅᑕᐅᓚᐅᖅᐳᖅ ᑮᓇᐅᔭᑎᒍᑦ ᑕᒪᒃᑮᓄᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐆᒪᔪᓕᕆᓂᕐᒧᑦ 

ᖃᐅᔨᓴᕐᓂᕐᒧᑦ ᐸᐸᑦᑎᔨᒃᑯᖏᓐᓂ ᐊᒻᒪᓗ ᐊᕙᑎᓕᕆᔨᒃᑯᓐᓂ. 

 

ᐅᖃᖅᑏ, ᐅᒥᒻᒪᐃᑦ ᐱᒻᒪᕆᐅᒻᒪᑕ ᓂᕿᒋᔭᐅᓪᓗᑎᒃ ᐊᒻᒪᓗ ᐊᓯᖏᑦ ᐊᑐᖅᑕᐅᕙᑦᑐᑎᒃ, ᐊᓐᓄᕌᕆᔭᐅᓪᓗᑎᒃ 

ᐊᒻᒪᓗ ᒥᖅᓱᒐᐅᓗᑎᒃ. ᑖᓐᓇ ᐊᐅᓚᑦᑎᕝᕕᒃ ᐊᑐᖅᑕᐅᕙᑉᐳᖅ ᐊᖑᓇᓱᑦᑎᓄᑦ ᖃᒪᓂᑦᑐᐊᕐᒥ, ᐃᒡᓗᓕᒑᕐᔪᖕᒥ, 

ᑲᖏᖅᖠᓂᕐᒥ, ᑎᑭᕋᕐᔪᐊᕐᒥ, ᐊᒻᒪᓗ ᐊᕐᕕᐊᓂ. ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᓂᕈᐊᕈᓐᓇᑦᓯᐊᓚᐅᖅᑐᑦ 

ᓇᐅᑦᓯᖅᓱᖅᑎᓂᒃ ᓄᓇᓕᒫᓂ ᖃᐅᔨᓴᖃᑕᐅᓚᐅᖅᑐᓂᒃ ᔪᓚᐃᒥ 21, ᐋᒡᒌᓯ 2ᒧᓄᑦ, 2025. 

 

ᐅᖃᖅᑏ, 2016ᒥ ᐅᒥᖕᒪᐃᑦ ᐅᓄᕐᓂᖏᑦ ᒥᒃᓴᐅᓴᒃᑕᐅᓚᐅᖅᓯᒪᕗᑦ 4,437ᖑᓇᓱᒋᔭᐅᓪᓗᑎᒃ ᑲᑎᑦᑐᒋᑦ 

ᐊᖑᓇᓱᒃᑕᐅᔪᓐᓇᖅᑐᑦ, ᐋᖅᑭᑕᐅᓯᒪᓪᓗᑎᒃ 182ᖑᓪᓗᑎᒃ ᐅᒥᖕᒪᐃᑦ. ᐱᓕᕆᕝᕕᒐ ᑐᓴᕋᓱᖕᓂᐊᖅᑐᑦ 

ᑐᓴᖅᑎᑦᑎᓗᑎᓪᓗ ᖃᐅᔨᓴᕈᑎᕕᓂᕐᓂᒃ 2025ᒥᑦ ᖃᐅᔨᓴᕐᓂᕐᒥᒃ ᑭᕙᓪᓕᕐᒥ ᐊᖑᓇᓱᑦᑐᓕᕆᔨᒃᑯᖏᓐᓄᑦ 

ᐊᑐᐃᓐᓇᐅᓕᑐᐊᖅᐸᑕ. 

 

ᐅᖃᖃᑎᖃᓚᐅᖅᑎᓪᓗᒋᑦ ᐱᓕᕆᕝᕕᒃᐳᑦ ᑕᒪᑐᒥᖓ ᑐᓴᖅᑎᑦᓯᓛᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ ᑐᓴᐅᒪᑎᑦᑎᓗᑎᒃ ᐃᓱᒪᓕᐅᕆᔪᓐᓇᓛᕐᒪᑕ ᓯᕗᓂᒃᓴᒥ ᐅᒥᖕᒪᒃᑕᐅᖃᑦᑕᕋᔭᖅᑐᓂᒃ.  



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   4 

 

 

 

ᐅᖃᖅᑏ, ᖁᕕᐊᑉᐳᖓ ᐱᓕᕆᖃᑎᖃᕈᓐᓇᕋᑦᑕ ᐃᑲᔪᖅᑐᐃᔪᓐᓇᕋᑦᑕᓗ ᓄᓇᕗᒻᒥ ᐊᖑᓇᓱᒃᑐᓕᕆᔨᒃᑯᓐᓄᑦ 

ᐊᐅᓚᑦᑎᖃᑎᖃᕐᓂᕐᒧᑦ ᐊᑐᖅᐸᑦᑕᑦᑎᓐᓂᒃ. ᖁᔭᒋᔪᒪᔭᒃᑲᑦᑕᐅᖅ ᖃᖓᑕᓲᒃᑯᑦ ᖃᐅᔨᓴᖃᑕᐅᓚᐅᖅᑐᓕᒫᓄᑦ 

ᖃᐅᔨᒪᓂᕆᔭᓯ ᐊᔪᙱᓐᓂᕆᔭᓯᓗ ᐱᒻᒪᕆᐅᒻᒪᑕ ᖃᐅᓴᕐᓃᒃ ᑲᔪᓯᑦᓯᐊᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 658 - 6(2): ᓄᓇᕘᑉ ᖁᑦᑎᓐᓂᖅᓴᑦ ᓯᓚᑦᑐᖅᓴᕝᕕᓐᓄᑦ ᑕᐅᑦᑐᒐᕆᔭᖓ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐊᒻᒪᓗ ᐅᓪᓗᒃᑯᑦ, ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ 

ᐅᓪᓗᒃᑰᖅᑲᒃᑲ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᒥᓱᑎᑐᑦ ᓄᓇᕗᒻᒥ ᐊᒻᒪᓗ ᐃᓄᐃᑦ ᓄᓇᖁᑎᖏᓐᓂ, ᒪᓕᖃᑦᑕᖅᓯᒪᕗᖓ 

ᐅᖃᐅᓯᐅᔪᓂᑦ ᓴᖅᑭᑕᐅᔪᒪᓂᖓᓄᑦ ᐃᓄᐃᑦ ᓄᓇᖓᑦ ᓯᓚᑦᑐᓴᕐᕕᕐᔪᐊᕐᒥᑦ ᑕᐃᔭᐅᓇᔭᖅᑐᖅ ᐊᐅᓚᑕᐅᓪᓗᓂ 

ᐃᓄᐃᑦ ᑕᐱᕇᑦ ᑲᓇᑕᒥ. ᖃᐅᔨᒪᒐᑦᑕ, ᐊᑕᐅᓯᕐᒥᒃ ᓯᓚᑦᑐᖅᓴᕐᕕᖕᒥᒃ ᑎᑭᐅᑎᔪᖃᕈᓐᓇᖏᒻᒪᑦ ᐊᑦᔨᒌᖏᑦᑐᓄᑦ 

ᐃᓕᓐᓂᐊᕐᓂᕐᒧᑦ ᐱᔭᐅᔭᕆᐊᓕᖕᓂᒃ ᓇᒥᑐᐃᓐᓇᖅ ᐊᕕᒃᑐᖅᓯᒪᓂᐅᔪᓂ. ᓂᕆᐅᒃᐳᖓ 

ᑐᓴᐅᒪᑎᑦᑏᓐᓇᖃᑦᑕᕆᐊᒃᓴᖅ ᑕᒪᒃᑯᓂᖓ ᐱᒻᒪᕆᐅᔪᓂᑦ ᐱᓇᓱᐊᖅᑕᓂᑦ.   

 

ᐅᖃᖃᑎᒌᒃᑎᓪᓗᒋᑦ, ᒫᓐᓇ ᐱᕕᖃᕈᒪᕗᖓ ᓇᓗᓇᐃᖅᓯᔪᒪᓪᓗᖓ ᓴᙱᓂᕆᔭᖏᓐᓂᒃ ᐃᑲᔪᕐᓂᕆᕙᒃᑕᖏᓐᓂᒡᓗ 

ᓇᖕᒥᓂᖅ ᐃᓕᓐᓂᐊᕐᕕᖕᓂ ᐃᓕᓐᓂᐊᕌᓪᓚᓚᐅᕐᓗᓂ ᐃᓕᓐᓂᐊᒃᑲᓐᓂᕐᓂᕐᒧᑦ ᐃᓂᒋᔭᐅᔪᒥ ᑕᒫᓂ ᓄᓇᕗᒻᒥ. 

ᐊᕐᕌᒍᑦ 30 ᐅᖓᑖᓂ, ᓄᓇᕗᒻᒥ ᓯᓚᑦᑐᖅᓴᕐᕕᒃ ᐅᒃᐱᕆᔭᐅᖃᑦᑕᖅᓯᒪᕗᖅ ᐱᒻᒪᕆᐅᖃᑕᐅᓪᓗᓂᓗ 

ᐃᓕᓐᓂᐊᕐᓂᕐᒧᑦ, ᐱᓕᒻᒪᒃᓴᕐᓂᕐᒧᑦ, ᐊᒻᒪ ᖃᐅᔨᓴᖅᑐᓕᕆᕐᓂᕐᒧᑦ ᓄᓇᕗᒻᒥ. ᐃᑲᔪᖅᑐᖅᑕᐅᓪᓗᓂ ᓄᓇᕗᒻᒥᐅᓂᑦ 

ᓄᓇᕗᑦ ᒐᕙᒪᒃᑯᖏᓂᓪᓗ, ᓯᓚᑦᑐᖅᓴᕐᕕᒃ ᑕᑯᑦᓴᐅᑎᑦᓯᔪᖅ ᑭᐅᔾᔪᑎᖃᖅᓱᑎᓪᓗ ᐱᔭᕆᐊᓕᖏᓐᓂᑦ ᓄᓇᓕᑦᑕ, 

ᐊᑐᐃᓐᓇᐅᑎᑦᓯᓂᕐᒥᑦ ᐱᓕᕆᐊᓂᑦ ᑐᙵᕕᖃᖅᑐᓂᑦ ᐃᓄᐃᑦ ᐱᒻᒪᕆᐅᒋᔭᖏᓐᓂᑦ ᑐᙵᕕᖃᕐᓂᕐᒥᓪᓗ ᐃᓄᐃᑦ 

ᐅᖃᐅᓯᖓᓂᑦ, ᐃᓕᖅᑯᓯᖓᓂᑦ ᐱᐅᓯᕆᔭᐅᕙᓚᐅᖅᑐᓂᓪᓗ. 

 

ᓯᓚᑦᑐᖅᓴᕐᕕᒃ ᐊᔾᔨᒌᙱᑦᑐᓂᒃ ᐃᓕᓐᓂᐊᖅᑎᑦᑎᖃᑦᑕᖅᐳᖅ ᓴᓇᔪᓕᕆᓂᕐᒥᒃ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ 

ᐃᓕᓐᓂᐊᖅᑐᓕᕆᓂᕐᒧᑦ, ᓇᖕᒥᓂᖃᕐᓂᕐᒧᑦ ᐊᐅᓚᑦᑎᔨᐅᓂᕐᒧᓪᓘᓃᑦ, ᐊᒻᒪ ᓴᓇᐅᒐᓕᐅᕐᓂᕐᒧᑦ/ᑎᑎᖅᑐᒐᕐᓂᕐᒧᑦ. 

ᐊᖏᕐᕋᕆᔭᐅᒐᑦᑕ ᐱᖅᑯᓯᓕᕆᕝᕕᖕᒧᑦ, ᓄᓇᕗᒻᒥ ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᕐᕕᒃ, ᐃᑲᔪᖅᓱᐃᔪᖅ 

ᐱᕈᖅᐸᓪᓕᐊᓂᖓᓂᒃ ᐃᓄᐃᑦ ᖃᐅᔨᒪᓂᖏᓐᓂ ᑭᖑᕚᒃᓴᑦᑎᓐᓄᑦ. ᓯᓚᑦᑐᖅᓴᕐᕕᒃ ᐊᐅᓚᑦᑎᖃᑦᑕᕆᕗᑦ 

ᓄᓇᓕᖕᓂᑦ ᐃᓐᓇᕐᓄᑦ ᐃᓕᓐᓂᐊᕐᕕᖏᓐᓂᑦ ᓄᓇᕗᒻᒥ ᓄᓇᓕᓕᒫᓂᑦ, ᐊᑐᓂ ᑮᓇᐅᔭᖃᖅᑎᑕᐅᓪᓗᑎᒃ 

ᐊᑕᐅᓯᕐᒧᑦ ᐃᓐᓇᕐᒧᑦ ᐃᓕᓴᐃᔨᒧᑦ ᓴᓗᒻᒪᖅᓴᐃᔨᒧᓪᓗ, ᓇᓗᓇᐃᖁᓪᓗᒋᑦ ᐃᓕᓐᓂᐊᕈᑎᒃᓴᐅᔪᓐᓇᖅᑐᑦ 

ᐊᑐᐃᓐᓇᐅᒐᓗᐊᕐᒪᖔᑦ ᓄᓇᕗᓕᒫᒥ. 

 

ᓴᙱᔪᒃᑯᑦ ᐱᓕᕆᖃᑎᒌᖕᓂᒃᑯᑦ ᓯᓚᑦᑐᖅᓴᕐᕕᒡᔪᐊᓂᑦ ᑲᓇᑕᓕᒫᒥ, ᓄᓇᕗᒻᒥᐅᑦ ᐱᓇᔪᒍᓐᓇᖅᐳᑦ 

ᓇᓗᓇᐃᒃᑯᑕᖅᑖᕐᓂᕐᒧᑦ ᐱᓕᕆᐊᒃᓴᓂᒃ ᑕᒫᓂ ᐊᖏᕐᕋᕆᔭᒥᓂ ᑕᐃᒪᐃᓕᐅᕐᓂᕐᒥᓂᓗ ᑲᔪᓯᑎᑦᑎᓗᑎᒃ 

ᐊᑕᓂᕆᔭᐅᔪᓂᒃ ᑲᓇᑕᓕᒫᒥ ᐃᓕᓐᓂᐊᕐᓂᕐᒧᑦ ᖃᐅᔨᓴᖅᓯᓂᕐᒧᓪᓗ ᐱᓕᕆᖃᑎᒌᒃᐸᒃᑐᓄᑦ. ᑖᒃᑯᐊ 

ᐱᓕᕆᖃᑎᒌᖕᓃᑦ ᓇᓗᙱᑦᑎᐊᕈᑕᐅᒋᕗᑦᑕᐅᖅ ᑕᒪᒃᑯᐊ ᐊᓂᒍᐃᔪᖁᑎᕗᑦ ᐊᔾᔨᒌᓂᒃ ᐊᔪᙱᓐᓂᖃᖅᐸᒡᓗᑎᒃ 

ᓇᓕᒧᒋᔭᒥᑎᑐᑦ ᑲᓇᑕᓕᒫᒥ, ᐱᕙᒌᔭᖅᓯᒪᓗᑎᒃ ᐊᖑᒻᒪᑎᔪᒪᓪᓗᑎᒃ ᐱᔭᐅᔭᕆᐊᓕᖕᓄᑦ ᑕᒫᓂ ᐅᑭᐅᖅᑕᖅᑐᒥ 

ᐊᕕᒃᓯᒪᓂᑦᑎᓐᓂ ᑲᔪᓯᓂᖃᑦᑎᐊᕈᒪᓂᕐᒧᓪᓗ ᓇᒥᑐᐃᓐᓇᑦᑎᐊᖅ  ᑲᓇᑕᒥ ᐃᖅᑲᓇᐃᔭᖅᑎᒋᔭᐅᔪᓂ, 

ᓂᕈᐊᕆᔭᖃᖅᐸᑕ ᐊᐅᓪᓚᕈᒪᓗᑎᒃ ᓄᓇᕗᒻᒥ. 

 

ᐅᖃᖅᑎᑦᑎᔩ, ᐃᓄᒃᑐᑦ, ᓄᓇᕗᒻᒥ ᓯᓚᑦᑐᖅᓴᕐᕕᒃ ᐃᒪᓐᓇ ᖃᐅᔨᒪᔭᐅᕗᖅ Silattuqsarvik, ᓯᓚᑐᓂᖅ, 

ᐊᔪᕈᓐᓃᖅᓴᕐᓂᖅ, ᑕᑯᒃᓴᐅᑎᑦᑎᓂᖅ, ᐊᒻᒪ ᓴᐱᓕᖅᓴᕋᐃᙱᓐᓂᖅ ᐱᕈᖅᐸᓪᓕᐊᔾᔪᑕᐅᔪᓐᓇᖅᐳᖅ ᐊᒻᒪ 

ᐱᓕᕆᑦᑎᐊᕐᓇᖅᖢᓂ. ᐃᓕᓐᓂᐊᒐᒃᓴᕗᑦ, ᐊᓂᒍᐃᔪᖁᑎᕗᑦ, ᐃᓕᓐᓂᐊᕐᕕᒃᐳᑦ, ᐃᓄᖁᑎᕗᓪᓗ ᓇᓗᓇᐃᖅᓯᖕᒪᑕ 

ᓯᓚᑦᑐᖅᓴᕐᕕᐅᑉ ᐱᓕᕆᐊᒃᓴᒻᒪᕆᐊᓂᑦ ᓄᓇᕘᑉ ᓯᕗᓂᒃᓴᖓᓂᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   5 

 

 

 

>>ᐸᑦᑕᑐᖅᑐᑦ 

   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᖏᕐᕋᔾᔪᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᔨᒃᑯᓄᓪᓗ, ᒥᔅᑕ 

ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 659 - 6(2): ᐊᑐᒐᒃᓴᓕᐊᖃᓪᓗᑕ ᓴᓇᕙᓪᓕᐋᓂᖅ ᐱᖁᑎᔾᔪᐋᒃᓴᑦᑎᓐᓂᒃ ᓄᓇᕘᒥ 

(ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᐃᓐᓇᕐᓂᖏᓐᓂᒃ ᐱᕙᓪᓕᐊᑎᑦᑎᔪᒪᓪᓗᑎᒃ 

ᑲᔪᓯᑎᑦᑎᔪᒪᓪᓗᑎᒡᓗ ᐱᒻᒪᕆᐅᔪᓂᒃ ᐊᐅᓚᔪᓐᓇᐅᑎᓂᒃ ᓄᓇᕘᓕᒫᒥ−ᐱᓕᕆᐊᖑᔪᖅ ᐱᔭᕆᐊᖃᓪᓚᕆᒃᑐᖅ 

ᓄᓇᕗᒻᒥᐅᑦ ᖃᓄᐃᙱᑦᑎᐊᕈᓯᖏᓐᓄᑦ ᐊᒻᒪ ᐊᑯᓂᐅᔪᒃᑯᑦ ᐱᕙᓪᓕᐊᖁᓪᓗᒋᑦ ᓄᓇᓕᕗᑦ. 

 

ᒥᑦᑕᕐᕖᑦ ᑐᓚᒃᑕᕐᕖᓪᓗ ᐃᒪᕐᒧᑦ ᑭᓈᓗᖃᕐᕕᖕᒧᓪᓗ, ᐊᑯᓂᐅᔪᒧᓪᓗ ᐸᖅᑭᔭᐅᕖᑦ, ᒐᕙᒪᕗᑦ ᐱᕈᖅᓴᐃᔪᑦ 

ᐱᖁᑎᕐᔪᐊᓄᑦ ᐊᑦᑕᑕᕐᕕᐅᔪᓐᓇᖅᑐᓂᒃ, ᓴᐳᔾᔨᓯᒪᔾᔪᑕᐅᔪᓐᓇᖅᑐᓂᒃ, ᐊᒻᒪ ᓴᙱᓂᖅᑖᖅᑎᑦᑎᔪᓂᒃ ᓄᓇᕗᒻᒥ. 

ᑖᒃᑯᐊ ᐱᖁᑏᑦ ᐱᔾᔪᑎᖃᖅᐳᑦ ᓴᖅᑭᑦᑎᓂᕐᒥᒃ ᐱᕕᒃᓴᓂᒃ, ᑲᔪᓯᑎᑦᑎᓂᕐᒥᒃ ᐊᓂᒍᐃᔪᓐᓇᕐᓂᕐᒥᒃ, 

ᓇᓗᙱᑦᑎᐊᕐᓂᕐᒥᒡᓗ ᐊᔾᔨᒌᒃᑎᑦᑎᓂᕐᒥᒃ. 

 

ᐅᖃᖅᑎᑦᑎᔩ, ᐊᒃᓱᕉᑎᒋᔭᕗᑦ ᑐᑭᒧᐊᑦᑎᑕᐅᕗᑦ ᑲᑐᔾᔨᓗᑕ ᑎᓕᔭᐅᓯᒪᔾᔪᑎᖏᓐᓄᑦ ᐊᔭᐅᖅᑐᐃᓪᓗᑎᒃ ᐅᕙᑦᑎᓐᓂᒃ 

ᐊᐅᓚᔾᔭᐃᒋᐊᖁᔨᓪᓗᑎᒃ ᐊᒥᒐᖅᓯᓂᐅᔪᓂᒃ ᐱᖁᑎᕐᔪᐊᓂᒃ ᐊᒻᒪᓗ ᐱᔨᑦᑎᕈᑎᓂᒃ. ᐃᑲᔪᖅᑐᐃᕗᒍᑦ 

ᐱᓕᕆᐊᒃᓴᕆᔭᐅᔪᒥᒃ ᖃᓄᖅᑑᕈᑎᒃᓴᓄᑦ ᐸᕐᓇᐅᑎᓕᐅᕐᓂᒃᑯᑦ ᐊᒻᒪ ᓯᕗᓪᓕᐅᔾᔭᐅᔭᕆᐊᓕᖕᓂᒃ ᐋᖅᑭᒃᓱᐃᓂᒃᑯᑦ, 

ᖃᐅᔨᒪᒋᐊᕐᓗᒋᑦ ᐱᖁᑎᕗᑦ ᑐᕌᖓᑦᑎᐊᕋᓗᐊᕐᒪᖔᑕ ᓄᓇᓕᓐᓂ ᐱᔭᐅᔭᕆᐊᖃᖅᑐᓂᒃ ᐊᒻᒪᓗ ᑲᔪᖏᖅᓴᐃᓗᑎᒃ 

ᐊᑯᓂᐅᔪᒃᑯᑦ ᐃᑲᔫᑎᐅᔪᓂᒃ ᓄᓇᓕᑦᑎᓐᓄᑦ. 

 

ᐅᖃᖅᑎᑦᑎᔩ, ᐱᓇᓱᐊᖅᑕᑦᑕ ᐃᓚᒋᓪᓗᓂᐅᒃ, ᐱᓕᕆᖃᑎᖃᖅᐸᒃᐳᒍᑦ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓂᒃ ᓲᕐᓗ 

ᐃᒡᓗᓕᕆᔨᒃᑯᑦ, ᐊᐅᓚᔪᓐᓇᐅᑎᓕᕆᔨᒃᑯᑦ ᐊᒻᒪ ᓄᓇᓖᑦ ᑲᓇᑕᒥ, ᐊᒻᒪ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 

ᓴᖅᑭᑦᑎᔪᒪᓪᓗᑕ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᒃᓴᓂᒃ ᐊᒻᒪ ᐊᖏᖃᑎᒌᒍᑎᓂᒃ ᐃᑲᔫᑕᐅᔪᓐᓇᖅᑐᓂᒃ 

ᐊᓯᔾᔨᖅᐸᓪᓕᐊᔪᓄᑦ ᐊᐅᓚᔪᓐᓇᐅᑎᓄᑦ ᐱᓕᕆᐊᓄᑦ, ᑕᒪᒃᑯᐊᓗ ᐃᓚᒋᔭᐅᓪᓗᑎᒃ:  

 

• ᓄᑖᑦ ᒥᑦᑕᕐᕕᖕᒥ ᐅᑕᖅᑭᕖᑦᑖᓵᑦ ᐊᕐᕕᓂᓕᖕᓂ ᓄᓇᓕᖕᓂ, 

 

• ᐃᑎᔪᕐᒥᑦ ᑐᓚᒃᑕᕐᕖᑦ ᐊᒻᒪ ᐅᒥᐊᕋᓛᖑᓂᖅᓴᓄᑦ ᑐᓚᒃᑕᕐᕖᑦ,  

 

• ᐊᑯᓂᐅᔪᒃᑯᑦ ᐸᖅᑭᔭᐅᕖᑦ, ᐊᒻᒪᓗ 

 

• ᐃᒥᕐᒧᑦ ᓴᓗᒻᒪᖅᓴᐃᕖᑦ ᓄᑖᕈᕆᐊᖅᑕᐅᓂᖏᑦ ᖁᓕᑦ ᐅᖓᑖᓂᑦ ᓄᓇᓕᖕᓂᑦ 

 

ᐅᖃᖅᑎᑦᑎᔩ, ᑖᒃᑯᐊ ᐱᓕᕆᐊᒃᓴᐃᑦ ᐊᒃᑐᐃᓂᖃᕐᒪᑕ ᓯᕗᓂᒃᓴᖓᓄᑦ ᓄᓇᕗᑦ. ᐱᐅᓯᕚᓪᓕᖅᑎᑦᑎᓂᐊᖅᑐᑦ 

ᐊᑐᐃᓐᓇᖃᕐᓂᕐᒥᒃ ᐱᔭᕆᐊᖃᓪᓚᕆᒃᑐᓂᒃ ᐱᔨᑦᑎᕋᐅᑎᓂᒃ, ᓴᙱᒃᑎᒋᐊᕐᓗᒍ ᐱᕙᓪᓕᐊᔪᓕᕆᓂᖅ, 

ᐱᐅᓯᒋᐊᖅᑎᑦᑎᓗᓂᓗ ᐃᓅᓯᕆᔭᐅᔪᓂᒃ ᑭᖑᕚᒃᓴᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 660 - 6(2): ᑎᒃᑯᐋᖅᓯᓪᓚᑦᑖᓐᓂᖅ ᐃᓗᐊᓂ ᐊᕐᕕᓂᓕᒋᔭᖓᑕ (6) 

ᒪᓕᒐᓕᐅᕝᕕᖓ (ᐊᕿᐊᕈᖅ, ᑕ) 



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   6 

 

 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔨ, ᐅᓪᓗᒥ ᓇᖏᖅᓯᕗᖓ 

ᑐᓴᐅᒪᖃᑎᒋᔪᒪᓪᓗᓯ ᑖᓐᓇ ᐱᒻᒪᕆᐅᓪᓗᓂ ᐱᕚᓪᓕᖅᓯᒪᕐᔪᐊᕐᒪᑦ ᐃᖅᑲᓇᐃᔭᖅᑎᑖᕐᓂᖅ ᓄᓇᕗᒻᒥᐅᓂᒃ ᑕᐃᑯᖓ 

ᐃᖅᑲᓇᐃᔭᓪᓚᑦᑖᕈᓐᓇᖅᑕᐅᖃᑦᑕᖅᑐᓂᒃ ᓄᓇᕗᑦ ᒐᕙᓚᒃᑯᓐᓄᑦ. 

 

ᐱᒋᐊᓚᐅᖅᓯᒪᒐᑦᑕ ᑕᐃᑲᓂ ᐱᖓᓲᔪᖅᑐᓂᒃ ᒪᓕᒐᓕᐅᕐᕕᒡᔪᐊᕐᒥᑦ, ᐅᖃᖅᑎᑦᑎᔨ, ᒫᓐᓇᒧᑦ ᑎᑭᖦᖢᒍ 448 

ᑎᒃᑯᐊᖅᑕᐅᓪᓗᑎᒃ ᐃᖅᑲᓇᐃᔭᖅᑎᙳᖅᑎᑕᐅᑲᐅᑎᒋᓯᒪᔪᐃᑦ ᑕᕝᕙᓂ ᓄᓇᕗᑦ ᐱᓕᕆᕕᖓᓂᑦ ᐊᒻᒪᓗ 

ᓄᓇᓕᓕᒫᓂ ᓈᓯᓯᒪᓪᓗᑎᒃ. ᑖᒃᑯᐊ 428ᖑᔪᐃᑦ ᑎᒃᑯᐊᖅᑕᐅᓯᒪᔪᑦ ᑖᓐᓇ 95% ᐅᖓᑖᓄᑦ ᑖᒃᑯᐊ ᓄᓇᕗᑦ 

ᐃᓄᖁᑎᖏᑦ. 

 

ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᑕᒪᓐᓇ ᐃᖅᑲᓇᐃᔭᖅᑎᑖᕈᓐᓇᖅᓯᒪᓂᖅ ᓇᓗᓇᐃᕈᑕᐅᑦᓯᐊᖅᑐᖅ 

ᐊᑦᓱᕉᑎᖃᕐᓂᑎᓐᓂᒃ ᐃᓛᒃᑰᖅᑐᖅ 23-ᒥᒃ ᓄᓇᕗᒻᒥ ᐊᖏᕈᑎᓂ ᑐᙵᕕᓕᐅᕐᓂᒧᓪᓗ ᖃᑦᓯᐅᓂᖏᑦ ᒪᓕᑦᑐᒋᑦ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖃᕐᓂᕐᒧᑦ ᑐᕌᖓᓗᑎᒃ ᑭᒃᑯᑐᐃᓐᓇᕐᓄᑦ ᐱᔨᑦᓯᕋᕐᕕᒋᕙᑦᑕᑎᓐᓄᑦ. ᐃᖅᑲᓇᐃᔭᖅᑎᓂᒃ 

ᐃᓕᓯᑐᐃᓐᓇᖃᑦᑕᕐᓂᖅ ᐱᒻᒪᕆᐅᓪᓗᓂ ᐃᖅᑲᓇᐃᔭᖅᑖᖃᑦᑕᓂᕐᒧᑦ ᐱᓕᕆᔾᔪᓯᐅᔪᖅ ᐲᔭᖅᑕᐅᓯᒪᓗᑎᒃ 

ᐃᖅᑲᓇᐃᔭᖅᑎᑖᖃᑦᑕᓂᕐᒧᑦ ᐊᕝᕕᐊᕈᑎᐅᔪᓂᒃ ᐊᑑᑎᖃᑦᓯᐊᖅᑐᓂᓗ ᐃᖅᑲᓇᐃᔮᑦᓴᖅᑖᖅᑎᑦᓯᖃᑦᑕᓂᕐᒧᑦ 

ᓄᓇᕗᒻᒥ ᐃᓄᓐᓄᑦ ᒐᕙᒪᒃᑯᑦ ᐱᓕᕆᕕᓕᒫᖏᓐᓂ ᑎᒥᖁᑎᓕᒫᖏᓐᓂᓗ. ᐃᒪᐃᒐᔪᑦᑐᖅ, ᐃᖅᑲᓇᐃᔭᖅᑎᓂᒃ 

ᐃᓕᓯᑐᐃᓐᓇᕐᓂᐅᕙᑦᑐᖅ ᐊᑐᖅᑕᐅᕙᑦᑐᖅ ᐃᖅᑲᓇᐃᔭᖅᑎᑖᖃᑦᑕᓂᕐᒧᑦ ᐊᑯᓂ ᐃᖅᑲᓇᐃᔮᖑᑲᐃᓐᓇᖅᑐᓃᑦᑐᓂᒃ 

ᐃᓂᖏᓐᓄᑦ ᐃᖅᑲᓇᐃᔮᓄᑦ ᐃᓱᓕᕝᕕᖃᖏᑦᑐᒥᒃ. 

 

ᐅᖃᖅᑎᑦᑎᔩ, ᐊᑐᓂᑦ ᐃᖅᑲᓇᐃᔮᓄᑦ ᐃᓕᔭᐅᓯᒪᔪᑦ ᐱᔾᔪᑎᓖᑦ ᖃᑦᓯᐅᓂᖏᓐᓂᑐᐃᓐᓇᐅᖏᑦᑐᖅ. ᐱᔾᔪᑎᓕᒃ 

ᓄᓇᕗᑦ ᐃᓄᒃ ᐃᖅᑲᓇᐃᔮᖑᐃᓐᓇᕐᓂᐊᖅᑕᒥᓂᒃ, ᐃᓱᓕᕝᕕᖃᖏᑦᑐᓂᒃ ᒐᕙᒪᒃᑯᓐᓂ 

ᐃᖅᑲᓇᐃᔮᖅᑖᖃᑦᑕᕐᓂᖏᓐᓂᒃ, ᐱᔪᓐᓇᕐᓂᑖᖅᐸᓪᓕᐊᑎᑦᓯᓂᕐᒥᒃ ᐊᑑᑎᖃᖅᓯᒪᓂᖅᑖᕐᓂᕐᒥᒃ, ᐃᑲᔪᕐᓂᒥᓪᓗ 

ᐊᐅᓚᑦᓯᓂᕐᒧᑦ ᐱᓕᕆᐊᓂᒃ ᐱᔨᑦᓯᕋᐅᑎᓂᓪᓗ ᓄᓇᓕᖏᓐᓂ ᐊᖏᕐᕋᖏᓐᓂ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᖓ ᑲᔪᓰᓐᓇᕐᓂᐊᖅᐳᖅ ᐃᑲᔪᖅᑐᕐᓗᑎᒃ 

ᑖᒃᑯᓂᖓ ᑎᒃᑯᐊᖅᓯᖃᑦᑕᕐᓂᕐᒧᑦ ᐃᖅᑲᓇᐃᔮᓄᑦ, ᐊᒻᒪᓗ ᐱᓕᕆᖃᑎᖃᑦᑎᐊᕐᓗᑎᒃ ᑖᒃᑯᐊ ᐱᓕᕆᕝᕕᖕᓂᒃ ᐊᒻᒪ 

ᑎᒥᐅᔪᓂᒃ ᑖᓐᓇ ᓴᙱᒃᑎᒋᐊᖅᑕᐅᓇᓱᐃᓐᓇᕐᓗᓂ ᐃᓄᓐᓂᒃ ᐃᖅᑲᓇᐃᔭᖅᑎᖃᕋᓱᓐᓂᕐᒧᑦ. 

 

ᑕᒪᒃᑯᐊ ᓴᖅᑭᑉᐸᓪᓕᐊᕗᑦ ᑕᐃᒪᓐᓇ ᐱᕚᓪᓕᕈᑎᓪᓚᕆᐅᖃᑦᑕᕐᒪᑕ ᐊᒻᒪᓗ ᑲᔪᓰᓐᓇᕐᓂᐊᖅᐳᒍᑦ ᐃᓄᓐᓂᒃ 

ᐃᖅᑲᓇᐃᔭᖅᑎᔅᓴᓂᒃ ᐱᓇᓱᓪᓗᑕ ᐊᒻᒪᓗ ᐱᓯᒪᐃᓐᓇᕐᓗᑎᒍᑦ ᑖᓐᓇ ᖁᕝᕙᓯᓐᓂᖅᐹᒥᒃ ᐱᓕᕆᓇᓱᓐᓂᐊᖅᐸᕗᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 900 - 6(2): ᖁᔭᓕᕙᒃᑲ ᐊᒥᑦᑐᕐᒥᐅᑦ ᖃᑕᙳᑎᒃᑲᓗ ᐃᑲᔪᖅᓱᐃᓂᖏᓄᑦ 

(ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᐊᒥᑦᑐᕐᒥᐅᑦ, ᒪᓕᒐᓕᐅᖅᑏᑦ, ᓄᓇᕗᒻᒥᐅᑦ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᖁᔭᓕᔪᒪᓪᓗᖓ ᑕᐃᒪᙵᑦ ᑕᕝᕗᙵᕋᒪ ᐊᒃᓱᕈᐊᕆᓚᐅᖅᑕᒃᑲ 

ᑕᒪᒃᑯᐊ ᐃᓄᐃᑦ ᐅᖃᐅᓯᖏᑦ, ᐃᓐᓇᖅᐳᑦ, ᒪᒃᑯᒃᑐᕗᑦ, ᐃᒡᓗᓕᕆᓂᖅ, ᖃᓄᕐᓗ ᓄᓇᕗᑦ 

ᐊᔾᔨᒌᒃᑎᑦᑎᒃᑲᓐᓂᕈᓐᓇᐸ ᑖᒃᑯᐊ ᒐᕙᒪᒃᑯᑦ, ᒪᓐᓇ ᐅᖃᐅᓯᕆᓗᑎᒍᑦ ᒥᑭᓐᓂᕋᕈᓐᓃᕐᓗᑎᒍᑦ 

ᐃᓄᐃᓴᖕᓂᖅᓴᐅᔪᑎᒍᑦ ᐊᒃᓱᕈᖃᑦᑕᕐᒥᒐᑦᑕᑦᑕᐅᖅ ᑕᒫᓂ ᓄᓇᒥ.  

 



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   7 

 

 

ᐆᒥᖓ ᐅᖃᕐᓂᐊᓵᕐᓂᓐᓂᑦ ᑕᐃᒪᓐᓇ ᐅᖃᓪᓚᒍᒪᓵᕋᒪ ᖁᔭᓕᓂᖅᑕᐅᖅ ᐊᕗᖓᑲᓪᓚᒃ ᑎᑭᓲᖑᖕᒪᑦ. 

ᖁᔭᓐᓇᒦᑦᑎᐊᕈᒪᓪᓗᒍ ᓯᕗᓪᓕᖅᐹᒥ ᐊᐃᑉᐸᕇᓐᓇᖅᑕᕋ ᓴᒫᓐᑕ ᒧᐊᒐᓐ, ᐊᒻᒪᓗ ᐊᑖᑕᓐᓂᑦ ᐊᑦᑎᖅᓯᒪᔭᕋ ᓵᒥᐅᓪ 

ᒧᐊᒐᓐ ᑕᕝᕙᓃᖦᖢᑎᐅᖕᒪᑕ.  

 

ᓴᐃᒪᓇᙱᑦᑐᒃᑯᑦ ᑎᑭᑉᐸᒃᑲᓗᐊᕆᓪᓗᑕ, ᓴᐱᕐᓇᖅᓯᓚᐅᖅᐸᒃᑲᓗᐊᕆᓪᓗᓂ ᑕᕝᕙᓂ ᓇᖏᖅᓯᓗᓂ ᖃᓄᖅᑐᖅ 

ᑕᕝᕙ ᑭᒡᒐᖅᑐᐃᑦᑎᐊᕆᐊᒃᑲᓐᓂᓚᐅᕐᓚᖓ. ᑖᔅᓱᒪ ᐃᑲᔪᖅᓯᒪᖕᒫᖓ ᐊᐅᓪᓚᖃᑦᑕᖅᑎᓪᓗᖓ ᑕᒪᐅᖓ 

ᕿᒪᒃᓯᒪᔅᓲᔭᓚᐅᑲᒃᐸᒃᖢᒋᑦ ᐊᒃᓱᕈᖃᑦᑕᖅᑎᓪᓗᑕᐅᒐᓗᐊᖅᑕᐅᖅ ᑭᓯᐊᓂᑦᑕᐅᖅ ᑕᒪᒃᑯᐊ ᐊᒃᓱᕉᑎᒋᔭᕗᑦ, 

ᑕᒻᒪᕋᓗᐊᖅᑎᓪᓗᑕ, ᐃᓕᔾᔪᑎᒋᒑᖓᑦᑎᒍ ᑭᓱᒥᒃ ᓴᖅᑭᑦᑐᖃᓲᖑᖕᒪᑦ, ᒥᑭᑦᑑᒐᓗᐊᒥᒃ, 

ᑲᔪᓯᔾᔪᑎᒃᓴᐅᔪᓐᓇᑦᑎᐊᖅᑐᒥᒃ ᐅᕙᑦᑎᓐᓄᑦ. 

 

ᐆᒥᖓ ᖁᔭᓐᓇᒦᕈᒪᓪᓗᖓ ᐊᒥᑦᑐᕐᒥᐅᓂᒃ. ᐃᓚᖓᒍᑦ ᐅᒡᒍᐊᖅᖢᖓ ᑭᓯᐊᓂ ᑕᒪᓐᓇ ᖁᔭᓕᓂᕋ ᐊᖏᓂᖅᓴᐅᕗᖅ 

ᐃᓕᒃᓯᓐᓄᑦ ᑕᕝᕙᓂ, ᓂᐱᓯᖅᑲᐃ ᑐᓴᖅᑕᐅᑎᓐᓂᖅᑕᕋ ᐃᒻᒪᖄ.  

 

ᑕᒪᓐᓇ ᒪᓕᒐᓕᐅᖅᑎᐅᓂᖅ ᐊᒃᓱᕈᕐᓇᕐᒪᑦ. ᐊᔪᕐᓇᕋᓯᒋᔭᐅᖃᑦᑕᙱᑦᑐᖅ ᓇᖏᖅᓯᑐᐃᓐᓇᕐᓗᑕ ᑕᕝᕙᓂ 

ᐊᐱᖅᓱᖃᑦᑕᖅᑎᓪᓗᑕ, ᓱᓕ ᑕᕝᕙ ᐃᓗᓕᐊᓗᖏᑦ ᐱᓕᕆᐊᒃᓴᕗᑦ ᑕᕝᕙᐅᑎᓪᓗᒋᑦ, ᑕᕝᕙᓂ 

ᑕᐅᑐᒃᑐᐃᓂᒃᓯᐅᖃᑦᑕᕋᑦᑕ ᐊᔪᕐᓇᕋᓱᒋᔭᐅᙱᖦᖢᓂ. ᐃᓅᓯᕐᒧᑦ ᐊᒃᑐᐊᑦᑎᐊᕐᒪᑦ ᑕᒪᓐᓇ ᓴᐱᕐᓇᖅᑐᒧᑦ ᑕᐃᒪ 

ᐅᖃᓵᖅᐳᖓ ᑎᑭᓚᐅᖅᐸᒃᑲᓗᐊᕆᓪᓗᖓ ᖁᔭᒋᔭᕋ ᑖᔅᓱᒪ ᑕᑎᒋᖃᑦᑕᕐᒥᖕᒫᖓ, ᐊᔭᐅᖅᑐᖃᑦᑕᕐᒫᖓ ᒫᓐᓇᒧᑦ 

ᑎᑭᖁᓪᓗᓂᖓ.  

 

ᑕᒪᓐᓇ ᐱᐊᓂᒍᒪᓗᐊᖅᐸᕋ ᐅᖃᐅᓯᒃᓴᕋ. ᐊᖏᖅᑕᐅᔪᒪᒐᓗᐊᖅᐳᖓ ᑕᕝᕙᓂ ᑲᑎᒪᓕᐅᖅᑎᐅᖃᑎᓐᓄᑦ ᑕᒪᓐᓇ 

ᑐᑭᓕᐅᕋᓱᒃᑕᕋ ᖁᔭᓕᓗᖓ ᐅᖄᓂᙱᓐᓇᒃᑯ ᐊᖏᖅᑕᐅᔪᒪᖦᖤᕋᓗᐊᖅᐳᖓ ᐅᖃᖅᑎᑦᑎᔨ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐱᐊᓂᒃᓯᔪᓐᓇᖁᑉᓗᒍ ᐅᖃᐅᓯᒃᓴᒥᓂᒃ, ᐋᒡᒑᖅᑐᖃᖅᐹ? ᐱᑕᖃᙱᒻᒪᑦ ᑲᔪᓰᓐᓇᕆᑦ, ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ. ᖁᔭᓕᓯᒪᒐᒪ ᒫᓐᓇᒧᑦ ᓄᖅᑲᕈᑎᕙᓪᓕᐊᓕᖅᖢᒍ, ᓄᖅᑲᕈᑎᙱᓚᕋ ᑕᒪᓐᓇ. ᑕᐃᓐᓇ 

ᓂᕈᐊᒐᒃᓴᐅᓛᖅᑐᖅ, ᓂᕈᐊᖅᑕᐅᓛᖅᑐᖅ ᐃᑲᔪᕋᓱᒍᓐᓇᓛᕐᒥᕙᕋ ᑕᕝᕙᓂ ᐃᓕᔾᔪᑎᒋᓯᒪᔭᓐᓂᒃ. ᑕᒪᓐᓇ 

ᐅᖃᖅᑲᐅᕗᖓ ᐃᓅᓯᕐᒧᑦ ᐊᒃᑐᐊᓪᓚᕆᖕᓇᕐᒪᑦ ᒪᑯᐊᓗ ᐃᓕᓐᓂᐊᖅᑎᒋᓚᐅᖅᑕᕗᑦ, ᐊᖓᔪᖅᑳᖃᖅᑐᓯᒍᑦ 

ᑐᓱᒋᖃᑦᑕᖅᐸᔅᓯ. ᐅᖃᐅᓯᖏᓐᓂᒃ ᐃᖅᑲᐅᒪᓇᓱᓕᖅᖢᓂ ᐃᓗᖏᖅᓱᕐᓇᖅᑐᒧᑦ ᐃᓛᓐᓂᒃᑯᑦ ᑎᑭᓐᓇᖃᑦᑕᕐᒪᑦ. 

ᐊᒃᓱᕈᓗᐊᓕᕐᓂᑯᒧᑦ ᐃᓱᒪ ᓈᒻᒪᙱᖦᖢᓂ ᑭᓱᒧᑦ ᓵᓐᓇᕐᒪᑦ.  

 

ᑕᐃᓐᓇ ᓂᕈᐊᒐᒃᓴᐅᓛᖅᑐᖅ, ᐊᑏ, ᑕᒪᒃᑯᐊ ᐊᒃᓱᕉᑎᒋᔭᑎᑦ ᐃᓄᖕᒥᙶᖅᑐᐃᑦ, ᑭᒡᒐᖅᑐᖅᑕᕐᓂᙶᖅᑐᐃᑦ ᑕᒡᕙ 

ᓴᙱᔾᔪᑎᒋᔪᓐᓇᕐᓂᐊᖅᑕᑎᑦ. ᓈᒻᒪᒃᑐᐃᓐᓇᑯᓗᖕᒥᒃ ᐊᑐᖅᓯᒪᙱᑦᑐᒍᑦ. ᑕᒻᒪᕐᓂᕐᒧᑦ, ᐅᒡᒍᐊᕐᓂᕐᒧᑦ, ᑭᓯᐊᓂᑦᑕᐅᖅ 

ᖁᔭᓕᓂᕐᒧᑦᑕᐅᖅ ᑎᑭᖃᑦᑕᕐᒥᒐᑦᑕ.  

 

ᖁᔭᓐᓇᒦᑦᑎᐊᕈᒪᓪᓗᓯ ᐊᒥᑦᑐᕐᒥᐅᑦ ᐃᒪᓐᓇᐃᓕᔪᓐᓇᖅᑰᓕᖅᐳᖓ, ᖁᔭᓐᓇᒦᒃ ᓈᓚᒍᓐᓇᕋᑖᕋᔅᓯᙵ, 

ᐅᖅᑰᓯᙱᑦᑎᐊ.  ᐃᓛᓐᓂᒃᑯᑦ ᖁᖓᑎᑦᑎᒋᐊᖃᖃᑦᑕᕐᓇᕐᒥᖕᒪᑦ ᑕᕝᕙᓂ ᐱᓗᐊᖅᑐᒥᒃ ᒪᑯᓂᖓ ᐸᐃᑉᐹᕌᓗᖕᓂᒃ 

ᐱᖁᔭᒃᓵᓗᖕᓂᒃ ᕿᒥᕐᕈᐊᓕᕌᖓᑦᑕ, ᐃᓛᓐᓂᒃᑯᑦᑕᐅᖅ ᐅᐊᑲᓪᓚᐅᖃᑦᑕᕋᓗᐊᕐᒥᖕᒪᑦ. 

 

ᐃᒪᓐᓇᐃᓕᑐᐃᓐᓇᕈᒪᓕᖅᐳᖓ ᖁᔭᓐᓇᒦᒃ, ᓇᑯᕐᒦᒃ, ᒪ’ᓇ, merci beaucoup, thank you. ᑕᐃᓐᓇ 

ᓂᕈᐊᖅᑕᐅᓛᖅᑐᖅ ᐅᐱᒋᑦᑎᐊᖅᐸᒋᑦ. ᑕᐃᒪᓐᓇᐃᓕᐅᑐᐃᓐᓇᕈᒪᓵᖅᐳᖓ. ᖁᔭᓐᓇᒦᒃ ᐋᓯᑦ ᓈᓚᒍᓐᓇᕋᑖᕋᔅᓯᒃ 

ᐅᕙᓐᓂᒃ, ᐅᕙᖓᕈᓘᑎᓪᓗᖓ. ᒎᑎᐅᑉ ᐃᓚᒋᓛᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 901 - 6(2): ᐃᑲᔪᖅᓱᐃᔭᕗᑦ ᐊᖑᑎᑦᑕ ᕿᒫᕝᕕᒃᓴᖓ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᑦᑎᒪᑕᓕᖕᒥᐅᑦ ᑕᕝᕙᐅᕗᑏᖅᐸᒃᑲ ᐊᒻᒪ ᑐᙵᓱᒋᑦ ᒥᓂᔅᑕ ᑯᓱᒐᖅ.  



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   8 

 

 

 

ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᐃᓱᒫᓘᑎᒋᔭᓐᓂᒃ ᐃᓱᒫᓘᑎᒋᓚᐅᖅᑕᖓᓂᒃ ᓂᕈᐊᖅᑎᖁᑎᒋᔭᒪ ᐃᓚᖓᓐᓄᑦ 

ᐊᐅᓚᓂᕆᔭᖓᑕ ᐊᖑᑎᓄᑦ ᐊᖏᕐᕋᖃᕐᕕᐅᔪᖅ ᒥᑦᑕᒪᑕᓕᒻᒥ. ᐅᖃᖅᑎ, ᐃᓕᑕᕆᓪᓗᒍ ᑕᒪᒃᑯᐊ 

ᐊᖏᕐᕋᖃᙱᑦᑐᒧᑦ ᓇᔪᒐᐃᑦ ᐊᖏᕐᕋᖃᓪᓚᑦᑖᒥᒃ ᐅᖃᕈᓐᓇᙱᑉᐸᑕ, ᐅᐱᒋᓪᓗᒍ ᐃᑲᔪᖅᓱᖅᑕᐅᒍᓐᓇᖅᐸᒻᒪᑕ, 

ᐅᐸᑦᑕᐅᔪᓐᓇᓲᖑᓪᓗᑎᒃ ᐊᑭᓕᖅᓱᖅᑕᐅᙱᑦᑐᓄᓪᓗ ᑮᓇᐅᔭᑭᒃᑲᓗᐊᖅᑎᓪᓗᒍ. 

 

ᐅᖃᖅᑏ, ᑕᒪᒃᑯᐊ ᐊᖏᕐᕋᖃᙱᑦᑐᒃᑯᕖᑦ ᐅᐸᒐᑦᓴᑑᑎᓪᓗᒋᑦ ᑐᐊᕕᕐᓇᖅᑐᒃᑯᑦ ᐱᕕᖃᓗᐊᖅᐸᙱᒻᒪᑦ 

ᐃᓄᑐᐃᓐᓇᕐᓄᑦ, ᖃᓄᐃᒍᑎᒋᔭᒥᓄᑦ ᐃᑲᔪᕈᑎᒋᔪᓐᓇᖅᑕᒥᓐᓄᑦ. ᐅᖃᖅᑎ, ᐃᓇᑉᐸᒃᑲ ᒐᕙᒪᒃᑯᑦ 

ᓴᖅᑮᖃᑦᑕᕈᓐᓇᖁᓪᓗᒋᑦ ᐱᔭᑦᓴᐅᒍᓐᓇᖅᑐᓂᒃ ᐊᖑᑐᓄᑦ ᐱᓗᐊᖅᑐᒥᒃ ᖃᓄᐃᑦᑐᒦᓕᕌᖓᑕ. 

ᐃᑲᔫᑎᖃᓪᓚᕆᒃᑲᔭᕐᒪᑕ ᐊᖑᓇᓱᖃᑦᑕᕐᓂᒃᑯᑦ, ᐱᓕᒻᒪᔅᓴᕐᓂᒃᑯᑦ ᐃᖅᑲᓇᐃᔮᒥᒃ, ᓂᖅᑎᐅᕈᓐᓇᓂᒃᑯᑦ, ᑮᓇᐅᔭᓂᒃ 

ᑲᒪᑦᓯᐊᕐᓂᕐᒧᑦ, ᐊᑭᓕᖅᑐᐃᕙᓐᓂᕐᒥᓪᓗ ᐊᑭᓕᕆᐊᓕᓐᓂᒃ ᐊᓯᖏᓐᓂᓪᓗ. 

 

ᐊᖑᑎᓕᒫᑦ ᑕᐃᒪᐃᑦᑐᑦᓴᐃᓐᓇᖅᐸᙱᒻᒪᑕ ᐱᕕᖃᕈᓐᓇᖅᓯᒪᙱᔅᓱᑎᓪᓗ ᐃᓕᓐᓂᐊᕈᑎᑦᓴᓂᒃ.  

 

ᐅᖃᖅᑏ, ᐊᖏᓛᖑᔪᒥᒃ ᐃᑲᔫᖃᓪᓚᕆᒃᑲᔭᕐᒥᔪᖅ ᒪᒥᓴᖅᐸᓐᓂᒃᑯᑦ ᐃᓅᖃᑎᒥᓂᒃ ᐃᓚᒋᓗᒋᑦ ᐊᖑᑕᐅᖃᑎᒥᓂᒃ. 

ᐅᖃᖅᑎ, ᓂᕆᐅᑦᓯᐊᖅᐳᖓ ᐱᓇᓱᐊᕐᓂᖃᖃᕋᔭᕈᑎᒃ ᒐᕙᒪᒃᑯᑦ ᑎᒥᖁᑎᖏᑦ, ᕼᐋᒻᒪᓚᒃᑯᓪᓗ ᐃᑲᔪᕈᓐᓇᖁᓪᓗᒋᑦ 

ᑕᒪᒃᑯᓇᙵᑦ ᐃᓄᓐᓂᒃ ᐃᑲᔪᖅᑕᐅᓪᓗᐊᖅᑐᓂᒃ. ᐃᓇᑉᐸᒃᑲ ᑲᑐᔾᔨᖃᑎᒌᑦ ᐃᓄᑐᐃᓐᓇᐃᓪᓗ 

ᐃᑲᔪᕋᓱᒍᓐᓇᖁᓪᓗᒋᑦ ᐃᑲᔪᖅᑕᐅᒍᒪᒍᓐᓇᕐᓗᑎᓪᓘᓐᓃᑦ ᐱᑦᑕᕆᐊᖃᕌᖓᑦ. ᖁᔭᓐᓇᒦᒃ, ᐅᖃᖅᑎᑦᑐᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᖃᕝᕕᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 902 - 6(2): ᒪᓕᒐᓕᐅᖅᑎᐅᓂᕐᒧᑦ ᐆᒃᑐᒃᑲᓐᓂᕈᒪᓂᕋ (ᖃᕝᕕᒃ)  

 

ᖃᕝᕕᒃ: ᓇᑯᕐᒦᒃ, ᐅᖃᖅᑏ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑦ ᐊᒻᒪᓗ ᐊᑦᓱᓇᐃ ᑭᒡᒐᑐᖅᑕᒃᑲ 

ᑕᓯᐅᔭᕐᔪᐊᕐᒥᐅᑦ.  

 

ᐅᖃᖅᑏ, ᐅᓪᓗᒥ ᒪᑭᒍᑎᖃᖅᑐᖓ ᑐᓴᒃᑲᐃᒍᒪᔪᖓ ᑕᕝᕙᓂ ᐅᑭᐊᑦᓴᖅ ᓂᕈᐊᒐᒃᓴᐅᒃᑲᓐᓂᕈᒪᓛᕐᓗᖓ 

ᒪᓕᒐᓕᐅᖅᑎᐅᓂᕐᒥᒃ ᓄᓇᕗᒻᒥ ᑕᓯᐅᔭᕐᔪᐊᕐᒧᑦ.  

 

ᐅᖃᖅᑏ, ᓯᕗᓪᓕᐅᑎᓪᓗᒍ ᓇᑯᕐᒦᕈᒪᕙᕋ ᐊᑕᓂᕗᑦ, ᐅᕙᓐᓂᒃ ᑕᓯᐅᖅᓯᒪᒻᒪᑦ, ᑕᓯᐅᖏᓐᓇᓱᓂᓗ, 

ᐊᖅᑯᓯᐅᖏᓐᓇᓱᓂᓗ ᐃᓅᓯᕋᓂ ᐅᓪᓗᒥᒧᑦ ᑎᑭᑦᓱᒍ. ᒪᑭᒪᑎᑕᐅᒐᒪ ᖃᓄᑐᐃᓐᓇᒃᑯᑦ ᐊᑑᑎᒐᓗᐊᖅᑎᓪᓗᖓ 

ᓇᑯᕐᒦᒃ ᐊᑕᓂᖅ.  ᓇᖁᕐᒦᖅᑳᕈᒪᒋᕙᒃᑲ ᐃᓚᒃᑲ, ᕿᑐᕐᖓᒃᑲ ᐊᒻᒪᓗ ᐊᕐᓇᕋ ᒫᒡᒍᓚ ᖃᕝᕕᒃ. ᑕᒪᐅᖓ ᐃᖃᓗᓐᓄᑦ 

ᑲᑎᒪᕆᐊᑦᓯᒪᓕᑐᐊᕋᒪ ᕿᒪᑦᓯᒪᖃᑦᑕᓚᐅᔪᕋᒃᑭᑦ ᐊᑦᓱᕈᓐᓇᕋᓗᐊᖅᑎᓪᓗᒍ ᕿᒪᐃᓯᒪᕆᐊᒥ ᓇᓪᓕᕆᔮᓗᒃᑲ ᐃᓚᒃᑲ. 

ᐊᓈᓇᒐ, ᐊᑖᑕᒐ, ᐊᒻᒪᓗ ᓴᑭᒃᑯᒃᑲ ᓇᑯᖕᒦᒃ. 

 

ᐅᖃᖅᑏ, ᐊᖏᔪᕐᔪᐊᒥᒃ ᓇᑯᕐᒦᕆᐊᖃᖅᑐᖓ ᑭᒡᒐᑐᖅᑕᒃᑲᓂᒃ ᓴᓂᑭᓗᐊᕐᒥᐅᓂᒃ, ᑕᓯᐅᔭᕐᔪᐊᒥᐅᖑᖃᑎᒃᑲ. 

ᐊᐱᑖᓗᖏᓐᓂᒃ ᐅᕙᓐᓂᒃ ᓂᕈᐊᖅᓯᒪᔪᐃᑦ, ᐅᕙᓐᓂᒃ ᐅᐱᒍᓱᒃᓯᒪᒻᒪᑕ ᓇᑯᕐᒦᓪᓚᕆᒃ ᓴᓂᑭᓗᐊᕐᒥᐅᑦ ᐃᓕᑦᓯᓐᓂᒃ 

ᑭᒡᒐᑐᕈᓐᓇᓚᐅᕋᒪ ᐊᕐᕌᒍᓂᒃ ᓯᑕᒪᓂᒃ. 

 

ᐅᖃᖅᑏ, ᓇᓗᓚᐅᖅᓯᒪᔪᖓ ᓂᕈᐊᖅᑖᕋᑦᓴᕋᒪ ᖃᓄᖅ ᒪᓕᒐᓕᐅᖅᑏᑦ ᐱᓇᓱᐊᓲᖑᒻᒪᖔᑕ. ᐊᕐᕌᒍᐃᑦ ᓯᑕᒪᐃᑦ 

ᓈᑎᓪᓗᒋᑦ ᐃᓕᑦᓯᓐᓂᓕᒫᖅ ᒪᓕᒐᓕᐅᖅᑎᐅᔪᓯ ᐃᓕᑦᓯᓯᒪᔪᖓ. ᐃᓕᓴᐅᔨᐅᓛᖅᓱᓯ ᐅᕙᓐᓄᑦ ᐱᓚᓱᐊᓚᐅᕋᑦᓯ 

ᐊᕐᕌᒍᓂᒃ ᓯᑕᒪᓂᒃ. ᓈᓚᑦᓱᖓ, ᑕᐅᑐᑦᓱᖓ ᐃᓕᑦᓯᓐᓂᒃ, ᐃᓕᑦᓯᓯᒪᓕᕋᒪ ᒪᓕᒐᓕᐅᖅᑎᐅᖃᑕᐅᒋᐊᒥᒃ. ᑖᓐᓇ 

ᐱᒍᓐᓇᕐᓂᕋ ᐊᑐᕐᓗᒍ ᓂᕈᐊᒐᒃᓴᐅᒃᑲᓐᓂᕈᒪᔪᖓ ᐊᒃᑑᐸ 27ᓅᓚᖅᑐᒥ ᐊᒻᒪᓗ ᑭᖑᓪᓕᐅᑎᓪᓗᒍ 

ᓂᕈᐊᒐᒃᓴᐅᓛᙱᑐᐃᑦ ᓇᑯᕐᒦᒃ ᐱᔨᑦᓯᕋᖅᓯᒪᓕᕋᑦᓯ ᓄᓇᕗᒻᒥ ᐊᒻᒪᓗ ᓂᕈᐊᒐᒃᓴᐅᓛᖅᑐᐃᑦ 

ᐱᒃᑲᒐᓱᐊᒻᒪᕆᓛᖅᑯᓯ. ᓇᑯᕐᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ. 

 



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   9 

 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 903 - 6(2): ᓂᖅᖠᐅᕆᓂᕐᒧᑦ ᐃᓕᓴᐃᔾᔪᑎᒃᓴᖅ ᓴᖅᑭᑕᐅᔪᖅ ᖃᒪᓂᑦᑐᐊᕐᒥ 

(ᓯᒪᐃᓚᒃ)  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᑕᒪᑉᓯ. ᐅᑎᑦᓯᐊᕐᒥᒐᕕᓪᓗ ᒥᔅᑕ ᑯᓱᒐᖅ, ᐊᑏᑐᖅ 

ᑲᔪᓯᑦᓯᐊᒃᑲᓐᓂᕆᑦ. 

 

ᔫᓐᖑᑎᓪᓗᒍ ᐊᒡᓂᑯ ᐄᒍᓪ ᐅᔭᕋᓐᓂᐊᕐᕕᖓᓄᑦ ᒪᑐ ᐹᖕᒃ ᑲᑎᖃᑎᒋᓪᓗᒍ ᐊᐅᓚᑦᓯᔨᖓ ᐃᐅᕆᒃ ᓵᓐᓇᑦᓱ 

ᑕᑯᔪᓐᓇᓚᐅᕋᒪ ᖃᓄᐃᓕᕐᒪᖔᑕᓕ, ᑭᓱᒥᓪᓗ ᐃᓱᒻᒥᕈᑎᑦᓴᒧᑦ.  

 

ᑖᓐᓇ ᐃᓱᒻᒥᒍᑎᑦᓴᓚᐅᕋᒃᑯ ᓂᖅᑎᐅᕈᓐᓇᓂᕐᒥᒃ ᐃᓕᓴᐅᑎᖃᖃᑦᑕᖁᓪᓗᒍ ᓯᓚᑦᑐᓴᕐᕕᒻᒥ. 

ᐱᒃᑯᒋᔭᐅᓪᓚᕆᓚᐅᖅᑐᑦ ᑕᐃᒪᓐᓇ ᐱᓇᓱᒃᓯᒪᕗᑦ, ᑕᕝᕙ ᓯᑎᐱᕆ 9ᒥ ᐃᓚᐅᓚᐅᕐᒥᔪᖓ ᑦᓴᐃᔅ ᑲᑎᖓᓄᑦ, ᐹᐳᕋ 

ᐋᓪᓴᓐ, ᓄᓇᕗᑦ ᓯᓚᑦᑐᓴᕐᕕᖓᓂᒃ ᐃᓕᓴᐃᔨᓄᑦ ᐊᖓᔪᖅᑳᖑᓚᐅᑲᑦᑐᖅ. ᐃᖅᑲᓇᐃᔭᖅᑏᓪᓗ ᖁᔭᓐᓇᒦᒃ ᔪᐊᓂ 

ᑐᓅᒥ, ᐊᒡᓂᑯ ᐄᒍᒃᑯᓐᓂᙶᖅᑐᖅ ᖃᓄᖅᑑᕐᒪᑕ ᖃᓄᖅ ᓂᖅᑎᐅᓂᕐᒥᒃ ᐃᓕᓴᐅᑎᖃᕈᓐᓇᕐᒪᖔᑦ ᖃᒪᓂᑦᑐᐊᕐᒥ 

ᐊᒻᒪ ᐊᖏᓪᓕᒋᐊᕈᓐᓇᕐᓗᓂ ᓄᓇᓕᓐᓄᑦ ᐊᓯᓐᓅᕈᓐᓇᕐᓗᓂ, ᓂᖅᑎᐅᖅᑎᐅᒍᓐᓇᓂᖅ. 

 

ᑲᑐᔾᔨᖃᑎᒌᓐᓂᒃᑯᑦ ᑭᓯᐊᓂ ᑲᔪᓯᑦᓯᐊᕈᓐᓇᕐᓂᐊᕋᑦᑕ ᑭᓱᑐᐃᓐᓇᕐᒥᒃ. ᐊᑕᐅᓯᕐᒧᑦ ᐱᒋᐊᖅᑕᐅᔪᓐᓇᙱᒻᒪᑦ, ᑭᓯᐊᓂ 

ᓄᓇᕗᑦ ᒐᕙᒪᒃᑯᑦ ᑲᑐᔾᔨᖃᑎᖃᕐᓗᑎᒃ ᑕᕝᕙ ᑕᒪᓐᓇ ᐃᓱᒻᒥᕈᑕᐅᓯᒪᕗᖅ. ᑲᑎᖃᑎᒌᓐᓂᖃᖅᑎᓪᓗᑕ ᒥᔅ ᐆᓪᓴᓐ 

ᑭᐅᓚᐅᕐᒪᑦ ᒪᓕᒐᖃᐅᕐᒪᑦ ᐊᑐᐊᕆᐊᓕᓐᓂᒃ ᓂᖅᑎᐅᕐᓂᕐᒧᑦ ᐃᓕᓴᐃᓂᐊᕐᓗᓂ ᑕᒪᒃᑯᐊ ᖃᓄᐃᙱᑦᓯᐊᕐᓂᕐᒧᓪᓗ 

ᑐᕌᖓᔪᓂᒃ ᑐᑭᓯᓇᕋᓗᐊᖅᓱᓂ ᑭᓯᓂᐊᑦᑕᐅᖅ ᓯᓚᑦᑐᓴᕐᕕᒃᑯᑦ ᐃᓄᐃᑦ ᖃᐅᔨᒪᓂᑐᖃᙱᑦᑕᐅᖅ ᖃᓄᖅᑑᕐᓂᖅ 

ᐃᓚᓕᐅᖅᑕᐅᒃᑲᓐᓂᕈᓐᓇᖁᓪᓗᒍ ᐋᔩᖃᑎᒌᓐᓂᖅ, ᐅᖃᖃᑎᒌᑉᐸᓐᓂᒃᑯᑦ ᐱᓕᕆᖃᑎᒌᓐᓂᕐᓗ ᐊᑕᐅᓯᕐᒧᑦ 

ᑐᕌᒐᖃᖅᑐᒧᑦ. 

 

ᒫᓐᓇ ᖃᓄᖅᑑᖅᐸᓪᓕᐊᒻᒪᑕ ᖃᓄᖅ ᐱᔭᕆᐊᖃᕋᔭᕐᒪᖔᑦ ᓂᖅᑎᐅᕐᓂᕐᒥᒃ ᐃᓕᓴᐅᑎᖃᓕᖅᐸᑦ ᖃᒪᓂᑦᑐᐊᕐᒥ. 

ᑕᐃᒫᒃ ᑲᑎᒪᓛᖅᑐᑦᓴᐅᓕᖅᐳᖅ ᒫᓐᓇᓵᐸᓗᒃᑯᑦ. ᐊᑏᑐᑦᑕᐅᖅ ᑲᔪᓯᑦᓯᐊᕈᓐᓇᓚᐅᖅᐳᑦ ᐅᐊᑦᑎᐊᒃᑲᓐᓂᖅ 

ᐊᑐᖅᑕᐅᒋᐊᕋᔭᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 904 - 6(2): ᖁᕕᐊᓲᑎᖃᕈᑎᕗᑦ ᑎᐅᕆ ᐅᔭᕋᖕᒥᑦ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᖏᖅᓯᔪᖓ ᐅᐱᒍᓱᒍᒪᓪᓗᖓ ᐅᓪᓗᑐᐃᓐᓇᐅᑎᓪᓗᒍ 

ᑐᙵᓱᒃᑎᑕᐅᓚᐅᕋᓐᓄᒃ ᒪᓕᒐᓕᐅᖅᑎᐅᖃᑎᒐᓗ ᕿᙱᐊᕆᐊᖅᖢᓂ ᓯᕗᓕᖅᑎᐅᑉ ᑎᑎᕋᕐᕕᖓᓄᑦ 

ᐃᒡᓗᓕᖕᒥᐅᑕᕐᒥᒃ ᑐᓂᔭᐅᔪᖃᓚᐅᕐᒪᑦ ᑭᒡ ᓵᓕᐅᑉ ᑲᑭᖅᑯᐊᖓᓂᒃ. ᑕᐃᖕᓇ ᐅᐱᒋᑦᑎᐊᖅᐸᕋ ᑎᐊᕆ ᐅᔭᕋᒃ, 

ᓄᖅᑲᓱᐃᑦᑑᖕᒪᑦ ᐃᙱᖅᑎᐅᓂᕐᒥᓄᓪᓗ, ᓇᖕᒥᓂᕐᓗ ᐱᔅᓇᓯᖃᕐᓂᕐᒥᓄᑦ ᓇᒧᙵᐅᑲᑕᕈᓘᔭᖃᑦᑕᕐᒪᑦ 

ᐅᐱᒍᓱᖃᑎᒋᔪᒪᕙᔅᓯ ᑕᐃᔅᓱᒥᖓ ᑎᐊᕆ ᐅᔭᕋᖕᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖓ. ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅᑕ ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 905 - 6(2): ᖁᓪᓗᖅᑑᕐᒥ ᐆᒻᒪᖅᑯᓯᓕᕆᔨᑦ ᐊᐅᓚᑦᑎᖃᕝᕕᖓ (ᐊᓇᕕᓗᒃ)  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑰᖅᐸᒃᑲ ᖁᕐᓗᖅᑐᒥ ᐳᓛᖅᑐᓪᓗ ᐅᓪᓗᒃᑰᕆᕙᒃᑲ. ᐅᖃᖅᑎ, 

ᐅᓪᓗᒥ ᓂᑯᕕᑉᐳᖓ ᓇᐃᓈᕐᓗᒍ ᐅᖃᐅᓯᖃᕈᒪᓪᓗᖓ ᖁᕐᓗᖅᑐᕐᒥᐅᑦ ᐃᑲᒻᒪᖅᑯᑎᖃᕐᕕᓕᐅᕈᑎᒥᒃ. 

ᐃᖅᑲᐅᒪᔪᒃᓴᐅᕗᑎᑦ ᐃᓚᖓ ᑖᓐᓇ ᐃᓱᒫᓘᑎᒋᓚᐅᖅᑕᕋ ᐊᔭᐅᖏᓐᓇᐅᔭᕋᒃᑲ ᑲᑎᒪᔨᐅᓂᖅᐳᑦ ᐱᒋᐊᓕᓵᖅᑎᓪᓗᒍ 

ᐱᔭᕆᐊᖃᕋᑦᑕ ᓄᑖᒥᒃ ᐃᑯᒻᒪᖅᑯᑎᓕᐅᕐᕕᖕᒥ ᐆᒻᒪᖅᑯᑦ ᐊᐅᓚᐅᑎᐊᓗᖃᕐᕕᖕᒥᒃ. ᕿᑎᖅᑰᖑᑎᓪᓗᒍ 

ᐱᓇᓱᐊᕈᓯᕆᔭᑦᑎᓐᓂ ᐊᐱᖅᓲᑎᒋᖃᑦᑕᓚᐅᕋᒃᑲ ᑕᒪᓐᓇ ᒥᓂᔅᑕᒧᑦ ᖁᓪᓕᒃᑯᑦ ᑯᐊᐸᕇᓴᒃᑯᖏᓐᓄᑦ ᑲᒪᔪᒧᑦ. 

ᐅᖃᖅᑎ, ᑐᓴᒐᒃᓴᐃᑦ ᓴᖅᑭᑕᐅᔪᑦ ᒐᕙᒪᒃᑯᓐᓂ ᐅᖃᖅᓯᒪᖕᒪᑦ ᑳᓐᑐᕌᒎᖅ ᑕᐃᓐᓇ ᑎᑎᕋᐅᔭᖅᓯᒪᓂᖓᓄᑦ 

ᓇᑉᐸᖅᑎᕆᓂᕐᒧᓪᓗ ᖁᕐᓗᖅᑐᕐᒧᑦ ᑐᓂᔭᐅᓚᐅᖅᑐᖅ ᐱᓚᑕᒃᑯᓐᓄᑦ ᑕᐃᒃᑯᐊ ᐃᑯᒻᒪᖅᑯᑎᖃᕐᕕᖕᒧᑦ 

ᐊᐅᓚᐅᑎᐊᓗᓕᐅᕐᓂᐊᕐᒪᑕ. 



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   10 

 

 

 

ᖁᕕᐊᓱᑦᑎᐊᖅᑐᖓ ᐅᖃᖅᑎ, ᑖᒃᑯᐊ ᓯᕗᒧᐊᑦᑎᐊᓚᐅᕐᒪᑕ ᑳᓐᑐᕌᒃᑕᐅᒐᓱᒃᑐᓄᑦ ᐃᓇᒃᑎᔾᔪᑎ ᓴᖅᑭᑦᑎᖁᓪᓗᒍ. 

ᒫᓐᓇ ᑕᐃᒃᑯᐊ ᐱᔭᕇᖅᓯᒪᓕᕐᒪᑕ ᐃᖅᑲᓇᐃᔭᖅᑕᐅᓂᐊᓕᕐᒪᑦ.   

 

ᑖᓐᓇ ᓇᐅᑦᑎᖅᓱᐊᕆᔪᒪᑦᑎᐊᖅᑕᕋ ᑕᒪᑐᒧᖓ ᐱᓕᕆᐊᕆᔭᐅᔪᖅ ᖁᓪᓕᒃᑯᓪᓗ ᑎᓕᐅᖅᐸᒃᑲ ᑎᑎᕋᐅᔭᖅᓯᒪᓂᖓ 

ᑕᐃᒪᓐᓇ ᓯᕗᓂᒃᓴᑦᑎᓐᓂ ᐊᑐᕈᓐᓇᕐᓗᑎᒃ ᓴᓇᔭᐅᖁᓪᓗᒍ ᑕᒪᒃᑯᓄᖓ ᐅᖅᓱᐊᓗᒃᑐᙱᑦᑐᓂᒃ 

ᐆᒻᒪᖅᑯᑎᓕᐅᕈᑎᓄᑦ. 

 

ᑎᓕᐅᕆᕗᖓ ᖁᓪᓕᒃᑯᓐᓂᒃ ᑖᒃᑯᐊ ᓇᑉᐸᖅᑎᕆᓂᖅ ᓄᑖᒥᒃ ᐃᑯᒻᒪᖅᑯᑎᖃᕐᕕᖕᒥᒃ ᐊᐅᓚᐅᑎᐊᓗᖃᕐᕕᖕᒥᒃ 

ᓄᓇᓕᖕᓂᕐᒥᐅᑕᓂᒃ ᐃᖅᑲᓇᐃᔭᖅᑎᖃᖁᓪᓗᒍ.  

 

ᐅᖃᖅᑏ, ᖁᔭᓇᒦᕈᒪᓪᓗᖓ ᒥᓂᔅᑕᒧᑦ ᑯᐊᐸᕇᓴᐅᔪᓄᓪᓗ ᖁᓪᓕᒃᑯᓐᓄᑦ ᑭᐅᖕᒪᑕ ᐃᓱᒫᓘᑎᒋᖃᑦᑕᖅᓯᒪᔪᓄᑦ 

ᑕᒪᓐᓇ ᓯᕗᒧᐊᑦᑎᐊᓕᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 906 - 6(2): ᖁᔭᓐᓇᒦᒃ ᖁᑦᑎᒃᑐᕐᒥᐅᑦ ᐃᑲᔪᖅᓱᐄᖏᓐᓇᕋᔅᓯ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᑦᑎᒃᑐᒧᑦ ᒪᓕᒐᓕᐅᖅᑎᐅᓂᕋ 

ᐱᔭᕇᓕᒑᑦᑎᐊᓕᕐᒪᑦ ᑕᕝᕙᓃᓐᓂᓐᓂ ᖁᔭᓐᓇᒦᕈᒪᑦᑎᐊᖅᐸᒃᑲ ᑖᒃᑯᐊ ᕼᐋᒻᒪᓚᒃᑯᑦ ᒪᐃᔭᖏᑦ ᐊᒻᒪᓗ ᑲᑎᒪᔨᖏᑦ 

ᑕᐃᑲᓂ ᐊᐅᓱᐃᑦᑐᖅ, ᖃᐅᓱᐃᑦᑐᖅ ᐊᒻᒪᓗ ᐃᑉᐱᐊᕐᔪᒃ ᐱᓕᕆᖃᑎᒋᔪᓐᓇᑦᑎᐊᓚᐅᕋᒃᑭᑦ ᒪᓕᒐᓕᐅᖅᑎᐅᓪᓗᖓ 

ᑭᒡᒐᖅᑐᐃᓪᓗᖓ ᑕᐃᒃᑯᓄᖓ. 

 

ᖃᖓᑐᐃᓐᓇᑦᑎᐊᖅ ᒪᐃᔭ ᒦᑲ ᑭᒍᑦᑕᖅ, ᒪᐃᔭ ᐋᓯ ᑯᕋᔅ ᐊᒻᒪᓗ ᒪᐃᔭ ᐅᓛᔪᒃ ᓇᕿᑕᕐᕕᒃ ᖃᖓᑐᐃᓐᓇᑦᑎᐊᖅ 

ᐊᑐᐃᓐᓇᐅᖃᑦᑕᓚᐅᕐᒪᑕ ᐅᖃᓪᓚᖃᑎᖃᕆᐊᖃᓕᕋᐃᒐᑦᑕ ᑖᒃᑯᓂᖓ ᕼᐋᒪᓚᒃᑯᓐᓄᓪᓗ ᐊᒻᒪᓗ ᓄᓇᕗᒻᒧᑦ 

ᐊᑦᑐᐊᔪᓂᒃ ᐱᓕᕆᖃᑎᒌᑦᑎᐊᕋᓱᒃᓱᑕ ᐊᒃᓱᕈᑦᑎᐊᖅᓱᑎᒃ ᐱᓕᕆᓇᓱᖃᑦᑕᓚᐅᕐᒪᑕ. ᐊᔾᔨᒌᙱᑦᑐᓂᒃ 

ᐱᓕᕆᕐᔪᐊᖅᑎᓪᓗᒍ ᒦᑲ ᒪᐃᔭᐅᔅᓲᔭᖅᓱᓂ ᑖᓐᓇ ᐃᒡᓚᖅᑕᖓᓗ ᐊᒻᒪᓗ ᓂᐱᖓ ᐊᒃᓱᐊᓗᒃ ᐅᖁᒪᐃᑦᑐᒥᒃ 

ᐃᓚᓕᐅᑎᖃᑦᑕᕐᒪᑦ ᑖᓐᓇ ᒪᐃᔭᐅᖃᑎᖏᓐᓂᒃ ᓄᓇᕗᒻᒥᐅᑕᓂᒃ ᐊᒻᒪᓗ ᑕᒫᓂ ᒪᓕᒐᓕᐅᖅᑎᐅᖃᑎᒃᑲ 

ᐅᖃᖃᑦᑕᖅᓱᑎᒃ ᒪᐃᔭᐅᑦᑎᐊᕐᓂᖓᓂᒃ, ᑐᓴᐅᒪᓇᖃᑦᑕᖅᓱᓂ. 

 

ᐋᓯᑦᑕᐅᖅ ᑖᓐᓇ ᐅᑎᓚᐅᖅᓯᒪᒻᒪᑦ ᒪᐃᔭᐅᓂᕐᒧᑦ ᓄᖅᑲᖓᑲᐃᓐᓇᓚᐅᖅᓱᓂ ᑭᓯᐊᓂ ᐱᔅᓇᓯᒦᔅᓲᔭᖅᓱᓂ ᑖᓐᓇ 

ᐱᓕᕆᓕᕋᒥᐅᒃ ᕼᐋᒻᒪᓚᒃᑯᑦ ᐊᒃᓱᐊᓗᒃ ᐃᖏᕐᕋᓯᑦᑎᐊᖅᓯᒪᓕᕐᒪᑕ ᐊᒻᒪᓗ ᐊᔾᔨᒌᙱᑦᑐᓂᒃ. 

 

ᑲᑎᒪᖃᑎᒋᖃᑦᑕᖅᓱᒍ ᑕᕝᕙᓂ ᐱᓕᕆᑦᑎᐊᖃᑎᒌᑦᓱᑕ ᑖᒃᑯᓄᖓ ᖃᐅᓱᐃᑦᑐᕐᒥᐅᑕᕐᓄᑦ ᑭᒡᒐᖅᑐᖅᑐᖅᑕᑦᑎᓐᓄᑦ. 

ᐅᓛᔪᒃ ᑖᓐᓇ ᐃᓄᒃᑎᑐᑐᐊᑦᑎᐊᖅ ᖃᐅᔨᒪᓪᓗᓂ, ᐃᓐᓇᖅᑕᕆᓪᓗᑎᒍᓪᓗ ᒪᐃᔭᙳᕋᑖᓚᐅᕐᒪᑦ ᐊᒻᒪᓗ ᑖᒃᑯᐊ 

ᑲᑎᒪᔨᐅᔅᓲᔭᓚᐅᕋᓗᐊᖅᓱᓂ ᑭᓯᐊᓂ ᒪᐃᔭᙳᕋᑖᕐᓂᑰᓪᓗᓂ. ᓂᐸᐃᒃᑲᓗᐊᖅᓱᓂ ᑭᓯᐊᓂ ᓂᓪᓕᕋᐃᒐᒥ ᐊᒃᓱᐊᓗᒃ 

ᐃᑉᐱᓐᓇᖅᑐᓂᒃ ᑖᒃᑯᐊ ᐱᓕᕆᔭᖏᑦ ᓴᖅᑭᖃᑦᑕᕐᒪᑕ, ᑖᓐᓇᓗ ᐃᓐᓇᐅᓂᖓ ᐃᑉᐱᓐᓇᑦᑎᐊᖅᓱᓂ 

ᑐᓴᕋᓐᓂᖅᑐᕐᔪᐊᕌᓘᖃᑦᑕᕐᒪᑦ ᐱᓕᕆᑎᓪᓗᒍ. 

 

ᐱᓕᕆᖃᑎᒋᓪᓗᒋᑦ ᑖᒃᑯᐊ ᒥᐃᔭᑦ ᖃᓄᖅ ᑭᖑᓂᖃᕐᕕᒋᕐᔪᐊᕐᓂᐊᖅᑕᒃᑲ ᑖᒃᑯᐊ ᐱᓕᕆᖃᑎᒋᑦᑎᐊᕋᓱᒃᓯᒪᓪᓗᒋᑦ, 

ᖁᔭᓐᒦᖅᑕᐃᓐᓇᕆᓪᓗᒋᑦ ᐱᓕᕆᑦᑎᐊᕐᓂᐊᖅᑐᐃᑦ ᖃᐅᔨᒪᑦᑎᐊᖅᓱᒋᑦ ᒪᐃᔭᐅᓂᖏᓐᓂᒃ ᐊᒻᒪᓗ 

ᐱᖃᓐᓇᕆᑦᑎᐊᓕᖅᓯᒪᓪᓗᒋᑦ. ᐊᒃᓱᐊᓗᒃ ᐱᓕᕆᖃᑎᒌᓐᓇᕐᓂᐊᖅᑐᔅᓴᐅᒐᓗᐊᖅᐳᒍᑦ ᖃᐅᔨᒪᖃᑦᑕᐅᑎᓗᑕᓗ. 

ᑕᐃᒪᓐᓇ ᐅᖃᕈᒪᕋᑖᕋᒪ, ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, ᒥᔅᑕ 

ᒪᐃᓐ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 907 - 6(2): ᐊᕐᕕᐋᕐᓂ ᐊᓂᒍᐄᔪᕕᓃᑦ ᖁᕕᐊᓲᑎᖃᕈᑕᐅᓂᖏᑕᓗ (ᒪᐃᓐᓂ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᐃᒪ ᑕᖅᑭᕐᓂᒃ ᖄᖏᖅᓯᒪᔪᓂᒃ ᐃᖅᑲᐅᒪᐅᔭᓚᐅᕋᒪ 

ᑲᑎᒫᓂᓵᓪᓚᕆᓚᐅᖅᖢᑕ ᔫᓐ 7ᖑᑎᓪᓗᒍ ᐊᕐᕕᐊᓂ ᐃᓕᓐᓂᐊᕌᓂᖕᓂᖃᓚᐅᕐᒪᑕ ᔮᓐ ᐊᕐᓈᓗᒡᔫᑉ 

ᐃᓕᓐᓂᐊᕐᕕᒡᔪᐊᖓᓂᒃ. ᐃᓕᓐᓂᐊᕌᓂᓚᐅᖅᑐᑦ ᐊᕐᕕᐊᕐᒥᐅᑦ ᑕᒫᓂ 30 ᖃᓂᒋᔮᓃᓚᐅᖅᑐᑦ 

ᖃᑉᓯᓪᓚᕆᐅᓚᐅᕐᒪᖔᑕ ᐃᖅᑲᐅᒪᓪᓚᕆᙱᖦᖢᖓᐅᒐᓗᐊᖅ, ᖁᕕᐊᓇᓪᓚᕆᒃᖢᓂ ᔫᓐ 7 ᑕᒪᒃᑯᐊ 

ᐃᓕᓐᓂᐊᕌᓂᒃᑐᑦ ᖁᕕᐊᓲᑎᒋᓚᐅᕋᑦᑎᒍᑦ. ᒪᒃᑯᒃᑐᑦ, ᐊᖓᔪᖅᑳᖏᑦ, ᐃᓕᓐᓂᐊᖅᑎᑦᓯᔨᖏᓪᓗ ᐊᒻᒪ 

ᖁᕕᐊᓇᓗᐊᒃᑲᓐᓂᓚᐅᖅᑐᖅ ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ ᐹᒥᓚ ᒍᕌᔅ ᐊᕐᕕᐊᓄᐊᖅᑑᓪᓗᐊᓚᐅᕐᒪᑦ, 

ᖃᐃᖁᔭᐅᓚᐅᕐᒪᑦ ᐊᖏᓚᐅᕐᒪᓪᓗ ᒪ’ᓈᖅᖢᒍ.  

 

ᐊᒻᒪᓗ ᓄᓇᕗᑦ ᑲᒥᓯᓇᒋᔭᖓ ᐄᕙ ᐋᕆᐊᒃ ᑎᑭᖃᑕᐅᔫᓪᓗᐊᓚᐅᕐᒪᑦ ᖁᕕᐊᓲᑎᖃᕆᐊᖅᑐᖅᖢᓂ ᐊᕐᕕᐊᕐᒥᐅᓂᒃ, 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ ᓄᓇᕗᑦ ᑲᒥᓯᓇᖓ ᒪ’ᓈᕈᐊᖅᖢᒋᒃ.  

 

ᐃᓕᓐᓂᐊᕐᕕᖏᓐᓂᒃ ᐊᕐᕕᐊᑦ ᐱᖓᓱᓂᒃ ᐃᓕᓐᓂᐊᕐᕕᖃᕋᑉᑕ, ᓖᕙᐃ ᐊᖕᒫᖅ ᓱᕈᓯᓛᓄᑦ, ᕿᑎᖅᖠᖅ 

ᕿᑎᐊᓅᑦᑐᓄᑦ ᐊᒻᒪᓗ ᔮᓐ ᐋᕐᓈᓗᒡᔪᐊᖅ ᐃᓕᓐᓂᐊᕐᕕᐊᓗᒃ.  

 

ᑖᒃᑯᐊ ᐱᖓᓱᑦ ᐃᓕᓐᓂᐊᕐᕖᑦ ᑕᑯᖦᖢᒋᑦ ᐃᓕᓐᓂᐊᖅᑎᑦᓯᔩᑦ ᐱᓕᕆᒡᒍᑦᓯᐊᒥᐊᕐᒪᑕ, ᐊᔪᙱᑦᓯᐊᒥᐊᕐᒪᑕᓗ 

ᒥᓂᔅᑕ ᑕᑯᓚᐅᐱᓪᓚᒃᑑᓪᓗᐊᓚᐅᕐᒪᑦ ᖁᕕᐊᓇᓚᐅᖅᑐᖅ ᐊᒻᒪ ᐱᓕᕆᓯᒪᔪᓗᒃᑖᖑᖕᒪᑕ ᐃᓕᓐᓂᐊᕌᓂᒃᑐᓄᑦ 

ᑕᒪᒃᑯᐊ ᖁᑦᑎᖕᓂᓕᒃ 12ᒥᓯᐅᓕᖅᑑᒐᓗᐅᑦ ᑭᓯᐊᓂ ᒥᑭᓛᓂᑦ ᐱᓕᕆᒋᐊᓵᓚᐅᕐᓂᖏᓐᓂᒃ ᐱᒋᐊᓱᖕᒪᑕ ᑕᒪᓐᓇ.  

 

ᐱᓕᕆᒡᒍᑦᓯᐊᒥᐊᕐᒪᑕ, ᐊᔪᙱᑦᓯᐊᒥᐊᕐᒪᑕᓗ ᒥᓂᔅᑕ ᑕᑯᓚᐅᐱᓪᓚᒃᑑᓪᓗᐊᓚᐅᕐᒪᑦ ᖁᕕᐊᓇᓚᐅᖅᑐᖅ ᐊᒻᒪ 

ᐱᓕᕆᓯᒪᔪᓗᒃᑖᖑᖕᒪᑕ ᐃᓕᓐᓂᐊᕌᓂᒃᑐᓄᑦ ᑕᒪᒃᑯᐊ ᖁᑦᑎᖕᓂᓕᒃ 12ᒥᓯᐅᓕᖅᑑᒐᓗᐅᑦ ᑭᓯᐊᓂ ᒥᑭᓛᓂᑦ 

ᐱᓕᕆᒋᐊᓵᓚᐅᕐᓂᖏᓐᓂᒃ ᐱᒋᐊᓱᖕᒪᑕ ᑕᒪᓐᓇ.  

 

ᐊᒻᒪ ᐱᖓᓱᑦ ᐊᕐᕕᐊᕐᒥᐅᑦ ᑲᒥᓯᓇᐅᑉ ᐃᓕᑕᕆᔫᓪᓗᐊᓚᐅᕐᒪᒋᑦ ᖁᕕᐊᓇᓚᐅᕆᕗᖅ ᑭᖕ ᓵᓕᐅᑉ ᐱᖓᔪᒋᔭᐅᔪᖅ 

ᐃᓕᑕᕆᔭᐅᔾᔪᑎᑖᓚᐅᕐᒪᑕ ᕼᐋᑎ ᐊᓚᕋᓚᒃ, ᒥᐊᓕ ᐊᑐᐊᑦ ᑖᒻᓴᓐ ᐊᒻᒪ ᔫ ᔪᓂᐅ ᓴᕕᑲᑖᖅ. ᑖᒃᑯᐊ ᐱᖓᓱᑦ 

ᐊᕐᕕᐊᕐᒥᐅᑕᐅᖃᑎᕗᑦ ᐃᓕᑕᕆᔭᐅᓚᐅᕐᒪᑕ ᖁᕕᐊᓇᓪᓚᕆᓚᐅᖅᑐᖅ ᑖᒃᑯᐊ ᐱᖓᓱᑦ ᐅᖄᓂᓵᒐᒃᑲ 

ᐱᓕᕆᓯᒪᔪᓗᒃᑖᖑᖕᒪᑕ ᐊᒃᓱᕈᖅᖢᑎᒃ. ᑲᒥᓯᓇ ᐃᓕᑕᖅᓯᒋᐊᖅᑐᖅᑑᓪᓗᐊᓚᐅᕐᒪᑦ ᒪ’ᓈᕐᔪᐊᖅᖢᒍ.  

 

ᐅᖃᕈᓐᓇᖅᑐᖓ, ᐅᖃᖅᑎᑦᓯᔩ, ᔫᓐ 7 ᐅᑉᓗᑦᓯᐊᖦᖢᓚᐅ’ᔪᐊᖅ ᐊᕐᕕᐊᕐᒥᐅᓄᑦ ᒪ’ᓈᖅᖢᒋᑦ ᑎᑭᓚᐅᖅᑐᑦ. ᒪ’ᓇ,  

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓂᒃ. ᑲᑎᒪᔾᔪᑎᒃᓴᖅ 5. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᖃᐃᕐᓂᖅ: ᐃᒪᓐᓇᐃᓕᒋᐊᖃᖅᑲᐅᒐᓗᐊᕐᓂᕋᒪ, ᖁᐊᓇ, ᐅᖃᖅᑎᑦᑎᔩ. ᐃᓕᓴᕆᔪᒪᔭᕋᐃᓛᒃ ᑕᕝᕙᓂ, 

ᑕᕝᕙᓃᑦᑐᓐᓇᖅᑐᐊᐃᓐᓅᖕᒪᑦ ᑎᑭᑎᑕᐅᔪᓐᓇᖅᓯᒪᖕᒪᑦ ᑕᕝᕙᓂ, ᖁᔭᒋᔭᒃᑲ ᑖᒃᑯᐊ ᑕᕝᕙᓂ ᐃᖅᑲᓇᐃᔭᖅᑎᐅᔪᐃᑦ. 

ᐅᖃᖅᑲᐅᕗᖓ ᐊᐃᑉᐸᕋ ᓴᒫᓐᓇ ᒧᐊᒐᓐ ᓴᓇᓚᐅᖅᓯᒪᔭᖏᓐᓂᒃ ᐅᑯᐊ ᐳᕙᐃᓕᓴᐅᓂᕋᖅᑕᐅᖕᒪᑕ ᐃᓄᒃᑎᑐᑦ, 

ᐳᕙᐃᓕᓴᐃᑦ. ᑕᕝᕙᓗ ᓴᓇᓚᐅᖅᓯᒪᔭᖏᓐᓂᒃ ᐊᑐᕋᒪ ᐃᓕᓴᕆᔪᒪᑦᑎᐊᕋᒃᑯ ᓴᒫᓐᑕ ᒧᐊᒐᓐ ᐊᒻᒪᓗ ᑖᓐᓇ 

ᐅᕙᑦᑎᓐᓄᐊᖅᑕᐅᓯᒪᔪᑯᓗᒃ ᐅᖃᐃᓐᓇᖃᑦᑕᖅᓯᒪᒐᓗᐊᖅᑎᓪᓗᖓ ᐱᕈᖅᓴᔾᔮᙱᑕᕋ, ᑕᕝᕙᓕ 

ᐱᕈᖅᑎᑖᓗᒋᓕᕋᑦᑎᒍᑦ ᑖᓐᓇᑦᑕᐅᖅ ᐱᓯᒪᔭᑯᓗᒋᑕᕗᑦᑕᐅᖅ ᐅᖃᖅᑲᐅᔭᕋ ᐊᑖᑕᓐᓂᒃ ᐊᑎᖃᖅᖢᓂ ᓯᐊᓪᒪ 

ᒧᐊᒐᓐ, ᑖᒃᑯᐊ ᐃᓕᓴᕆᔭᐅᑦᑎᐊᖁᔭᒃᑲ.  

ᐊᒻᒪ ᒪᐅᙵᖅᓯᒪᔪᓐᓂ ᓂᐅᕐᕈᑎᑕᐅᔪᓐᓇᕐᒪᑦ ᑖᓐ ᔪᐊᔾ ᐅᓪᓚᑎᑕᖅ, ᖃᐅᔨᒪᔭᐅᑦᑎᐊᖅᑐᖅ ᓄᓇᕗᒻᒥᐅᓂᑦ, 

ᑕᕝᕙᓃᒍᓐᓇᖅᑐᐊᐃᓐᓅᕋᑖᕐᒪᑕ ᑖᒃᑯᐊ ᐱᕕᖃᖅᑎᑕᐅᔪᓐᓇᕋᑖᕋᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖑᔪᓯ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᖁᑎᔅᓯᓐᓄᑦ ᑐᙵᓱᒋᑦᑎ. ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒥ ᐳᓛᕆᐊᖅᓯᒪᔪᓂᒃ, 

ᐊᒡᒍᕐᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᖅᑲᑎᓐᓂᓐᓄᑦᑕᐅᖅ ᑐᙵᓱᑦᑎᐊᖁᕙᕋ ᑕᕝᕙᓃᑦᑐᖅ ᑖᓐ ᔪᐊᔾ 

ᐅᓪᓚᑎᑕᖅ. ᒥᑭᖦᖢᓂ ᐅᖃᓪᓗᕆᕕᒡᔪᐊᖅᑐᐊᓘᓚᐅᖅᓯᒪᖕᒪᑦ ᐃᓄᖕᓂᑦ ᐃᙱᖁᔭᐅᒡᒍᓚᐅᖅᓯᒪᔪᖅ. 

ᑐᙵᓱᑦᑎᐊᕐᓕ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᖁᑎᖕᓄᑦ ᑐᙵᓱᒋᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ, ᒪᓕᒐᓕᐅᖅᑎ 

ᐊᐃᕕᓕᖕᒧᑦ,  ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᑕᕆᔪᒪᖕᒥᔭᒃᑲ ᑖᒃᑯᐊ ᐃᓕᑕᕆᔭᐅᕌᓂᒃᑑᒐᓗᐊᑦ ᑭᓯᐊᓂ ᑖᓐᓇ 

ᐸᓂᒋᔭᐅᔪᖅ ᐊᑖᑕᑦᑎᐊᓐᓂᒃ ᐊᑎᖃᕐᒪᑦ, ᐊᑖᑕᑦᑎᐊᕋᓗ ᐊᕿᑦᑐᖓᑦᑕᐅᑎᖃᑦᑕᓚᐅᓯᒪᒐᓐᓄ ᓱᓕ ᑖᓐᓇ 

ᐊᑎᖃᕐᑲᓐᓂᕐᒥᖕᒪᑦ ᐊᑖᑕᑦᑎᐊᕐᒪ ᓇᔭᒋᓚᐅᖅᓯᒪᔭᖓᓂᒃ ᐊᖅᐸᓕᐊᓗᖕᒥᒃ, ᖃᓄᖓᓴᐅᑏᓐᓇᐅᔭᖅᐸᒃᖢᓄᓗ 

ᐱᓚᐅᖅᓯᒪᒐᓐᓄᒃ. 

 

ᐊᒻᒪ ᑖᓐᓇ ᐃᓕᑕᕆᔪᒪᖕᒥᔭᕋ ᓇᐅᔮᖕᒥᐅᑕᐅᑯᑖᖕᓂᑰᖕᒥᔪᖅ, ᑕᒡᕗᖓ ᐃᒡᓗᐊᓄᑦ ᑐᙵᓱᑦᑐᐊᖁᓪᓗᒍ ᑖᓐ ᔪᐊᔾ. 

ᓂᖓᐅᒋᓪᓗᒍᓗ ᓂᖓᐅᓚᓚᐅᖅᓯᒪᙱᑕᕋᓗᐊᕋ ᐅᕙᓐᓂᒃ ᓴᑭᖃᐃᓐᓇᐅᔭᖅᖢᓂ ᐊᑎᕋ ᐱᔾᔪᑎᒋᓪᓗᒍ ᑭᓯᐊᓂ 

ᓂᖓᐅᓚᔭᕆᐅᖅᐸᕋ ᑕᒡᕙᓂ ᐃᒡᓗᒥ ᐊᒻᒪ ᔪᓂᐅᑉ ᓄᓕᐊᖓ ᐃᓕᑕᕆᔪᒪᒋᓪᓗᒍ ᐊᒻᒪ ᓄᓇᕗᑦ ᑐᙵᕕᒃᑯᑦ 

ᐃᒃᓯᕙᐅᑕᖓᑕ ᑐᖏᓕᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᖁᑎᔅᓯᓐᓄᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ,  

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᕆᔭᐅᕋᑖᖅᑑᒐᓗᐊᑦ ᐃᓕᓴᕆᔪᒪᑦᑎᐊᕋᒃᑯ 

ᑖᓐᓇ ᐱᓕᕆᖃᑎᒋᑦᑎᐊᕋᑦᑎᒍᑦ, ᐊᓕᐊᓇᐃᒋᓪᓗᒍᓗ ᓂᕈᐊᖅᑕᐅᓯᒪᓂᖓ ᑕᕝᕙᓂ ᓄᓇᕗᑦ ᑐᙵᕕᒃᑯᓐᓄᑦ, 

ᑐᖏᓕᕆᔭᐅᓪᓗᓂ ᐊᖓᔪᖅᑳᒧᑦ, ᐹᓪ ᐃᕐᖓᐅᑦ, ᑐᙵᓱᑦᑎᐊᕆᑦ ᐃᒡᓗᕐᔪᐊᓅᕕᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᑎ ᒪᓕᒐᓕᐅᕐᕕᖁᑎᔅᓯᓐᓄᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒥ.  

ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐃᓘᓐᓇᓯ ᐊᒻᒪᓗᑦᑕᐅᖅ 

ᓄᓇᕗᒻᒥᐅᑕᓕᒫᑦ.  ᑐᙵᓱᓪᓕᑦ ᒪᓕᒐᓕᐅᕐᕕᒻᒥᓗ ᐳᓛᕆᐊᖅᑐᑦ, ᐃᓕᓴᖅᓯᔪᒪᓪᓗᖓ ᑕᕝᕙᓃᑦᑐᖓ. 

ᑐᙵᓱᑦᑎᑦᑐᒪᔭᒃᑲ ᓄᓇᕗᑦ ᑐᙵᕕᒃᑯᑦ ᐊᖏᔪᖅᑳᖓᑕ ᑐᓪᓕᐊ, ᑐᙵᓱᑦᑎᑉᐸᕋ ᐸᐅᓗᓯ ᐃᕐᖓᐅᑦ. ᖁᔭᓐᓇᒦᒃ, 

ᐅᖃᖅᑎ.   

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᑎ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ.   

 



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   13 

 

 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ ᐃᓪᓗᓕᒑᕐᔪᒻᒧᓪᓗ, ᒥᔅᑕ 

ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1404 - 6(2): ᐱᓕᕆᓂᕆᓯᒪᔭᖏᑦ ᓄᓇᕘᑉ ᐱᕙᓪᓕᐊᔪᓕᕆᓂᕐᒧᑦ ᑎᒥᖁᑎᒋᔭᖓᓄᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᐅᓪᓗᒃᑯᑦ ᐃᓪᓗᓕᒑᕐᔪᒻᒥᐅᑦ ᑲᖏᖅᓯᓂᕐᒥᐅᑦ ᒪᓕᒐᓕᐅᖅᑎ.  

 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᐅᓪᓗᒥ ᑐᕌᖓᙳᓱᑦᑐᐃᑦ ᒥᓂᔅᑕ ᑲᒪᒋᔭᖃᖅᑐᒧᑦ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓᓄᑦ. ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐃᖃᓗᒃᐱᒃ ᐃᖃᓗᓕᕆᕕᒃ 

ᓴᖅᑭᖅᑕᐅᓚᐅᖅᓯᒪᒻᒪᑦ ᐃᓪᓗᓕᒑᕐᔪᒻᒥ 40 ᐊᕐᕌᒍᑦ ᐊᓂᒍᓕᖅᑐᑦ. ᐊᕐᕋᒍᓂ ᐊᓂᒍᖅᐸᓪᓕᐊᓯᒪᔪᓂᑦ ᐃᑲᔪᖅᓯᒪᔪᖅ 

ᐱᕙᓪᓕᐊᑎᑦᑎᑎᓪᓗᒋᑦ ᓄᓇᒥ ᖃᓂᔅᓴᓂᖅᓴᒥᒃ ᐃᖃᓗᓕᕆᓂᕐᒥᒃ ᑕᒫᓂ, ᐊᒻᒪᓗᑦᑕᐅᖅ ᐱᒻᒪᕆᐊᓗᓐᓂᑦ 

ᐃᖅᑲᓇᐃᔮᖃᖅᑎᑦᑎᖃᑦᑕᖅᓯᒪᓪᓗᓂ ᓄᓇᓕᖓᓂ.  

 

ᒥᓂᔅᑕ ᖃᐅᔨᒪᒻᒪᑦ, ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᖓᑕ ᒫᓐᓇ ᐱᓕᕆᐊᔅᓴᓄᑦ ᐸᕐᓇᐅᑎᖓ 

ᐅᖃᖅᓯᒪᒻᒪᑦ ᐅᖃᓕᒫᕐᓗᒋᑦ “ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴ ᐃᖅᑲᓇᐃᔭᖃᑎᖃᕈᒪᔫᒐᓗᐊᑦ 

Hᐋᒻᒪᓚᖓᓂᒃ ᐃᓪᓗᓕᒑᕐᔪᐃᑦ, ᖃᐅᔨᓴᕆᐊᕐᓗᑎ ᐃᖃᓗᒃᐱᒃ ᐃᖃᓗᓕᕆᕕᖓᓂ ᑕᕝᕙᓂ ᓇᒻᒥᓂᖃᐅᑎᕋᓛᕐᒥᒃ 

ᓴᖅᑭᖅᓯᓗᑎ ᐊᑖᓃᑦᑐᒥᒃ ᑭᕙᓪᓕᕐᒥ ᐅᑭᐅᖅᑕᖅᑐᒥ ᓂᖀᑦ (Kivalliq Artic Foods) ᐊᔾᔨᒋᓗᓂᐅᒃ 

ᑎᑭᕋᕐᔪᐊᕐᒦᑦᑑᑉ.”  

 

ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳ ᑖᓐᓇ ᐱᓕᕆᐊᕆᓪᓗᓂᐅᒃ ᖃᓄᐃᓕᖓᓕᕐᒪᖔᖅ. ᖁᔭᓐᓇᒦᒃ. ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓᓄᑦ. ᒥᓂᔅᑕ ᑕᐃᕕᑎ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᖏᓛᒃ ᓄᓇᕗᒻᒥ ᐱᕙᓪᓕᐊᔪᓕᕿᓂᕐᒧᑦ 

ᑯᐊᐳᕇᓴᑯᑦ ᐊᔅᓱᐊᓗᒃ ᐱᒻᒪᕆᐅᒻᒪᑕ ᐊᒻᒪᓗ ᐱᓕᕆᑦᑎᐊᖏᓐᓇᖁᓪᓗᒋᑦ ᑕᒪᒃᑯᓂᖓ ᐊᔾᔨᒌᙱᑦᑐᓂ 

ᓴᖅᑮᕙᓪᓕᐊᑎᑦᑎᓇᓱᑦᑎᓪᓗᒋᑦ ᑎᓕᐅᕆᓯᒪᓪᓗᒋ ᑕᐃᒃᑯᐊ ᑲᑎᒪᔨᖏᑦ. ᒫᓐᓇ ᑕᕝᕙ ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐱᓕᕆᑦᑎᐊᕋᓱᐃᓐᓇᖅᓱᑎᒃ ᑖᓐᓇ ᐃᓗᓕᑯᓗᐊᓂ ᐅᖃᐅᓯᕆᔪᓐᓇᕐᓇᒍ ᑕᒪᒃᑯᐊ ᐱᓕᕆᐊᕆᔭᐅᓂᖏᑦ 

ᖃᐅᔨᒪᑦᑎᐊᖅᓱᒋᑦ ᐊᒻᒪᓗ ᑖᓐᓇ ᐅᓂᒃᑳᖓᓃᒻᒪᑦ ᑕᐃᒪᓐᓇᐃᑎᓪᓗᒍ ᐱᓕᕆᔭᐅᑦᑎᐊᖅᑐᖅ ᓇᓗᓇᖅᑰᔨᒋᙱᑕᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᒫᓐᓇᓕᓴᐅᓛᖁᑎᖏᑦ 

ᓴᖅᑭᖅᓯᒪᔭᖓ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓃᑦ ᐅᖃᖅᓯᒪᒻᒪᑕ ᑯᐊᐳᕇᓴᒎᖅ ᓂᐅᕕᖅᑐᒥᓂᖅ 25,000 

ᐸᐅᓐᑦᖑᓗᐊᖅᑐᓂᑦ ᑐᑦᑐᒥᓂᕐᓂᑦ ᐊᒻᒪ 2,000 ᐸᐅᓐᑦᔅᓂ ᐅᒥᒻᒪᒥᓂᕐᓂᑦ ᓂᕿᓂᑦ ᐃᓪᓗᓕᒑᕐᔪᒻᒥ 

ᐊᖑᓇᓱᑦᑎᖏᓐᓂᑦ 2023-2024 ᐊᖑᓇᓱᓐᓇᐅᑎᓪᓗᒍ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᓂ ᓂᕿᓂᑦ 

ᓂᐅᕕᖅᑐᖃᕐᓂᕐᒪᖔᖅ ᐃᓪᓗᓕᒑᕐᔫᑉ ᐊᖑᓇᓱᑦᑎᖏᓐᓂᑦ 2024-2025 ᐊᖑᓇᓱᓐᓇᐅᑎᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓᓄᑦ, ᒥᓂᔅᑕ ᑕᐃᕕᑎ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᑖᓐᓇ ᐃᓚᒋᔭᐅᔪᖅ ᐊᕐᕌᒍᑕᒫᖅ 

ᐅᓂᒃᑳᓕᐊᕆᕙᑦᑕᖏᓐᓄᑦ ᑕᐃᒪᓕ ᐅᓂᒃᑳᓕᐊᒥᓂᖏᑦ ᐊᕐᕌᒍᑕᒫᖅᓯᐅᑏᑦ ᐊᑐᐃᓐᓇᐅᓕᖅᑲᑕ, ᐅᖃᕈᓐᓇᓛᖅᑐᖓ 

ᖃᑦᑎ ᐸᐅᓐᓯᓂ ᓂᕿᓂᑦ ᓂᐅᕕᖅᓯᒪᒻᒪᖔᑕ ᐃᓪᓗᓕᒑᕐᔪᒻᒥᑦ. ᐅᑕᖅᑭᔭᒃᑲ ᑕᐃᒃᑯᐊ ᐅᓂᒃᑳᔅᓴᐃᑦ 

ᐅᓂᒃᑳᓕᐊᒥᓃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᑦᓇ. ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ, ᒪᓕᒐᓕᐅᕐᕕᒻᒧᑦ ᓴᖅᑭᖅᓯᔪᒻᒪᑦ 

ᒐᕙᒪᒃᑯᑦ ᑐᑭᒧᐊᒍᑎᔅᓴᖏᓐᓂᑦ ᐸᕐᓇᐅᑎᖏᓐᓂᑦ ᐃᖃᓗᓕᕆᓂᕐᒧᑦ ᐅᑭᐊᔅᓵᖓᓂ 2023-ᒥ ᐃᔅᓯᕙᓂᖃᖅᑎᓪᓗᒍ 

ᒪᓕᒐᓕᐅᕐᕕᒃ. ᔪᓚᐃᖑᑎᓪᓗᒍ ᑕᕝᕙᓂ ᐊᕐᕌᒍᒥ ᒥᓂᔅᑕ ᑐᓴᖅᑕᐅᑎᑦᑎᔪᒻᒪᑦ ᐊᑎᓕᐅᖃᑎᒌᒻᒪᑕᒎᖅ ᐊᑯᑭᑦᑐᕐᒥᐅᑦ 

ᐃᖃᓗᓕᕆᔨᖏᑦ, ᐊᑯᑭᑦᑑᑉ ᕿᑭᖅᑖᓘᓪᓗ ᐃᒪᖓᓂ ᐊᑯᓐᓂᖓᓃᑦᑐᒥ. ᐊᖓᔪᖅᑳᖅ ᓇᓗᓇᐃᖅᓯᒍᓐᓇᖅᑲ ᖃᓄᖅ 

ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓ ᐊᒻᒪ ᓄᓇᓕᓐᓂ ᐱᔨᑦᑎᕋᖅᑎᒃᑯᑦ ᐱᓕᕆᖃᑎᒌᒻᒪᖔᑕ 

ᑐᑭᒧᐊᒍᑦᑎᔅᓴᓕᐅᕐᓗᑎᒃ ᐊᖏᓪᓕᕙᓪᓕᐊᔪᓄᑦ ᓄᓇᒥ ᖃᓂᔅᓴᕐᓂᖅᓴᐅᔪᓄᑦ, ᐄ ᑕᓯᕐᒥ ᐃᖃᓗᓕᕆᓂᕐᒥ 

ᑭᕙᓪᓕᕐᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐱᕙᓪᓕᐊᔪᓕᕆᓂᒧᑦ ᑯᐊᐳᕇᓴᖓᓄᑦ, ᐊᖓᔪᖅᑳᖅ 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᑉᐳᖓ ᐱᓇᓱᐊᕈᓯᐅᓚᐅᖅᑐᒥ ᑲᑎᒪᔨ 

ᐃᔅᓯᕙᐅᑕᖅ ᑐᓂᑲᐃᓐᓇᖃᑦᑕᖅᓯᒪᒐᒃᑯᒃ ᐅᖃᖅᑏᓚᖃᑦᑕᓚᐅᙱᓇᒃᑭᓪᓗ ᒪᒥᐊᓇᖅ. ᒫᓐᓇ ᐅᖃᖅᑏ, ᒥᔅᑕ 

ᐅᖃᖅᑏᓚᖃᑦᑕᕐᓂᐊᕋᒃᑭᑦ ᐅᖃᖅᑎᑦᑎᐊᕚᓘᒐᕕᑦ.  

 

ᐅᖃᖅᑏ, ᐃᖃᓗᓕᕆᔨᕗᑦ ᓇᑦᑎᓕᕆᔨᕗᓪᓗ ᖃᓂᔅᓴᕕᐅᑎᑦᑐᑎᑦ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᓐᓂ 

ᑯᐊᐳᕇᓴᖓᓂ ᐱᓕᕆᖃᑎᖃᖅᐸᑦᑐᑦ ᐊᓯᖏᓐᓂᓪᓗ ᑐᑭᒧᐊᒍᑎᔅᓴᓕᐅᖅᑐᑎᒃ ᐊᒻᒪ 

ᐊᑐᓕᖅᑎᑕᐅᕙᓪᓕᐊᓂᖓᓃᓕᕐᖓᑦ ᐊᒻᒪ ᐅᖃᖃᑎᒌᖃᑦᑕᕐᓂᕗᑦ ᐃᖅᑲᓇᐃᔭᖅᑎᕗᑦ ᓇᑭᑐᐃᓐᓇᖅ 

ᐅᖃᖃᑎᖃᖃᑦᑕᕐᓂᖏᑦ ᐃᖅᑲᓇᐃᔭᖅᑎᑦᑕ ᓇᑭᑐᐃᓐᓈᖅᑐᓄᑦ. ᑕᐃᒪ ᓄᓇᓕᓐᓂ ᑮᓇᐅᔭᓕᐅᕈᑕᐅᒍᓐᓇᖅᑐᐃᑦ 

ᐃᓚᒃᑲᓐᓂᕈᓐᓇᕐᓂᐊᕐᖓᑕ ᐊᓯᒃᑲᓐᓂᖏᓐᓂᑦ ᑮᓇᐅᔭᓕᐅᕈᑎᔅᓴᐅᒻᒥᔪᓂᑦᑕᐅᖅ ᐊᑐᐃᓐᓇᐅᖃᑦᑕᖅᑐᓂ ᓄᓇᕗᑦ 

ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᑎᓯᓕᖕᒧᑦ, ᒥᔅᑕ ᖂᑭᐊᖅ.  

 

ᐊᐱᖅᑯᑦ 1405 - 6(2): ᒪᒃᑯᒃᑐᓄᑦ ᐆᒻᒪᑎᖏᒍᑦ ᑎᒡᓕᕐᓂᖏᑕᓗ ᖃᐅᔨᓵᖑᓂᖏ ᑰᕌᕐᔪᒻᒥ (ᖂᒃᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᐋᓐᓂᐊᖅᑕᐃᓕᓕᕐᔨᒃᑯᑦ 

ᐊᖓᔪᖅᑳᖓᓄᑦ.  ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥᑦᑎᐊᖅ ᐋᓐᓂᐊᖅᑕᐃᓕᓕᕆᒃᑯᑦ ᐱᕙᓪᓕᐊᔪᓂ 

ᓴᖅᑭᖅᓯᓚᐅᕐᖓᑕ ᐃᓅᓱᑦᑐᖏᑦ ᒪᒃᑯᑦᑐᖏᑦ ᑰᒑᕐᔪᒻᒥ ᖃᐅᔨᓴᖅᑕᐅᓛᕐᖓᑕ ᐆᒻᒪᑎᖏᑦ, ᐱᔾᔪᑎᒋᓪᓗᒍ 

ᐊᒥᓱᒻᒪᕆᐊᓘᒻᒪᑕᒎᖅ ᒪᒃᑯᑦᑐᐃᑦ ᐆᒻᒪᑎᖏᑦ ᐊᖏᓪᓕᓚᕿᖃᑦᑕᖅᑐᑦ ᓴᙲᓪᓕᓪᓗᑎᓪᓗᒎᖅ. ᐅᖃᖅᑏ, 

ᐊᕝᕙᕆᑲᓴᒻᒪᕆᑦᑕᖏᑦ ᑰᒑᕐᔫᑉ ᑕᕝᕙᓂ ᐊᕐᕌᒍᖃᕐᖓᑕ ᒪᒃᑯᑦᑑᓪᓗᑎᒃ.  

 

ᐅᖃᖅᑏ, ᒥᓂᔅᑕ ᐅᖃᐅᔾᔨᒍᓐᓇᖅᑳ ᖃᓄᒃᑲᓐᓂᖅ ᐋᓐᓂᐊᖅᑕᐃᓕᓕᕆᓂᕐᒧᑦ ᒪᒥᓴᐃᔾᔪᑎᔅᓴᓂᓪᓗ 

ᐱᑎᑦᑎᓛᕐᒪᖔᑕ ᐃᓚᒌᖑᔪᓄᑦ ᑰᒑᕐᔪᒻᒥᑦ ᐃᑲᔪᕈᑎᖃᕋᓱᓪᓗᑎ ᐋᓐᓂᐊᖅᑖᖃᑦᑕᕐᓂᖏᓐᓂ ᑕᐃᒪᐃᑦᑐᒥ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᑕᕋᑦᑕᐅᖅ ᐊᐱᕆᒻᒪᑦ 

ᒪᓕᒐᓕᐅᖅᑎ. ᒪᓕᒐᓕᐅᖅᑎᐅᑉ ᐃᑲᔪᖅᓯᖅᑕᐅᒃᑲᓐᓂᕐᓂᐊᕐᒪᖔᑕ ᑰᒑᕐᔪᒻᒥᐅᑕᐃᑦ ᐊᐱᖅᑯᑎᒋᕋᑖᖅᑕᖓ ᑖᓐᓇ 

ᐱᒋᐊᓕᕋᑖᕐᓂᕐᒦᑕᐃᓐᓇᕐᖓᑦ ᑲᒪᒋᔭᐅᓂᖓ, ᐱᒋᐊᖅᑎᑕᐅᔪᖏᓛᖅ ᐃᑲᔪᕆᐊᕈᑕᐅᒐᓱᑦᑐᖅ.  

ᓯᕗᓪᓕᖅᐹᖅ ᒫᓐᓇ ᐱᒋᐊᖅᓯᒪᓕᖅᑐᖅ, ᐱᒋᐊᓕᖅᑐᖅ ᓄᓇᓕᓐᓅᖃᑦᑕᕐᓗᑎᑦ ᖃᐅᔨᓴᕐᓗᑎᓪᓗ 

ᑕᐃᒪᐃᑦᑐᖅᑕᖃᕐᒪᖔᖅ ᐊᒥᓲᒻᒪᖔᑕ ᑕᐃᒪᐃᑦᑐᓖᑦ. ᖃᐅᔨᒍᑦᑎᒍ ᖃᐅᔨᓴᖅᑕᐅᒋᐊᕐᖓᓚᐅᖅᑎᓪᓗᒋᑦ 

ᖃᐅᔨᓂᖅᓴᐅᒍᓐᓇᓛᖅᑐᒍᑦ ᖃᓄᑎᒋ ᐊᒥᓲᒻᒪᖔᑕ ᑕᐃᒪᐃᑦᑐᓂ ᐋᓐᓂᖃᓕᖅᑐᐃᑦ. ᒫᓐᓇ 

ᐱᒋᐊᕐᖓᕐᓂᖓᓃᓕᑕᐃᓐᓇᕋᑦᑕ ᐃᑲᔪᕆᐊᕋᓱᓐᓂᑎᓐᓂ ᑰᒑᕐᔪᒻᒥᐅᓪᓗ ᖁᔭᓐᓇᒦᖅᑕᕗᑦ 

ᐱᓕᕆᖃᑕᐅᒍᓐᓇᖅᓯᒪᒻᒪᑕ ᐃᑲᔪᖅᓰᓪᓗᑎᓪᓗ ᐋᓐᓂᐊᖅᑕᐃᓕᓕᕆᔨᒃᑯᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᒃ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᕙᓪᓕᐊᔪᓄᑦ ᓴᖅᑭᖅᑕᖓ 

ᐅᖃᓕᒫᕐᓗᒍ ᐃᒪᐃᓕᖓᔪᒻᒪᑦ “ᐱᖃᑐᒍᒪᒍᔅᓯᑦ ᐱᖃᑕᐅᒍᓐᓇᖅᑐᓯᑦ ᖃᐅᔨᓴᖅᑕᐅᔪᓄᑦ”, ᑭᓯᐊᓂ 

ᐅᖃᖅᓯᒪᒃᑲᓂᕐᒧᑦ  ᐅᖃᓕᒫᒃᑲᓐᓂᕐᒥᓗᒍ “ᕿᑐᕐᖓᐃᑦ ᖃᐅᔨᓴᖅᑕᐅᖁᙱᒃᑯᕕᐅᒃ ᐃᓕᓴᕕᒻᒥ 

ᖃᐅᔨᒃᑲᐃᔭᕆᐊᖃᖅᑐᓯ” ᑕᕝᕗᖓ ᐅᖃᓕᒫᕐᓗᒍ. ᑕᐃᒪ ᓱᕈᓰᑦ, ᓱᕈᓯᓛᑦ ᖃᐅᔨᓴᖅᑕᐅᓂᐊᖅᑑᔮᓕᕐᖓᑕ 

ᐊᓈᓇᒃᑯᖏᑦ ᐊᑖᑕᒃᑯᖏᑦ ᖃᐅᔨᒪᑎᓐᓇᒋᑦ ᖃᐅᔨᓴᖅᑕᐅᓂᐊᕐᓂᖏᓐᓂ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᑐᐃᑦᑎᐊᕈᓐᓇᖅᑲ ᖃᓄᖅ ᐊᖏᔪᖅᑳᕆᔭᐅᔪᐃᑦ ᑰᒑᕐᔪᒻᒥ ᓱᕈᓯᕐᓄᑦ 

ᑐᓴᖅᑎᑕᐅᑦᑎᐊᕐᓂᐊᕋᓗᐊᕐᒪᖔᑕ ᖃᓄᐃᒻᒪᖔᑕ ᕿᑐᕐᖓᖏᑕ ᐆᒻᒪᑎᖏ. ᐊᒻᒪᓗᑦᑕᐅᖅ ᖃᓄᖅ ᖃᐅᔨᓴᕈᑎᒥᓃᑦ 

ᓴᖅᑭᖅᑕᐅᓛᕐᒪᖔᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑐᑭᓯᓯᒪᔭᕋᓕ ᐱᕙᓪᓕᐊᔭᐅᓂᖓ ᕿᑐᕐᖓᓯ 

ᖃᐅᔨᓴᖅᑕᐅᑉᐸᑕ ᑕᑕᑎᕆᖅᑳᕆᐊᓖᑦ ᑕᑕᑎᖅᑕᐅᒋᐊᓕᒻᒥᒃ, ᐃᓚᖏ ᐊᖏᙱᑉᐸᑕ ᕿᑐᕐᖓᖏᑦ 

ᖃᐅᔨᓴᖅᑕᐅᖁᙱᑉᐸᒋᑦ  

ᑕᐃᒪᐃᒍᓐᓇᖅᑐᑦ. ᑕᑕᑎᕆᒋᐊᖃᙱᑦᑐᑦ ᑕᑕᑎᕆᐊᓕᓐᓂ, ᑕᐃᒪᓕ ᓱᕈᓰᑦ ᖃᐅᔨᓴᖅᑕᐅᒐᔭᖅᑯᑦ ᐃᓚᖏ 

ᐊᖏᖅᓯᒪᔪᐃᑦ ᑕᑕᑎᕆᓯᒪᔪᐃᑦ.  

 

ᖁᔭᓕᔭᕗ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ ᐊᕐᕕᓕᔾᔪᐊᖅ ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑎᖏᑦ. ᑕᐃᒃᑯᐊ 

ᐃᓕᓴᕕᒻᒥ ᐃᓂᖃᖅᑎᑦᑎᒍᓐᓇᖅᓯᒪᒻᒪᑕ ᖃᐅᔨᓴᖅᑕᐅᓂᐊᖅᑐᓄᑦ ᑕᐃᒃᑯᐊ ᐱᕕᑐᔪᑯᓘᒻᒪᑕ ᑭᒃᑯᑐᐃᓐᓇᕐᓄᑦ 

ᐃᓯᖅᑕᐅᒍᓐᓇᖅᑐᑎ ᓱᕈᓯᕐᓄᓪᓗ ᐃᓯᕋᓚᑦᑕᐅᖏᓐᓇᖅᑐᑎ.  

 

ᐊᓈᓇᒃᑯᖏᑦ ᐊᑖᑕᒃᑯᖏᑦ ᐊᖏᖅᑎᑕᐅᓂᖏᑦ ᑖᓐᓇ ᐃᓚᒋᔭᐅᓪᓚᕆᓐᓂᐊᖅᑐᖅ. ᐊᒻᒪ ᐊᓈᓇᒃᑯᖏᑦ ᐊᑖᑕᒃᑯᖏᑦ 

ᐅᖄᓚᐅᒻᒥᒃ ᖃᐅᔨᒪᑎᑕᐅᓂᐊᖅᑐᑦ ᐊᐱᖅᑯᑎᔅᓴᖃᕐᓂᖅᑲᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᖃᑦᑕᕋᕕᙵ. ᐅᖃᖅᑏ, 

ᖁᔭᒋᓪᓚᕆᑦᑕᕋᓗᐊᒃᑲ ᐋᓐᓂᐊᖅᑕᐃᓕᓕᕆᔨᒃᑯᑦ ᐊᔅᓱᕈᕐᖓᑕ ᖃᐅᔨᒐᓱᐊᖅᑐᑎᒃ ᐊᒻᒪᓗ ᐃᓅᓕᓴᐃᒐᓱᐊᖅᑐᑎᒃ, 

ᐊᑯᓂᒧ ᖃᓄᐃᒍᓐᓃᖁᓪᓗᒋᑦ. ᑭᓯᐊᓂ ᐊᒥᒐᖅᓯᒻᒪᑕ ᐋᓐᓂᐊᖅᑕᐃᓕᓕᕆᔩᑦ ᓄᓇᕗᒻᒥ.  

 

ᐆᑦᑑᑎᒋᓗᒍ, ᐊᒥᓱᑦ ᕿᑐᕐᖓᕗᑦ ᑭᒍᑎᕐᓗᑦᑐᐃᑦ ᐊᒻᒪ 100-ᒐᓚᒻᒪᕆᐊᓗᐃᑦ ᐅᑕᖅᑭᔪᐃᑦ ᐊᖏᕐᕋᒥᓂᒃ 

ᐊᐅᓪᓚᖅᑎᑕᐅᓛᕐᓗᑎᒃ ᑭᒍᑎᓕᕆᔭᐅᒍᓐᓇᓛᕐᖓᑕ. ᑖᒃᑯᐊ ᐅᕙᓂ ᑐᓴᕋᑖᓚᐅᕋᑦᑎᒍ ᖃᖓᑕᓲᒃᑯᑦ 

ᐋᓐᓂᐊᕐᕕᓕᐊᑦᑕᖅᑐᐃᑦ ᐊᑭᑐᔪᐊᓘᓂᖏᓐᓂᑦ ᐊᒻᒪ $18-ᒥᓕᐊᓐ ᑮᓇᐅᔭᓂ ᐊᑐᓗᐊᕐᓂᑯᖃᕐᓂᐊᖅᑐᑎ ᑕᕝᕙᓂ 

ᐊᕐᕌᒍᒥᒃ.  

 

ᐅᖃᖅᑏ, ᐱᕙᓪᓕᐊᔪᓄᑦ ᓴᖅᑭᖅᑕᐅᔪᖅ ᐅᖃᖅᓯᒪᒻᒪᑕ ᐆᒻᒪᑎᖓ ᖃᓄᐃᒍᑎᓕᒃ ᖃᐅᔨᔭᐅᑉᐸᑕ ᑰᒑᕐᔪᒻᒥ 

ᑭᖑᓂᐊᒍᑦ ᖃᐅᔨᓴᖅᑕᐅᒃᑲᓐᓂᖅᑎᑕᐅᒐᔭᖅᑐᑦ ᓱᕈᓯᕐᓄᑦ ᐋᓐᓂᐊᕐᕕᒻᒥ ᐃᐊᑦᒪᓐᑕᓐᒥ.  

 



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   16 

 

 

ᐅᖃᖅᑏ, ᑕᐃᒪᓕ ᐊᓈᓇᒃᑯᖏᑦ ᐊᑖᑕᒃᑯᖏᑦ ᐅᑕᖅᑭᒋᐊᖃᖅᑲᑕ ᕿᑐᕐᖓᖏᑦ 

ᖃᐅᔨᓴᖅᑕᐅᒃᑲᓐᓂᓛᕐᓂᕆᔭᖏᓐᓄᑦ ᐅᑕᖅᑭᒋᐊᖃᖅᑲᑕ ᑕᒪᓐᓇ ᐊᔅᓱᕈᖅᑎᑦᑎᒍᓐᓇᓪᓚᕆᑦᑐᖅ 

ᐃᓱᒫᓗᑦᑎᑦᑎᒍᓐᓇᖅᑐᓂᓗ. 

 

ᐅᖃᖅᑏ, ᒥᓂᔅᑕ ᐅᖃᐅᔾᔨᒍᓐᓇᖅᑳ ᐅᑉᐱᕈᓱᓕᖅᑎᑦᑎᓗᓂ ᐊᒻᒪᓗᑦᑕᐅᖅ ᐃᓄᖏᓐᓂᑦ ᐊᖏᔪᖅᑳᕆᔭᐅᔪᓂᓪᓗ 

ᑰᒑᕐᔪᒻᒥ ᐱᓕᕆᕕᖓ ᑮᓇᐅᔭᓂᑦ ᓈᒻᒪᑦᑐᓂᑦ ᓴᓂᕐᕙᐃᓯᒪᒐᓗᐊᕐᒪᖔᖅ ᓱᕈᓯᕐᓄᑦ ᐊᐅᓪᓚᕈᑎᐅᒐᔭᖅᑐᓂᑦ 

ᐊᓈᓇᒃᑯᖏᓐᓄᓪᓗ ᐊᑖᑕᒃᑯᖏᓐᓄᓪᓗ ᒪᓕᑦᑎᖏᓐᓄᑦ ᐃᑲᔪᖅᑕᐅᒃᑲᓐᓂᕆᐊᖃᖅᑲᑕ ᐆᒻᒪᑎᖏᑦ 

ᖃᓄᐃᔾᔪᑎᖃᓕᕐᓂᖏᑦ ᐱᔾᔪᑎᒋᓪᓗᒋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ.  

 

(ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎᐅᑉ ᐊᐱᖅᑯᑎᖓ ᐅᖃᐅᓯᕆᓗᒍ, ᑮᓇᐅᔭᓂᑦ ᓴᓂᕐᕙᐃᓯᒪᔪᖃᙱᑦᑐᖅ ᑖᔅᓱᒧᖓ 

ᐱᒋᐊᖅᑎᑕᐅᓯᒪᔪᒧᑦ ᐊᐅᓪᓚᕈᑎᔅᓴᖏᓐᓂᑦ ᑭᓯᐊᓂᓕ ᐃᒫᒃ ᐅᓂᒃᑳᕆᖔᕈᓐᓇᖅᑕᕋ, ᐊᒥᓱᐊᓗᐃᑦ 

ᐋᓐᓂᐊᖑᔪᓐᓇᖅᑐᐃᑦ ᖃᐅᔨᔭᐅᒐᐃᒻᒪᑕ ᐊᐅᓚᔾᔭᐃᒋᐊᓲᖑᒻᒪᑕ ᑮᓇᐅᔭᖅᑐᕐᓂᐊᕐᓂᕆᔭᖏᓐᓂᑦ ᓄᓇᕗᑦ ᓯᓚᑖᓂ 

ᐃᑲᔪᖅᑕᐅᓂᕐᒧᑦ ᐊᐅᓪᓚᕈᑎᑐᐃᓐᓇᖏᓐᓄᓪᓗ ᐱᒋᐊᖃᓕᕋᐃᒻᒪᑕ ᓴᖅᑭᖅᑕᐅᓲᖑᒻᒪᑕ. 

ᐋᒡᒑᖅᓯᓂᐅᓴᙱᑦᑎᐊᖅᑐᒍᑦ ᐋᓐᓂᐊᕐᕕᓕᐊᒃᑲᓐᓂᕆᐊᓕᓐᓂᑦ ᑮᓇᐅᔭᓂ, ᐱᔾᔪᑎᖃᕐᓗᑕ ᑮᓇᐅᔭᑭᓗᐊᕐᓂᕐᒥ 

ᐱᔾᔪᑎᖃᕐᓗᑕ.  

 

ᐊᐅᓪᓚᕈᑎᔅᓴᐃᓪᓗ ᐊᓪᓛᑦ ᑮᓇᐅᔭᐃᑦ ᓄᖑᒃᑲᓗᐊᖅᑲᑕ ᖁᔭᓈᖅᓯᖃᑦᑕᔾᔮᓛᙱᑦᑐᒍᑦ 

ᐊᐅᓪᓚᑎᑦᑏᓐᓇᖃᑦᑕᓛᖅᑐᒍᑦ, ᓱᕋᐃᒐᔭᕋᑦᑕ ᑲᓇᑕᐅᑉ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᖁᔭᕐᔪᐊᖓᓂ.  

 

ᓱᕈᓯᕐᓄᑦ ᐋᓐᓂᐊᕐᕕᓕᐊᖃᑦᑕᕋᔭᕐᖓᑕ ᑕᐃᒃᑯᐊᓗ ᐋᓐᓂᐊᕐᕕᒻᒥᐅᑕᐃᑦ ᐅᕙᑦᑎᓐᓂ ᐱᓕᕆᖃᑎᖃᖅᑐᑦ ᐊᖏᕐᕋᒧᑦ 

ᖃᓂᓐᓂᖅᓴᐅᔪᓂᑦ ᐃᑲᔫᑎᖃᕈᒪᓪᓗᑎ ᑎᑭᑎᑦᑎᖔᖃᑦᑕᕐᓗᑎᒃ ᐃᑲᔫᑎᔅᓴᖏᓐᓂᑦ ᓱᕈᓯᕐᓄᑦ ᖃᓂᓐᓂᖅᓴᐅᔪᓄᑦ 

ᐅᖓᓯᑦᑐᒨᙱᓂᖅᓴᖅ ᐊᐅᓪᓚᕆᐊᖃᕋᔭᕐᖓᑕ. ᐅᖃᖅᑲᐅᒻᒥᒐᒪᑦᑕᐅᖅ ᖁᔭᒋᓪᓚᕆᑦᑕᕗᑦ ᑰᒑᕐᔪᒻᒥᐅᑕᐃᑦ 

ᐃᑲᔪᖅᓰᑦᑎᐊᖅᓯᒪᔪᐊᓘᒻᒪᑕ ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ.  

 

ᐊᐱᖅᑯᑦ 1406 - 6(2): ᓴᐃᓕᔮᕐᕕᒃ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᐅᓲᒧᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᔾᔪᑎᖃᕆᓕᕆᕗᖓ ᓱᓕ ᐋᓐᓂᐊᖃᖅᑕᐃᓕᔨᒃᑯᑦ ᐊᖓᔪᖅᑳᖓᓄ 

ᐊᐱᖅᓱᕈᒪᓪᓗᖓ ᑕᑉᐸᔅᓱᒥᖓ ᓴᐃᓕᔮᕐᕕᒻᒥ.  

 

ᐅᖃᖅᑎᑦᑎᔩ, ᑕᐃᒪ ᑕᕝᕙᓂ ᐅᖃᐅᓯᕇᓐᓇᐅᔭᓚᐅᕋᑦᑎᒍ ᑕᒪᓐᓇ ᓈᒻᒪᖏᑦᑐᖅ ᑕᑉᐱᑲᓂ ᐊᑐᐃᓐᓇᐅᔭᕐᒪᑦ ᐃᓛᒃ 

ᐊᑐᐃᓐᓇᐅᔭᙱᑦᑑᒐᓗᐊᖅ ᓴᖅᑮᓐᓇᐅᔭᕐᒪᑦ. ᐊᒻᒪᓗ ᐆᒥᖓ ᐊᐱᕆᖅᑳᕈᒪᔭᕋ ᐊᖓᔪᖅᑳᖅ ᑕᒪᒃᑯᐊ 

ᖃᓄᖅᑐᕐᖓᐃ, ᑕᒪᒃᑯᐊ ᑕᑉᐱᑲᓂ ᑐᔪᕐᒥᔪᐃᑦ ᐃᑲᔪᕋᓱᑐᐃᓐᓇᖅᑎᓪᓗᒋᑦ ᐆᑦᑑᑎᒋᓗᒍ ᕿᔪᖁᑎᐊᓂ, 

ᐃᑲᔪᕐᓂᕐᓗᑎᒃ ᑎᒍᒥᐊᕐᓗᓂᔾᔪᒃ ᐱᒋᙱᓪᓗᓂᔾᔪᒃ.  

 

ᖃᓄᖅ ᒪᑯᐊ ᑕᑉᐱᑲᓂ ᑕᐃᒪᓐᓇ ᐊᓂᑕᐅᒑᖓᒥᒃ ᑐᔪᕐᒥᕕᑦᑖᖅᑎᑕᐅᑲᐅᑎᒋᓲᖑᕙᑦ ᐅᕝᕙᓘᓐᓃᑦ 

ᖃᐅᔨᓴᕐᓂᖃᓚᐅᖅᑎᓪᓗᒋᑦ ᑖᒃᑲᐅ ᐋᓐᓂᐊᕐᕕᓕᐊᖅᓯᒪᔪᐃᑦ ᐅᓐᓂᕐᓘᑕᐅᖃᑦᑕᖅᑐᐃᑦ ᐱᔾᔪᑎᒋᓪᓗᒋᑦ 

ᐋᓐᓂᐊᕕᓕᐊᖅᓯᒪᔪᓕᕆᔨᒃᑯᑦ ᐊᓪᓚᕝᕕᖓᓄᑦ ᓴᖅᑮᖃᑦᑕᖅᐸᑦ? ᖃᓄᖅ ᑕᒪᓐᓇ ᐋᖅᑭᒋᐊᖅᓯᒪᓂᖓᓂ 

ᐅᓂᒃᑳᕈᓐᓇᕐᒪᖔᖅ ᒥᓂᔅᑕ ᑕᑉᐱᑲᓂ ᓴᐃᓕᔮᕐᕕᒻᒥᑦ.  

 

ᑕᑯᓯᒪᒐᑦᑕ ᖃᐅᔨᓯᒪᔪᒍᑦ ᒪᑯᐊ ᐊᓂᑕᐅᓪᓗᓂ ᐋᓐᓂᐊᕐᕕᓕᐊᖅᓯᒪᔪᐃᑦ ᓲᖃᐃᒻᒪ ᓇᒧᙵᕐᕕᔅᓴᖃᕈᓐᓃᖃᑦᑕᕋᒥ 

ᖃᓄᖅᑐᖅ ᐃᑲᔪᖅᑕᐅᓚᐅᕐᒥᓚᖓ ᓇᒧᙵᐅᓚᐅᕐᒥᓚᖓᑐᖅ ᑕᐃᑲᓗ ᐊᐅᓪᓚᕐᕕᔅᓴᖓ ᑕᐃᑲᑲᓪᓚᐅᓪᓗᓂ. 

ᓱᓕᙱᑦᑐᒧ ᐱᔾᔪᑎᖃᖅᑐᖃᖅᑎᓪᓗᓂ ᖃᓄᖅ ᐋᓐᓂᐊᖃᖅᑕᐃᓕᔨᒃᑯᑦ ᐃᑲᔪᓲᖑᕙᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ (ᑐᓴᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᐊᖓᔪᖅᑳᖓ, ᐊᖓᔪᖅᑳᖅ ᒪᐃᑦ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

 

ᒪ’ᓈᖅᖢᒍᓗ ᐊᐱᖅHᐅᖅᑐᖅ. ᐅᖃᖅᑎᑦᓯᔩ, ᐃᑲᔪᕐᓂᓗHᐅᖅᑐᒍᑦ ᐊᔾᔨᒌᙱᑦᑐᒃᑯᑦ ᑖᒃᑯᐊ ᐱᓕᕆᑎᑕᐅHᐃᒪᔪᑦ 

ᑐᔪᕐᒥᒡᕕᒃHᐊᓂᑦ ᐊᐅᓚᑦᑎᔩᑦ ᐃᑲᔪᕐᓂᓗHᐅᖅᑐᑦ ᐊᐅᓪᓛᖅᑐᓂᒃ, ᐱᓕᕆᔨᖃᖅᑐᑕᑦᑕᐅᖅ 

ᐊᑐᐃᓐᓇᐅᖏᓐᓇᐅᔭᖅᑐᓂᒃ ᐃᑲᔪᕐᓂᓗHᐅᐊᒧᑦ ᑖᒃᑯᐊ ᐋᓐᓂᐊᕕᓕᐊᖅᑐᓄᑦ ᐃᖏᕐᕋᓂᕆᔭᖓᓂ ᒥ 

ᐱᓕᕆᑦᑕᖅᑐᑦ, ᐊᔪᙱᑦᑐᒋᕙᒃᑲ ᐊᒻᒪ ᑕᖃᑐᐃᑦᑐᒋᕙᒃᑲ ᐱᓕᕆᔨᖁᑎᒋᔭᕗᑦ ᐊᒻᒪᑦᑕᐅᖅ ᑖᑉᑯᐊ 

ᐅᖃᐅHᐃᕆᒐᔪᑦᑕᕗᑦ ᑕᕝᕙᓂ ᑎᑎᕋᕐᕕᖃᕋᑉᑕᑦᑕᐅᖅ ᐊᓪᓚᕝᕕᖓᓄᑦ ᐋᓐᓂᐊᕕᓕᐊᖅᐸᑦᑐᓄᑦ, ᑖᒃᑯᐊ, ᖃᓄᖅ, 

ᐱᓕᕆᓃᑦ ᐊᔾᔨᒌᙱᑦᑐ ᐅᕝᕙᓘᓐᓃᑦ ᐃᑲᔪᖅᑕᐅᔭᕆᐊᖃᕐᓃᑦ ᐊᔾᔨᒌᙱᑦᑐᑦ ᒥᒃHᐋᓄᑦ 

ᖃᐅᔨᒋᐊᖅᑕᖅᑑᓪᓗᐊHᐅᖅᑐᑦ.  

 

ᐅᖃᖅᑎᑦᓯᔩ, ᑕᒪᓐᓇᖃᐃ ᑐᙵᕕᐅᖏᓐᓇᕆᐊᖃᖅᑕᖅᑑᒐᓗᐊᖅ ᐱᑦᓯᐊᖅᑐᕋᐅᓐᓂᖅ ᐃᓛᓐᓂᒃᑯᑦ ᓂᙵᐅᒪᓂᖅ, 

ᐃᕆᐊᓛᕐᓂᖅ ᐅᕝᕙᓘᓐᓃᑦ ᑎᒃᑯᐊᖅᑐᕐᓂᖅ ᐊᑐᖅᑕᐅᓕᕌᖓᑦ, ᐱᓕᕆᔨᒋᔭᕗᑦ ᒥᐊᓂᕆᒋᐊᖃᖅᑕᕋᑉᑎᒍᑦ 

ᒐᕙᒪᐅᑉᓗᑕ, ᖃᓄᖅ, ᐃᕆᐊᓛᖅᑐᓂᑦ, ᐱᑦᓯᐊᖏᑦᑐᓂᑦ ᐃᓕᕋHᐋᕆᔪᓂᑦ ᐱᑕᖃᓕᕌᖓᑦ ᐃᓛᓐᓂᒃᑯᑦ 

ᒥᐊᓂᕆᑉᑕᕆᐊᖃᕋᑉᑎᒍᓂᓛᒃ ᐱᓕᕆᔨᒋᔭᕗᑦ ᖃᓄᐃᓕᐅᕐᓂᕐᓗᖅᑕᐅᖁᓇᒋᑦ, ᑕᒪᓐᓇᐅᑦᑕᕋᓗᐊᕆᕗᖅ 

ᑐᙵᕕᐅᑉᓗᓂ ᐱᑦᓯᐊᖅᑐᕋᐅᓐᓂᖅ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᑉᐱᑲᓂ ᑕᒪᓐᓇ ᐊᑐᖅᑕᐅᑎᓪᓗᒋᑦ ᑐᖅᖢᓛᕐᓂᖅᑕᐅᖅ ᐄ ᓲᖃᐃᒻᒪ 

ᐃᓛᒃ ᑕᑉᐱᑲᓂ ᐃᖅᑲᓇᐃᖅᑎᐅᔪᐃᑦ ᐊᔪᙱᒋᔭᒃᑲ ᐱᒃᑯᒋᓪᓗᒋᓪᓗ.  

 

ᐊᐱᖅᑯᑎᒋᓵᖅᑕᕋ, ᐅᖃᖅᑏ, ᖃᓄᖅ ᐃᕐᖐᓐᓇᑲᐅᑎᒋ ᐃᒡᓗᕈᓯᖅᑖᖅᑎᑕᐅᓲᖑᒻᒪᖔᑕ ᐊᐱᕆᓵᕋᓗᐊᖅᑐᖓ, 

ᐃᖏᓐᓇᑲᐅᑎᒋ ᑕᐃᑲᙵᑦ ᐊᓂᑕᐅᒍᑎ ᑐᔪᕐᒥᕕᒻᒧᐊᖅᑕᐅᓲᖑᕚᑦ ᐃᒥᐊᓗᒃᓯᒪᙱᑎᓪᓗᒋᑦ? ᖃᓄᕐᓕ ᑕᒪᓐᓇ 

ᐱᓂᖃᓲᖑᒻᒪᖔᑦ ᐊᑐᐊᒐᓕᕆᓂᖅ ᑕᑯᓪᓗ ᑖᒃᑯᐊ ᖃᐅᔨᓴᖅᑎᐅᕙᑦᑐᐃᑦ ᑕᑉᐱᑲᓂ ᐋᓐᓂᐊᕐᕕᓕᐊᖅᓯᒪᔪᖅ 

ᐅᓐᓂᕐᓗᒍᒪᓕᕌᖓ ᐅᓐᓂᕐᓗᒃᐸᑉᐳᖅ, ᐄ ᑕᐃᒪ ᐆᒥᖓᖔᖅ ᑭᐅᓕᕐᓚᒍ, ᖃᓄᑎᒋ ᐃᑲᔪᖃᑦᑕᖅᐸᑦ ᑖᔅᓱᒥᖓ 

ᑕᒃᐱᑲᓂ ᑕᒃᐱᑲᓃᒋᐊᖃᕈᓐᓃᖅᑕᐅᑎᓪᓗᒋ ᐃᒪᓐᓇᐃᓕᒍᒪᖃᐃ, ᐃᕐᖐᓐᓇᑲᐅᑎᒋ ᑐᔪᕐᒥᕕᑦᑖᓲᖑᕚ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐄ’, ᑕᒪᓐᓇ ᑐᙵᕕᐅᓂᕆᓚᐅᒐᕋ ᐅᕙᑦᓯᐊᖅ ᐱᑕᖃᕌᖓᑦ, ᐄ, 

ᑐᙵᕕᒋᔭᐅᔪᖅ ᑕᒪᓐᓇ ᐱᑦᓯᐊᖁᕋᐅᓐᓂᖅ, ᐃᓕᕋHᐋᖅᑕᐃᓕᓂᖅ, ᓂᙵᐅᒪᓂᕐᒥᒡᓗ ᐊᑐᖅᑕᐃᓕᓂᖅ ᑕᒪᓐᓇ 

ᑐᙵᕕᒋᔭᐅᔪᖅ ᐊᑐᖅᑕᐅᔭᕌᖓᑦ ᑐᔪᕐᒥᒡᕕᒃHᐊᒥᒃ ᐋᖅHᐃᒃᑐᕈᑎᔭᐅᑦᑕᖅᑑᓪᓗᐊHᐅᖅᑐᑦ ᑭHᐃᐊᓂ 

ᑐᓗᖅᑕᕈᑎᓄᑦ ᑎᑭᑦᑕᓕHᐅᖅᑐᒍᑦ ᑕᑲᒻᒧᐊ ᐅᖃᐅHᐃᕆᐊᓂHᐋᒐᕐᒪ ᐃᓚᖓ. ᐱᓕᕆᔨᖁᑎᒋᔭᕗᑦ 

ᒥᐊᓂᕆᒋᐊᖃᕐᒥᒐᑉᑎᒍᑦᑕᐅᖅ ᒐᕙᒪᐅᑉᓗᑕ, ᑖᑉᑯᐊ ᐊᐅᓪᓛᖅᑐᑦ ᐃᑲᔪᕈᐊᕋᓗᐊᖅᖢᑎᒍ ᐱᓕᕆᔨᕗᑦᑕᐅᖅ 

ᐃᑲᔪᕆᐊᖃᕐᒥᒐᑉᑎᒍᑦ ᐱᓕᕆᕝᕕᖃᖁᒐᓗᐊᑉᑎᒍ ᖃᓄᐃᙱᑦᓯᐊᖅᑐᒥᒃ ᐅᓗᕆᐊᓇᕐᓂᖃᙱᑦᓯᐊᖅᑐᒥᒡᓗ. ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᑎ (ᑐᓵᔨᑎᒍᑦ): ᑐᓪᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ ᑕᒪᓐᓇ ᐃᑲᔪᖃᑎᒌᓐᓂᖅ, ᐱᓕᒻᒪᒃᓴᐃᓂᖅ, ᑲᑐᔾᔨᖃᑎᒌᓐᓂᖅ, 

ᑖᒃᑯᐊ ᐱᖓᓱᐃᓐᓇᑯᓘᒐᓗᐊᑦ. ᑕᐃᒪᓕ ᑖᒃᑯᐊ ᐋᓐᓂᐊᖃᖅᑕᐃᓕᔨᒃᑯᓪᓗ ᑕᑉᐱᑲᓂ ᑲᒪᔨᐅᔪᐃᑦ ᑕᐃᒪ ᐊᕐᕌᒍᐃᑦ 

ᖁᓕᓄ ᐊᖏᕈᑎᖃᖅᓯᒪᒻᒪᑕ ᑖᒃᑯᐊ ᐋᓐᓂᐊᖃᖅᑕᐃᓕᔨᒃᑯᓪᓗ ᐊᒻᒪ ᑕᒃᐱᑲᓂ ᑲᒪᔨᐅᔪᐃᑦ ᓴᐃᓕᔮᕐᕕᒻᒥ. ᑕᐃᒪ 

ᐊᖓᔪᖅᑳᖅ ᐅᖃᕋᑖᕐᒪ, ᐄ, ᐃᕐᖐᓐᓇᑲᐅᑎᒋᒎᖅ ᓈᒻᒪᖏᑦᑐᒥᒃ ᐊᑐᖅᓯᒪᒐᓗᐊᖅᑎᓪᓗᒋᑦ ᐊᑐᐃᓐᓇᖅᑕᖃᕌᖓᑦ.  

ᒫᓐᓇ ᑕᕝᕙ ᐊᑐᖅᑕᐅᓯᒪᔪᒥᒃ ᐅᖃᐅᓯᖃᖅᑐᖓ, ᐃᑲᔪᖅᐳᖓ ᑖᓐᓇ ᑕᕝᕙ ᓂᓪᓕᐅᑎᒋᒃᑲᓐᓂᓕᕋᑖᖅᐸᕋ ᖃᓄᖅ 

ᑕᒪᒃᑯᐊ ᑕᒃᐱᑲᓃᑦᑐᐃᑦ ᖃᓄᖅ ᐃᑲᔪᖅᑕᐅᒃᑲᓐᓂᕈᓐᓇᖃᑦᑕᕐᒪᖔᑕ ᓈᒻᒪᖏᑦᑐᒥᒃ ᐊᑐᙱᒃᑲᓗᐊᖅᑎᓪᓗᒋᑦ 

ᑭᓯᐊᓂᑦᑕᐅᖅ, ᑖᓐᓇ ᐊᑐᐊᒐᖅ ᐃᒃᐱᓐᓇᖃᑦᑕᕐᒥᒻᒪᑦ ᑕᒃᐱᑲᓂ ᑐᔪᕐᒥᓇᐅᔅᓱᑦᑐᓂ.  

 

ᐊᒻᒪ ᐅᓇ ᑐᑭᖓ ᓴᐃᓕᔮᕐᕕᒃ, ᒥᓂᔅᑕ ᑕᒪᓐᓇ ᑕᐃᒪᓐᓇ ᐊᑲᐅᙱᑦᑐᒧᑦ ᑎᑭᑦᑐᖃᕋᔭᖅᐸᑦ ᐊᖓᔪᖅᑳᖅ 

ᐊᖏᕈᓐᓇᖅᐸ ᑕᒪᒃᑯᐊ ᐋᓐᓂᐊᕐᕕᓕᐊᖅᓯᒪᔪᐃᑦ ᐊᓂᑕᐅᒍᑎᒃ ᖃᐅᔨᓴᕐᓂᖃᖅᑎᓪᓗᒋᑦ ᐋᓐᓂᐊᖃᖅᑕᐃᓕᔨᒃᑯᑦ 

ᑐᑭᖓᓂ ᑐᑭᓯᓇᓱᓕᖅᑎᓪᓗᒋᑦ ᐅᑕᖅᑭᓂᖅᑕᖃᖅᑎᑦᑎᔪᓐᓇᖅᐱᓰ ᐸᐃᑉᐹᑦ ᐱᔾᔪᑎᒋᓪᓗᒋᑦ?  

 

ᐅᓐᓂᕐᓗᒐᔭᕈᒪ ᑕᒃᐱᑲᓂ ᑕᐃᒃᑯᓄᖓ ᐅᖃᐅᓯᕆᕋᑖᖅᑕᑦᑎᓐᓄᑦ ᐋᓐᓂᐊᕕᓕᐊᖅᐸᑦᑐᓄᑦ ᐊᓪᓚᕝᕕ, ᑕᒃᐱᑲᓂ 

ᐊᓂᑕᐅᒐᒪ ᑐᔪᕐᒥᕕᒃᓴᖃᕈᓐᓃᖅᑐᖓᓗ, ᐊᖏᕈᓐᓇᖅᐸ ᐅᑕᖅᑭᓂᖅᑕᖃᖅᑎᑦᑎᐊᕐᔪᒍᓐᓇᖅᐱᓰᑦ, 

ᓇᒧᙵᕐᕕᒃᓴᖃᕈᓐᓃᖅᑐᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᑦ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᒪᓐᓇ ᐅᖃᐅHᐃᕆᔭᖓ ᐃᒻᒪᖄ ᑐᑭHᐃᑦᓯᐊᕐᓂᓗᓚᐅᖅᑳᕐᓗᒍ, 

ᒪᓕᒐᓕᐅᖅᑎ ᐅᖃᖃᑎᒋᒃᑲᓂᑦᓈᕐᓗᒍᓪᓘᕝᕙ ᑕᒪᓐᓇ ᖃᐅᔨHᐊᖅᑕᐅᑎᑦᑑᓪᓗᐊᖮᓗᒍ ᐊᖏᖅᐳᖓ, 

ᑐᑭHᐃᓂᓗᑦᓯᐊᑲᓐᓂᖅᑳᕐᓗᖓ. ᐅᖃᖅᑎᑦᓯᔩ, ᓴᐃᓕᔮᕐᕕᒻᒥ ᑕᒪᓐᓇ ᐃᒥᐊᓗᖃᕐᓂᖅ ᐃᖢᐃᓗᑕᐅᖃᑦᑖᕐᒪᓂᓛᒃ. 

ᐋᖅᑭᒋᐊᕈᑎᒃHᐊᓂᒃ ᑕᑯHᐅᐊᕐᓂᕋᖅᑐᑦ ᐊᒥHᐆHᐃᒪᒻᒪᑕ.  

 

ᓴᐃᓕᔮᕐᕕᒻᒥ ᐊᐅᓚᑦᑎᔨᐅᔪᑦ ᐃᑲᔪᖅᑐᒐᕗᑦ ᑕᒪᑐᒥᖓ ᐃᒥᐊᓗᓐᓂᕐᒥᒃ ᓄᖅᑲᖅᑎᑦᓯᒃᑲᓐᓂᕐᓂᓗᖕᒪᑕ ᒫᓐᓇᐅᔪᖅ. 

ᑕᒪᓐᓇ ᓴᐃᓕᓇᖅᑐᒥᒃ ᖃᓄᐃᙱᑦᓯᐊᖅᑐᒥᒃ ᑐᔪᕐᒥᕝᕕᖃᖁᒐᑉᑎᒍᑦ ᐋᓐᓂᐊᕐᕕᓕᐊᖅHᐃᒪᔪᑦ, 

ᐱᓕᕆᖃᑎᒋᐅᔭᕐᓂᐊᒐᒃᐳ ᑕᒪᓐᓇ ᑕᒪᒃᑯᐊ ᐃᖢᐃᓗᑕᐅᖅᑕᖅᑐᑦ ᐋᖅᑭᑲᓂᖁᑉᓗᒋᑦ ᐊᒻᒪ ᐊᐅᓪᓛᖅᑕᖅᑐᑦ 

ᖃᓄᐃᙱᑦᓯᐊᖁᖢᒋᓪᓗ ᐃᖢᐊᑦᓯᐊᖅᑐᒥᓪᓗ ᑐᔪᕐᒥᕝᕕᒃHᐊᖃᖁᓪᓗᒋᑦ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅ ᑐᓄᓂᕐᒧᑦ, ᒥᔅ ᓄᑕᕋᖅ.  

 

ᐊᐱᖅᑯᑦ 1407 - 6(2): ᐋᓐᓂᐊᖅᑐᓕᕆᓂᕐᒧᑦ ᐃᓄᒃᑎᑑᕆᓯᒪᔭᓄᑦ ᑐᓵᔨᑦᑎᐋᕙᖃᓐᓂᕐᓗ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓇ ᐊᐱᖅᑯᑎᒐ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ  

ᒥᓂᔅᑕᖓᓐᓄᑦ ᐊᐱᖅᑯᑎᒋᔪᒪᔭᕋ. ᐊᐅᔭᐅᓚᐅᖅᑐᒥ ᓂᕈᐊᖅᑎᒐ, ᑳᓚ ᐃᕙᓗᐊᕐᔪᒃ, 

ᑎᑎᕋᑦᑎᐊᖅᑐᒻᒪᕆᐊᓘᓚᐅᖅᓯᒪᒻᒪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᔪᕐᒥᕕᓐᓄᑦ ᑲᒪᔨᐅᔪᓂᒃ ᓈᒻᒪᑦᑐᓂᒃ 

ᑐᑭᓕᐅᕆᔨᖃᕐᓗᑎᑦ ᑐᓵᔨᖃᕐᓗᑎᓪᓗ ᖃᓪᓗᓇᐅᔭᕈᓐᓇᖏᑦᑐᓄᑦ ᖃᓪᓗᓇᐅᔭᑦᑎᐊᕈᓐᓇᖏᑦᑐᓄᓪᓘᓐᓃᑦ. ᐅᕝᕙ 

ᑎᑎᖅᑲᑦ ᐊᔾᔨᖏᑦ ᐱᓯᒪᕙᒃᑲ ᐊᖓᔪᖅᑳᕐᓗ ᐱᓯᒪᓪᓗᓂ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᑎᑎᖅᑲᑦ ᐅᖃᓕᒫᕈᓐᓇᐅᓚᐅᕐᒪᖔᖏᑦ, ᐅᖃᓕᒫᓚᐅᕈᓂ ᖃᓄᖅ ᑖᒃᑯᐊ 

ᖃᓄᐃᓕᒋᐊᖅᓯᒪᓕᖅᐸ ᑐᑭᓕᐅᕆᑦᑎᐊᖅᓯᒪᔪᓂᑦ ᐊᑐᐃᓐᓇᖃᕐᓂᐊᕐᒪᑕ ᐊᒻᒪᓗ ᑐᓵᔨᓂᒃ ᓄᓇᕗᒻᒥᐅᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᐊᐱᖅHᐅᖅᑐᖅ, (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ 

ᑖᓐᓇ ᓂᓪᓕᐅᑎᒋᒻᒪᒍᒃ ᐊᖏᖅᓯᒪᑦᑎᐊᕋᑦᑕ ᓄᓇᕗᒻᒥᐅᑦ ᐅᖃᐅᓯᖅ ᓇᓕᐊᑐᐃᓐᓇᖅ ᐊᑐᕈᒪᒍᓂᐅᒃ 

ᐊᑐᕈᓐᓇᖁᓪᓗᒋᑦ, ᑐᓵᔨᑎᖃᐅᖅᑐᖅ ᑕᑉᐹᓂ ᐱᔨᑦᑎᕆᔭᐅᔪᓂᒃ ᑐᔪᕐᒥᕕᒻᒦᑦᑐᓂ ᐊᒻᒪᓗ 

ᐋᓐᓂᐊᕐᕕᓕᐊᖅᓯᒪᑎᓪᓗᒋᑦ.  

 

ᐅᖃᖅᑏ, ᑕᑯᒋᐊᕈᑦᑎᒃᑯ ᕿᑭᖅᑖᓗᒃ 32-ᓂᑦ ᑐᓵᔨᖃᖅᑐᒍᑦ, ᑕᒫᓂ ᐃᖅᑲᓇᐃᔭᖅᑐᑦ ᐊᒻᒪ ᑖᒃᑯᐊ 

ᐃᖅᑲᓇᐃᔭᖅᑎᓪᓚᕆᐊᓗᑉᐳᑦ ᐅᖃᐅᓰᑦ ᑕᒪᒃᑯᐊ ᐃᓕᓴᕆᔭᐅᓯᒪᔪᑦ ᐊᑐᖅᑕᐅᖃᑦᑕᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   19 

 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᓄᑕᕋᖅ.  

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑕᒪᓐᓇ ᑭᐅᒐᖕᓂ. ᐅᖃᖅᑏ, ᖁᕕᐊᒋᓪᓗᒋᑦ 

ᑕᐃᒃᑯᐊ ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐃᖅᑲᓇᐃᔭᖃᑦᑕᖅᑐᑦ ᐱᔭᕐᓂᖏᑦᑐᕐᔪᐊᒻᒪᕆᐊᓘᖃᑦᑕᕐᒪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᒥᓱᑦ ᑕᐃᒃᑯᐊ ᐅᖃᐅᓯᕆᓯᒪᖃᑦᑕᖅᑕᕗᑦ ᑐᐊᕕᕐᓇᖅᑐᓕᕆᔩᑦ ᐃᓅᓕᓴᐃᔩᑦ, 

ᐋᓐᓂᐊᓯᐅᖅᑏᑦ, ᑖᒃᑯᐊ ᐊᑐᓪᓚᕆᒻᒪᑕ ᐊᒻᒪᓗ ᐱᔨᑦᑎᕈᑏᑦ ᐅᖃᐅᓯᕆᔭᐅᔪᓐᓇᕐᓂᐊᕐᒪᑕ ᓄᓇᕗᒻᒥ.  

 

ᐱᕕᖃᕐᓂᓐᓂ ᑖᓐᓇ ᒥᓂᔅᑕ ᖁᔭᓕᔪᒪᔭᕋ ᐋᓐᓂᐊᓯᐅᖅᑏᑦ ᑲᒪᒋᔪᓐᓇᓚᐅᕐᒪᒋᑦ ᒥᑦᑎᒪᑕᓕᒻᒥᑦ 

ᐱᓇᓱᐊᕈᓯᐅᓚᐅᖅᑐᒥᒃ.  

 

ᐅᖃᖅᑏ, ᑕᐃᒪᐃᒃᑲᓗᐊᖅᑎᓪᓗᒍ, ᑐᓵᔩᑦ ᐊᒻᒪᓗ ᓄᓇᓕᓐᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑭᒡᒐᖅᑐᐃᔩᑦ 

ᐊᑐᓪᓚᕆᒻᒥᔪᑦ ᐃᓅᓕᓴᐃᓂᐅᑉ ᐃᓗᐊᓂ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕕᐊ 

ᐃᖅᑲᓇᐃᔭᖃᑎᖃᖃᑦᑕᕐᒪᖔᑦ ᓲᕐᓗ ᐆᑦᑑᑎᒋᓗᒍ, ᓯᓚᑦᑐᔅᓴᕐᕕᒻᒥ ᐱᓕᒻᒪᒃᓴᐃᔪᓐᓇᕐᓂᐊᕐᒪᑕ ᐊᒻᒪᓗ 

ᐃᓅᓕᓴᐃᓂᕐᒧᑦ ᑐᕌᖓᔪᓂᑦ ᑐᑭᓕᐅᕆᔨᐅᔫᓐᓇᕐᓂᐊᕐᒪᑕ ᑐᓵᔨᐅᓗᑎᓪᓗ ᐊᐅᓪᓚᖅᑐᖃᕆᐊᖃᖅᑎᓪᓗᒍ ᓄᓇᕗᑦ 

ᓯᓚᑖᓄᑦ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

 

(ᑐᓵᔨᑎᒎᓕᖅᑐᖅ) ᐄ’, ᐊᖏᖃᑎᒋᑦᑎᐊᖅᐸᒋᑦ ᑕᐃᒃᑯᐊ ᐊᑐᓪᓚᕆᑦᑐᐊᓘᒻᒪᑕ ᑐᓵᔩᑦ, ᑐᑭᓕᐅᕆᔩᑦ, ᐊᒻᒪᓗ 

ᑭᒡᒐᖅᑐᐃᔨᒋᔭᐅᖃᑦᑕᖅᑐᑦ. ᐊᒻᒪ ᐊᔅᓱᕉᑎᒋᓪᓗᑎᒃᑯᑦ ᑕᒪᒃᑯᐊ ᐃᓐᓄᒃᑕᐅᓯᒪᔪᐃᓐᓇᐅᑎᓐᓇᓱᖃᑦᑕᖅᑕᕗᑦ ᐊᒻᒪᓗ 

ᐱᒋᐊᓕᓵᓚᐅᕐᓗᓂ, ᓲᕐᓗ ᐅᖄᓚᐅᓯᕆᔨ ᑐᓵᔨᙳᕈᓐᓇᖅᑐᑦ ᑕᐃᒪᐃᑦᑐᓂᓪᓗ ᑕᑯᒐᔪᒃᖢᑕ. ᓯᓚᑦᑐᓴᕐᕕᒃ ᑕᐃᓐᓇ 

ᐃᖅᑲᓇᐃᔭᖃᑎᒋᓪᓚᕆᖃᑦᑕᖅᑕᕗᑦ ᐃᓅᓕᓴᐃᓂᕐᒧᑦ ᑐᕌᖓᔪᑦ ᑕᐃᒃᑯᐊ ᐱᑐᐃᓐᓇᐅᖏᒻᒪᑕ ᐊᒻᒪ 

ᐊᔪᙱᑦᑎᐊᕐᓗᓂ ᑭᓯᐊᓂᐅᓲᖑᒻᒪᑦ, ᑕᐃᒪᙵᓕᒫᖅ ᓯᓚᑦᑐᓴᕐᕕᒃᑯᑦ ᐃᖅᑲᓇᐃᔭᖃᑎᒋᖃᑦᑕᖅᓯᒪᔭᕗᑦ 

ᐊᕐᕌᒍᒐᓴᓐᓂᑦ, ᑕᐃᒃᑯᐊᓗ ᐃᓕᓐᓂᐊᖅᑎᑕᐅᖃᑦᑕᖅᖢᑎᒃ ᑕᐃᒃᑯᑎᒎᓇᖅ.  

 

ᑮᓇᐅᔭᖅᑖᖅᑎᑕᐅᓛᕐᒥᔪᒍᑦ ᐅᖃᐅᓯᖅᑕᓂᑦ ᐃᓕᓐᓂᐊᕈᑎᔅᓴᓂᒃ, ᐃᓕᓐᓂᐊᕐᕕᒻᒦᖏᒃᑲᓗᐊᖅᖢᑎᒃ 

ᐃᖅᑲᓇᐃᔭᕐᕕᖏᓐᓂᒃ ᐃᓕᓐᓂᐊᖅᑎᑕᐅᓚᐅᖅᑐᑦ ᐊᒻᒪᓗ ᒫᓐᓇᕈᓗ ᐃᓕᓐᓂᐊᖅᑎᑕᐅᓵᓚᐅᕆᓪᓗᑎᑦ ᑕᒪᒃᑯᓄᖓ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.   

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᓄᑕᕋᖅ.  

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᒍᓗ ᑖᓐᓇ ᒥᓂᔅᑕᕆᔭᐅᔪᖅ. ᐄ’, ᐃᓕᓐᓂᐊᖃᑦᑕᖅᓯᒪᒐᒪ 

ᑐᓵᔨᐅᓂᕐᒥᒃ ᐊᔅᓱᐊᓗᒃ ᑕᐃᒃᑯᐊ ᐃᓕᓐᓂᐊᕈᑎᔅᓴᑦᑎᐊᕙᐃᑦ ᐊᒻᒪᓗ ᐊᑏ ᐃᓕᓐᓂᐊᕆᐊᖃᑦᑕᕆᔅᓯ.  

 

ᐅᖃᖅᑏ, ᑕᐃᓐᓇ ᓂᕈᐊᖅᑎᒐ ᑎᑎᕋᑦᑎᐊᖅᑐᐊᓘᓪᓗᓂ ᐊᐃᕙᓚᐅᖅᓯᒪᒻᒪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᓕᕆᕕᐊᓄᑦ, ᐊᒻᒪ ᐅᖃᓚᐅᖅᖢᓂ ᓯᕗᓪᓕᐅᔾᔭᐅᑎᑕᐅᓗᑎᒃ ᑕᐃᒃᑯᐊ ᑮᓇᐅᔭᑦ ᑐᑭᓕᐅᕆᔨᓄᑦ 

ᐃᓄᒃᑎᑑᓕᕆᓂᕐᒧᓪᓗ ᑐᕌᖓᔪᑦ ᐃᓕᓐᓂᐊᖅᑕᐅᖃᑦᑕᕐᓂᐊᕐᒪᑕ ᐋᓐᓂᐊᕐᕕᓐᓂ ᐃᖃᓗᓐᓂ, ᐋᑐᕚᒥ 

ᐋᓐᓂᐊᕐᕕᓐᓂᑦ ᑐᐊᕕᕐᓇᖅᑐᓕᕆᓂᕐᓗ ᐃᒪᓐᓇ ᑎᑎᕋᓚᐅᕐᒪᑦ:  

 

“ᑕᒪᒃᑯᐊ ᐱᔨᑦᑎᕈᑏᑦ ᐃᑲᔪᙱᑦᑐᑦ, ᐊᒃᑐᓪᓚᕆᖕᒪᑕ ᐊᑦᑕᓇᙱᑦᑐᒦᖁᓪᓗᒋᑦ, ᒪᑭᒪᑦᑎᐊᖁᓪᓗᒋᓪᓗ ᑕᐃᒃᑯᐊ 

ᐋᓐᓂᐊᕕᓕᐊᖅᑐᓕᒫᑦ ᖃᓄᐃᑦᑐᒥᒃ ᐅᖃᐅᓯᕐᒥᒃ ᐊᑐᕋᓗᐊᖅᐸᑦ.”  

 

ᐊᖏᖃᑎᒋᔭᕋ. ᒥᓂᔅᑕ ᐊᖏᕆᕙ ᑕᐃᒪ ᐃᖅᑲᓇᐃᔭᖅᑎᒥᖕᓂᒃ ᑎᓕᓯᔪᓐᓇᖅᐸ ᑕᒪᓐᓇ 

ᑕᑯᓐᓇᖅᑕᐅᔪᓐᓇᕐᓂᐊᕐᒪᑕ ᑳᓐᑐᕌᒃᑎᒍᑦ ᑐᓵᔨᓂᒃ ᑐᑭᓕᐅᕆᔨᓂᒡᓗ ᐱᑕᖃᕐᓂᐊᕐᒪᑦ ᒫᓐᓇ ᑕᐃᒃᑯᐊ 

ᑭᑭᑦᑎᓯᒪᐅᖅᑐᐊᓘᖕᒪᑕ? ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   20 

 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᖏᕈᓐᓇᖅᐳᖓ ᑕᑯᒋᐊᕋᔭᕐᓗᖓ 

ᐊᑯᓐᓂᖃᐅᙱᒃᑲᓗᐊᕐᒪᖔᑦ ᑳᓐᑐᕌᒃᒧᑦ ᐱᔨᑦᓯᕋᐅᑎᐅᕙᑦᑐᑎᒍᑦ CanTalk ᑐᓵᔨᖃᖅᑎᑦᓯᓲᖑᒻᒥᒻᒪᑕ 

ᐱᑦᓴᕆᐊᖃᕌᖓᑦ. ᖃᐅᔨᒋᐊᒃᑲᓐᓂᑦᓯᐊᕈᓐᓇᖅᐳᖓ ᓇᐅᒃᑯᑦ ᑕᐃᑰᓈᖅᐸᙱᑦᑐᑦ ᐃᓱᒪᒋᓪᓗᒋᑦ 

ᐃᓱᒪᒋᔭᐅᔾᔫᒥᒐᔭᕐᒪᑕ.  

 

ᑕᐃᒪᐃᒐᓗᐊᕐᓗᓂ ᐅᖃᕐᓗᖓ ᐊᒥᒐᓗᐊᕐᒥᒐᑦᑕᑦᑕᐅᖅ ᑮᓇᐅᔭᖅᑐᖁᑎᑦᓴᑎᒍᑦ. ᐃᒻᒪᖄ ᐱᔾᔪᑎᑦᓴᓕᐅᕐᓗᓂ 

ᑮᓇᐅᔭᖅᑖᒃᑲᓐᓂᕈᑎᑦᓴᓄᑦ ᑭᓱᓪᓚᑦᑖᓄᑦ ᐱᓇᓲᑎᐅᔪᓐᓇᖅᑐᑦ ᐊᑭᒋᒐᔭᙳᐊᖅᑕᖏᑦ ᐱᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 1408 - 6(2): ᑕᕆᐅᑦᑎᓐᓂ ᐱᖁᑎᔾᔪᐋᕆᓲᖏᓄᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᐊᐱᖅᑯᑎᒐᓕ ᐃᖏᕐᕋᔪᓕᕆᓂᕐᒧᑦ ᐊᑭᑐᔪᓕᕆᓂᕐᒧᓪᓗ. 

ᐅᑎᕐᕕᒋᔪᒪᓪᓗᒍ ᑕᕆᐅᕐᒥᐅᑕᓄᑦ ᓴᓇᒋᐊᓖᑦ, ᑐᓚᑦᑕᕐᕕᒃ ᐱᓪᓗᒋᑦ.  

 

ᐊᕐᕌᒍᒋᔭᑦᑎᓐᓂ ᒐᕙᒪᑐᖃᒃᑯᑦ ᐃᖏᕐᕋᔪᓕᕆᔨᖏᑦ $47,700,000 ᓄᓇᕗᒻᒧᑦ ᑐᕌᖅᑐᑦᓴᓂᒃ 

ᐊᑦᑕᓇᖅᑕᐃᓕᔾᔪᑎᐅᓂᐊᖅᑐᓂᒃ ᐊᒻᒪᓗ ᑐᓚᑦᑕᕐᕕᐅᔪᓐᓇᖅᑐᓂᒃ ᐱᓇᓱᒃᑕᐅᔪᓐᓇᖅᑐᓄᑦ. ᐱᓕᕆᐊᒃᓴᐅᑉ ᐃᓚᖓ 

ᐅᖃᐅᓯᐅᓚᐅᖅᑐᓂᑦ ᐅᒥᐊᕐᔪᐊᖃᖅᑎᑦᓯᓂᐅᕙᑦᑐᑦ ᐱᕚᓪᓕᔭᐅᖁᓪᓗᒋᑦ ᓄᓇᓖᑦ ᐃᓚᖏᓐᓂᒃ, ᓴᓂᑭᓗᐊᖅ 

ᐃᓚᒋᔭᐅᑉᓗᓂ. 

 

ᒥᓂᔅᑕᐅᔪᖅ ᑐᓴᖅᑎᑦᓯᔪᓐᓇᖅᐸ ᖃᓄᐃᓕᖓᓕᕐᒪᖔᑦ ᓴᓂᑭᓗᐊᕐᒥ ᐱᔭᑦᓴᐅᔪᒫᕐᓂᐊᖅᑐᑦ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕝᕕᕗᑦ ᓯᕗᒻᒧᐊᕈᔾᔨᕙᓪᓕᐊᕗᒍᑦ 

ᓄᑖᙳᕆᐊᕈᑎᑦᓴᐅᔪᓐᓇᖅᑐᓄᑦ ᑲᓇᑕᒥ ᑕᕆᐅᕐᒥ ᓴᐳᔾᔨᒍᑎᑦᓴᒧᑦ ᐸᕐᓇᐅᑎᖏᓐᓂᒃ. ᓴᓂᑭᓗᐊᕐᒧᓪᓕ 

ᑮᓇᐅᔭᖅᑐᕈᑎᑦᓴᓂᒃ ᓂᕆᐅᓐᓂᐊᖅᑐᒍᑦ ᒪᓂᒪᑎᑕᐅᓛᕐᓗᓂᓗ 2025ᒥ ᑮᓇᐅᔭᐃᓪᓗ ᑐᓂᔭᐅᒐᔭᕐᓗᑎᒃ 

ᐊᓯᖏᓐᓄᑦ ᐱᓕᕆᐊᒃᓴᐅᔪᓐᓇᕐᒥᔪᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᑐᓴᖅᑎᑦᓯᒻᒪᑦ. ᐅᖃᖅᑎ, ᐊᓯᖏᑦ ᐱᓕᕆᐊᒃᓴᑦ 

ᐱᖃᓯᐅᑎᔪᑦ ᒐᕙᒪᑐᖃᒃᑯᑦ ᐅᖃᖅᑕᖏᓐᓂᒃ ᓴᓇᔭᐅᖁᓪᓗᒍ ᖃᐅᒻᒪᖅᑯᑏᑦ ᑕᒪᒃᑯᓄᖓ 

ᐅᖅᓱᐊᓗᑦᓯᐅᕐᕕᐅᕙᑦᑐᓂᑦ ᐊᒻᒪᓗ ᐅᖅᓱᐊᓗᑦᑕᕐᕕᐅᕙᑦᑐᒥᒃ ᐊᕙᑎᕗᑦ ᓱᕈᑦᑕᐅᙱᔾᔫᒥᖁᑉᓗᒍ. ᓴᓂᑭᓗᐊᖅ 

ᐃᓚᒋᔭᐅᓚᐅᕐᒪᖔᑦ ᑕᒪᑐᒧᖓ ᐃᖅᑲᓇᐃᔮᖑᔪᓐᓇᖅᑐᒧᑦ ᐊᐱᖅᑯᑎᒐ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑎᕐᕕᒋᒋᐊᖃᕐᓂᐊᖅᑕᕋ ᒪᓕᒐᓕᐅᖅᑎ 

ᑭᑐᑯᓗᖏᓐᓂᒃ, ᑭᓯᐊᓂ ᑖᒃᑯᐊ ᐱᓕᕆᐊᖑᔪᑦ ᑲᔪᓯᕙᓪᓕᐊᔭᕗᑦ ᐃᓚᖏᓐᓂ ᓄᓇᓕᓐᓂ. ᐋᖅᑭᑦᓯᔪᒪᓪᓗᑕ 

ᑖᒃᑯᓇᙵᑦ ᑐᓚᑦᑕᕐᕕᓐᓂᒃ ᐅᖃᕋᑖᕐᒪᑦ ᒪᓕᒐᓕᐅᖅᑎ ᐃᓚᖏᑦ ᓅᒋᐊᖃᑦᑕᖅᓯᒪᒻᒥᒻᒪᑕ ᐋᖅᑭᑦᓯᒐᓱᑦᓱᓂ ᓲᕐᓗ 

ᓱᓪᓗᓖᑦ ᑭᓱᑯᑦᓯᖏᓐᓄᑦ ᐅᖅᓴᕐᕕᐅᕙᑦᑐᓂᒃ ᓄᓇᓖᑦ ᓇᓕᖏᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᖃᕝᕕᒃ. 



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   21 

 

 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᑉ ᑭᐅᔾᔪᑎᒋᕙᑦᑕᖏᑦ ᑕᒪᑐᒧᖓ ᓂᕆᐅᒋᓂᐊᖅᐸᒃᑲ.  

 

ᐅᖃᖅᑏ, ᑐᓴᕋᑦᓴᐃᑦ ᐊᓪᓚᑕᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᓐᓄᑦ ᑐᓴᖅᑎᑦᓯᓯᒪᕗᑦ ᓴᓂᑭᓗᐊᕐᒥ ᓴᓇᒋᐊᓕᓐᓄᑦ 

ᐸᕐᓇᐅᑎᑦ ᓇᓗᓇᐃᖅᑕᐅᓯᒪᓂᖓ ᐋᖅᑭᒋᐊᕈᑎᑦᓴᐅᔭᕆᐊᓗᓐᓄᑦ ᓄᓇᓕᒻᒥ ᐅᖅᑯᐊᖅᓯᕕᐅᕙᑦᑐᓂᒃ ᐅᒥᐊᓄᑦ. 

ᓴᓂᑭᓗᐊᕐᒥ ᐸᕐᓇᐅᑎᓕᐅᖃᑕᐅᓯᒪᒻᒪᑕ ᒐᕙᒪᑐᖃᒃᑯᑦ ᐃᓚᒋᓪᓗᒋᑦ ᐃᒪᕐᒥᐅᑕᓕᕆᔨᒃᑯᑦ. ᒥᓂᔅᑕ ᖃᐅᔨᒪᕗᖅ 

ᐊᒃᓱᑲᓪᓚᒃ ᑖᒃᑯᐊ ᑮᓇᐅᔭᓕᐅᕈᑎᐅᒃᑲᓐᓂᕈᓐᓇᖅᑐᓂᒃ ᓴᓂᑭᓗᐊᕐᒥ. ᐊᐱᕆᔪᒪᓪᓗᒍ ᒥᓂᔅᑕ ᓄᓇᓕᒻᒥ 

ᓴᓂᑭᓗᐊᑉ, ᒐᕙᒪᑐᖃᒃᑲᓐᓂᓪᓗ ᐱᓕᕆᖃᑎᖃᖅᓯᒪᒻᒪᖔᑦ ᑮᓇᐅᔭᖅᑖᒃᑲᓐᓂᕈᓐᓇᖁᑉᓗᒋᑦ ᑕᒪᓐᓇ 

ᓯᕗᒧᐊᕈᔾᔭᐅᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᒥᓂᔅᑕᐅᑉ ᐅᖃᐅᓯᒃᓴᖏᓐᓂᒃ 

ᐊᔾᔨᒌᙱᑦᑐᑦ ᑮᓇᐅᔭᖅᑐᕈᑎᒋᕙᓪᓕᐊᔭᑉᑎᓐᓂᒃ ᐊᑭᑐᔫᑎᓄᑦ ᑐᕌᖓᔪᓄᑦ ᑕᒪᒃᑯᐊ ᐊᒥᒐᓗᐊᖅᑐᑦ 

ᐊᖑᒻᒪᔾᔫᒥᔪᓐᓇᓕᖁᑉᓗᑕ. ᐊᒥᓱᓂᒃ ᒐᕙᒪᑐᖃᒃᑯᑦ ᐱᓕᕆᐊᒃᓴᓂᒃ ᐱᓇᓱᒃᓯᒪᕗᒍᑦ ᑮᓇᐅᔭᖅᑐᕈᑎᑦᓴᐅᔪᓐᓇᖅᑐᓂᒃ 

ᐃᒪᕐᒥᐅᑕᓄᓪᓗ ᓴᐳᔾᔨᒍᑎᑦᓴᓄᑦ ᐊᒻᒪ ᐊᖅᑯᑕᐅᕙᑦᑐᓄᑦ ᑕᕆᐅᖅᑎᒍᑦ. 

 

ᐅᖃᖅᑏ, ᐱᓕᕆᑦᓴᐃᓐᓇᕐᓂᐊᖅᐳᒍᑦ ᐱᓕᕆᕝᕕᑦᑎᓐᓂ ᓄᓇᓕᐅᔪᓂ ᐊᑦᑐᖅᑕᐅᕙᑦᑐᓂᒃ ᑕᒪᒃᑯᐊ ᐱᔭᕆᐊᓖᑦ 

ᐊᖑᒻᒪᓂᐊᕋᓗᐊᕐᓂᐊᕐᒪᖔᑕ ᑮᓇᐅᔭᖅᑐᕈᑎᑦᓴᐃᓪᓗ ᐱᑕᖃᑦᓯᐊᖁᑉᓗᒋᑦ ᐱᓕᕆᐊᕆᓇᓱᑦᑕᑦᑎᓐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 1409 - 6(2): ᐱᓕᕆᓂᕆᓯᒪᔭᖏᑦ ᑖᒃᑯᐊ QEC-ᑯᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔭᒃᑲ ᒥᓂᔅᑕ ᑲᒪᒋᔭᖃᖅᑐᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓᓄᑦ. ᐅᖃᖅᑎ, ᓯᕗᓪᓕᖅᐹᖅ ᐅᖃᐅᓯᕆᔪᒪᓪᓗᒍ ᒥᓂᔅᑕᒧᑦ ᖃᓄᐃᓕᖓᓕᕐᓂᖓᑕ ᐃᖃᓗᐃᑦ 

ᓄᒃᑭᒃᓴᐅᑎᒧᑦ ᐃᑯᒻᒪᖅᑯᑎᓕᐅᕈᑎᑦᓴᐅᒐᔭᖅᑐᒧᑦ.  

 

ᒥᓂᔅᑕ ᖃᐅᔨᒪᒻᒪᑦ, ᑯᐊᐸᕇᓴᒃᑯᑦ ᑐᓴᖅᑎᑦᓯᓵᓚᐅᕐᒪᑕ ᐊᖏᕈᑎᑎᒍᑦ ᑕᖅᑭᐅᓚᐅᖅᑐᒥ ᐊᑎᓕᐅᖅᑕᐅᓛᕐᒪᑦ.  

ᐊᑎᓕᐅᖅᑕᐅᓂᖓᓗ ᐃᑲᔪᕈᑎᐅᓂᐊᖅᑐᖅ ᓇᓗᓇᐃᖅᓯᑦᓯᐊᖁᓪᓗᒋᑦ ᑮᓇᐅᔭᓕᐅᕈᑎᑦᓴᐅᒍᓐᓇᖅᑐᖅ ᐃᒥᕐᒧᑦ 

ᐃᑯᒻᒪᖁᑎᓕᐅᕐᓂᖅ.  

 

ᐅᖃᖅᑏ, ᑖᓐᓇ ᓯᕗᓂᑦᓴᒥ ᐅᖅᓱᐊᑐᓗᐊᙱᔾᔫᒥᔪᓐᓇᓕᖁᑉᓗᒍ ᐃᑯᒻᒪᖅᑯᑎᓕᐅᖅᐸᓐᓂᖅ ᓄᓇᕗᒻᒥ 

ᐊᖓᔪᖅᑲᐅᓯᖃᕐᕕᐅᑉ ᑭᓯᐊᓂ ᑕᒪᒃᑯᐊ ᑮᓇᐅᔭᖅᑐᕈᑕᐅᒐᔭᖅᑐᑦ ᓇᓗᓇᐃᖅᑕᐅᓯᒪᙱᒻᒪᑕ. 

ᖃᓄᐃᓕᖓᓕᖅᐸᓪᓕᑭᐊᖅ ᐊᑭᑐᔫᑎᑦᓴᓄᑦ ᑮᓇᐅᔭᑦᓴᐅᒐᔭᙳᐊᖅᑐᑦ ᑕᒪᑐᒧᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔨ. ᒪ’ᓈᖅᖢᒍᓪᓗ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ. (ᑐᓵᔨᑎᒎᓕᖅᑐᖅ) 

ᖁᓪᓕᒃᑯᑦ ᐃᑲᔪᖅᑐᐃᕗᑦ ᑕᒪᑐᒪᙵᑦ ᐱᓕᕆᐊᖑᓇᓱᑦᑐᒥᒃ. ᖁᕕᐊᒋᓪᓚᕆᓪᓗᒍᓗ 

ᑲᑐᔾᔨᖃᑎᒋᑐᐃᓐᓇᕆᐊᖃᕐᓂᕗᑦ. ᓄᒃᑭᒃᓴᐅᑎᒃᑯᑦ ᓯᕗᓪᓕᐅᕐᒪᑕ ᐊᑭᑐᔫᑎᓄᑦ ᑖᑉᑯᐊ ᐊᔭᐅᖅᑐᐃᔨᐅᓇᔭᕐᒪᑕ 

ᓇᓂᓯᑦᓴᕆᐊᖃᕋᔭᖅᑐᑦ ᑮᓇᐅᔭᖅᑐᕈᑎᑦᓴᐅᓇᔭᖅᑐᓂᒃ. 

 

ᖁᓪᓕᒃᑯᑦ, ᐅᖃᖅᑎ, ᑐᓂᔭᐅᓚᐅᖅᑑᒐᓗᐊᖅ ᐊᑭᑐᔫᓂᐅᙱᑦᑑᒐᓗᐊᖅ $495,000 ᓄᓇᖃᖅᑳᖅᑐᓕᕆᔨᒃᑯᓐᓂ 

ᑲᓇᑕᒥ. ᑖᒃᑯᐊ ᐃᑯᒻᒪᖁᑎᓯᐅᑎᓄᑦ ᖃᐅᔨᓴᕈᑎᑦᓴᓄᑦ ᐃᑲᔪᕈᑎᒋᓛᖅᓱᑎᒍᑦ ᐱᒋᐊᕐᓂᖓᓂᒃ ᓄᒃᑭᒃᓴᐅᑎᒃᑯᑦ. 

ᐊᓕᐊᓇᐃᑦ ᑕᒪᒃᑯᐊ ᑮᓇᐅᔭᐃᑦ ᖃᐅᑕᐅᔪᓐᓇᓛᕐᒪᑕ.  

ᐊᖏᕈᑎᓕᐅᕐᓂᓯᓕ ᓯᕗᒧᒃᑲᓐᓂᕈᑎᒋᓂᐊᕐᒥᔭᕗᑦ ᐱᓇᓲᑎᐅᒃᑲᓐᓂᕐᓂᐊᕐᒥᔪᖅ ᓯᕗᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᓪᓕᕐᒥᐅᑎᓪᓗᒍ ᐱᓇᓱᐊᕈᓯᕆᓚᐅᖅᑕᑦᑎᓐᓂ ᓄᓇᕗᑦ ᑐᙵᕕᒃᑯᑦ 

ᑐᓴᕈᑎᖃᓚᐅᕐᒪᑕ ᒐᕙᒪᒃᑯᑦ ᑐᓴᖅᑎᑦᓯᒍᑎᖓᓂᒃ ᐱᓕᕆᐊᒃᓴᒻᒪᕇᑦ ᐱᓪᓗᒋᑦ. ᐃᖃᓗᐃᑦ ᓄᒃᑭᒃᓴᐅᑏᑦ 

ᐃᑲᒻᒪᖅᑯᑎᓕᐅᕐᓂᖅ ᑰᒻᒥ ᓯᒥᑦᓯᕙᓐᓂᕐᒧᑦ ᐃᓚᒋᔭᐅᓚᐅᕐᒪᑕ. ᑕᐃᒪ ᑐᙵᕕᒃᑯᓪᓕ ᖃᓄᖅ ᑮᓇᐅᔭᖅᑐᕈᑎᑦᓴᓂᒃ 

ᐃᑲᔪᕐᓂᐊᖅᐸ ᑕᒪᑐᒧᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᕈᓐᓇᙱᖦᖢᖓ ᓄᓇᕗᑦ ᑐᙵᕕᒃᑯᑦ 

ᐱᓪᓗᒋᑦ. ᑭᓱᓪᓚᑦᑖᓂᒃ ᐃᒻᒪᖄ ᑮᓇᐅᔭᖃᖅᑎᑦᓯᒐᔭᕈᑎᒃ ᑕᒪᑐᒧᖓ. ᐅᖃᖅᑎ, ᑖᓐᓇ ᐱᔭᑦᓴᐅᔪᖅ ᓱᓕ 

ᐱᒋᐊᓕᓵᕐᓂᖓᓃᒻᒪᑦ. ᒪᓕᒐᓕᐅᖅᑎ ᐅᖃᓵᕐᒪᑦ ᑲᓇᑕᒥ ᐅᖃᐅᓯᐅᕙᓪᓕᐊᓂᖓᓂᒃ ᐱᔭᑦᓴᒻᒪᕆᐅᔪᓂᒃ. ᐄ, 

ᐃᓚᖓᒍᑦ ᐱᓕᕆᐊᑦᓴᐃᑦ ᐊᖏᔫᑎᓂᒃ ᑲᓇᑕᒥ ᖁᕕᐊᓇᓪᓚᕆᑦᑑᕗᑦ ᓯᕗᒧᐊᑉᐸᓪᓕᐊᓂᖏᑦ ᓱᒃᑲᓕᒻᒪᕆᑦᑐᑦ 

ᐃᓚᖏᑦ.  

 

ᐱᓕᕆᐊᑦᓴᓪᓚᕇᑦ ᓲᕐᓗ ᐃᖃᓗᓐᓂ ᓯᒥᑦᓯᓂᕐᒧᑦ ᐃᑯᒻᒪᖅᑯᑎᓕᐅᕐᓂᖅ ᑲᔪᖏᕐᓇᖅᐳᖅ ᒐᕙᒪᑐᖃᒃᑯᑦ 

ᑕᑯᒍᒪᒐᔭᕐᓂᖏᓐᓂᒃ  ᑲᓇᑕᒥ ᐊᖏᔫᑎᓂᒃ ᓴᓇᖃᑦᑕᕈᒪᓂᖏᑦ. ᖃᓄᖅ ᑐᑭᖃᓛᕐᒪᖔᑦ ᑕᒪᑐᒧᖓ ᓱᓕ 

ᓂᕈᐅᓐᓂᖃᕐᓂᐊᖅᐳᒍ ᖃᓄᐃᒐᔭᕐᓂᖓᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᖃᑕᐅᒻᒪᕆᒃᑭᕗᖓ ᑲᑐᔾᔨᖃᑎᒌᒍᑎᐅᕙᓪᓕᐊᔪᓂᒃ 

ᐊᐱᖅᑯᑎᒋᓇᓱᑦᑕᓐᓄᑦ.  

 

ᐅᖃᖅᑏ, ᖃᐅᔨᒪᒐᑦᑕ ᐊᑐᓗᐊᙱᔾᔫᒥᓂᕗᑦ ᐅᖅᓱᐊᓗᒻᒥᒃ ᐊᑯᓂᐅᒐᓚᓚᖓᒻᒥᒻᒪᑦ ᑕᐃᓐᓇ 

ᓇᓪᓕᓚᐅᙱᓐᓂᖓᓂᒃ ᑕᒪᒃᑯᐊ ᐃᑯᒻᒪᖅᑯᑎᓕᐅᕐᓃᑦ ᓈᒻᒪᑦᓯᐊᕆᐊᖃᕐᒪᑕ. ᒥᓂᔅᑕ ᖃᐅᔨᒪᒻᒪᑦ ᖁᓪᓕᒃᑯᑦ 

ᑐᓴᖅᑎᑦᓯᔪᒻᒥᒻᒪᑕ ᒪᐃᖑᑎᓪᓗᒍ ᐊᕐᕌᒍᒋᔭᑦᑎᓐᓂ. ᖃᒥᒡᒍᔪᑉᐸᓚᐅᕐᓂᕗᑦ ᐅᑭᐅᖅ ᐃᖃᓗᓐᓂ.  

 

ᐅᖃᖅᑏ, ᐅᑭᐅᖅ ᐊᒡᒋᓕᖅᓱᓂᓕ ᐅᖃᖅᑎ, ᑐᓴᖅᑎᑦᓯᔪᓐᓇᖅᐸ ᒥᓂᔅᑕ ᑭᓱ ᓄᑖᙳᕆᐊᖅᑕᐅᓚᐅᖅᐸᑦ 

ᐃᑯᒻᒪᖁᑎᖃᕐᕕᖓᓂ ᐃᖃᓗᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑕᒪᒃᑯᐊᓕ ᐃᖃᓗᐃᑦ ᐃᑯᒻᒪᖁᑎᖃᕐᕕᖓᓄᑦ 

ᑕᐅᑐᒃᓯᒪᕗᒍᑦ ᑭᖑᕝᕕᖅᑕᐅᒍᓂ ᓄᓇᕗᑦ ᒐᕙᒪᖓᑕ ᔭᑦᓴᑦ ᑖᓐᓇ ᐃᓚᒋᔭᐅᓪᓗᐊᑕᖅᑐᖅ ᐃᑯᒻᒪᖅᑯᑎᖃᕐᕕᒻᒥ.  

 

ᑕᒪᒃᑯᐊ ᐊᐅᓚᐅᑎᕗᑦ ᐃᓚᖏᑦ ᓴᓇᒋᐊᖃᖃᑦᑕᖅᓯᒪᒻᒪᑕ. ᑕᐃᒪᐃᒻᒪᑦ ᐊᑦᑐᐃᖃᑦᑕᓚᐅᖅᐳᒍᑦ ᓄᓇᖃᖅᑐᓂᒃ 

ᑐᙵᕕᑦᓴᐅᑦᓴᐃᓐᓇᕋᓗᐊᕐᒪᖔᑦ ᑖᒃᑯᐊ G1 ᐊᐅᓚᐅᑏᑦ ᐋᖅᑭᑦᑕᐅᓯᒪᒐᓱᓕᕐᓂᖓ ᓱᓕ ᑲᔪᓯᕙᓪᓕᐊᔪᑦ. ᓱᓕ 

ᑖᓐᓇ ᔭᓐᓴᑦ ᐊᐅᓚᐅᑎ ᐊᑐᓕᙱᑦᑐᖅ ᓱᓕ ᑭᓯᐊᓂ ᐱᒻᒪᕆᐅᓚᖓᔪᖅ ᓯᕗᒧᐊᕈᑎᒋᔪᒪᔭᑦᑎᓐᓄᑦ 

ᐱᓕᕆᐊᒃᓴᑦᑎᓐᓂ ᐃᑯᒻᒪᖁᑎᖃᑦᓯᐊᖅᐸᖁᓪᓗᒍ ᓄᓇᓕᓐᓂ, ᓄᓇᕗᓗᒃᑖᒥ ᐃᖃᓗᐃᑦ 

ᐃᓚᒋᖃᓯᐅᔾᔭᐅᑐᐃᓐᓇᖅᑐᖅ.  

 

ᐱᓕᕆᑦᓯᐊᓇᓱᒃᓯᒪᔭᕗᑦ ᑕᒪᓐᓇ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒻᒧᑦ, ᒥᔅᑕ ᕼᐃᒃᔅ. 

ᐊᐱᖅᑯᑦ 1410 - 6(2): ᐊᒥᐊᒃᑯᖏᑦ ᓇᓖᕌᐃᔾᔪᐃᖅᓯᒪᔾᔪᑎᓕᐊᑦᑎᓐᓄᑦ ᑮᓇᐅᔭᖁᑎᖏᑕ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᓪᓗᒍ ᒥᓂᔅᑕ ᐊᖏᕐᕋᔪᓕᕆᓂᕐᒧᑦ ᐊᑭᑐᔪᓕᕆᓂᕐᒧᑦ. 

ᐅᖅᓱᐊᓗᓕᕆᔨᖁᑎᖏᓐᓂᒃ ᓇᐅᒃᑯᑦ ᓇᓖᕌᖅᓯᒪᓂᖓ ᐃᓂᓪᓚᖓᓂᖃᑦᓯᐊᖁᑉᓗᒍ ᑮᓇᐅᔭᐃᑦ. ᓇᓃᑉᐸᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖅᓱᐊᓗᓕᕆᔨᖁᑎᕗᑦ ᐅᑎᖅᑕᖅᑐᓂᒃ 

ᑮᓇᐅᔭᖁᑎᖃᕋᑉᑕ ᐊᑐᖅᐸᓲᕆᓪᓗᑎᒍᓪᓗ ᐊᕐᕌᒍᑕᒫᑦ. ᑕᕝᕗᖓ ᑖᒃᑯᐊ ᑮᓇᐅᔭᖃᑦᓴᐃᓐᓇᖁᑉᓗᒍ ᑭᖑᒧᑦ 

ᑕᑯᑉᓗᓂ ᐊᕐᕌᒍᓂ ᐊᓂᒍᖅᑐᓂ ᐊᔾᔨᒌᑉᐸᙱᑉᒪᑦ ᐊᕐᕌᒍᑕᒫᑦ. ᐃᓛᒃ, −$24,791,000ᒦᓚᐅᖅᓯᒪᒻᒪᑦ 2022-2023 

ᓄᙳᐊᓂ, ᐊᒻᒪᓗ 2023-2024-ᒧᑦ -$19.220−ᒥᓕᐊᒦᓚᐅᖅᑐᖅ  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐅᓚᔨᑦᓯᐊᖅᐳᖓ ᖃᑉᓗᓈᓂ ᓂᕈᐊᒋᐊᖃᔪᒐᑦᑕ 

ᐃᓚᒋᐊᒃᑲᓐᓂᕈᑎᑦᓴᓄᑦ. ᑮᓇᐅᔭᐃᑦ ᑖᒃᑯᐊ ᓈᒻᒪᑦᓯᐊᖁᓪᓗᒋᑦ.  

 

ᐅᖃᖅᑏ, ᐋᓪᓚᐅᙱᓚᖅ ᑕᕝᕙᓂ ᐃᓪᓗᒥ ᓇᓪᓕᐅᒃᑯᒫᑦ ᑮᓇᐅᔭᐃᑦ ᐃᑲᔫᑎᖃᓪᓚᕆᑉᐸᑦᑐᑦ ᐅᓄᖅᓯᒋᐊᕌᖓᑕ 

ᐅᖅᓱᐊᓘᑉ ᐊᑭᖏᑦ $1-ᒥᓕᐊᓐ ᑐᖓᐅᔾᔨᓯᒪᓂᖓ ᑭᓪᓕᒋᒻᒪᔾᔪᐃᓛᒃ. ᐄ, ᑕᑯᔪᒪᓚᐅᕐᒥᔪᑦ ᑐᓴᕋᑦᓴᐅᕋᑖᓚᐅᕐᒪᑦ 

ᐅᓪᓘᒃ ᒪᕐᕉᒃ ᐊᓂᒍᖅᑐᑦ. ᐊᒡᓛᑦ ᐅᓄᖅᓯᒋᐊᔾᔮᙱᑦᑐᐃᒡᒎᖅ ᐅᖅᓱᐊᓗᒃ ᐊᑭᖏᑦ 2025-2026 ᐊᕐᕌᒎᖓᓂ. 

ᑕᒪᒃᑯᐊ ᑐᓴᕋᒃᓴᐃᑦ ᑕᕐᑮᑦ ᒪᕐᕉᒃ ᓱᓕ ᐊᓂᒍᕋᔭᙳᐊᓚᐅᖅᑑᒐᓗᐊᑦ ᑐᓴᖅᑕᐅᑦᓴᐅᒐᔭᕐᓂᖓ.  

 

ᑐᓴᕐᕕᒋᔪᒪᓗᒍ ᒥᓂᔅᑕ ᖃᓄᖅ ᐃᓱᒪᓕᐅᓕᓚᐅᕐᒪᖔᑕ ᐅᖅᓱᐊᓗᒃ ᓱᖁᓯᖁᙱᑦᓱᒋᑦ ᒫᓐᓇᐅᔪᖅ ᑖᒃᑯᐊ 

ᓄᖑᓕᕇᖅᑎᓪᓗᒋᑦ ᓇᓪᓕᐅᒃᑯᒫᑦ ᑮᓇᐅᔭᐃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕐᕌᒎᑦ ᐊᓂᒍᖅᐸᓪᓕᐊᑎᓪᓗᒋᑦ ᑖᒃᑯᐊ 

ᐅᖅᓱᐊᓗᐃᑦ ᐊᑭᖏᑦ ᓱᕐᕋᓗᐊᖅᑕᐃᓕᒪᑎᖃᑦᑕᕋᑦᑎᒍᑦ. ᑖᒃᑯᐊ ᓄᖑᑦᑎᕙᓪᓕᐊᓕᕐᒪᑕ ᑖᒃᑯᐊ ᓱᕐᕌᓗᐊᔾᔭᐃᒃᑯᑏᑦ 

ᑮᓇᐅᔭᖁᑏᑦ ᓄᐊᑕᐅᓯᒪᔪᑦ ᑖᓐᓇ ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᖕᒪᑦ ᑕᐃᒪᓐᓇ.  

 

ᐅᖃᖅᑏ, ᐃᖅᑲᓇᐃᔭᑐᒍᑦ ᒫᓐᓇ ᒥᒃᓴᐅᓴᖃᑦᑕᕈᒪᓪᓗᑕ ᖃᔅᓯᑦ ᓇᓕᖅᑯᑦᑕᕐᓗᑕ ᒫᓐᓇᐅᓂᖓᓂᒃ ᓲᕐᓗ 

ᑕᑯᓐᓇᖅᑐᒍᑦ ᐅᖅᓱᐊᓗᐃᑦ ᐊᑭᖏᑦ ᓱᕐᕌᓗᐊᕐᓂᐊᙱᒻᒪᑕ.  

 

ᐊᒻᒪ ᑕᐅᓄᖓ ᓂᒋᖅᐸᓯᖕᒧᑦ ᓄᓇᕕᖕᒥᐅᑦ ᑕᐃᒃᑯᐊ ᑕᐃᒪᓐᓇᑦᑕᐅᖅ $1.84 ᐊᑕᐅᓯᖅ ᖃᓪᓗᑎ ᐊᕐᕌᓂᓴᕐᓂᒃ 

ᐊᑭᖏᓐᓂᒃ ᐊᑐᕐᒪᑕ, ᑭᓯᐊᓂ ᐊᑭᑭᒡᓕᒋᐊᓕᕐᒪᑕ ᐅᖅᓱᐊᓗᖁᑎᒋᔭᖏᑦ $1.66 ᐊᑕᐅᓯᖅ ᖃᓪᓗᑎ ᑕᐃᒫᒃ 

ᐊᑭᖃᓕᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᕐᓗ ᐃᓚᒋᐊᕈᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᖅᑲᐅᔭᕋ ᑖᓐᓇ ᖃᓄᖅ ᑖᓐᓇ ᒐᕙᒪᒃᑯᑦ ᑕᐃᒪᓐᓇ 

ᐃᓱᒪᓕᐅᓚᐅᖅᐸᑦ ᐊᑭᖏᑦ ᐅᖅᓱᐊᓗᐃᑦ ᓱᕐᕋᒃᑕᐅᖁᓇᒋᑦ, ᖃᐃᔨᒪᓪᓗᑎᒡᓗ ᒐᕙᒪᐅᓂᐊᖅᑐᑦ ᑕᐃᒃᑯᐊ 

ᐊᒃᓱᕉᓴᖕᓂᐊᕐᒪᖔ ᐅᖅᓱᐊᓗᐃᑦ ᐊᑭᑦᑐᖅᐸᑕ; ᐊᑭᑦᑐᖅᐸᑕᓘᓐᓃᑦ ᑕᐃᒃᑯᐊ ᐊᑭᖏᑦ ᑕᒪᒃᑯᐊ 

ᐊᑭᓕᖅᓱᖅᑕᐅᖃᑦᑕᕆᐊᓖᑦ ᑕᒪᒃᑯᓄᖓ ᐅᖅᓱᐊᓗᖕᒧᑦ ᐊᑐᖅᑕᐅᓃᑦ.  

 

ᐅᖃᖅᑏ, ᑕᒫᓃᑦᑐᑎᒍᑦ ᐊᑭᑦᑐᓂᖅᓴᓂᒃ ᐊᑭᓖᔪᒪᙱᓐᓇᑦᑕ ᑕᐃᒃᑯᐊ ᐅᖅᓱᐊᓗᓕᕆᔾᔪᑏᑦ ᑮᓇᐅᔭᐃᑦ 

ᓱᕐᕌᓚᔾᔭᐃᒃᑯᑏᑦ ᐊᑭᓕᖅᑕᐅᓂᐊᕐᒪᖔᑕ.  



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   24 

 

 

 

ᓇᓗᓇᐃᖁᔭᕋ ᒥᓂᔅᑕ ᖃᓄᐃᒻᒪᑦ ᑕᐃᒪᓐᓇ ᐃᓱᒪᓕᐅᖅᓯᒪᖕᒪᖔᑕ. ᑐᓴᖅᑎᑦᑎᓇᓱᒃᐸᑦ ᑖᒃᑯᐊ ᐸᖅᑭᔭᐅᔾᔪᑎᖏᑦ 

ᓱᕐᕋᒃᑕᐅᓯᒪᖕᒪᑕ. ᑖᓐᓇ ᐃᓱᓕᓕᖅᑎᓪᓗᒍ, ᓄᖑᓕᖅᑎᓪᓗᒍ ᓱᕐᕋᔾᔭᐃᒃᑯᑎᑦ ᑮᓇᐅᔭᑦ ᓄᐊᑕᐅᓯᒪᔪᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖅᓱᐊᓗᓕᕆᔨᒃᑯᑦ ᑕᐃᒃᑯᐊ ᐱᓕᕆᕕᖓᑦ 

ᐊᖏᖅᓯᒪᑦᑎᐊᕐᒪᑕ ᓱᖅᑭᔮᑦᑎᐊᕐᓗᑎᒃ ᐱᓕᕆᖃᑦᑕᕈᒪᖕᒪᑕ ᑕᑯᒃᓴᐅᓗᑎᒡᓗ ᐅᖅᓱᐊᓗᓕᕆᓗᑎᒃ ᓄᓇᕗᒻᒥ. 

ᑖᒃᑯᓇᙵᑦ ᒥᒃᓴᐅᓴᒃᑕᐅᓯᒪᔪᓄᑦ ᖃᓄᐃᓐᓂᐊᕐᒪᖔᑦ ᓯᕗᓂᒃᓴᑦᑎᓐᓂ ᑕᐅᑦᑐᖓ, ᑖᒃᑯᐊ ᐅᖅᓱᐊᓗᓕᕆᔨᒃᑯᑦ 

ᐱᓕᕆᕕᖓᑦ ᐊᐅᓚᓂᕆᔭᖏᑦ, ᐊᕐᕌᒍᒥ ᑕᑯᓐᓇᕐᓗᒋᑦ ᑖᒃᑯᐊᓗ ᑭᓱᑦ ᓲᕐᓗ ᓱᕐᕌᔭᓗᐊᔾᔮᖅᑰᙱᒻᒪᑕ ᑕᐃᒪᓐᓇ 

ᐃᓱᒪᒋᔭᐅᖕᒪᑦ. ᑖᓐᓇ ᑕᐅᑐᒃᑕᕗᑦ ᓯᕗᒧᐊᒍᑎᒋᒐᑦᑎᒍᑦ. ᒪᓕᒡᓗᒍ ᐅᖅᓱᐊᓗᐃᑦ ᐊᑭᒋᔭᖓ ᐅᓪᓗᒥ ᑖᒃᑯᐊ 

ᐊᓯᔾᔨᑲᑕᖕᓂᐊᖅᑐᑦ ᐊᕐᕌᒍᒥᑦ ᐊᕐᕌᒍᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 1411 - 6(2): ᖁᓪᓗᖅᑑᑉ ᒥᑦᑕᕝᕕᒋᔭᖓᓄᑦ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᒧᑦ ᐃᖏᕐᕋᔾᔪᑎᓕᕆᓂᕐᒧᑦ 

ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ. ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ, ᐊᐱᖅᓲᑎᒋᖃᑦᑕᖅᓯᒪᒐᒃᑯ ᒪᓕᒐᓕᐅᖅᕕᒃ 

ᑲᑎᒪᒋᐊᓕᓵᖅᑎᓪᓗᒍ ᑭᙴᒪᒃᓯᒐᑦᑕ ᓄᑖᒥᒃ ᐅᑕᖅᑭᕕᖕᒥᒃ ᒥᑦᑕᕐᕕᖕᒥᒃ ᖁᕐᓗᖅᑐᕐᒥ. 

 

ᐅᖃᖅᑏ, ᒥᑦᑕᕐᕕᒃ ᑖᓐᓇ ᒪᑐᐃᖅᑕᐅᕋᑖᓚᐅᕐᒪᑦ ᐊᓕᐊᓇᐃᒍᓱᒃᑐᖓ ᓄᑖᖅ ᓄᓇᓕᖕᓂ ᒐᕙᒪᒃᑯᓐᓄᓪᓗ 

ᐱᔨᑦᓯᖅᑎᒃᑯᓐᓄᑦ ᐳᓛᕆᐊᕐᒪᑕ ᖁᕐᓗᖅᑐᕐᒥ ᒪᑐᐃᕆᐊᖅᑐᖅᖢᓂᔾᔪᒃ ᓄᑖᖅ ᑕᐃᓐᓇ ᐃᒡᓗᕐᔪᐊᖅ.  

 

ᐅᖃᖅᑏ, ᑖᓐᓇ ᐅᑕᖅᑭᕕᒃ ᒥᑦᑕᕐᕕᖕᒥ ᒪᑐᐃᖓᓕᕐᒪᑦ ᑕᖅᑭᓄᑦ ᐱᖓᓱᓄᑦ. ᒥᓂᔅᑕ ᑐᓴᖅᑎᑦᑎᔪᓐᓇᖅᐸ 

ᖃᓄᐃᓕᐊᓕᕐᒪᖔᑦ ᖃᓄᖅ ᑕᖅᑭᓄᑦ ᐊᒥᓲᙱᑦᑐᓄᑦ ᐊᐅᓚᓂᕆᓕᖅᑕᖓ? ᖁᔭᓐᓇᒦᒃ. ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑲᑎᒪᔨᐅᖃᑕᐅᔪᖅ. 

ᖁᕐᓗᖅᑐᕐᒧᑦ ᑐᙵᓱᒃᑎᑕᐅᓚᐅᕋᒪ ᔫᓂᐅᑎᓪᓗᒍ ᑕᐃᑯᖓ ᐳᓛᕆᐊᕈᓐᓇᓚᐅᕋᑦᑕ ᒪᑐᐃᖅᓯᔭᖅᑐᖅᓯᒪᑎᓪᓗᒋᑦ.  

 

ᐅᖃᖅᑏ, ᑕᒪᒃᑯᐊ ᒥᑦᑕᕐᕖᑦ ᓴᓇᔭᐅᖃᑦᑕᕐᒪᑕ ᑎᑎᕋᐅᔭᖅᓯᒪᓂᖓ ᑕᐃᒪᓐᓇ ᐃᓂᖃᕈᓐᓇᖁᓪᓗᒋᑦ ᐊᐅᓚᐅᑎᓄᑦ 

ᖃᒥᑦᑐᐊᓘᒃᐸᑦ ᐊᐅᓚᐅᑎᖃᖁᓪᓗᒍ ᐊᒻᒪᓗᑦᑕᐅᖅ ᑕᐃᒃᑯᐊ ᐊᑐᐃᓐᓇᐅᑎᑕᐅᓪᓗᑎᒃ. ᒫᓐᓇᒧᑦ ᑎᑭᓪᓗᒍ. 

 

ᑐᓴᖅᓯᒪᔪᖓ ᓯᕗᒧᐊᑦᑎᐊᖕᓂᖃᓪᓚᕆᒃᑐᖅ ᑕᐃᓐᓇ ᐅᑕᖅᑭᕕᐅᔪᖅ ᒥᑦᑕᕐᕕᖕᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᖕᒪᑦ ᑭᙴᒪᒃᓯᕋᑦᑕ ᒥᑦᑕᕐᕕᖕᒥ ᐅᑕᖅᑭᕕᑐᖃᖅ 

ᑕᐃᓐᓇ ᐲᔭᖅᑕᐅᔭᕆᐊᖃᕐᒪᑦ ᐊᑦᑕᕐᓇᙱᑦᑐᒃᑯᑦ. ᖃᖓ ᐲᔭᖅᑕᐅᓂᐊᕐᒪᖔᑦ ᒥᓂᔅᑕ ᐅᖃᕈᓐᓇᖅᐸ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒪᓐᓇ ᐅᖃᕆᐊᖃᖅᑲᐅᙱᑦᑐᖓ 

ᐱᑦᑎᐊᕐᓂᖓᓂᒃ ᐅᒥᐊᒃᑯᑦ, ᓲᕐᓗ ᖃᖓᑕᓲᒃᑯᑦ ᒥᖔᕐᓗᑎᒃ ᐱᑦᑎᐊᕐᓂᖅ.  



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   25 

 

 

 

ᐅᖃᖅᑏ, ᑖᒃᑯᐊ ᑭᓯᐊᓂ ᑖᒃᑯᐊ ᒥᑦᑕᕐᕕᖕᒥ ᐅᑕᖅᑭᕕᕕᓃᑦ ᖁᔭᓈᖅᑕᐅᓗᑎᒃ ᑐᓂᔭᐅᓂᐊᖅᑐᑦ. ᐃᓚᒋᓚᐅᖅᑕᖓ 

ᑕᒪᓐᓇ ᐃᖅᑲᓇᐃᔭᖅᑕᐅᓂᐊᖅᑐᖅ ᑲᒪᒋᔭᐅᓗᓂ. ᑕᐃᓐᓇ ᐃᒡᓗᑐᖃᖅ ᖃᓄᐃᔭᐅᕙᓪᓕᐊᓂᖓ ᐸᕐᓇᐅᑎᖏᓐᓄᑦ 

ᑐᓴᐅᒪᑎᓐᓂᐊᖅᑕᕋ ᒪᓕᒐᓕᐅᖅᑎᐅᖃᑎᒐ, ᓄᓇᓕᒡᓗ ᖃᐅᔨᒪᑦᑎᐊᖁᓪᓗᒍ ᖃᓄᐃᓕᐅᕐᓂᐊᕐᒪᖔᑕ ᑖᒃᑯᓂᖓ 

ᓯᕗᒧᐊᒍᑎᒋᓂᐊᖅᑕᖏᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᓄᓇᕗᒻᒥ ᐊᕐᕌᒍᓄᑦ ᐊᕙᑎᓄᑦ 

ᐊᑭᑐᔪᓄᑦ ᑭᓱᓂᒃ ᑭᙴᒪᒃᓯᕐᒪᖔᑕ ᕿᒥᕐᕈᓇᓚᐅᕐᒪᑕ ᑖᒃᑯᐊᓗ ᓴᖅᑭᑕᐅᓪᓗᑎᒃ ᒪᓕᒐᓕᐅᕐᕕᖕᒥ ᒫᑦᓯ 2023ᒥ. 

ᑐᓴᒐᒃᓴᐃᑦ ᒐᕙᒪᑐᖃᒃᑯᓐᓂᙶᖅᑐᑦ ᐃᖏᕐᕋᔾᔪᑎᓕᕆᔨᒃᑯᓐᓂᑦ ᐅᖃᖅᓯᒪᖕᒪᑕ ᖃᓂᒋᔮᓂᒎᖅ $6,700,000 

ᐊᖏᖅᑕᐅᓚᐅᕐᒪᑕ ᐊᕐᕌᒍᓂᒃ ᐊᓂᒍᖅᑐᓂ ᐱᓕᕆᓂᐊᕐᒪᑕ ᒥᑦᑕᕐᕕᖕᒥ ᐊᒃᑐᔪᖅᑐᕈᑎᖏᑦ ᐱᓕᕆᐊᖃᖅᑎᓪᓗᒋᑦ 

ᑕᒪᒃᑯᐊ ᓄᑖᕈᕆᐊᖅᑕᐅᖁᓪᓗᒋᑦ, ᖄᓕᖅᑕᐅᖁᓪᓗᒋᑦ ᑐᐊᐸᒥᒃ ᒥᕝᕖᑦ. 

 

ᒥᓂᔅᑕ ᐅᖃᕈᓐᓇᖅᐹ ᖃᓄᐃᑦᑐᓂᒃ ᐸᕐᓇᐅᑎᖃᖅᐸ ᒐᕙᒪᑐᖃᒃᑯᓐᓂ ᐃᖅᑲᓇᐃᔭᕐᓂᐊᕐᒪᖔᑕ 

ᕿᑯᖅᓰᓂᐊᖅᐸᓪᓘᓐᓃᑦ ᑕᑭᒡᓕᒋᐊᖅᑕᐅᓗᓂᓘᓐᓃᑦ ᖁᕐᓗᖅᑑᑉ ᒥᑦᑕᕐᕕᖓ ᓱᐴᔪᓄᑦ ᒥᕝᕕᐅᔪᓐᓇᖅᓯᓂᐊᕐᒪᑦ 

ᓯᕗᓂᒃᓴᑦᑎᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕝᕕᕗᑦ ᑖᓐᓇ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖁᑎᒋᔭᖏᓐᓄᑦ ᒐᕙᒪᑐᖃᒃᑯᑦ ᒥᑦᑕᕐᕕᓕᕆᔾᔪᑎᓄᑦ ᐃᑲᔪᕈᑎᖏᑎᒍ ᐱᔭᐅᓪᓗᑎᒃ ᑕᒪᒃᑯᐊ ᒥᑦᑕᕐᕖᑦ 

ᐅᖃᕋᑖᕐᒪᑦ ᒪᓕᒐᓕᐅᖅᑎ ᑖᒃᑯᐊ ᑐᐊᐸᓕᖅᓱᖅᑕᐅᖁᓪᓗᒋᑦ ᒥᕝᕕᐅᑉ ᖄᖏᑦ ᖁᕐᓗᖅᑑᕐᒥ, ᐸᖕᓂᖅᑑᕐᒥᓗ 

ᑎᑭᕋᕐᔪᐊᕐᒥᓗ. 

 

ᐱᔾᔪᑎᒋᓪᓗᒍ ᑕᐃᓐᓇ ᐱᖃᑖ ᕿᑯᖅᑕᐅᔪᓐᓇᕐᒪᖔᑦ ᒥᑦᑕᕐᕕᒃ ᖁᕐᓗᖅᑐᕐᒥ ᑖᓐᓇ ᑕᒪᓐᓇ ᐱᓕᕆᕕᑦᑎᓐᓄᑦ. 

ᐃᓱᒪᒃᓴᖅᓯᐅᕈᑎᒋᔭᐅᖏᓐᓇᕐᓂᐊᖅᑐᖅ ᐊᓯᖏᑦ ᐊᑭᑐᔪᑦ ᓯᕗᓪᓕᐅᔾᔭᐅᓯᒪᔪᑦ ᐱᖃᓯᐅᑎᓗᒋᑦ ᓯᕗᓂᒃᓴᕗᑦ 

ᒪᓕᒡᓗᒋᑦ ᖃᓄᐃᓐᓂᐊᕐᓂᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 1412 - 6(2): ᓄᑖᕈᖅᓯᒪᔪᓄᑦ ᐊᖏᕐᕋᒥ ᑲᒪᒋᔭᐅᕙᒃᑐᓄᑦ ᑕᑯᒃᓴᕈᖅᑕᐅᓯᒪᔪᒧᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᓂᑯᕕᑦᑐᖓ ᑭᖑᓪᓕᖅᐹᒥ ᒪᓕᒐᓕᐅᖅᑏᑦ 6-ᒋᔭᖓᓂᒃ 

ᓂᕈᐊᖅᑕᐃᓯᒪᔪᑦ ᖃᐃᓚᐅᙱᓐᓂᖓᓄᑦ ᐊᖏᕐᕋᒥ ᐸᖅᑭᒃᖠᔾᔪᑎᓄᑦ. ᐊᐱᖅᓲᑎᒋᔪᒪᔭᕋ ᑖᓐᓇ ᒥᓂᔅᑕᖓᓐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ.  

 

ᐅᖃᖅᑏ, ᒫᓐᓇᕋᑖᖅ ᑲᑎᒪᑎᓪᓗᑕ ᐱᓕᕆᕕᐅᑉ ᑐᒃᓯᕋᖅᑕᖏᓐᓂᒃ ᑮᓇᐅᔭᓂᒃ ᓯᕕᑐᔪᒧᑦ ᐊᑐᖅᑕᐅᓂᐊᖅᑐᓂᒃ 

ᐸᖅᑭᕕᖕᒥ ᐃᖃᓗᒃᑑᑦᑎᐊᕐᓂ. ᑐᓴᓚᐅᕋᒪ ᑐᖏᓕᖓᑕ ᒥᓂᔅᑕᐃᑦ ᐅᖃᓚᐅᕐᒪᑦ ᑖᒃᑯᐊᒎᖅ ᑲᔪᓯᔪᒃᑯᑦ 

ᐃᓐᓇᑐᖃᐃᖅᑦ ᐸᖅᑭᔭᐅᓂᖏᑦ. ᐅᑭᐅᖃᓕᕋᒥᒃ ᐃᓐᓇᕐᓂᒃ ᐊᖏᕐᕋᒥ ᐸᖅᑭᔭᐅᓚᐅᕐᓗᑎᒃ ᐊᒻᒪ ᓯᕕᑐᔪᒧᓪᓗ 

ᐸᖅᑭᕕᒃ ᑖᒃᑯᐊ, ᒥᓂᔅᑕ ᐅᓂᒃᑳᕈᓐᓇᖅᐸ ᖃᓄᐃᑦᑐᓂᒃ ᐱᓕᕆᐊᖃᕐᒪᖔᑕ ᑮᓇᐅᔭᖃᖅᑎᑦᑎᓯᒪᖕᒪᖔᑕᓗ 

ᐊᕐᕌᒍᒋᔭᑦᑎᓐᓂ ᐃᑲᔪᖅᑐᐃᔾᔪᑎᒃᓴᓂᒃ ᐃᓐᓇᐃᑦ ᐊᖏᕐᕋᖏᓐᓃᖏᓐᓇᕐᓂᖅᓴᐅᖁᓪᓗᒋᑦ ᐃᓐᓇᕈᕐᓂᐊᕐᒪᑕ 

ᐃᒃᐱᒋᔭᐅᑦᑎᐊᕐᓗᑎᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓪᓗ ᐊᐱᖅᓲᑎᖃᕐᒪᑦ ᒪᓕᒐᓕᐅᖅᑎᐅᖃᑎᒐ.  

 



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   26 

 

 

(ᑐᓵᔨᑎᒎᓕᖅᑐᖅ) ᐊᖏᕐᕋᒥ ᐸᖅᑭᒃᓯᔾᔪᑏᑦ ᑖᓐᓇ ᐱᒻᒪᕆᐅᖕᒪᑦ. ᐃᓐᓇᑐᖃᐃᑦ ᑕᒪᒃᑯᐊ ᑲᒪᒋᔭᐅᖁᓪᓗᒋᑦ ᑎᒥᒥᒍᑦ 

ᐱᒡᒐᕈᑎᖃᖅᑐᑦ ᐊᖏᕐᕋᖏᓐᓃᖏᓐᓇᖁᓪᓗᒋᑦ ᐸᖅᑭᔭᐅᖁᓪᓗᒋᑦ ᐊᖏᕐᕋᖏᑦ ᖃᓂᒋᓗᓂᒋᑦ. ᑖᒃᑯᐊ 

ᐊᕐᕌᒍᓂᐅᓚᐅᖅᑐᖅ ᑲᑎᒪᔨᐅᑉ ᐊᐱᖅᓱᖅᑕᖓ ᐱᓕᕆᓚᐅᖅᑕᕗᑦ ᑕᐃᒃᑯᐊ ᐊᖏᕐᕋᖏᓐᓂ ᐸᖅᑭᒃᖠᕐᓂᕐᒧᑦ.  

 

ᕿᒥᕐᕈᓇᒍᑎᐅᔪᑎᒍᑦ ᓇᓗᓇᐃᖅᓯᓚᐅᖅᑐᒍᑦ ᐃᓱᒫᓗᖕᓇᖅᑐᓂᒃ ᑕᒪᑐᒧᖓ ᐱᓕᕆᔾᔪᑎᓂᒃ ᐃᓚᖏᑦ 

ᑎᑎᕋᖅᑕᐅᕙᓪᓕᐊᖃᑦᑕᙱᒻᒪᑕ ᑕᐃᒃᑯᐊ ᑲᒪᒋᔭᐅᔪᑦ ᖃᓄᐃᓕᕐᒪᖔᑕ ᐊᖏᕐᕋᖏᓐᓂᓪᓗ ᐃᑲᔪᖅᑕᐅᔪᑦ ᔪᓚᐃ 

2025-ᒥ 458-ᖑᓚᐅᖅᑐᑦ ᒫᓐᓇᐅᔪᖅ ᑭᖑᓂᑦᑎᓐᓂ ᓇᐃᓴᓗᐊᓕᕐᓂᕋᑦᑎᒍ ᑕᐃᒃᑯᐊ ᐱᔨᑦᓯᖅᑕᐅᔪᑦ 

ᐃᑲᔪᖅᑕᐅᖅᔪᑦ.  

 

ᓇᓗᓇᐃᖅᓯᓚᐅᕐᒥᔪᒍᑦ ᐅᓄᑲᓪᓚᒃᑐᓂᒃ ᐱᐅᓯᒋᐊᖅᑕᐅᔪᓐᓇᕐᒪᑦ ᑕᒪᑐᒧᖓ ᐱᓕᕆᔭᐅᔪᖅ. ᑖᒃᑯᐊ ᖃᐅᔨᔭᐅᔪᑦ 

ᑕᐃᑲᙵᑦ ᖃᐅᔨᓴᐃᓂᕐᒧᑦ ᐱᓕᕆᐊᓂᒃ, ᑖᒃᑯᐊ ᐊᔭᐅᖅᑐᐃᔾᔪᑎᒋᓂᐊᕋᑦᑎᒍᑦ ᑮᓇᐅᔭᓂᒃ 

ᐱᓇᓱᒃᑲᓐᓂᕈᑎᒋᓗᑎᒍᑦ. ᒫᓐᓇ ᐊᖏᕐᕋᕆᔭᐅᔪᓂᒃ ᐸᖅᑭᒃᖠᓂᒃ ᑮᓇᐅᔭᖃᕐᕕᖓᓂ 1  ᐊᒻᒪᓗ ᑮᓇᐅᔭᖃᕐᕕᖓ 4 

ᑮᓇᐅᔭᖏᑎᒎᖃᑦᑕᖅᑐᑦ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑕᒪᔅᓱᒥᖓ ᐊᔅᓱᕈᐊᕆᔭᑦᑎᓐᓂᑦ ᐃᑉᐱᒍᓱᖃᑦᑕᕐᓂᕆᕙᑦᑕᐃᑦ 

ᑕᒪᓐᓇ ᑲᔪᓯᕙᓪᓕᐊᖏᓐᓇᕐᓂᑯᓗᐊ ᐊᓕᐊᓇᐃᑦ. ᖁᔭᓐᓇᒦᓪᓚᕆᑉᐸᔅᓯ.  

 

(ᑐᓵᔨᑎᒎᓕᖅᑐᖅ) ᐊᒻᒪᓗᑦᑕᐅᖅ ᐅᖃᖅᑎ, ᑭᐅᓯᒪᒐᑦᑕ ᐅᖃᐅᓯᖃᖅᓯᒪᒐᒪ ᐱᒻᒪᕆᐅᖕᒪᑕ ᐃᓕᓐᓂᐊᖅᑎᑦᑎᓂᖅ, 

ᐱᓕᒻᒪᒃᓴᕐᓂᖅ, ᐃᖅᑲᓇᐃᔭᖅᑎᑦᑎᓂᖅ ᑕᐃᒃᑯᓂᖓ ᐸᖅᑭᔨᐅᓂᐊᖅᑐᓂᒃ ᓄᓇᑦᑎᓐᓂ. ᑕᒻᒪᙱᓪᓗᑎᒃ 

ᐃᑲᔪᖅᑐᐃᔪᓐᓇᕐᓂᐊᕐᒪᑕ ᐃᓐᓇᑐᖃᕐᓂᒃ ᐱᔨᑦᓯᕐᓗᑎᒃ ᐊᖏᕐᕋᖏᓐᓃᖏᓐᓇᕐᓂᐊᕐᒪᑕ ᐃᓐᓇᐃᑦ ᓄᓇᓕᖏᓐᓂ 

ᐱᖃᓐᓇᕆᔭᖏᓐᓂ ᐃᓚᒌᓂᒡᓗ ᖃᓂᒃᓴᕐᓗᑎᒃ. 

 

ᒪᐃᖑᑎᓪᓗᒍ, ᒥᓂᔅᑕ ᐅᖃᓚᐅᕐᒪᑦ ᓄᓇᓕᖕᓂ ᖃᕆᓴᐅᔭᒃᑯᑦ ᐃᓕᓐᓂᐊᕈᑎᐅᖃᑦᑕᖅᑐᖅ ᐊᖏᕐᕋᒥ 

ᐸᖅᑭᒃᖠᖃᑦᑕᕐᓂᕐᒥᒃ ᐱᒋᐊᖅᑕᐅᓚᐅᖅᓯᒪᔪᖅ 2020ᒥ ᐊᒻᒪᓗ 2025ᒥ ᐱᒋᐊᓕᓵᖅᑎᓪᓗᒍ, 17ᖑᔪᑦ 

ᐃᓕᓐᓂᐊᓚᐅᕐᒪᑕ. ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᔅᓯᑦ ᓄᓇᓕᖕᓂ ᐸᖅᑭᔨᐅᕙᑦ ᐃᓐᓇᑐᖃᕐᓂᒃ 

ᖃᕆᓴᐅᔭᒃᑯᑦ ᐃᓕᓐᓂᐊᖅᓯᒪᔪᑦ 2020ᒥ ᐊᒻᒪ ᖃᔅᓯᓪᓗ ᐊᑭᓕᖅᓱᖅᑕᐅᕙᑦ ᐊᖏᕐᕋᕆᔭᐅᔪᓂ ᐃᓐᓇᑐᖃᕐᓂᒃ 

ᐃᑲᔪᖃᑦᑕᕐᓂᐊᕐᒪᑕ ᓄᓇᑦᑎᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪ’ᓈᖅᖢᒍᓪᓗ ᐊᐱᖅᓲᑎᖃᖅᑐᖅ.  

 

(ᑐᓵᔨᑎᒎᓕᖅᑐᖅ) ᐃᓛᓐᓂᒃᑯᑦ ᑖᓐᓇ ᒥᓂᔅᑕ ᓄᓇᕗᒻᒥ ᓯᓚᑦᑐᓴᕐᕕᐅᑉ ᓴᓂᑦᑎᐊᓐᓃᑎᓪᓗᒋᑦ ᐊᓕᐊᓇᐃᑦᑐᖅ 

ᐃᑲᔪᕐᓂᖃᕐᒪᑦ, ᐅᖃᖅᑏ.  

 

ᖁᔭᒋᑦᑎᐊᖅᐸᕋ ᐊᐱᖅᑯᑏᑦ ᑖᓐᓇ, ᑖᒃᑯᐊ ᐃᖅᑲᓇᐃᔮᑦ ᐊᒃᓱᐊᓗᒃ ᐱᒻᒪᕆᐅᖕᒪᑕ. ᐊᕼᐊᐃᓪᓛᒃ, ᑕᐃᒪᓕ 

ᐱᔾᔪᑎᒋᓪᓗᒋ ᐃᓐᓇᑐᖃᕐᓂᒃ ᐱᔨᐅᓂᕐᒧᑦ ᐃᖅᑲᓇᐃᔭᕐᓂᕐᒧᑦ ᐃᓕᓐᓂᐊᖅᑐᑦ ᐊᖏᕐᕋᕐᒥ 

ᐃᖅᑲᓇᐃᔭᖃᑦᑕᕐᓂᐊᖅᑐᑦ ᐃᓕᓐᓂᐊᖅᑐᑦ ᓄᓇᓕᖕᓂᙶᖅᑐᑦ ᐅᓄᖅᑑᑲᓪᓚᖕᒪᑕ. ᓄᓇᕗᓕᒫᒥ ᐃᓚᐅᓚᐅᖅᑐᑦ 

ᑖᒃᑯᐊ ᑕᕝᕙ ᐃᓕᓐᓂᐊᕈᑏᑦ ᖃᕆᓴᐅᔭᒃᑰᖅᖢᑎᒃ. ᐃᓚᖓ ᑕᑯᓐᓇᖃᑦᑕᐅᑎᓪᓗᑎᒃ ᐃᓕᓐᓂᐊᖅᑕᐅᔪᐃᑦ 

ᐃᓗᓕᑯᓘᔭᖃᕐᒪᑕ ᑖᒃᑯᐊ ᑎᑎᕋᖅᓯᒪᔪᑦ.  

 

ᐃᓚᐅᔪᑦ ᑖᒃᑯᐊ ᐊᔾᔨᒌᙱᑦᑐᓂᒃ ᖁᕝᕙᓯᖕᓂᖃᐅᖅᖢᑎᒃ ᐃᓕᓐᓂᐊᕈᑏᑦ 87ᖑᔪᑦ ᑖᒃᑯᐊ ᐃᓕᓐᓂᐊᖃᑕᐅᔪᑦ 

ᑲᑎᓪᓗᒋᑦ ᐃᓗᓕᑯᓘᔭᖏᓐᓂᒃ ᑕᑎᒪᔨᒧᑦ ᑐᓂᓯᔪᓐᓇᕐᓂᐊᖅᑐᖓ ᑐᓴᒐᒃᓴᓂᒃ. 

 



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   27 

 

 

ᐋᓐᓂᐊᖃᕐᓇᙱᒃᑐᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᑐᐃᑦ ᓯᓚᑦᑐᖅᓴᕐᕕᖕᒥᐅᓂᒃ ᑖᒃᑯᐊ 

ᐃᓕᓐᓂᐊᖅᑎᑦᑎᖃᑦᑕᖅᖢᑎᒃ ᖃᕆᓴᐅᔭᒃᑯᑦ ᐊᒻᒪᓗ ᓄᑖᓂᒃ ᐃᖅᑲᓇᐃᔭᖅᑎᑖᖃᑦᑕᖅᖢᑎᒃ ᐃᓕᓐᓂᐊᕇᖅᑐᓂᒃ 

ᑕᐃᒃᑯᓂᖓ ᐃᓐᓇᑐᖃᕐᓂᒃ ᑲᒪᓂᐊᖅᑐᓂᒃ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇᓗ ᓂᕆᐅᒋᓂᐊᕆᕙᕋ. ᐄᓪᓛᒃ, ᑐᓴᕈᒥᓇᕐᓂᖓ ᑕᒪᓐᓇ 

ᐱᐅᓯᕙᓪᓕᐊᖏᓐᓇᕐᓂᖓ ᑕᕝᕙᓂ ᐃᓯᕕᑦᑎᕙᓪᓕᐊᑎᓪᓗᑕ ᐊᐅᓚᔾᔭᒃᓯᒪᔪᖃᕐᓂᖓ ᖁᔭᓇᒦᖅᑲᒋᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᖏᕐᕋᖃᖅᑐᑦ ᑕᒪᒃᑯᐊ ᐊᖏᕐᕋᒥ ᐸᖅᑭᔭᐅᖃᑦᑕᖅᑐᑦ ᐃᑲᔪᕐᓂᖃᓪᓚᕆᒍᓐᓇᕐᒪᑕ 

ᐃᓐᓇᑐᖃᕐᓂᒃ ᐊᖏᕐᕋᖏᓐᓃᖏᓐᓇᕐᓗᑎᒃ ᐊᐅᓪᓚᙱᓪᓗᑎᒡᓗ ᐸᖅᑭᕕᖕᒨᙱᓪᓗᑎᒃ, ᓯᕕᑐᔪᒧᑦ 

ᐸᖅᑭᕕᖕᒧᐊᙱᓪᓗᑎᒃ. ᒪᐃ 28, 2025-ᖑᑎᓪᓗᒍ ᐅᐱᕐᖔᖅ ᒥᓂᔅᑕ ᐅᖃᓚᐅᕐᒪᑦ ᒪᓕᒐᓕᐅᕐᕕᖕᒥ ᐅᖃᖅᖢᓂ 

ᐃᒪᓐᓇ, “ᒫᓐᓇᕋᑖᖑᔪᖅ ᐱᔭᕇᕋᑖᕋᑦᑕ ᕿᒥᕐᕈᓇᖕᓂᑦᑎᓐᓂᒃ”, ᐊᖏᕐᕋᒥ ᐸᖅᑭᒃᖠᔾᔪᑕᐅᖃᑦᑕᖅᑐᓂᒃ 

ᐱᓕᕆᔾᔪᑎᓂᒃ. “ᓄᓇᙳᐊᖅ ᓲᕐᓗ ᐋᖅᑭᒃᓱᖅᑕᐅᓕᖅᐳᖅ ᐊᖅᑯᓯᐅᖅᑕᐅᓕᖅᐳᒡᒎᖅ ᑕᐃᒃᑯᐊ ᐸᖅᑭᒃᓯᔨᐅᔪᑦ 

ᐱᐊᓂᖅᓴᒃᑯᑦ ᐃᑲᔪᕈᓐᓇᕐᓂᐊᕐᒪᑕ ᐃᖅᑲᓇᐃᔭᖅᑎᑦᑎᓐᓄᑦ ᐃᓕᓐᓂᐊᖃᑦᑕᕐᓗᑎᒃ ᐊᑭᓕᖅᓱᖅᑕᐅᖃᑦᑕᕐᓗᑎᒡᓗ.”  

 

ᑕᐃᒪᓐᓇ ᐅᖃᓚᐅᕐᒪᑦ. ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᖃᓄᐃᓕᐅᖃᑦᑕᖅᓯᒪᖕᒪᖔᑕ ᑕᖅᑭᑦ ᐱᐊᓲᔪᖅᑐᑦ ᐃᓗᐊᓂ 

ᐃᑲᔪᖅᑐᐃᓂᖅᓴᐅᖁᓪᓗᒋᑦ ᐊᖏᕐᕋᕆᔭᐅᔪᓂᒃ ᐃᓐᓇᕐᓄᑦ ᑲᒪᔨᐅᕙᒃᑐᓄᑦ ᐸᖅᑭᒃᖠᕕᐅᕙᒃᑐᓄᑦ ᑕᒪᓐᓇ 

ᐱᐅᓯᒋᐊᖁᓪᓗᒍ ᐊᖏᕐᕋᒥ ᑲᒪᓂᐅᕙᒃᑐᖅ. ᖁᔭᓐᓇᒦ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᕐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪ’ᓈᖅᖢᒍᓗᒍ ᐊᐱᖅᓱᖅᑐᖅ.  

 

(ᑐᓵᔨᑎᒎᓕᖅᑐᖅ) ᐊᒻᒪᓗᑦᑕᐅᖅ ᑕᖅᑭᓄᑦ 6 ᐃᓗᐊᓂ ᐃᖅᑲᓇᐃᔭᓕᓚᐅᕋᑦᑕ ᐊᑐᐊᒐᖅ ᓄᑖᓂᒃ ᑖᒃᑯᐊ 

ᐃᓚᑰᓂᖏᑦ ᐋᖅᑭᖅᓱᕈᒪᓪᓗᑎᒃ ᕿᒥᕐᕈᓇᓚᐅᖅᖢᑕ ᐋᖅᑭᒃᓱᖅᑕᐅᒃᑲᓐᓂᒪᐅᕐᒪᑦ ᒫᓐᓇ ᓄᑖᑦ ᐊᑐᐊᒐᐃᑦ 

ᑐᑭᖃᖅᑐᑦ ᐱᐅᓯᒋᐊᖅᑎᑦᑎᔾᔪᑏᑦ ᐃᖅᑲᓇᐃᔭᖅᑐᓄᑦ ᐱᓕᕆᔾᔪᑎᑎᒍᑦ ᐊᒻᒪ ᑲᔪᓯᔾᔪᑎᒃᑯᑦ. 

ᐃᖅᑲᓇᐃᔭᐃᓐᓇᖅᑐᒍᑦ ᐱᕚᓪᓕᖁᓪᓗᒋᑦ ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔭᖃᑎᖃᖅᑐᒍᑦ ᑕᒪᓐᓇᓗ 

ᕿᒥᕐᕈᓇᓚᐅᖅᑎᓪᓗᑕ ᐃᖅᑲᓇᐃᔭᖅᑎᕗᓪᓗ ᐃᓕᓐᓂᐊᖅᐹᓪᓕᕈᒪᔪᐃᑦ ᐊᔪᕈᓐᓃᖅᓴᕈᒪᓪᓗᑎᒃ ᐸᖅᑭᒃᓯᓂᕐᒥᒃ.  

 

ᐊᒻᒪ ᐃᓚᒋᓪᓗᒋᑦ ᓄᓇᕗᑦ ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔭᖃᑎᖃᖅᑎᓪᓗᑕ ᐊᖏᕐᕋᒥ ᑕᐃᒃᑯᐊ ᐋᓐᓂᐊᓯᐅᑏᑦ 

ᑕᐃᑲᙵᑦ ᑮᓇᐅᔭᓂᒃ ᑐᒃᓯᕋᕈᓐᓇᖅᑐᑦ ᐃᑲᔪᖅᑎᑖᕈᒪᓗᑎᒃ ᑮᓇᐅᔭᖅᑕᐅᒋᓪᓗᑎᒡᓗ ᐃᓐᓇᑐᖃᖁᑎᕗᑦ, 

ᐃᓐᓇᑐᖃᖅᐸᓪᓕᐊᔪᑦ ᐅᑭᐅᖃᖅᑐᑦ ᐅᓄᖅᑐᓂᒃ ᐸᖅᑭᒃᖠᓂᕐᒥᒃ ᑕᐃᒪᐃᑦᑐᓂᒃ ᐸᖅᑭᒃᖠᓂᕐᒧᑦ 

ᐃᑲᔪᕈᑎᒋᓂᐊᖅᑕᖓ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 1413 - 6(2): ᐅᖅᓱᐋᓗᓕᕆᔨᒃᑯᑦ ᐊᒡᒍᖅᓯᒪᓂᖓᓄᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ. (ᑐᓵᔨᑎᒎᓕᖅᑐᖅ) ᐊᐱᖅᕆᔪᒪᓪᓗᖓ ᒥᓂᔅᑕᖓᓐᓄᑦ 

ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ ᐅᖅᓱᐊᓗᓕᕆᓂᐅᑉ ᒥᔅᓵᓄᑦ ᐊᕐᕕᐊᓂ.  

 

ᐅᖃᖅᑏ, ᐅᖃᓕᒫᕐᓗᖓ ᑲᑎᒪᔾᔪᑎᒥᓂᕐᓂᑦ ᓯᑎᐱᕆ 12-ᖑᑎᓪᓗᒍ ᐅᑯᐊ ᑐᖑᔪᖅᑕᓂᒃ ᓱᕐᕋᒃᓯᒪᙱᒻᒪᑕ. 

ᐃᒪᐃᓕᖕᒪᑦ ᐅᖃᖅᑎ: 

 

“ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᐊ ᐃᖕᒥᒃᑰᖅᑐᑦ ᐳᓪᓚᐅᔭᕐᓂᒃ ᓂᐅᕕᕈᓐᓇᖃᑦᑕᖅᑐᑦ ᑕᐃᑲᐅᖕᒪᑕ, 

ᓇᓖᕌᕈᑏᑦ ᑕᒪᒃᑯᐊ ᓂᐅᕐᕈᑎᒋᔭᐅᖃᑦᑕᓕᕈᒪᓪᓗᒋᑦ ᑕᐃᒃᑯᐊ ᐳᓪᓚᐅᔭᖏᑦ. ᐃᑲᔪᖅᓱᑦᑎᐊᖅᐸᒃᑲ 

ᓂᐅᕐᕈᑎᖃᖃᑦᑕᕐᒪᑕ ᓱᐴᔫᖅᓯᐅᒻᒥᒃ”  



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   28 

 

 

 

ᐊᒻᒪᓗ ᑕᐃᓐᓇ ᐅᖅᓱᐊᓗᖃᐅᑎᖃᕐᕕᒃ ᖃᖓᑕᓲᓄᒃ ᐊᒃᓱᒃᓴᓂᒃ ᑕᐃᑲᓂ ᐱᑕᖃᓕᖅᖢᓂ. ᐃᒃᑯᐊᓗ ᓱᐴᔫᕐᓄᑦ 

ᐊᑐᖅᑕᐅᓲᑦ. ᑕᐃᒃᑲᐊ ᓈᑉᐸᓂᒃ ᓂᐅᕐᕈᑎᖃᖃᑦᑕᕐᒪᑕ ᑕᐃᑲᓂ ᐊᕐᕕᐊᓂ ᐅᖅᓱᐊᓗᓕᕆᔩᑦ.  

 

ᖃᓄᖅ ᓱᐴᔫᖅᓯᐅᒻᒥᒃ  ᓂᐅᕐᕈᑎᖃᖃᑦᑕᕈᓐᓃᕐᒪᑕ ᑕᐃᓐᓇ ᓱᐴᔫᕐᓄᑦ ᐊᑐᖅᑕᐅᓂᖅ ᑕᐃᑲᓂ ᐱᑕᖃᕐᒪᑦ 

ᐊᕐᕕᐊᓂ, ᓇᓗᓇᐃᖅᓯᔪᓐᓇᖅᐸᖃᐃ ᐅᓇ ᒥᓂᔅᑕᕆᔭᐅᔪᖅ, ᑕᐃᒃᑯᐊ ᓇᖕᒥᓂᖅ ᐱᔅᓇᓯᖃᖅᑐᑦ ᐳᓪᓚᐅᔭᕐᓂᒃ 

ᓂᐅᕐᕈᑎᖃᖃᑦᑕᕐᒪᑕ, ᑕᐃᓐᓇ ᑖᓐᓇᖃᐃ ᓇᓗᓇᐃᕈᓐᓇᖅᐸᐅᒃ ᑖᔅᓱᒪ ᒥᓂᔅᑕᕆᔭᐅᔫᑉ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔾᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐅᖅᓱᐊᓗᓕᕆᔨᒃᑯᑦ 

ᓂᐅᕐᕈᑎᖃᖃᑦᑕᖅᑐᑦ ᐊᔾᔨᒌᙱᑦᑐᓂᒃ ᐅᖅᓱᐊᓗᖕᓂᒃ ᓱᐴᔫᖅᓯᐅᑏᑦ, ᐅᖃᖅᑎ, ᑖᓐᓇ ᐊᑯᓂ ᐅᖃᐅᓯᕆᓯᒪᓕᕐᒪᒍ 

ᐅᓪᓗᒥᒧᑦ ᑎᑭᖦᖢᒍ.  

 

ᐅᖃᖅᑏ, ᑕᐃᒪ ᐳᓪᓚᐅᔭᕐᒥᒃ ᓴᖅᑭᑉᐸᓪᓕᐊᖕᒪᑦ ᓂᐅᕕᖅᑕᐅᔪᒪᕙᓪᓕᐊᓕᖅᑎᓪᓗᒍ ᐃᓱᒪᒃᓴᖅᓯᐅᕈᑎᒋᔪᓐᓇᖅᑕᕗᑦ 

ᐱᑕᖃᕆᐊᖃᕐᒪᖔᑦ. ᑕᒫᓂ ᓇᓖᕌᕈᑎᒋᔪᓐᓇᖅᑕᕗᑦ ᐃᑲᔪᕋᓱᖃᑦᑕᕋᑦᑕ ᑕᖅᑲᒃᑯᓂᖓ ᓂᐅᕕᖅᐸᒃᑐᓂᒃ ᐊᒻᒪᓗ 

ᑕᐃᒃᑯᐊ ᓈᑉᑕᐃᑦ ᑕᐃᒃᑯᐊᖑᓪᓗᑎᒃ ᐊᑐᐃᓐᓇᐅᓪᓗᑎᒃ ᐃᒻᒪᖄᓗ ᓈᑉᑕᒥᒃ ᐊᑐᙱᓐᓂᖅᓴᐅᓕᕋᒥᒃ 

ᐳᓪᓚᐅᔭᖔᕐᓄᑦ ᓵᑉᐸᓪᓕᐊᓕᕐᒪᑕ ᑕᐃᒪ ᐃᓱᒪᒃᓴᖅᓯᐅᕈᑎᒋᓇᔭᖅᐸᕗᑦ ᐃᒡᓗᕙᓗᐊᔾᔭᐃᒃᑯᓯᖅᓯᒪᔪᒪᖃᑦᑕᕋᑦᑎᒃᑯᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᙱᖦᖢᖓ ᓇᓗᓇᐃᖅᓯᓂᕐᒥᒃ ᐊᒻᒪᓘᓐᓃᑦ ᓱᐴᔫᖅᓯᐅᑎᒥ  

ᓂᐅᕐᕈᑕᐅᖃᑦᑕᕐᓂᐊᕐᒪᖔᑦ ᑕᐃᑲᓂ ᐊᕐᕕᐊᓂ ᓇᖕᒥᓂᖃᑦᑐᒧᑦ ᓂᐅᕐᕈᑕᐅᖃᑦᑕᕐᓂᖓ ᐱᓪᓗᒍ. ᐅᖃᖅᑏ, 

ᐅᖅᓱᐊᓗᖃᐅᑎᖃᕐᕖᑦ ᒪᑯᓄᖓ ᓱᐴᔪᕐᓄᑦ ᐅᖅᓱᐊᓗᐃᑦ ᑕᐃᒃᑯᐊᓕ ᑐᓴᖅᑲᐅᙱᑕᒃᑲ ᑭᓯᐊᓂ 

ᓂᕆᐅᖅᑲᐅᒐᓗᐊᖅᑐᖓ ᐳᓚᐅᔭᑦ ᓂᐅᕐᕈᑎᒋᔭᐅᒍᒥᓇᕐᒪᑕ.  

 

ᑲᑎᒪᔾᔪᑎᕕᓂᕐᓂᑦ ᐅᖃᖅᓯᒪᒻᒪᑦ, ᓇᓗᐃᓇᐃᔭᕐᕕᐅᒍᒪᑐᐃᓐᓇᖅᑐᖓ. ᒥᓂᔅᑕ ᐅᖃᓚᐅᕐᒪᑦ ᑕᕝᕙᓂᔅᓴᐃᓐᓇᖅ 

ᐅᓪᓗᕐᒥ:  

 

“ᐊᒻᒪ ᐊᓯᖏᑦ ᓄᓇᓖᑦ ᐃᒻᒪᖃ ᑲᖏᖅᖠᓂᕐᒧᑦ, ᐊᕐᕕᐊᓄᑦ ᖃᓂᖅᑐᑦ, ᕿᒥᕐᕈᓇᒃᑲᓐᓂᕈᓐᓇᖅᑕᕗᑦ.” 

 

ᑖᓐᓇᖃᐃ ᓇᓗᓇᐃᕈᓐᓇᖅᐸ ᖃᓄᖅ ᑐᑭᖃᖅᑎᓚᐅᕐᒪᖔᒍ ᐅᖃᓚᐅᖅᓯᒪᔭᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᔨᒃᑯᓐᓄᑦ ᐱᖁᑎᕐᔪᐊᓕᕆᔨᒃᑯᓄᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐱᔾᔪᑎᓕᒃ ᖃᐅᔨᒪᔪᖓ ᒪᓕᒐᓕᐅᖅᑎ 

ᑐᓴᕈᒪᒻᒪᑦ ᓄᓇᒥᓐᓂᓪᓗ ᐳᓚᐅᔭᕐᓂᑦ ᓂᐅᕐᕈᑎᖃᕈᒪᓪᓗᓂ ᐊᒻᒪᓘᓐᓃᑦ ᑕᒫᓂ ᓄᓇᕘᓕᒫᒥ.  

 

ᐅᖃᖅᑏ, ᐱᓕᕆᕕᖓ ᐅᖅᓱᐊᓗᓕᕆᔨᒃᑯᑦ ᖃᓄᖅᑑᕈᑎᖃᖅᑐᑦ ᐳᓚᐅᕐᔭᕐᒥᑦ ᐊᑐᐃᓐᓇᕈᐃᓂᐊᕐᒪᖔᑕ ᐊᒻᒪᓘᓐᓃᑦ 

ᖃᓄᐃᓕᐅᕆᐊᖃᕐᓂᐊᕐᒪᖔᑦᑕ ᐳᓪᓚᐅᔭᕐᓂᑦ ᓂᐅᕐᕈᑎᖃᖃᑦᑕᕐᓂᐊᓕᕈᑦᑕ ᑕᐃᒪᐃᓕᖓᕗᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕᕆᔭᐅᔪᖅ ᐃᓱᒪᒃᓴᖅᓯᐅᕈᑎᖃᖅᓯᒪᒻᒪᑦ ᐆᒃᑑᑎᒋᓗᒍ 

ᓂᐅᕐᕈᑎᖃᖃᑦᑕᕈᓇᓕᕋᔭᖅᑐᖅ ᑕᐃᑲᓂ ᐊᕐᕕᐊᓂ. ᐊᕐᕌᒎᓕᖅᑑᑦ ᒪᕐᕉᒃ. ᐊᕐᕌᒎᓐᓄᑦ ᒪᕐᕉᓐᓄᒃ 

ᑕᐃᒪᐃᓕᐅᖃᑦᑕᖅᓯᒪᔪᖅ, ᒫᓐᓇ ᑕᐃᒪ ᓇᓖᕌᕈᑎᓂᑦ ᕿᒥᕐᕈᓇᓕᖅᑐᑦ. ᐃᓱᓕᑦᑎᓂᐊᓕᖅᖢᑕᓗ ᒐᕙᒪᐅᓪᓗᑕ.  



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   29 

 

 

 

ᑖᔅᓱᒪᙵᑦ ᒥᓂᔅᑕᕆᔭᐅᔪᒧᑦ ᑕᐃᒃᑯᐊᓗ ᒐᕙᒪᒃᑯᑦ ᐃᖏᓐᓂᐊᖅᑐᑦ ᐅᖅᓱᐊᓗᒃ ᐳᓚᐅᔭᐃᑦ, ᐱᓗᐊᕐᓗᒍ ᐊᕐᕕᐊᑦ, 

ᕿᒥᕐᕈᓇᒃᑕᐅᓪᓚᕆᓐᓂᐊᖅᑐᓚᒍᓐᓇᖅᑐᒍᑦ ᓂᐅᕐᕈᑎᖃᖃᑦᑕᕈᓐᓇᕐᓂᐊᕐᒪᑕ ᐳᓚᐅᔭᕐᓂᑦ ᐊᕐᕕᐊᓂ ᐊᓯᖏᓐᓂᓪᓗ 

ᓄᓇᓕᖕᓂ ᑕᐃᒪᐃᑦᑐᓂᒃ ᓂᐅᕕᖃᑦᑕᕈᒪᔪᓂᑦ. ᑕᐃᓐᓇ ᐃᖏᓐᓂᐊᖅᑐᖅ ᒥᓂᔅᑕᕆᔭᐅᔪᖅ ᑕᕝᕗᖓ ᑕᐃᓐᓇ 

ᓇᓗᓇᐃᔭᕐᕕᒋᖁᓗᒍ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖅᓱᐊᓗᓕᕆᔨᒃᑯᑦ ᖃᑦᑎᕌᕐᓂᐊᕐᒪᖔᑕ 

ᑕᒪᒃᑯᓄᖓ ᑕᑯᔪᒪᔪᒍᑦ ᓂᐅᕐᕈᑎ ᐱᔾᔪᑎᒋᓗᒍ ᐳᓪᓚᐅᔭᐃᑦ ᓂᐅᕐᕈᑎᒋᔭᐅᖃᑦᑕᕐᓂᐊᖅᑐᑦ. ᑕᒪᑐᒪᓂ ᐅᑭᐊᒃᓵᖅ 

ᐊᒡᒋᖅᑐᒥ ᑳᓐᑐᕌ ᑕᖅᑲᐅᖓᖅᑕᐅᓂᐊᖅᑐᑦ, ᐊᒻᒪᓗ ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ ᐱᔭᕇᖅᑕᐅᓛᖅᑐᑦ ᐅᑭᐅᖅ 

2026. ᑕᒪᓐᓇ ᕿᒥᕐᕈᓇᒃᑕᐅᓯᒫᓂᓕᖅᑎᓪᓗᒋᑦ ᑕᐃᒪ ᐃᓱᒪᓕᐅᕈᑕᐅᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ.  

 

ᐊᐱᖅᑯᑦ 1414 - 6(2): ᐃᒡᓗᓕᖕᒥ ᓯᐊᕐᕆᔮᕝᕕᖓ (ᖁᐊᓴ) 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᔪᒪᔭᕋ ᒥᓂᔅᑕᖓᓐᓄᑦ ᓄᓇᓕᖕᓂ ᐱᔨᑦᑎᓂᕐᒧᑦ. 

ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᐃᒡᓗᓕᒻᒥᐅᑦ ᑕᒪᑐᒪᓂ ᐊᕐᕌᒍᒥ ᐊᓐᓂᑭᑦᑕᕐᕕᖓ ᐃᑭᓚᐅᖅᓯᒪᖕᒪᑦ.  

 

ᐅᐱᕐᖔᖅᓯᐅᒻᒥᑦ ᑲᑎᒪᖅᔪᐊᕐᑎᓪᓗᒋᑦ ᒪᓕᒐᓕᐅᖅᑏᑦ ᒥᓂᔅᑕ ᐅᖃᓚᐅᖅᓯᒪᔪᖅ ᑕᐃᓐᓇ ᖃᑎᕆᔩᑦ 

ᐊᖓᔪᖅᑳᖓᒎᖅ ᓱᓕ ᑖᔅᓱᒥᖓ ᖃᐅᔨᓴᐃᔪᖅ ᑭᓱᒥᒃ ᐱᔾᔪᑎᖃᖅᖢᓂ ᐃᑭᒪᐅᕐᒪᖔᖅ. ᒥᓂᔅᑕᖃᐃ ᐅᓪᓗᒥ 

ᓇᓗᓇᐃᖅᓯᔪᓐᓇᖅᐳᖅ ᑭᓱᓂᒃ ᐱᔾᔪᑎᖃᖅᖢᓂ ᑕᐃᓐᓇ ᐃᑭᓚᐅᕐᒪᖔᖓ ᐊᒻᒪᓗ ᖃᖓ ᑕᐃᒃᑯᐊ ᑎᑎᕋᕐᕕᐅᑉ 

ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ ᐱᔭᕇᖅᑕᐅᓂᐊᕐᒪᖔᖏᑦ ᐊᒻᒪᓗ ᐊᔾᔨᖏᓐᓂᒃ ᐱᑎᑕᐅᓗᑎᑦ ᐃᒡᓗᓕᒻᒥᐅᑦ 

ᕼᐋᒻᒪᓚᒃᑯᖏᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ ᐱᔨᑦᑎᖅᑏᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕ ᒫᓐᓇ ᖃᐅᔨᓴᐃᔪᖅ 

ᓇᓗᓇᐃᖅᓯᕕᐅᓯᒪᙱᖢᖓᓗ ᖃᖓ ᐱᔭᕇᖅᑕᐅᓛᕐᒪᖔᑦ ᑕᐃᒃᑯᐊ ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᖓᔪᖅᑳᖅ ᐅᖃᓚᐅᖅᓯᒪᔪᖅ ᑕᐃᒃᑯᐊ ᐱᖁᑎᕐᔪᐊᑦ 

ᓇᓗᓇᐃᖅᓯᓚᐅᖅᖢᓂᓗ Hᐋᒻᒪᓚᒃᑯᑦ ᐊᒻᒪᓗ ᑎᓴᒻᒥᐅᓚᐅᖅᑐᒥᒃ, ᒪᓕᒐᓕᐅᖅᑎ ᐊᖓᔪᖅᑳᕆᔭᐅᔪᖅ 

ᐅᖃᖅᓚᐅᖅᓯᒪᔪᖅ ᐃᓱᒫᓘᑎᒋᔭᐅᔪᒎᖅ ᑕᒪᒃᑯᐊ ᓇᓗᓇᐃᖅᑕᐅᓚᐅᖅᓯᒪᒻᒪᑕ NAMEX ᕼᐋᒻᒪᓚᒃᑯᓐᓂ 

ᓇᓪᓕᐅᒃᑯᒫᓕᕆᓂᖅ ᐱᓪᓗᒍ.  ᐊᖓᔪᖅᑳᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ ᑕᐃᒃᑯᐊ ᓇᓪᓕᐅᒃᑯᒫᑦ 

ᖃᓄᐃᓕᖓᓕᕐᒪᖔᑦ ᐊᓐᓂᑭᑦᑐᕐᕕᒃ ᑕᐃᓐᓇ ᐱᔾᔪᑎᒋᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖃᑎᒋᔭᕗᑦ NAMEX-ᑯᑦ ᓄᓇᕗᒻᒥ 

ᓄᓇᓖᑦ ᑲᑐᔾᔨᖃᑎᒌᖏᑦᑕ ᓇᓪᓕᐅᒃᑯᒫᓕᕆᔨᖏᑦ. ᐊᒻᒪ ᐃᒡᓗᓕᒃ ᐊᓐᓂᑭᑦᑐᕐᕕᒃ ᐱᓪᓗᒍ, ᓇᓪᓕᐅᒃᑯᒫᑦ ᑕᒪᒃᑯᐊ 

ᐊᖅᑯᓵᖅᑕᐅᔭᕆᐊᓖᑦ ᐱᓕᕆᐊᕆᕙᓪᓕᐊᔭᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓴᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅ ᖁᐊᓴ.  

 



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   30 

 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᑦ, (ᑐᓵᔨᑎᒎᓕᖅᑐᖅ) ᐱᕕᖃᕐᓂᓐᓂ ᖁᔭᓐᓇᒦᕈᒪᕙᒃᑲ ᑕᐃᒃᑯᐊ 

ᐊᒥᓱᑦ ᓄᓇᖅᑲᑎᒃᑲ ᑕᖅᑭᒐᓴᓐᓂ ᐱᓕᕆᕈᓘᔭᖃᑦᑕᖅᓯᒪᒻᒪᑕ ᐃᕿᐊᙳᐃᔭᐃᓂᖅ ᑕᒪᓐᓇ ᐱᔾᔪᑎᒋᓪᓗ ᐃᒡᓗᓕᒻᒥ.  

 

ᐅᖃᖅᑏ, ᐃᒡᓗᓕᐅᑉ ᐋᖅᓯᒃᑯᑦ ᐱᙳᐊᕐᕕᖓ ᑕᐃᑲᓂ ᐊᓐᓂᑭᑦᑐᕕᒻᒦᓚᐅᕐᒪᑦ, ᐅᖃᒃᑲᓐᓂᕈᒪᔪᖓ ᑕᐃᓐᓇ 

ᓯᐊᕐᕆᔮᕐᕕᒃ ᐊᓯᔾᔨᖅᑕᐅᖁᓪᓗᒍ ᐱᔪᓐᓇᖅᓯᑐᐊᖅᐸᑕ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑖᓐᓇ ᐱᓕᕆᕕᖓ 

ᐃᖅᑲᓇᐃᔭᖃᑎᖃᕐᒪᖔᖓ ᐱᓕᕐᕕᙳᓵᓚᐅᖅᑐᖅ ᐃᖏᕐᕋᔾᔪᑎᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᓪᓗ ᑖᓐᓇ 

ᓯᐊᕐᕆᔮᕐᕕᒃ ᐃᓕᖃᓯᐅᔾᔭᐅᔪᓐᓇᕐᓂᐊᕐᒪᑦ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᖅᑐᕈᑏᑦ ᐸᕐᓇᐅᑎᖏᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᓄᑐᐃᓐᓇᖅ ᐃᖏᕐᕋᔾᔪᑎᓕᕆᔨᒃᑯᑦ 

ᐱᖁᑎᕐᔪᐊᓕᕆᔨᒃᑯᓪᓘᓐᓃᑦ ᐅᕝᕙᓘᓐᓃᑦ ᓄᓇᓕᓐᓂ ᓄᐊᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦᑕ 

ᓇᓪᓕᐅᒃᑯᒫᓕᕆᔨᖏᑦ, ᐃᓐᓇ ᐊᖅᑐᖅᑕᐅᖃᑦᑕᓚᐅᕐᒪᑦ ᑭᒃᑯᓕᒫᓄᑦ, ᖃᓄᖅᑑᕈᑎᒋᔭᐅᑦᑎᐊᕐᓂᐊᖅᑐᖅ ᑖᓐᓇ 

ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, ᒥᔅᑕ ᓯᒪᐃᓚᒃ.  

 

ᐊᐱᖅᑯᑦ 1415- 6(2): ᐅᔭᕋᖕᓂᐊᖅᑐᓕᕆᔨᑦ ᐊᒡᒍᖅᓯᒪᓂᖓᓄᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕ ᐅᔭᕋᓐᓂᐊᕐᓂᓕᕆᓂᕐᒧᑦ ᐊᖓᔪᖅᑲᕆᔭᐅᔪᒧᑦ 

ᐊᐱᖅᑯᑎᔅᓴᖃᖅᑐᖓ. ᐊᖓᔪᖅᑳᖅ ᐃᖅᑲᐅᒪᔪᔅᓴᐅᒻᒪᑦ ᐊᑕᐅᓯᐅᙱᑦᑐᓂᑦ ᐊᐱᖅᑯᑎᖃᖃᑦᑕᓚᐅᕋᒪ 

ᐅᐱᕐᖔᖅᓯᐅᒻᒥ ᑲᑎᒪᕐᔪᐊᖅᑎᓪᓗᑕ. ᒪᑯᐊ ᐱᕙᓪᓕᐊᔾᔪᓯᖏᑦ ᐋᖅᑭᒋᐊᖅᑕᐅᖁᓪᓗᒍ ᖃᔅᓯ ᐊᕐᕌᒍᒐᓵᓗᓐᓄᑦ 

ᑲᒪᒋᔭᐅᔭᕆᐊᖃᖃᑦᑕᕐᒪᑕ.  

 

ᐊᒡᓃᑯ ᐄᒍᓪᒃᑯᑦ ᒪᑐᕙᓪᓕᐊᓂᐊᓕᖅᑎᓪᓗᒍ ᖃᒪᓂᑦᑐᐊᖅ ᐅᐊᓐᓇᖓᓂᒃ, 2020-ᒥᐅᖅᑰᖅᑐᖏᓐᓇ 2028-ᒥ 

ᒪᑐᕙᓪᓕᐊᓂᐊᕐᒪᑦ, ᐅᖃᖅᑏ, ᑲᓇᑕᒥ ᓯᕗᓕᖅᑎᕐᔪᐊᖓ ᐱᓇᓱᐊᕈᓯᐅᓚᐅᖅᑐᒥᑦ ᓇᓗᓇᐃᖅᓯᓚᐅᕐᒪᑦ ᓄᑖᖅ 

ᓄᓇᒥᐅᑕᓕᕆᔨᒃᑯᑦ ᑐᑭᒧᐊᕈᑎᓂᒃ ᐊᒻᒪᓗ ᐃᒪᐃᓕᓚᐅᖅᖢᓂ, ᑖᓐᓇ ᓯᕗᓪᓕᐅᔾᔭᐅᕗᑦ ᐊᖏᔫᑎᓄᑦ ᐱᓕᕆᐊᖑᔪᑦ 

ᑎᑎᕋᕐᕕᖓᓐᓄᑦ ᓄᓇᒥᐅᑦ ᑕᒪᒃᑯᐊ ᑮᓇᐅᔭᓕᐅᕈᑎᒋᔭᐅᔪᓐᓇᖅᑐᑦ ᐃᓱᒪᓕᐅᕈᑎᒋᔭᐅᔪᓐᓇᕐᓂᐊᕐᒪᑕ ᐊᕐᕌᒎᒃ 

ᒪᕐᕉᒃ ᑐᖔᓂ. ᐱᕈᖅᐸᓪᓕᐊᖁᓪᓗᒋᑦ ᑕᒪᒃᑯᐊ ᓄᓇᒥᐅᑕᐃᑦ ᑮᓇᐅᔭᓕᐅᕈᑎᒋᔭᐅᔪᑦ ᐊᒻᒪᓗ ᓴᓗᒪᓂᖅᓴᓂᑦ 

ᐊᑐᖅᐸᓪᓕᐊᓂᖅ.  

 

ᐊᖓᔪᖅᑳᖅ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑖᒃᑯᐊ ᒐᕙᒪᒃᑯᑦ ᐃᑲᔪᕐᓂᐊᕐᒪᖔᑕ ᑕᒪᓐᓇ ᐱᕐᔪᐊᖑᑎᓪᓗᒍ 

ᐱᓕᕆᐊᖑᔪᒪᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᔭᕋᓐᓂᐊᕐᕕᓕᕆᓂᕐᒧᑦ ᐊᖓᔪᖅᑳᕆᔭᐅᔪᖅ, ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᒪᓕᒐᒃᓴᖅ C-5 ᑲᔪᓯᔪᒻᒪᑦ ᑖᓐᓇ 

ᓇᓗᓇᐃᖅᓯᒪᑦᑎᐊᓪᓚᕆᔪᔪᒃ ᒐᕙᒪᒃᑯᑦ ᑐᐊᕕᖅᓱᐊᕆᔭᖏᓐᓂᑦ ᐱᔭᔅᓴᐅᔪᓄᑦ, ᐃᖅᑲᓇᐃᔭᖃᑎᒋᑦᑎᐊᕐᓂᐊᖅᐸᕗᑦ 

ᒐᕙᒪᑐᖃᒃᑯᑦ ᑭᓱᑦ ᑐᑭᒧᐊᑦᑎᐊᕈᑕᐅᓂᐊᕈᓂ ᑕᐃᒪᐃᓐᓇᓱᓐᓂᐊᕋᑦᑕ ᐱᓕᕆᐊᕆᕙᑦᑕᑦᑎᒍᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑭᐅᑦᑎᐊᕋᕕᑦ ᐊᖓᔪᖅᑳᖅ. ᐅᖃᖅᑏ, ᐅᐱᕐᖔᖅ 

ᐃᔅᓯᕙᓂᖃᖅᑎᓪᓗᑕ, ᐅᖃᔪᒐᒪ ᐃᓪᓗᒥ ᐅᖃᐅᓯᐅᓚᐅᖅᑐᒥᒃ ᑖᒃᑯᓄᖓ ᓄᓇᕗᒻᒥ ᐅᔭᕋᓐᓂᐊᖅᑐᓕᕆᔩᑦ 

ᑲᑐᔾᔨᖃᑎᒌᖏᓐᓄᑦ ᐅᖃᖅᑐᒍᑦ:  

 



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   31 

 

 

“ᓄᓇᕗᒻᒥ ᐅᔭᕋᑦᑎᐊᖅᑐᓕᕆᓂᖅ ᓱᓕ ᒪᓕᒐᑎᒍᑦ ᒪᓕᒋᐊᓖᑦ ᐊᒥᓲᕙᒻᒪᑕ ᐊᖏᖅᑕᐅᔪᖃᓕᓚᐅᙱᓐᓂᖓᓂ 

ᐅᓂᒃᑳᓕᐅᓗᐊᕆᐊᖃᖅᐸᑦᑐᓂ ᐊᒻᒪᓗ ᖃᓕᕇᑉᐸᑦᑐᑎᒃ ᒐᕙᒪᖃᕐᕕᐅᔪᓄᑦ ᓄᓇᐃᑦ ᑕᒪᒃᑯᐊ 

ᑲᔪᖏᕈᑎᐅᒍᓐᓃᖅᐸᒻᒪᑕ ᐊᔾᔨᐅᖏᑦᑐᑦ ᐅᔭᖅᑲᓄᑦ ᑮᓇᐅᔭᖅᑐᕈᑎᖃᕋᓱᓐᓂᕐᒥᒃ.”  

 

ᐅᖃᖅᑏ, ᑖᓐᓇ ᐊᐃᑦᑖᕈᓱᓚᐅᖅᐳᖓ ᐊᐱᖅᑯᑎᒋᒐᒃᑯᒃ ᐅᖃᓪᓚᑦᑖᕈᓐᓇᓚᐅᕐᖓ ᒐᕙᒪᒃᑯᑦ 

ᖃᓄᐃᓕᐅᕐᓂᐊᕐᓂᖏᓐᓂᒃ ᑕᒪᒃᑯᐊ ᐱᓪᓗᒍ. ᒥᓂᔅᑕᐅᔪᖅ ᐅᖃᕈᓐᓇᖅᐸ ᖃᓄᐃᓕᐅᖅᓯᒪᓕᖅᐸᓪᓕ ᐅᓪᓗᒥᒧᑦ 

ᑕᒪᒃᑯᐊ ᖃᓄᐃᒍᑕᐅᕙᑦᑐᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᐅᔭᕋᓐᓂᐊᖅᑐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒐᕙᒪᑐᖃᒃᑯᑦ ᐊᒻᒪᓗ 

ᐊᕕᑦᑐᖅᓯᒪᔪᐃᑦ ᑲᑎᒪᓂᕆᓚᐅᖅᓯᒪᔭᖓ ᐳᕆᓐᔅ ᐃᐊᑦᕗᑦ ᐊᐃᓚᓐᒥ ᐅᖃᐅᓯᕆᔅᓲᔭᓚᐅᕋᑦᑎᒍ ᑲᓇᑕᐅᓪᓗᓂ ᑭᓱᑦ 

ᑐᓗᖅᓯᒪᐅᑕᐅᕙᑉᐸᑦ ᑭᖑᕙᕆᐊᕈᑕᐅᕙᑦᑐᑦ ᖃᓄᕐᓗ ᐱᓕᕆᑦᑎᐊᓐᓂᖅᓴᐅᔪᓐᓇᖅᐱᑕ 

ᐱᔨᑦᑎᕈᑎᑦᑎᐊᕙᐅᔪᓐᓇᑐᓂᒃ, ᑲᔪᓰᓐᓇᖅᑐᖅ ᑕᒪᓐᓇ ᑕᒪᒃᑯᑎᒎᓇᖓᓗ ᑭᓱᑦ ᐱᔭᕆᐊᖃᕐᓂᐊᖅᑕᕗᑦ ᐊᒃᓱᑦ 

ᑲᑎᔾᔨᓗᑕ ᑭᓯᐊᓂᐅᔭᕆᐊᖃᕐᓂᐊᖅᑐᖅ ᐱᙳᖅᑎᑕᐅᓯᒪᔪᓂᑦ ᒐᕙᒪᓄᑦ. ᑲᓇᑕᓗ ᒐᕙᒪᒃᑯᖏᑦ ᑐᑭᒧᐊᖃᑎᒋᓗᒋᑦ, 

ᑐᙵᕕᒃᑯᓪᓗ, ᑐᓗᖅᓯᒪᐅᑎᖃᓕᕋᔭᖁᓇᑕ ᓇᒻᒥᓂᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. ᐊᓕᐊᓂᐊᑦ ᒐᕙᒪᒃᑯᑦ 

ᑐᑭᒪᐅᑦᑎᑦᑎᕙᓪᓕᐊᒻᒪᑕ ᐊᕝᕕᐊᕈᑕᐅᙱᒃᑲᓗᐊᕐᒪᖔᑕᓗ ᓇᐅᑦᑎᖅᓱᕆᐊᕐᓂᕋᖅᑐᓂ ᓄᑖᓄᑦ ᐅᔭᖅᑭᐊᕐᕕᔅᓴᓄᑦ 

ᓄᓇᕗᒻᒥ.  

 

ᐅᖃᖅᑏ, ᓇᓗᓇᙱᓚᖅ ᐅᕙᓐᓄᑦ ᐊᕙᑎᓕᕆᓂᕐᒥᒃ ᕿᒥᕐᕈᓂᐅᕙᑦᑐᑦ ᐃᖏᕐᕋᑦᑎᐊᖁᓪᓗᒋᑦ 

ᑎᒥᑦᑕᖃᐅᕆᐊᖃᕐᒪᑦ ᐃᖏᕐᕋᓂᖃᑦᑎᐊᖅᑐᓂᑦ. ᐊᖓᔪᖅᑳᖅ ᖃᐅᔨᒪᒻᒪᑦ ᑕᒪᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᓂᕈᐊᖅᐸᑦᑐᑦ ᒐᕙᒪᑐᖃᒃᑯᓐᓄᑦ ᑎᒃᑯᐊᖅᑕᐅᕙᑦᑐᑦ, ᓄᓇᕗᑦ ᒐᕙᒪᒃᑯᖏᓐᓄᑦ, ᐊᒻᒪ ᑐᙵᕕᒃᑯᓐᓄᑦ. ᒥᓂᔅᑕ 

ᐅᖃᕈᓐᓇᖅᐹ ᓄᑖᕐᒥᒃ ᐃᔅᓯᕙᐅᑕᕐᒥᑦ ᑎᒃᑯᐊᖅᓯᓯᔅᒪᔪᖃᓕᕐᒪᖔᑦ ᖃᑦᑎᓪᓗ ᐃᓐᓄᑦᑕᐅᔪᔅᓴᐅᒪᖔᑕ ᑲᑎᒪᔨᖏᓐᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᐅᔭᕋᓐᓂᐊᖅᑐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖃᑎᒋᖅᑳᕆᐊᖃᕐᓂᐊᕋᒃᑯ 

ᐊᖓᔪᖅᑲᐅᖃᑎᒋᔭᕋ ᓴᐅᒥᓐᓂᒃ ᖃᓄᐃᓕᐅᖅᑐᖃᖅᓯᒪᓕᕐᒪᖔᑦ ᑖᔅᓱᒪ ᐱᓕᕆᕝᕕᖓ ᐅᕙᑦᑎᓐᓂ ᒐᕙᒪᒃᑯᓐᓂ 

ᐃᑲᔪᖅᐸᒻᒪᑦ ᑎᒃᑯᐊᖅᓯᑎᑕᐅᕙᑦᑐᓂ ᑕᒪᒃᑯᓄᖓ ᐱᙳᖅᑎᑕᐅᓯᒪᔪᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏ ᖃᐅᔨᒪᓕ ᐊᐱᖅᓱᕐᓇᐅᔪᖅ ᐃᓱᓕᒻᒪᑦ. ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᑦᑐᒍ 39 (7) ᐊᖏᖅᑕᐅᔪᒪᕙ ᐅᐃᒍᔭᐅᖁᓪᓗᒍ ᐊᐱᖅᓱᕐᓇᐅᔪᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ, ᐅᐃᒍᔭᐅᖁᓪᓗᒍ ᐊᐱᖅᓱᕐᓇᖅ. ᐋᒡᒑᖅᑐᖃᖅᐹ? 

ᐱᑕᖃᙱᑕᐃᓐᓇᕐᒪᑦ. ᐅᐃᒍᔭᐅᒃᑲᓂᖅᐳᖅ ᐊᐱᖅᓱᓇᕐᓇᖅ 30 ᒥᓂᑦᔅ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᒪᓂᕋᔭᒃ, ᒥᔅᑕ ᓚᐃᑦᓯᑑᓐ.  

 

ᐊᐱᖅᑯᑦ 1416 - 6(2): ᑐᐋᕕᕐᓇᖅᑐᓕᕆᔨᓄᑦ ᐱᔨᑦᑎᕋᐅᑕᐅᓲᑦ (ᓚᐃᑦᔅᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐅᐃᒍᒃᑲᓐᓂᕐᒪ 

ᐊᐱᖅᓱᕐᓇᖅ. ᐊᐱᖅᑯᑎᒐᓕ ᐋᓐᓂᐊᖅᑐᓕᕆᓂᕐᒧᑦ ᑕᒪᒃᑯᐊ ᑐᐊᕕᕐᓇᖅᑐᓕᕆᔩᑦ ᐃᓱᐊᖅᓴᐃᔩᑦ ᐱᓪᓗᒋᑦ.  



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   32 

 

 

 

ᐅᖃᖅᑏ, ᐅᑭᐅᑦ ᐊᓂᒍᓵᖅᑐᑦ ᐅᐱᒋᓚᐅᖅᓯᒪᒐᒃᑯ ᖃᓄᖅᑑᕈᓐᓇᑦᑎᐊᓚᐅᕐᒪᑕ ᐋᓐᓂᐊᖅᑐᓕᕆᔨᒃᑯᑦ 

ᑐᐊᕕᕐᓇᖅᑐᓕᕆᔩᑦ ᐃᓱᐊᖅᓴᐃᔩᑦ ᐱᔾᔪᑎᒋᓪᓗᒋᑦ. ᐅᖃᖅᑏ, ᐊᕐᕌᓂ ᑖᒃᑯᐊ ᑐᐊᕕᕐᓇᖅᑐᓕᕆᓂᕐᒧᑦ 

ᐃᓱᐊᖅᓴᐃᔩᑦ $25-ᒥᓕᐊᑦ ᑮᓇᐅᔭᐃᑦ ᐅᖓᑖᓄᑦ ᐊᑭᖃᔪᒻᒪᑕ. ᐃᓚᓕᐅᖅᑕᐅᓕᖁᓪᓗᒍ ᒐᕙᒪᒃᑯᓐᓄᑦ ᑕᒪᒃᑯᐊ 

ᑐᐊᕕᕐᓇᖅᑐᓕᕆᔩᑦ. ᐊᐱᖅᑯᑎᒋᓚᐅᖅᓯᒪᒐᒃᑯᒃ ᖃᓄᐃᓕᖓᓕᕐᒪᖔᖅ ᐊᐱᖅᓱᖅᐸᕋ ᒥᓂᔅᑕ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᐊᐱᖅHᐅᖅᑐᖅ ᒪᓕᒐᓕᐅᖅᑎᐅᖃᑎᒐ 

(ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑏᑦ ᐅᖃᓪᓗᐊᑕᔪᒻᒪᑕ ᐱᓇᓱᓪᓗᐊᑕᖅᑕᕆᔭᑦᑕ ᐋᓐᓂᐊᖅᑐᓕᕆᔩᑦ. ᐊᕐᕌᒍᓂᑦ 

ᐊᓂᒍᖅᑐᓂᑦ, ᑖᒃᑯᐊ ᑐᐊᕕᕐᓇᖅᑐᓕᕆᔩᑦ ᐊᑑᑎᖃᓪᓚᕆᑉᐸᒻᒪᑕ. ᐋᓐᓂᐊᕐᕕᖁᑎᕗᑦ ᒪᑐᐃᖓᐃᓐᓇᖃᑦᑕᖁᓪᓗᒋᑦ, 

ᐊᒥᒐᖃᑦᑕᕌᖓᑦ ᐃᖅᑲᓇᐃᔭᖅᑎᓂᒃ ᒪᑐᓯᒪᓚᐅᖅᐸᓲᖑᒻᒪᑕ, ᑐᐊᕕᕐᓇᖅᑐᒃᑯᑦ ᐃᓱᐊᖅᓴᐃᔩᑦ 

ᐊᑑᑎᖃᓪᓚᕆᑉᐸᑦᑐᑦ.  

 

ᑖᒃᑯᐊᓕ ᐃᓚᓕᐅᓕᕋᔭᕈᑦᑎᒍᑦ, ᓱᓕ ᑲᔪᓯᑎᓐᓇᓱᔅᓴᐃᓐᓇᕋᓗᐊᖅᐸᕗᑦ. ᑐᐊᕕᕐᓇᖅᑐᓕᕆᔩᑦ ᐊᕐᕌᓂᓂ ᑕᒪᐃᓐᓄ 

24 ᓄᓇᓕᓐᓄᑦ ᑎᑭᑎᑕᐅᕙᓚᐅᖅᑐᑦ ᕿᑭᖅᑕᓂ ᐃᓚᒋᖃᓯᐅᑎᓪᓗᒍ ᐋᓐᓂᐊᕐᕕᒃ ᑕᒫᓂ, ᐃᓱᐊᖅᓴᐃᕕᓕᒫᑦ 

ᐱᓯᒪᔪᐃᓐᓇᐃᑦ. 

 

ᑭᓯᐊᓂ ᐊᕐᕌᓂᓂ ᐊᑐᓗᐊᙱᔾᔫᒥᓯᒪᓕᖅᑕᕗᑦ, ᐱᕚᓪᓕᕈᑎᒋᓯᒪᓕᖅᑕᕗᑦ ᐃᖅᑲᓇᐃᔭᖅᑎᑖᖅᐸᓐᓂᖅ 

ᐱᓯᒪᔅᓴᐃᓇᖅᐸᓐᓂᕐᓗ ᐋᓐᓂᐊᖅᓯᐅᖅᑎᓂᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᑦ ᒥᓂᔅᑕ ᑭᐅᑦᑎᐊᕐᒪᑦ ᐱᓇᓱᔅᓴᐃᓐᓇᕋᒥᒡᒎᖅ. 

ᐅᖃᖅᑕᐅᓚᐅᕐᒪᑦ ᐊᓪᓛ ᐅᓪᓗᒥ, ᑕᒪᒃᑯᐊ ᐱᕚᓪᓕᕐᓂᖃᖁᓪᓗᒋᑦ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᐅᑏᑦ ᓄᓇᕗᒻᒥ 

ᓄᓇᓕᓐᓂ ᐃᖅᑲᓇᐃᔭᖅᑎᑖᖅᐸᓪᓗᓂ ᓄᓇᓕᒻᒥᐅᑕᓂᒃ ᐃᓄᒃᑎᑑᕈᓐᓇᖅᑐᓂᓪᓗ. 

 

ᑕᕝᕙ ᐊᐱᕆᓕᕐᓚᒍ ᒥᓂᔅᑕ, ᒫᓐᓇᐅᔪᖅ ᑐᐊᕕᕐᓇᖅᑐᓕᕆᓂᕐᒧᑦ ᑳᓐᑐᕌᖑᔪᑦ, ᖃᓄᐃᑦᑐᖃᖅᐸᒻᒪᖔᖅ 

ᐱᓕᒻᒪᔅᓴᕆᐊᖃᓕᕐᓗᑎᑦ ᓄᓇᖃᖅᑑᔪᑦ ᑐᐊᕕᕐᓇᖅᑐᓕᕆᔨᐅᖃᑕᐅᔪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᒫᓐᓇᐅᔪᖅ ᑳᓐᑐᕌᖑᔪᖅ ᐱᖃᓯᐅᑎᙱᑦᑐᑦ 

ᐃᓕᓴᐃᔪᖃᖅᐸᒋᐊᖃᕐᓂᖓᓂ. ᑭᓯᐊᓂ, ᑐᙵᓱᑦᑎᑦᑎᒐᔭᕋᓗᐊᕐᒥᔪᒍᑦ ᑮᓇᐅᔭᖃᖅᑎᑦᑎᔪᖃᖅᐸ ᑕᕝᕗᖓ.  

 

ᐅᖃᖅᑏ, ᐃᓱᐊᖅᓴᐃᓃᑦ ᐊᒻᒪ ᖁᑦᑎᓂᖅᓴᒧᑦ ᑐᐊᕕᕐᓇᖅᑐᓕᕆᔩᓪᓗ ᐱᒻᒥᒻᒪᑕ, ᐊᒻᒪ ᓇᕝᕚᖅᓯᒪᒻᒥᔪᒍᑦ ᑕᒪᒃᑯᐊ 

ᑐᐊᕕᕐᓇᖅᑐᓕᕆᔨᓂᒃ 2024-ᒥ, ᑲᒪᕙᓐᓂᐊᖅᑕᒥᓂᒃ ᐃᖅᑲᓇᐃᔭᖅᑎᑖᖅᓱᑕ ᑐᑦᑕᕐᕕᖃᑦᑎᐊᕐᔫᒥᓕᖁᓪᓗᒍ 

ᑐᐊᕕᕐᓇᖅᑐᓕᕆᓂᐅᔪᖅ ᐃᑲᔪᖅᑕᐅᕙᖁᓪᓗᒋᑦ, ᐃᓱᐊᖅᓴᐃᒍᑏᑦ ᐱᕚᓪᓕᕈᑎᔅᓴᒥᒃ ᐱᒍᓐᓇᖁᓪᓗᒋᑦ 

ᐱᔪᓐᓇᑦᑎᐊᖅᑐᓂᑦ ᐃᖅᑲᓇᐃᔭᖅᑎᖃᖁᓪᓗᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕᑦᑕᐅᖅ ᐋᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᖃᕈᑎᒃ ᑐᙵᕕᒃᑯᓐᓂᑦ 

ᐋᑐᕚᒥᓗ ᐃᓕᓐᓂᐊᕐᕕᔾᔪᐊᖅ ᑖᒃᑯᐊ ᐃᓱᐊᖅᓴᐃᓯᐅᓂᕐᒧᑦ ᐱᓇᓱᒍᑎᐅᔪᖅ. 

 

ᐅᖃᖅᑏ, ᑖᒃᑯᐊ ᐃᑲᔪᕆᐊᖃᖅᑰᕐᒪᑕ ᐋᓐᓂᐊᖅᑐᓕᕆᔨᒃᑯᑦ ᓄᓇᕗᒻᒥᐅᔪᖅ ᐃᓱᐊᖅᓯᐊᓕᕆᓂᕐᒧᑦ 

ᑐᐊᕕᕐᓇᖅᑐᓕᕆᓂᖅ ᐱᕚᓪᓕᔭᐅᖁᓪᓗᒍ ᐊᔪᙱᓐᓂᖃᓕᕐᓗᑎᓪᓗ, ᑖᒃᑯᐊ ᐃᓱᐊᖅᓴᐃᔨᐅᕙᑦᑐᑦ ᑕᖅᑲᐅᖓ ᐊᒻᒪ 

ᐱᔭᕆᐊᖃᕐᒥᔪᑦ ᓄᓇᓕᓐᓂᑦᑕᐅᖅ.  

ᐅᖃᖅᑏ, ᐅᖃᖅᓯᒪᒻᒥᒐᒪ ᑖᒃᑯᐊ ᑐᐊᕕᕐᓇᖅᑐᓕᕆᔩᑦ ᑮᓇᐅᔭᓕᐅᕋᓱᑦᑎᐅᖏᑦᑐᑦ 15-ᖑᖅᑰᕐᒪᑕ ᓴᖅᑭᓯᒪᓕᕐᒪᑕ 

15-ᓂ ᓄᓇᓕᓐᓂᑦ. ᑕᒪᒃᑯᐊ ᓲᕐᓗ ᐃᓱᐊᖅᓴᐃᔩᑦ ᐋᓐᓂᐊᕐᕕᓕᐊᕆᐊᖃᖅᑐᑦ ᑎᒻᒥᓲᒃᑯᕕᒻᒨᖃᑦᑕᖁᓪᓗᒋᑦ. 

 

ᑖᒃᑯᐊ ᑎᓕᔭᐅᒐᔭᖁᓪᓗᒋᑦ ᐅᖃᐅᓯᐅᕙᓪᓕᐊᒐᔭᖁᓪᓗᒍ ᑐᙵᕕᒃᑯᓐᓄᑦ ᖃᓪᓗᓈᓂᓪᓗ ᖁᑦᑎᓂᖅᓴᒥᒃ 

ᐃᓕᓐᓂᐊᕐᕕᐅᕙᑦᑐᓄᑦ ᐃᓂᔅᓴᖃᑦᑎᐊᕈᓐᓇᖁᓪᓗᒋᑦ ᓄᓇᕗᒻᒥᐅᑕᐃᑦ ᐱᓕᒻᒪᔅᓴᕆᐊᖅᑐᕈᒪᔪᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᓐᓇ ᐃᓱᒻᒥᕈᑎᔅᓴᑦᑎᐊᕙᐅᔪᖅ. ᑭᓯᐊᓂ, 

ᒧᒥᖅᑰᔨᑲᐃᓐᓇᕋᑦᑕ ᐊᖏᖁᔭᐅᓪᓗᑕ ᑭᑐᓄᑦ ᒐᕙᒪᐅᓛᖅᑐᓄᓪᓗ ᐊᑦᑐᐊᓗᐊᖁᔭᐅᙱᑦᑐᑕ ᓇᓖᕌᕋᓱᖅᑰᔨᓗᑕ 

ᒧᒥᖅᑐᑎᑐᑦ. 

 

ᑐᐊᕕᕐᓇᖅᑐᓕᕆᓂᖅ ᐃᓛᒃ, ᐅᑭᐅᓕᒫᖅ ᐅᑭᐅᓄᑦ ᒪᕐᕉᓐᓄᓪᓘᓐᓃᑦ ᐃᓕᑕᕆᔭᐅᔾᔪᑎᑖᓲᑦ ᐃᓄᐃᓪᓗ 

ᐃᓚᐅᒃᑲᓐᓂᕋᔭᖁᓪᓗᒋᑦ ᐃᓱᐊᖅᓴᐃᔨᐅᓂᕐᒧᑦ ᐃᓚᐅᕙᓪᓕᐊᖁᓪᓗᒋᑦ, ᓄᓇᕗᑦ ᑐᙵᕕᒃᑯᓪᓗ, ᐅᕙᒍᓪᓗ 

,ᓄᓇᖅᑳᖅᑐᓕᕆᔨᒃᑯᑦ ᑲᓇᑕᒥ ᑲᒪᒋᒻᒪᔾᔪ. ᐅᖃᕈᓐᓇᖅᐳᖓ ᐃᓱᐊᖅᓴᐃᔩᐅᓂᖅ ᑕᒪᑐᒧᖓ ᐅᖃᐅᓯᐅᕙᓐᓂᖓ 

ᐅᖃᐅᓯᕆᕙᓪᓕᐊᒍᓐᓇᕋᔭᕋᒃᑯ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ.  

 

ᐊᐱᖅᑯᑦ 1417 - 6(2): ᑮᓇᐅᔭᖁᑎᒋᓲᖏᓄᑦ ᕼᐋᒻᒪᓚᖁᑎᑦᑕ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᓱᕈᒪᔭᕋ ᒥᓂᔅᑕᐅᔪᖅ ᓄᓇᓕᓐᓄᑦ ᐱᔨᑦᑎᕋᖅᑎᒃᑯᑦ. ᑖᒃᑯᐊ 

ᐱᔾᔪᑎᖃᖅᖢᓂ ᓄᓇᓕᐅᔪᐃᑦ ᑖᒃᑯᐊ Hᐋᒻᒪᓚᒃᑯᖏᑕ ᐃᖏᕐᕋᔾᔪᑎᖏᓐᓂ ᑮᓇᐅᔭᖏᓐᓂ ᐃᓛᓐᓂᒃᑯᑦ 

ᒥᑭᓗᐊᖅᑐᒥᒃ ᐱᖃᑦᑕᕐᓂᖏᓐᓄᑦ ᐱᔮᖅᑯᒨᙱᑦᑐᖅ ᑲᑕᒃᓯᒪᓕᖃᑦᑕᕐᒪᑕ ᑖᒃᑯᐊ Hᐋᒻᒪᓚᐅᔪᐃᑦ, ᑖᒃᑯᐊ 

ᑮᓇᐅᔭᐃᑦ ᑐᓂᔭᐅᖃᑦᑕᖅᑐᐃᑦ ᑖᒃᑯᓄᖓ Hᐋᒻᒪᓚᒃᑯᓐᓄᑦ ᖁᑦᑎᒃᓯᒐᐃᖅᑕᐅᓯᒪᒻᒪᖔᑦ ᑐᑭᓯᒍᒪᔪᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᐊᔭᒨᖓᔪᒥᒃ ᐊᑲᐅᙱᓕᐅᕈᑎᑕᖃᖅᐳᖅ. ᒥᓂᔅᑕ ᓄᓇᓕᖕᓂ ᐱᔨᑦᑎᖅᑎᒃᑯᑦ, ᒥᔅᑕ 

ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑮᓇᐅᔭᐃᑦ ᒫᓐᓇ ᐊᑐᖃᑦᑕᖅᑕᖏᑦ 

Hᐋᒻᒪᓚᒃᑯᑦ ᓱᓕ ᑕᐃᒪᓐᓇ ᑮᓇᐅᔭᓂ ᐊᑐᐃᓐᓇᐅᕕᐅᖃᑦᑕᖅᑐᐃᑦ, ᓲᕐᓗ ᑖᓐᓇ ᐊᑑᑎᒋᓗᒍ, ᐃᖏᕐᕋᔾᔪᑏᑦ 

ᓱᓇᒃᑯᑖᓄᑦ ᐱᓕᕆᐊᖑᓂᕋᖅᑕᐅᔪᖅ, $5.5-ᒥᓕᐊᓐᓂ ᑮᓇᐅᔭᓂᑦ ᑐᓐᓂᖅᓴᐃᖃᑦᑕᖅᑐᒍᑦ ᑖᒃᑯᓄᖓ ᓄᓇᓕᓐᓄᑦ 

ᑖᓐᓇ ᓱᕐᕋᓚᐅᙱᑦᑐᖅ ᓱᓕ ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ Hᐋᒻᒪᓚᒃᑯᑦ ᑮᓇᐅᔭᖅᑑᑎᒋᖃᑦᑕᖅᑕᖏᑦ ᐊᔾᔨᒌᖃᑦᑕᖏᒻᒪᑕ, ᑮᓇᐅᔭᐃᑦ 

ᖃᐃᕙᓪᓕᐊᔪᑦ ᐃᒪᕐᒧᓪᓗ, ᒥᓗᒃᑲᖅᑕᐅᓂᕐᒧᓪᓗ ᐃᓪᓗᕐᔪᐊᑉ, ᐊᒻᒪ ᓄᓇ ᐊᑭᓕᖅᑐᖅᑕᐅᔾᔪᑎᖏᑦ ᐊᒻᒪ 

ᐃᖏᕐᕋᔾᔪᑎᑕᖃᖅᖢᓂ ᑖᓐᓇ ᖃᐅᑕᒫᖅᓯᐅᑎᖓ, ᑖᒃᑯᐊ ᐊᓯᖏᑦ ᑮᓇᐅᔭᖃᑦᑎᐊᕋᓗᐊᖅᑎᓪᓗᒋᑦ ᑖᓐᓇ 

ᖃᐅᑕᒫᖅᓯᐅᑎᖓ ᑲᑕᒃᓯᒪᑎᓪᓗᒍ Hᐋᒻᒪᓚᒃᑯᑦ ᖃᓄᖅ ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᖅ ᑐᑭᓯᔪᒪᔪᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ ᐱᔨᑦᑎᖅᑎᒃᑯᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

ᑖᒃᑯᐊ ᐊᔾᔨᒌᙱᑦᑑᑎᓂ ᑮᓇᐅᔭᓂ ᐊᑐᐃᓐᓇᖃᕐᕕᒋᖃᑦᑕᕋᑦᑎᒍᑦ Hᐋᒻᒪᓚᒃᑯᑦ ᐊᒻᒪᓗ ᑖᓐᓇ ᓲᕐᓗ, ᑮᓇᐅᔭᑦ 

ᐊᑐᖅᑐᒃᓴᐃᑦ ᐋᖅᑭᓯᒪᓂᖓ ᐊᑐᖅᑕᐅᖃᑦᑕᖅᓱᓂ ᑕᐃᒪᓐᓇ ᐱᓕᕆᖃᑦᑕᖅᓱᑕ ᐊᒻᒪᓗ ᐊᑮᑦᑐᖃᓕᕋᐃᒻᒪᑕ 

ᐃᑲᔪᖅᑕᐅᔪᒪᓕᖅᑎᓪᓗᒋᑦ ᐃᑲᔪᕆᐊᖃᑦᑕᖅᓱᑕ, ᐊᒻᒪᓗ ᐃᓛᓐᓂᒃᑯᑦ ᐊᔪᕐᓇᓗᐊᓕᕋᐃᒻᒪᑕ 

ᑎᑭᑎᑦᑎᑦᑎᐊᒻᒪᕆᖃᑦᑕᖅᓱᑕ ᖃᓄᖅ ᐃᑲᔪᒃᑲᓐᓂᕈᓐᓇᕋᑦᑎᒍᑭᐊᖅ ᓄᓇᓖᑦ.  

 

ᑖᓐᓇ ᑲᔪᓰᓐᓇᕐᓂᐊᖅᑐᖅ ᓄᓇᓕᓪᓗ ᐊᒃᓱᐊᓗᒃ ᐱᓕᕆᖃᑎᖃᕈᒪᖃᑦᑕᕐᖓᑕ ᐅᕙᑦᑎᓐᓂᒃ ᑕᐃᒪᓐᓇᐃᑎᓪᓗᒍ 

ᑖᓐᓇ ᐱᓕᕆᖃᑎᒋᑦᑎᐊᕋᓱᐃᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᖃᙱᑦᑐᖅ): ᐊᐃᑉᐹᓂ ᑭᖑᓪᓕᖅᐹᒥᓗ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᑖᓐᓇ ᑲᔪᓯᖁᔪᒥᓇᖅᑐᖅ ᓄᓇᓖᑦ 

ᐱᓇᓱᓪᓚᕆᖃᑦᑕᕋᓗᐊᕐᒪᑕ, ᐊᑮᑦᑐᕐᒥᓂᑦ ᐅᓄᙵᖅᑎ, ᒐᕙᒪᒃᑯᓐᓄᑦ ᐃᑲᔪᖅᑐᑦᑕᐅᒃᑲᓐᓂᖁᔪᒥᓇᖅᑐᐃᑦ 

ᐱᓇᓱᓪᓚᕆᖃᑦᑕᕐᒪᑕ ᓄᓇᓖᑦ ᑭᒡᒐᖅᑐᖅᑕᖏᓐᓂᑦᑕᐅᖅ ᓄᓇᖁᑎᒥᓂᒃ ᐱᔾᔪᔾᔨᓇᓱᒃᖢᑎ. ᑖᒃᑯᐊ ᓄᓇᓖᑦ 

ᑲᑕᒃᓯᒪᓕᖅᑎᓪᓗᒋᑦ ᐱᔾᔪᑎᒃᓴᐃᑦ ᐊᔪᕐᓇᖅᓯᑦᑎᐊᖃᑦᑕᕐᒪᑕ, ᓄᓇᓕᓐᓂ ᑖᒃᑯᓇᙵ ᑖᑯᐊ 

ᐃᑲᔪᖅᑐᖅᑕᐅᒃᑲᓐᓂᖁᑐᐃᓐᓇᖅᑐᒋ ᐅᖃᐅᓯᕆᔪᒪᑐᐃᓐᓇᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ ᐱᔨᑦᑎᖅᑎᒃᑯᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᕈᒪᑦᑎᐊᖅᐸᕋ, ᐅᖃᖅᑎᑦᑎᔩ. ᖁᔭᓐᓇᒦᕈᒪᑦᑎᐊᖅᐸᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᑖᒃᑯᓇᙵ Hᐋᒻᒪᓚᒃᑯᓐᓄᑦ ᑭᒡᒐᖅᑐᐃᓪᓚᑦᑖᕐᒪᑦ. ᐊᒻᒪᓗ ᑖᒃᑯᐊ 

ᐱᓕᕆᖃᑎᒋᑦᑎᐊᕆᐊᖃᐃᓐᓇᕋᑦᑎᒍᑦ, ᓇᒻᒥᓂᖅᓱᕋᓗᐊᖅᓱᑎ ᑭᓯᐊᓂ ᐃᑲᔪᖅᑎᒌᓪᓗᑕ ᒪᑭᑉᐹᓪᓕᕈᓐᓇᕋᑦᑕ. 

ᑕᐃᒪᓐᓇᐃᑎᓪᓗᒍ ᑖᓐᓇ ᑲᔪᓰᓐᓇᓪᓚᑦᑖᕐᓂᐊᖅᑐᖅ. ᐊᒻᒪᓗ ᖁᔭᓐᓇᒦᕈᒪᕙᕋ ᑖᔅᓱᒥᖓ ᓴᖅᑭᔮᖅᑎᑦᑎᑦᑎᐊᕐᒪᑦ, 

ᑖᒃᑯᐊ ᖃᓄᖅ ᑲᑕᑦᑐᖃᓕᕋᐃᒻᒪᑦ, ᖃᓄᖅ ᐃᑲᔪᖅᑕᐅᒃᑲᓐᓂᕈᓐᓇᕐᒪᑕᑭᐊᖅ. 

 

ᐱᕚᓪᓕᕈᑎᔅᓴᓂᒃ ᕿᓃᓐᓇᐅᔭᖅᑐᒍᑦ ᐊᒻᒪᓗ ᐱᓕᕆᖃᑎᖃᕈᒪᐃᓐᓇᖅᑐᒍᑦ, ᑖᒃᑯᐊ ᑲᑕᓚᐅᙱᓐᓂᖓᓂ 

ᑐᓴᐅᒪᖃᑎᒌᓱᖓᕈᑦᑕ ᐱᓕᕆᖃᑎᒌᓪᓗᑕ ᑕᕝᕘᓇ ᐃᓗᐊᑦᑎᐊᖃᑦᑕᕐᒪᑦ ᑕᐃᒪᓐᓇ 

ᐅᖃᕆᐊᒃᑲᓐᓂᐊᕐᔪᒍᒪᕋᑖᖅᑐᖓ. ᖁᔭᓐᓇᒦᓯᓐᓈᖅᓱᒍ ᑖᓐᓇ ᐊᐱᖅᓱᑦᑎᐊᕋᑖᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 1418 - 6(2): ᑎᒃᑯᐋᖅᑕᐅᓪᓚᑦᑖᖅᑐᑦ ᐊᒻᒪᓗ ᐃᓂᖃᖏᑦᑐᑦ ᐳᓴᓐᑎᒋᔭᖏᓄᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᐱᖅᓱᕈᒪᔭᕋ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ 

ᐅᖃᐅᓯᔅᓴᕆᖅᑲᐅᔭᖏᓐᓂ ᒥᓂᔅᑕᐅᓪᓗᓂ, 6-ᒋᔭᖓᓄ ᒪᓕᒐᓕᐅᕐᕕᖓᓂ ᐱᒋᐊᙵᕐᓂᖓᓂ.  

 

ᐅᖃᖅᑏ, ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓᓂ ᑎᒃᑯᐊᖅᓯᖃᑦᑕᕐᓂᕐᒥᒃ ᐃᖅᑲᓇᐃᔮᖅᑖᖅᑎᑦᑎᓪᓗᑎ ᐅᖃᖅᑲᐅᒻᒪᑦ: 

  

“ᑕᒪᒃᑯᐊ ᑎᒃᑯᐊᖃᑦᑕᖅᑕᕗᑦ ᐊᑦᑐᖅᓯᑦᑎᐊᖃᑦᑕᕐᖓᑕ, ᑕᐃᒫᒃ ᑲᔪᓰᓐᓇᖃᑦᑕᕐᓂᐊᖅᑐᒍᑦ ᓄᖅᑲᑎᑦᑎᑦᑕᐃᓕᒪᓂᖅ 

ᓯᕗᓪᓕᐅᑎᓪᓗᑎᒍ.” 

 

ᐅᖃᖅᑏ, ᓯᕗᓪᓕᖅᐹᖅ ᐊᐱᖅᑯᑎᒐ, ᒐᕙᒪᒃᑯᓐᓂ ᑕᐃᒪ ᒫᓐᓇ ᒐᕙᒪ 6-ᒋᔭᖓ ᒪᓕᒐᓕᐅᕐᕕᒃ ᐱᒋᐊᓕᖅᑎᓪᓗᒍ 

ᖃᑦᑎᓂ ᐃᖅᑲᓇᐃᔮᕐᓂ ᐃᓐᓄᓯᓯᒪᓐᓂᖅᑲᑦ, ᐊᒻᒪᓗ ᒫᓐᓇ ᖃᑦᑎᓂ ᐃᖅᑲᓇᐃᔮᓂ ᓄᐃᔅᓯᓯᒪᓕᖅᑲᑦ? ᖁᔭᓐᓇᒦᒃ, 

ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓈᓴᐅᑎᓪᓚᑦᑖᖓ ᐃᓐᓄᑦᑕᐅᓯᒪᙱᑦᑐᑦ 

ᐱᓯᒪᙱᓇᒃᑭᑦ ᐅᓪᓗᒥᒨᖓᔪᓂᑦ, ᓇᓂᑐᐊᕈᒃᑭᑦ ᐅᕙᖓ ᐃᔾᔪᔪᖁᑎᖏᓐᓃᒻᒪᑕ ᐅᖃᐅᓯᕆᒍᓐᓇᖅᑕᕋᓗᐊᒃᑲ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᖅᑲᐅᒻᒪᑦ ᑕᕝᕙᓂᒎᖅ ᖃᐅᔨᔭᐅᓯᒪᔪᑦ 

ᐊᑦᑐᖅᓯᑦᑎᐊᖅᓯᒪᓂᕆᔭᕗᑦ ᑎᒃᑯᐊᖅᓯᓯᒪᓂᖓ ᑕᑯᔅᓴᐅᒻᒪᑦ, ᐊᒻᒪᓗ ᐃᓐᓄᑦᑕᐅᓯᒪᙱᑦᑐᑦ 

ᖃᑦᑏᓐᓇᐅᓂᖅᓴᐅᓕᖅᑐᑎ. ᑕᐃᒪᓕ ᖃᓄᑎᒋ ᐃᓚᙵᖅᑕᐅᑉᐸᑕ ᐃᓐᓄᑦᑕᐅᓯᒪᙱᑦᑐᑦ 

ᐊᔅᓱᑲᓪᓚᐅᓂᕋᖅᑕᐅᒐᔭᖅᑳᑦ? 42%-ᖑᓕᕐᓂᖅᑲᑦ ᐅᕝᕙᓘᓐᓃᑦ 41%-ᖑᓕᕐᓂᖅᑲᑕ ᐃᓐᓄᑦᑕᐅᓯᒪᙱᑦᑐᑦ 

ᐱᐅᓂᕋᖅᑕᐅᒍᓐᓇᖅᑲᑦ? ᐅᕝᕙᓘᓐᓃᑦ ᐊᒥᓲᓂᖅᓴᐅᑉᐸᑕ.  

 

ᒥᓂᔅᑕ, ᖃᓄᐃᑦᑐᒥ ᐆᑦᑑᑎᒥᒃ ᐊᑐᖃᑦᑕᕋᔭᕐᖓᑕ ᐊᑦᑐᐃᑦᑎᐊᖅᓯᒪᓂᕋᐃᓪᓚᕆᒍᓐᓇᕐᓗᓂ 

ᑎᒃᑯᐊᖅᓯᑐᐃᓐᓇᕐᓂᒃᑯᑦ ᐃᖅᑲᓇᐃᔮᖅᑖᖅᑎᑦᑎᓂᒃᑯᑦ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓇᓱᐊᕈᓯᐅᓚᐅᖅᑐᒥᒃ 

ᐊᐱᖅᓱᖅᑕᐅᓚᐅᕋᒪ, ᑖᓐᓇ ᑐᓴᕈᒥᓇᑦᑎᐊᖅᑐᖅ ᐃᓘᓐᓇᖓ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᒫᓐᓇ 52%-

ᒦᓕᕐᖓᑕ, ᑖᓐᓇ ᑕᑯᔪᒪᓚᐅᕋᑦᑎᒍ.  

 

ᖁᓕᓂ ᐊᕐᕌᒍᓂ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᑎᒍᑦ, ᐃᓛᒃᑯᑦ ᒐᕙᒪᒃᑯᑦ ᐱᓕᕆᕕᖏᑦ ᑲᔪᓰᓐᓇᕐᓗᑎᒃ 

ᐊᒥᓱᕈᕆᐊᖅᓰᓐᓇᖁᔭᐅᔪᐃᑦ ᐃᓄᓐᓂ ᐃᖅᑲᓇᐃᔭᖅᑎᐅᔪᓂᑦ. ᐊᒻᒪ ᓄᓇᕗᒻᒥ ᖃᑦᑎᐅᓂᖏᑦ ᒪᓕᓪᓗᒋᑦ 

ᐳᓴᓐᑎᖏᑎᒍᑦ ᐊᔾᔨᒋᓕᖁᒐᓗᐊᕋᑦᑎᒍ, ᐸᕐᓇᐅᑎᕗᑦ ᐊᖏᖅᑕᐅᓯᒪᓕᖅᑐᐃᑦ ᐱᓕᕆᕖᑦ ᐃᓛᒃᑯ ᐸᕐᓇᐅᑎᖏᑦ, 

ᐃᓛᒃᑯᑦ ᐃᖅᑲᓇᐃᔮᑎᒍᑦ ᐋᖅᑭᑎᖅᑕᐅᓯᒪᔪᑦ ᐊᔾᔨᒌᙱᑐᒃᑯᑦ.  

 

ᐱᓯᒪᙱᓐᓇᒪ ᓇᓗᓇᐃᖅᓯᒍᑎᔅᓴᓂ ᐱᐅᓯᕚᓪᓕᕐᓂᕋᐃᔪᓂ, ᑭᓯᐊᓂ ᐊᒥᓱᕈᖅᐸᓪᓕᐊᑏᓐᓇᕋᓱᑉᐸᑦᑕᕗᑦ 

ᐱᓕᕆᕖᓪᓗ ᐃᖅᑲᓇᐃᔮᖅᑖᖅᑎᑦᑎᖁᓪᓗᒋᑦ ᐃᓄᓐᓂ ᐊᒻᒪ ᓄᖅᑲᖅᑕᐃᓕᑎᑦᑎᓗᑎ ᐃᖅᑲᓇᐃᔭᖅᑎᖏᓐᓂ 

ᐃᓄᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᓐᓇᒦᖅᑕᕋ ᐊᓯᒃᑲᓐᓂᖏᓐᓂᑦ ᑐᑭᓯᒃᑲᓐᓂᕈᑎᔅᓴᓂᑦ 

ᖃᐃᑦᑎᕋᑖᕋᖓᑦ. ᒥᓂᔅᑕ ᐅᕙᓐᓄᑦ ᑭᐅᖁᓇᓛᖅᑑᒐᓗᐊᖅ ᑕᐃᒃᑯᐊ ᐃᓐᓄᑦᑕᐅᓯᒪᙱᑦᑐᑦ ᖃᑦᑎ %−ᑎᒍᑦ 

ᐊᔅᓱᑲᓪᓚᒻᒥᒃ ᐊᑦᑐᖅᓯᓂᕋᖅᑕᐅᒍᓐᓇᕋᔭᖅᑲᑦ?  

 

ᑭᖑᓪᓕᖅᐹᕆᓗᒍ ᐊᐱᖅᑯᑎᒐ, ᑕᕝᕙᓂ ᒥᓂᔅᑕᐅᑉ ᐅᖃᐅᓯᖏᑦ ᒪᓕᑦᑐᒋ 52%-ᒦᓐᓂᕋᕋᑖᕐᖓᒋᑦ. ᐅᓇᓕ 6-

ᒋᔭᖓ ᒪᓕᒐᓕᐅᕐᕕᒃ ᐱᒋᐊᕐᓂᐊᓕᖅᑎᓪᓗᒍ, ᐃᓐᓄᑦᑕᐅᓯᒪᙱᑦᑐᑦ ᖃᑦᑎᐅᓂᖅᑲᑦ ᐃᓐᓄᑦᑕᐅᓯᒪᙱᑦᑐᑦ ? 

ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑖᓃᓚᐅᖅᑐᖅ 50%. ᑖᓐᓇ 

ᓇᓗᓇᐃᓪᓚᕆᒍᓐᓇᖅᑕᕋ, ᐊᑖᓃᓚᐅᖅᑐᖅ 50%. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, ᒥᔅᑕ ᓯᒪᐃᓚᒃ.  

 

ᐊᐱᖅᑯᑦ 1419 - 6(2): ᑭᒍᓯᕆᔨᒃᑯᑦ ᑎᑭᑦᑕᖃᑦᑕᓐᓂᖏᑦ ᓄᓇᓕᖁᑎᑦᑎᓐᓄᑦ (ᓯᒪᐃᓚᒃ) 

ᓯᒪᐃᓚᒃ: ᒪᑦᓇ, ᐅᖃᖅᑎᑦᓯᔩ. ᒥᓂᔅᑕᐅᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄ ᐊᐱᖅHᐅᓚᐅ’ᓈᕐᒥᓗᒍ ᐊᐃ, 

ᑭᒍHᐃᕆᓂᕐᒧᑦ ᒥᒃHᐋᓄᑦ. ᑐᑭHᐃᒍᐊᖅᑐᖓ ᖃᓄᖅ ᐸᕐᓇᐃHᐅᕐᒪᖔᑕ, ᐊᕐᕌᒍᑕᒫᑦ ᖃᑉᓯᑲᓪᓚᐃᑦ ᑎᑭᑦᑐᑦ 

ᑭᒍHᐃᕆᔩᑦ ᖃᒪᓂᑦᑐᐊᓕᐊᕐᓂᐊHᐅᕐᒪᖔᑕ. ᒪᑦᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᓄᓇᕗᑦ ᓄᓇᓕᖏᓐᓂ 

ᑭᒍᑎᓕᕆᔭᐅᑎᑦᑎᖃᑦᑕᕐᓂᐊᕐᓗᓂ ᑲᓇᑕᒥ ᓄᓇᖃᖅᑳᖅᑐᒥᓂᓕᕆᔩᓂ ᑮᓇᐅᔭᖃᖅᑎᑕᐅᓪᓗᑎᒃ, ᑳᓐᑐᕌᑎᒍᑦ 

ᑭᒍᓯᕆᑎᑦᑎᖃᑦᑕᖅᑐᐃᑦ ᐊᓯᐊᒍᓪᓗ, ᓄᓇᓕᓐᓂ ᖃᑦᑎᓂ ᐅᓪᓗᓂ ᓄᓇᓕᓐᓃᖃᑦᑕᕐᓂᐊᕐᒪᖔᑕ 

ᐊᖏᖃᑎᒌᒍᑎᑎᒍᑦ ᐋᖅᑭᔅᓯᒪᔭᕗᑦ ᓄᓇᖃᖅᑳᖅᑐᒥᓂᓕᕆᔨᒃᑯᖏᓐᓂᑦ ᑲᓇᑕᒥ.  

 

ᐋᓐᓂᐊᖅᑕᐃᓕᓕᕆᔨᒃᑯᑦ ᑐᔅᓯᕋᐃᓐᓇᕋᓱᑦᑑᒐᓗᐊᑦ ᐊᑯᓂᐅᓂᖅᓴᖅ ᓄᓇᓕᓐᓃᖃᑦᑕᖁᔨᓪᓗᑎᒃ ᑯᒍᓐᓂᐊᖅᑎᓂᑦ. 

ᐊᔭᐅᕆᔾᔪᑎᒌᓐᓇᖅᑕᕋᓗᐊᕗᑦ ᐊᕐᕌᒍᒐᓚᑲᓪᓚᒻᒪᕆᓐᓂ, ᐊᔭᐅᕆᔾᔪᔾᔩᓐᓇᕐᓂᐊᖅᑐᒍᑦ ᐊᑯᓂᐅᓂᖅᓴᖅ 

ᓄᓇᓕᓐᓃᖃᑦᑕᖁᓪᓗᒋᑦ ᐊᒦᓲᓂᖅᓴᓄᑦ ᑕᑯᔭᐅᖃᑦᑕᕈᓐᓇᕐᓂᐊᖓ ᐊᒥᓲᓂᖅᓴᓂ ᓄᓇᓕᓐᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ: ᐄ’, ᒪ’ᓇ, ᐅᖃᖅᑎᑦᓯᔩ. ᒪ’ᓇᓗ ᒥᓂᔅᑕ ᑭᐅᒐᕕᑦ.  

 

ᑐHᐊᕐᓇᕆᑉᑐᑐᕐᒪᑦ ᑭᒍHᐃᕆᔩᑦ ᑎᑭHᐃᒪᒻᒪᖔᖅ Hᐅᓕ, ᐅᕝᕙᓘᓐᓃᑦ ᑕᑯᔭᐅᔫᓪᓗᐊᕐᒪᖔᑖ 

ᖃᐅᔨᒋᐊᕐᓂᓗᑦᑕᕋᓗᐊᕐᒪᑕ, ᐃᓂᖃᙱᓕᕐᒪᑕᒎᖅ ᑭᒍHᐃᕆᔪᑦ ᐅᑎᖅᐸᙴᖅ ᑭHᐃᐊᓂ ᑕᑯᔭᐅᔪᒫᕐᒪᑦ. 

ᑐHᐊᕐᓇᕋᔪᑦᑐ’ᔾᔫᒻᒪᑦ. ᐃᓛᓐᓂᒃᑯᑦ ᐅᑕᖅᑭᖃᑦᑖᕐᓇᖅᑐᖅ. ᖃᓄᖅ ᐱᒋᐊᒃᑲᓐᓂᖅᑑᓪᓗᐊᕋᔭᕐᒪᖔᑕ ᖃᓄᖅ 

ᐃᑲᔪᖅᑑᓪᓗᐊᕋᔭᕐᒪᖔᑉᑕ ᑐᑭHᐃᒍᐊᕐᓇᖅᑑᒐᓗᐊᖅ.  

 

(ᑐᓵᔨᑎᒎᓕᖅᑐᖅ) ᖃᓪᓗᓈᑎᑐᒧᖔᖅ ᓅᓐᓂᐊᕋᒪ. ᐋᓐᓂᐊᖅᑕᐃᓕᓕᕆᔨᒃᑯᑦ ᖃᐅᔨᓴᖅᓯᒪᕚᑦ 

ᓱᕐᕋᑦᑕᐅᓚᐅᖅᑎᓐᓇᒋᑦ ᑭᒍᓐᓂᐊᖅᑕᐅᓚᐅᖅᑎᓐᓇᒋᑦ ᖃᑦᑎᐅᖃᑦᑕᕐᒪᖔᑕ ᑭᒍᑎᓕᕆᔭᐅᔭᕆᐊᓖᑦ ᑖᒃᑯᐊᓗ 

ᓈᓴᐅᑏᑦ ᐊᑐᖅᑕᐅᓗᑎ ᑐᓂᔭᐅᓗᑎ ᓄᓇᖃᖅᑳᖅᑐᒥᓂᓕᕆᔨᒃᑯᓐᓄᑦ ᑲᓇᑕᒥ?  

 

ᖃᐅᔨᓴᖅᑳᖅᑎᑦᑎᖁᔨᓲᖑᒻᒪᑕ ᖃᑦᑏᓐᓇᐅᒋᐊᖃᕐᓂᖏᑦ ᐊᒦᓲᓗᐊᕆᐊᖃᙱᓐᓂᖏᓪᓗ ᓇᓗᓇᐃᖅᑕᐅᓯᒪᓲᖑᒻᒪᑕ 

ᓄᓇᖃᖅᑳᖅᑐᓕᕆᔨᒃᑯᓐᓄᑦ. ᖃᒪᓂᑦᑐᐊᕐᖑᓇ ᐆᑦᑐᕋᕐᕕᐅᑉᐸᖃᐃ ᖃᑦᑎᓂᑦ ᐃᓄᓐᓂᑦ 

ᑭᒍᑎᓕᕆᔭᐅᔪᖃᕆᐊᖃᖅᑐᖃᕐᒪᖔᖅ ᖃᐅᔨᔾᔪᑕᐅᒍᓐᓇᕋᔭᖅᑐᖅ? ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᔮᓐ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓕᔭᕋᑦᑕᐅᖅ ᒪᓕᒐᓕᐅᖅᑎ ᐊᐱᖅᓱᕐᖓᑦ 

ᑕᐃᒫᒃ.  

 

ᑐᑭᓯᒃᑲᓐᓂᕈᑎᔅᓴᓂᑦ ᓄᓇᓕᓐᓂ ᐱᖃᑦᑕᖅᑐᒍᑦ ᒫᓐᓇ ᐋᖅᑭᑎᖅᓯᒪᓂᕆᔭᖏᑦᑎᒍᑦ ᑳᓐᑐᕌᒋᔭᐅᔪᐃᑦ 

ᓇᓗᓇᐃᖅᓯᓯᒪᖃᑦᑕᖅᑐᐃᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖏᓐᓂ, ᓄᓇᓖᑦ ᓄᓇᖃᖃᑐᐃᑦ ᑭᒍᓐᓂᐊᖅᑎᒥᒃ 

ᑕᑯᔪᒪᖃᑦᑕᖅᑐᐃᑦ ᐊᒻᒪ ᐅᓐᓂᕐᓗᔅᓴᖃᑦᑕᖅᑐᐃᑦ ᓈᒻᒪᔅᓴᙱᓐᓂᕋᖅᑐᑎᒃ ᑐᑭᓯᔭᐅᑎᑦᑎᓪᓚᕆᕙᑦᑐᑦ 

ᑭᒍᓐᓂᐊᖅᑎᓂ ᐊᑐᐃᓐᓇᖃᕐᓂᖅᓴᐅᒍᒪᓪᓗᑎ ᐊᒻᒪᓗᑦᑕᐅᖅ ᐃᓄᐃᑦ ᑭᒍᑎᖏᓐᓂ ᖃᐅᔨᓴᖅᑕᐅᑎᓪᓗᒋᑦ 

ᖃᐅᔨᓴᕈᑎᒥᓂᖏᓐᓂᑦᑕᐅᖅ ᐱᑕᖃᕐᒥᒻᒪᑦ ᓇᓗᓇᐃᖅᓯᔾᔪᑎᒋᔪᓐᓇᑕᑦᑎᓐᓂᒃ ᓱᒻᒪ 

ᐱᔨᑦᑎᕋᖅᑕᐅᒃᑲᓐᓂᕆᐊᖃᕐᒪᖔᑕ. 

 

ᐊᒻᒪ ᑲᖏᖅᓯᓂᕐᒥᒃ ᖁᕕᐊᓇᓚᐅᖅᑐᖅ ᓇᒻᒥᓂᕆᔭᐅᔪᒥᒃ ᑭᒍᓐᓂᐊᖅᑎᒥ ᒪᑐᐃᖅᓯᔪᖃᕐᖓᑦ, ᑖᓐᓇ 

ᐃᑲᔪᖅᓯᒪᓪᓗᓂᓗ ᐅᐸᒍᒪᔪᓄᑦ ᑭᒍᓐᓂᐊᖅᑎᓕᐊᕈᒪᔪᓂᑦ. ᓄᓇᓕᓐᓂ ᓄᓇᓕᖅᐸᐅᓂᖅᓴᕆᔭᖏᓐᓂ 

ᐃᓄᒋᐊᓐᓂᖅᓴᕆᔭᖏᓐᓂ ᓇᒻᒥᓂᖃᐅᑎᓕᓐᓂᑦ ᑭᖑᓐᓂᐊᖅᑎᓂᑦ ᓴᖅᑭᖅᓯᔪᖃᖃᑦᑕᖅᑲᑦ ᐱᐅᓪᓚᕆᒃᑲᔭᖅᑐᖅ. 

ᐊᔭᐅᕆᔾᔪᔾᔩᓐᓇᕐᓂᐊᖅᑐᒍᑦ ᐊᑯᓂᐅᓂᖅᓴᖅ ᓄᓇᓕᓐᓃᖃᑦᑕᖁᓪᓗᒋᑦ ᓄᓇᓕᓐᓂ ᖃᒪᓂᑦᑐᐊᕐᒥᓪᓗ, 

ᐊᔭᐅᕆᔾᔪᑏᓐᓇᕐᓂᐊᖅᑕᕗᓪᓗ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓴᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᖃᕝᕕᒃ.  

 

ᐊᐱᖅᑯᑦ 1420 - 6(2): ᑮᓇᐅᔭᓕᕆᕝᕕᑦ ᐱᔨᑦᑎᕈᑎᒋᓲᖏᓄᑦ ᓄᓇᓕᖁᑎᑦᑎᓐᓂᒃ ᒥᑭᓐᓂᖅᓴᐅᔪᓂᒃ 

(ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐃᓕᓴᕆᒃᑲᓐᓂᕈᓐᓇᕋᕕᙵ. ᐅᖃᑏ, ᐊᐱᖅᓱᕈᒪᔭᕋ ᐊᐱᖅᑯᑎᒃᑲ 

ᑐᕌᖅᑎᒍᒪᔭᒃᑲ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ ᐊᒻᒪ ᐱᔾᔪᑎᖃᖅᑐᑎᒃ ᑮᓇᐅᔭᒃᑯᕕᓕᕆᓂᕐᒥᒃ ᓄᓇᓕᓐᓂ 

ᐃᓄᐃᓴᓐᓂᖅᓴᐅᔪᓂ ᐃᓄᓕᓐᓂ. ᓯᕗᓪᓕᖅᐹᑦᑎᐊᖑᖃᑕᐅᔪᒻᒪᑦ ᑖᓐᓇ ᐅᕙᖓ ᐊᐱᖅᑯᑎᒋᔭᖏᓐᓄᑦ 2022-

ᖑᑎᓪᓗᒍ. 

 

ᐅᖃᖅᑏ, 9 ᐊᕐᕌᒍᑦ ᐊᓂᒍᓕᖅᑐᑦ ᓄᓇᕗᑦ ᒐᕙᒪᖓᑕ 2016-ᒥ ᑐᔅᓯᕋᐅᑎᖃᓚᐅᖅᓯᒪᒻᒪᑕ ᐊᒥᐊᕆᒍᒪᒐᔭᖅᑐᓄᑦ 

ᑳᓐᑐᕌᑎᒍᑦ, ᐱᔨᑦᑎᕋᖅᑎᐅᓗᑎ,ᓄᓇᓕᑦᑕ ᑮᓇᐅᔭᒃᑯᕕᓕᕆᓂᖓᓂ ᖃᐅᔨᓴᕋᔭᖅᑐᑦ ᐊᒻᒪ ᑮᓇᐅᔭᒃᑯᕕᓐᓂᑦ 

ᓴᖅᑭᖅᑎᕆᓗᑎᒃ ᓄᓇᕗᒻᒥᐅᓄᑦ, ᐱᓗᐊᖅᑐᓂ ᓄᓇᓕᓐᓂ ᑮᓇᐅᔭᒃᑯᕕᓪᓚᕆᖃᙱᑦᑐᓄᑦ.  

 

ᐅᖃᖅᑏ, ᑐᑭᓯᓯᒪᒐᒪ ᕈᐃᐅᓪ ᐹᓐᒃ ᑮᓇᐅᔭᒃᑯᕕᒃ, ᐱᔨᑦᑎᕋᖃᑦᑕᕐᖓᑦ ᓄᓇᕗᑦ ᒐᕙᒪᖓᓂ, ᒪᑐᐃᖅᓯᓯᒪᒻᒪᑕ 

ᐱᖓᓱᓂᑦ ᓄᑖᕐᓂᑦ ᑮᓇᐅᔭᒃᑯᕕᕋᓛᕐᓂᑦ ᑭᙵᕐᓂ, ᐸᓐᓂᖅᑑᕐᒥ, ᐊᒻᒪ ᐊᕐᕕᐊᓂ ᐊᕐᕌᒍᓂ ᐊᓂᒍᕋᑖᐸᓗᔅᓯᒪᔪᓂ. 

ᐊᓪᓗᐃᒐᓗᐊᖅᑐᖓ ᓄᓇᓕᒻᒥ. ᒥᓂᔅᑕ ᐊᐱᕆᒍᒪᔭᕋ ᐅᓂᒃᑳᖃᕈᓐᓇᕐᒪᖔᖅ ᐱᓕᕆᕕᖓ ᐅᖃᖃᑎᖃᖅᓯᒪᒻᒪᖔᖅ 

ᑮᓇᐅᔭᒃᑯᕕᓐᓂ ᒪᑐᐃᖅᓯᑲᓐᓂᕐᓂᐊᕐᓗᑎᒃ ᓄᓇᓕᓐᓂ ᒥᑭᔫᑕᐅᓂᖅᓴᓂ ᐃᓄᐃᓴᓐᓂᖅᓴᐅᔪᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᖁᔭᓕᔭᕋ ᒪᓕᒐᓕᐅᖅᑎᐅᖃᑎᒐ 

ᐊᐱᖅᓱᕐᖓᑦ ᑕᐃᒫᒃ. ᐅᖃᖅᑏ, ᐃᒃᑯᐊ ᕈᐃᐅᓪ ᐹᓐᒃᑯᑦ ᑲᓇᑕᒥ ᐅᖃᖃᑎᒋᖃᑦᑕᖅᓯᒪᔭᕗᑦ ᐱᓕᕆᖃᑎᒌᑦᑐᑕ. 

 

ᐅᓪᓗᒥᒧᑦ, ᐅᖃᖅᑏ, 25 ᓄᓇᓕᐅᑎᓪᓗᒋᑦ, 9 ᓄᓇᓖᑦ ᓄᓇᕗᒻᒥ ᑮᓇᐅᔭᒃᑯᕕᕋᓛᖃᓕᖅᑐᐃᑦ ᓄᓇᓕᖏᓐᓂ, ᓱᓕ 

ᐊᒥᓱᕈᖅᐸᓪᓕᐊᑐᐃᓐᓇᖅᑐᐃᑦ, ᐅᖃᖃᑎᒋᖃᑦᑕᖅᑕᕗᑦ ᑕᐃᒃᑯᐊ Royal Bank-ᑯᓐᓂᒥᐅᑕᐃᑦ ᒪᓕᑦᑐᑕ 

ᐱᒍᒪᓂᕆᔭᖏᓐᓂᑦ ᓄᓇᓕᓐᓂ ᒪᑐᐃᖅᓯᒍᒪᑎᓪᓗᒋᑦ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᕝᕕᒃ. 

  

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 16 ᓱᓕ ᑕᐃᒪ ᓄᓇᓖᑦ ᐊᒥᓲᒐᓗᐊᑦ ᓯᕗᓂᕆᓛᖅᑕᑦᑎᓐᓂ 

ᐅᕝᕙᓘᓐᓃᑦ ᓯᕗᓂᑦᑎᐊᕆᓛᖅᑕᑦᑎᓐᓂ ᐱᓛᖅᑐᔅᓴᐅᕗᑦ. 

 

ᒥᓂᔅᑕ ᐊᐱᕆᒍᒪᔭᕋ, ᐅᖃᖅᑏ, ᐱᓕᕆᕕᖓ ᐅᖃᖃᑎᖃᖅᐸᒻᒪᖔᖅ ᑲᑐᔾᔨᖃᑎᒌᖑᔪᓂᑦ ᑎᑎᖅᑲᓂᐊᕐᕕᒃᑯᓐᓂᓗ 

ᑲᓇᑕᒥ ᖃᐅᔨᓴᕐᓗᑎᒃ ᓄᓇᓕᓐᓂ ᓄᓇᕗᒻᒥ ᓴᖅᑭᔮᑦᑎᐊᕐᓂᖅᓴᕈᕈᓐᓇᕐᒪᖔᑕ ᑮᓇᐅᔭᓕᕆᒍᓐᓇᕐᓗᑎᓪᓗ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐊᑦᑎᐊᕉᓗᐊᙱᑦᑐᖅ ᕿᔪᓐᓂ 

ᐸᓚᐅᒑᓕᕆᖃᑦᑕᔪᒐᑦᑕ ᕿᔪᓕᕆᓪᓗᑕᓗ, ᐊᒡᒋᖅᐸᓪᓕᐊᔫᒐᓗᐊᖅ ᑮᓇᐅᔭᒃᑯᕕᖃᓛᕐᓗᑕ ᓄᓇᓕᓕᒫᖑᔪᓂᑦ. 

 



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   38 

 

 

ᖃᐅᔨᒪᒐᑦᑕ ᐊᔾᔨᒌᙱᑦᑐᓂ ᐱᔨᑦᑎᕋᐅᑎᖃᓲᖑᒻᒪᑕ ᑲᑎᑕᐅᖃᑦᑕᖅᑐᓂᑦ ᑮᓇᐅᔭᒃᑯᕕᖃᖅᓯᓐᓈᑦ. 

ᖃᐅᔨᒪᓪᓚᕆᙱᓇᒃᑭᑦ ᐅᕝᕙᓘᓐᓃᑦ ᑐᓴᐅᒪᓇᖓ ᑲᑎᑎᑦᑎᒋᐊᔅᓴᖅ ᑲᓇᑕᒥ ᑎᑎᖅᑲᓂᐊᕐᕕᒃᑯᖏᓐᓂᑦ 

ᑮᓇᐅᔭᒃᑯᕕᓐᓄᑦ, ᑭᓯᐊᓂ ᐱᓕᕆᕕᒐ ᖃᐅᔨᒋᐊᕈᓐᓇᖅᑐᖅ ᖃᓄᐃᑦᑐᓂ ᐱᔨᑦᑎᕋᐅᑎᓂ ᓴᖅᑭᖅᑐᖃᖅᑲ 

ᓈᒻᒪᑦᑐᖃᕋᔭᕐᒪᖔᖅ ᓄᓇᓕᐅᑉ ᐊᔾᔨᐸᓗᖏᓐᓂ ᓴᓂᑭᓗᐊᑉ, ᐊᒻᒪ ᑮᓇᐅᔭᒃᑯᕕᖃᖅᑎᑦᑎᔩᓪᓗ 

ᐅᖃᖃᑎᒋᒋᐊᕈᓐᓇᖅᑕᕗᑦ ᕈᐃᐅᓪ ᐹᓐᒃ ᐃᓚᒋᔭᐅᓪᓗᑎᑦ, ᑕᐃᒪ ᕘᑦ ᓯᑕᐃᓴᓐ ᐹᓐᒃ−ᖑᒻᒥᒻᒪᑦ ᐊᒻᒪᓗ 

CIBC−ᑯᓪᓗ.  

 

ᐅᖃᖃᑎᐅᒋᐊᖃᖅᐸᓪᓚᐃᒻᒥᔪᐃᑦᑕᐅᖅ ᖃᓄᐃᑦᑐᓂᒃ ᐱᔨᑦᑎᕋᐅᑎᓂᑦ ᓴᓂᑭᓗᐊᖅ ᐱᒋᐊᖃᕋᔭᕐᒪᖔᖅ, ᐊᒻᒪ 

ᓇᓕᐊ ᐱᔨᑦᑎᕋᖅᑎ ᓈᒻᒪᒃᑲᔭᕐᒪᖔᖅ ᓴᓂᑯᓗᐊᕐᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᖁᔭᓐᓇᒦᕈᒪᓪᓗᖓ ᒫᓐᓇᐅᔪᖅ 

ᓴᖅᑭᑦᑎᔪᒪᓪᓗᖓ ᐱᒻᒪᕆᐊᓗᒻᒥᒃ ᑮᓇᐅᔭᒃᑯᕕᒃ ᐱᕋᔭᒃᑐᓂᑦ ᖃᐅᔨᔭᕌᖓᒥ ᑭᓇᑐᐃᓐᓇᖅ 

ᑮᓇᐅᔭᒃᑯᕕᖓᓃᖔᖅᑐᒥ, ᒪᑐᔭᐅᖃᑦᑕᕐᒪᑕ ᑮᓇᐅᔭᒃᑯᕖᑦ, ᐅᓄᖅᑐᐃᓯᖅᖢᑎᑦ ᑖᒃᑯᐊ ᐊᐅᓪᓚᕆᐊᖃᓕᓲᖑᒻᒪᑕ 

ᑮᓇᐅᔭᒃᑯᕕᖕᒧᑦ ᖃᓂᓐᓂᖅᐹᒧᑦ ᖃᖓᑕᓚᐅᕐᓗᑕ  ᑭᓯᐊᓂ ᐊᖅᑭᔅᓯᔪᓐᓇᖃᑦᑕᕋᑦᑕ ᑮᓇᐅᔭᒃᑯᕕᑦᑎᓐᓂ. ᑖᓐᓇ 

ᐅᖃᐅᓯᒃᓴᑐᐃᓐᓇᖅ ᓄᓇᓕᖕᓂ ᒥᑭᑦᑑᑕᐅᓂᖅᓴᓂ. ᑕᐃᒃᑯᖓ ᑎᑭᑦᑐᒫᖅᑐᒎᒐᓗᐊᖅ, 16 ᓄᓇᓖᑦ ᓱᓕ 

ᑮᓇᐅᔭᒃᑯᕕᑦᑖᕆᐊᓖᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᒃᓴᖅ 7. 

ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. 

ᑭᐅᔾᔪᑏᑦ ᒪᑐᐃᖅᓯᔾᔪᑎᓄᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᑎᒍᑦ ᑐᑭᓯᕋᐅᑎᓄᑦ. ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ. ᐃᓕᓴᕆᕙᕋ ᐃᒃᓯᕙᐅᑕᖅ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ. ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ xxx - 6(2): ᒪᓕᒐᒃᓴᑦ ᕿᒥᕐᕈᔭᐅᓯᒪᓕᖅᑐᑦ ᑲᑎᒪᔨᕋᓛᓄᑦ ᓅᑦᑎᓂᖅ ᐊᒻᒪ 

ᐊᑐᙱᑲᐃᓐᓇᓪᓗᒋᑦ ᒪᓕᒐᕋᓛᑦ ᒪᓕᒐᒃᓴᓄᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᒫᓐᓇ ᐅᓂᒃᑳᕈᒪᔪᖓ ᒪᓕᒐᒃᓴᖅ 57, ᐱᖁᔭᖅ 

ᐋᖅᑭᒋᐊᕈᑎ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᓐᓄᑦ ᑲᑎᒪᔨᕋᓛᖏᑦᑕ ᒪᓕᒐᓕᕆᓂᕐᒧᑦ ᕿᒥᕐᕈᓚᐅᕐᒪᒍ, 

ᐊᒻᒪᓗ ᒪᓕᒐᒃᓴᕐᓗ ᑲᑎᒪᔾᔪᑕᐅᔪᓐᓇᓯᓪᓗᓂ ᑲᑎᒪᑐᐃᓐᓇᖅᑐᓄᑦ.  

 

ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᐳᖓ ᐊᑐᙱᑲᐃᓐᓇᖁᓪᓗᒍ ᒪᓕᒐᖅ 68(6) ᐊᒻᒪᓗ ᒪᓕᒐᒃᓴᖅ 

57 ᑖᓐᓇ ᑲᑎᒪᑐᐃᓐᓇᖅᑐᓂ ᐃᓕᔭᐅᑲᐅᑎᒋᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒻᒪᑕ ᒪᓕᒐᒃᓴᖅ 57 ᐃᕐᖐᓐᓇᖅ ᓅᑕᐅᖁᓪᓗᒍ 

ᑲᑎᒪᑐᐃᓐᓇᖅᑐᑦ ᑲᑎᒪᔾᔪᑎᒃᓴᖏᓐᓄᑦ. ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᑦ ᐊᒻᒪᓗ ᒪᓕᒐᒃᓴᖅ ᐃᓕᔭᐅᓂᐊᖅᐳᖅ ᑲᑎᒪᔾᔪᑎᒃᓴᖏᓐᓄᑦ 

ᑲᑎᒪᑐᐃᓐᓇᓕᖅᑎᓪᓗᒋᑦ.  

 

ᑲᑎᒪᔾᔪᑎᒃᓴᖅ 12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. ᐃᓕᓴᕆᕙᕋ 

ᐃᒃᓯᕙᐅᑕᖅ ᑲᑎᒪᔨᖏᓐᓄᑦ ᒪᓕᒐᓕᕆᓂᕐᒧᑦ, ᒥᔅᑕ ᓴᕕᑲᑖᖅ.  

 



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   39 

 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓂᒃᑳᕈᒪᔪᖓ ᒪᓕᒐᒃᓴᖅ 73, ᐸᕐᓇᐃᓂᕐᒧᑦ ᐱᖁᔭᕐᔪᐊᖅ, 

ᕿᒥᕐᕈᓇᒃᑕᐅᓚᐅᕐᒪᑦ ᑲᑎᒪᔨᕋᓛᖏᓐᓄᑦ ᒪᓕᒐᓕᕆᓂᕐᒧᑦ, ᐊᒻᒪᓗ ᒪᓕᒐᒃᓴᖅ, ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ 

ᑎᑎᕋᖅᑕᐅᑲᓐᓂᓚᐅᕐᓗᓂ, ᑲᑎᒪᑐᐃᓐᓇᖅᑐᓄᑦ ᑲᒪᒋᔭᐅᔪᓐᓇᓯᒻᒪᑦ.  

 

ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᐳᖓ ᐊᑐᙱᑲᐃᓐᓇᖁᓪᓗᒍ ᒪᓕᒐᖅ 68(6) ᐊᒻᒪᓗ ᒪᓕᒐᒃᓴᖅ 

73 ᑖᓐᓇ ᑲᑎᒪᑐᐃᓐᓇᖅᑐᓂ ᐃᓕᔭᐅᑲᐅᑎᒋᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒻᒪᑕ ᒪᓕᒐᒃᓴᖅ 73 ᐃᕐᖐᓐᓇᖅ ᓅᑕᐅᖁᓪᓗᒍ 

ᑲᑎᒪᑐᐃᓐᓇᖅᑐᑦ ᑲᑎᒪᔾᔪᑎᒃᓴᖏᓐᓄᑦ. ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᑦ ᐊᒻᒪᓗ ᒪᓕᒐᒃᓴᖅ 73 ᐃᓕᔭᐅᓂᐊᖅᐳᖅ ᑲᑎᒪᔾᔪᑎᒃᓴᖏᓐᓄᑦ 

ᑲᑎᒪᑐᐃᓐᓇᓕᖅᑎᓪᓗᒋᑦ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐅᓂᒃᑳᕈᒪᔪᖓ ᒪᓕᒐᒃᓴᖅ 78, ᐱᖁᔭᖅ ᐋᖅᑭᒋᐊᕈᑎ 

ᑭᒃᑯᓕᒫᑦ ᓈᓴᖅᑕᐅᓂᖏᓐᓄᑦ ᐱᖁᔭᕐᔪᐊᖅ, ᑖᓐᓇ ᕿᒥᕐᕈᓇᒃᑕᐅᓯᒪᒻᒪᑦ ᑲᑎᒪᔨᕋᓛᖏᓐᓄᑦ ᒪᓕᒐᓕᕆᓂᕐᒧᑦ, 

ᐊᒻᒪᓗ ᒪᓕᒐᒃᓴᖅ ᑖᓐᓇ ᐋᖅᑭᒋᐊᖅᑕᐅᓯᒪᓕᖅᖢᓂ ᑎᑎᕋᖅᑕᐅᑲᓐᓂᖅᓯᒪᓕᖅᑐᓂ, 

ᑲᑎᒪᑐᐃᓐᓇᕈᑕᐅᔪᓐᓇᖅᓯᒻᒪᑦ. ᖁᔭᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᒃᓴᖅ 78 ᒪᓕᒐᓕᐅᕐᕕᖕᒧᑦ ᐅᓂᒃᑳᓕᐅᕈᑕᐅᒃᑲᓐᓂᖁᓪᓗᒍ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓂᒃᑳᕈᒪᕗᖓ ᒪᓕᒐᒃᓴᖅ 84, ᑎᑎᕋᖅᓯᒪᔪᓂᒃ ᖁᔭᓐᓈᓯᓂᖅ 

ᐱᖁᑏᑦ ᐱᖁᔭᕐᔪᐊᖓᓂ, 2024-2025, ᑲᑎᒪᔨᕋᓛᓄᑦ ᕿᒥᕐᕈᓇᒃᑕᐅᒻᒪᑦ ᒪᓕᒐᓕᕆᓂᕐᒧᑦ, ᒪᓕᒐᒃᓴᕐᓗ ᑖᓐᓇ 

ᑲᑎᒪᑐᐃᓐᓇᖅᑐᓅᖅᑕᐅᔪᓐᓇᖅᓯᓪᓗᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᒃᓴᖅ 84 ᐅᓂᒃᑳᓕᐅᕈᑕᐅᒃᑲᓐᓂᕈᓪᓗᒍ ᑲᑎᒪᕐᔪᐊᖅᑐᓄᑦ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᑦ. ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᑦ. ᓯᕗᓕᖅᑎᐅᑉ ᑐᖏᓕᖓ, ᒥᔅ 

ᒍᕌᔅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 444 - 6(2): ᑭᒡᒍᑎᒋᔭᕗᑦ SCOGOPA ᕿᒥᕐᕈᓂᕆᔭᖓᓂᒃ ᑲᙳᓇᖅᑐᓕᕆᓂᕐᒧᑦ 

ᑲᒥᓴᓇᐆᑉ ᐊᕐᕌᒍᒧᑦ ᐅᓂᒃᑳᖏᓄᑦ (ᒍᕌᔅ) 

  

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᖁᕕᐊᓱᒃᑐᖓ ᓴᖅᑭᑦᑎᔭᕆᐊᔅᓴᖅ ᓄᓇᕗᑦ 

ᒐᕙᒪᒃᑯᖏᑦᑕ ᑭᒡᒍᓯᕆᔭᖓ ᑲᑎᒪᔨᕋᓛᖏᑕ ᓇᐅᑦᑎᖅᑐᖅᑏᑦ ᒐᕙᒪᐅᑉ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᐅᓂᒃᑳᖏᖅ ᕿᒥᕐᕈᓇᓚᐅᖅᑎᓪᓗᒋᑦ 2023-2024 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᖓᑦ 

ᑲᙳᓇᖅᑐᓕᕆᓂᕐᒧᑦ ᑲᒥᓯᓇᖓᓐᓄᑦ ᓄᓴᕗᒻᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ) ᓴᖅᑭᑕᐅᓂᖏᑦ ᑎᑎᖅᑲᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   40 

 

 

 

ᓴᖅᑭᑕᐅᔪᖅ ᑎᑎᖅᑲᒃ 445 - 6(2): ᑭᒡᒍᑎᒋᔭᕗᑦ SCOGOPA ᕿᒥᕐᕈᓂᕆᔭᖓᓂᒃ RYC ᐊᕐᕌᒍᑕᒫᖅᓯᐅᑦ 

ᐅᓂᒃᑳᖏᑦ (ᓇᑲᓱᒃ) 

ᓴᖅᑭᑕᐅᔪᖅ ᑎᑎᖅᑲᒃ 446 - 6(2): ᑭᒡᒍᑎᒋᔭᕗᑦ SCOGOPA ᕿᒥᕐᕈᓂᕆᔭᖓᓂᒃ ᓱᕈᓯᕐᓄᑦ 

ᖃᑕᙳᑎᒌᓄᓪᓗ ᐱᔨᑦᑎᕈᑕᐅᓲᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᖏᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᕕᐊᓱᒃᑐᖓ ᓴᖅᑭᑦᑎᔭᕆᐊᔅᓴᖅ 

ᒪᕐᕉᓐᓂᒃ ᐅᓂᒃᑳᓂᒃ ᑖᒃᑯᓂᖓ ᑲᑎᒪᔨᕋᓛᖏᑕ ᓇᐅᑦᑎᖅᑐᖅᑏᑦ ᒐᕙᒪᐅᑉ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᐅᓂᒃᑳᖏᖅ ᕿᒥᕐᕈᓇᓚᐅᖅᑎᓪᓗᒋᑦ ᐅᓂᒃᑳᖓ ᑕᒻᒪᖅᓯᒪᔪᖅᓯᐅᖅᑎᐅ ᑲᓇᑕᒥ 

ᒪᓕᒐᓕᐅᕐᕕᖕᒧᑦ ᓄᓇᕗᒻᒧᑦ 2025, ᐊᒻᒪᓗᑦᑕᐅᖅ ᖃᐅᔨᒋᐊᖅᑕᐅᑲᓐᓂᖅᓯᒪᔪᖅ ᐃᓄᓕᕆᔨᒃᑯᑦ ᓄᓇᕗᒻᒥ; 

 

ᐊᒻᒪᓗᑦᑕᐅᖅ, ᑭᒡᒐᓯᕆᔭᖏᑦ ᑲᑎᒪᔨᕋᓛᖏᑕ ᓇᐅᑦᑎᖅᑐᖅᑏᑦ ᒐᕙᒪᐅᑉ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᐅᓂᒃᑳᖏᖅ ᕿᒥᕐᕈᓇᓚᐅᖅᑎᓪᓗᒋᑦ 2023-2024 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᖓᑦ 

ᓱᕈᓰᑦ ᒪᒃᑯᑦᑐᓪᓗ ᑭᒡᒐᖅᑕᐅᓂᖏᓐᓄᑦ.  

 

ᐅᖃᖅᑏ, ᐃᓄᑦᑎᑑᖓᔪᑦ ᑕᐃᒃᑯᐊ ᐱᔭᕇᖅᑕᐅᑉᐸᑕ, ᑖᒃᑯᐊ ᐊᔾᔨᖏᑦ ᑐᓂᔭᐅᓂᐊᖅᑐᑦ ᑎᑎᕋᖅᑎᒧᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 447 - 6(2): ᑭᒡᒍᑎᒋᔭᕗᑦ SCOGOPA ᕿᒥᕐᕈᓂᕆᔭᖓᓂᒃ ᒐᕙᒪᒃᑯᓐᓂ 

ᑮᓇᐅᔭᖁᑎᖏᓄᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᖓᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ ᓴᖅᑭᑦᑎᔭᕆᐊᔅᓴᖅ ᒐᕙᒪᒃᑯᑦ 

ᓄᓇᕗᒻᒥ ᑭᒡᒍᓯᖏᑦ ᐅᓂᒃᑳᒧᑦ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓪᓗᒋᑦ ᒐᕙᒪᐅᑉ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᕿᒥᕐᕈᓇᓚᐅᖅᑎᓪᓗᒋᑦ 2023-2024 ᑮᓇᐅᔭᖅᑐᕈᑎᕕᓂᖏᓐᓄᑦ ᓄᓇᕗᒻᒥ 

ᐅᓂᒃᑳᖏᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᑦ. ᓯᕗᓕᐅᖅᑎᐅᑉ ᑐᖏᓕᐊ, ᒥᔅ ᒍᕌᔅ.  

 

ᓴᖅᑭᑕᐅᔪᖅ ᑎᑎᖅᑲᒃ 448 - 6(2): ᑭᒡᒍᑎᒋᔭᕗᑦ SCOGOPA ᕿᒥᕐᕈᓂᕆᔭᖓᓂᒃ ᐅᖃᐅᓯᓕᕆᓂᕐᒧᑦ 

ᑲᒥᓴᓇᐆᑉ ᐊᕐᕌᒍᑕᒫᖅᓯᐅᑦ ᐅᓂᒃᑳᖏᓄᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᖁᕕᐊᓱᒃᑐᖓ ᓴᖅᑭᑦᑎᔭᕆᐊᔅᓴᖅ ᒐᕙᒪᒃᑯᑦ 

ᓄᓇᕗᒻᒥ ᑭᒡᒍᓯᖏᑦ ᐅᓂᒃᑳᒧᑦ ᑲᑎᒪᔨᕋᓛᖏᓐᓄᑦ ᓇᐅᑦᑎᓱᖅᑏᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᐅᓂᒃᑳᖏᑦ ᕿᒥᕐᕈᓇᓚᐅᖅᑎᓪᓗᒋᑦ 2020-2021 ᐊᒻᒪᓗ 2021-2022 ᐊᒻᒪᓗ 

2022-2023 ᐊᒻᒪᓗ 2023-2024 ᑲᑎᙵᐅᖅᑐᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᖏᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ 

ᓄᓇᕗᒻᒥ.  

 

ᐅᖃᖅᑏ, ᐃᓄᑦᑎᑑᖓᔪᑦ ᐱᔭᕇᖅᑕᐅᑐᐊᖅᐸᑕ ᑖᒃᑯᓂᖓ ᑎᑎᕋᖅᑎᒧᑦ ᑐᓂᔭᐅᓂᐊᖅᑐᖅ ᒪᓕᒐᓕᐅᕐᕕᒻᒧᑦ 

ᑐᓂᐅᖅᑲᖅᑕᐅᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 449 - 6(2): ᒥᓂᔅᑑᑉ ᐋᓐᓂᐊᖅᑐᓕᕆᓂᕐᒧᑦ 2024 ᐊᕐᕌᒍᖓᓄᑦ ᑭᒃᑯᓕᒫᑦ 

ᐋᓐᓂᐊᖅᑕᐃᓕᒪᓂᕐᒧᑦ ᒪᓕᒐᐅᑉ ᐊᕐᕌᒍᑕᒫᒧᑦ ᐅᓂᒃᑳᖓ (ᒪᐃᓐ) 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᕕᐊᓱᒃᐳᖓ ᓴᖅᑭᑦᑎᔭᕆᐊᔅᓴᖅ 2024 

ᑭᒃᑯᓕᒫᓄᑦ ᐃᓅᓕᓴᐃᓂᕐᒥᒃ ᐱᖁᔭᕐᔪᐊᖓᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᖏᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᑦ. ᒥᓂᔅᑕ ᓄᓇᓕᖕᓂ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᑕᐃᕕᑎ 

ᐊᕿᐊᕈᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 450 - 6(2): 2024 ᐊᖅᑯᑎᒃᑯᑦ ᓄᓇᒃᑰᕈᑎᑦ ᐅᓗᕆᐋᓇᔾᔭᐃᒃᑯᑎᓄᑦ ᐊᕐᕌᒍᒧᑦ 

ᐅᓂᒃᑳᖏᑦ (ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᒃᐳᖓ ᑖᓐᓇ ᑭᐳᒨᕈᓐᓇᕋᒃᑯᑦ 2024 

ᐃᖏᕐᕋᔪᓄᑦ ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ ᐱᖁᔭᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᑦ. ᒥᓂᔅᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᓄᓇᕗᒻᒥ, 

ᒥᔅᑕ ᔪᐊᓇᓯ.  

 

ᓴᖅᑭᑕᐅᔪᖅ ᑎᑎᖅᑲᒃ 451 - 6(2): 2023-2024 ᐅᖅᓱᐋᓗᓕᕆᔨᒃᑯᑦ ᐊᒡᒍᖅᓯᒪᓂᐊᓄᑦ ᐊᕐᕌᒍᒧᑦ 

ᐅᓂᒃᑳᖓ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᓴᖅᑭᑦᑎᔭᕆᐊᔅᓴᖅ ᐅᖅᓱᐊᓗᓕᕆᔨᒃᑯᑦ 

ᐊᕐᕌᒍᑕᒫᖅ ᐅᓂᒃᑳᖓᓂ 2023-2024 ᒪᓕᒐᓕᐅᖅᑏᑦ ᓵᖓᓅᖅᑕᐅᖁᓪᓗᒍ. ᖁᔭᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓴᖅᑕᐅᓂᖏᑦ ᑎᑎᖅᑲᑦ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᔅᓴᓄᑦ. 

ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᔅᓴᓄᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓂ ᒪᓕᒐᒃᓴᑦ. 

ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᔾᔪᑎᒃᓴᖅ 18. ᑐᒡᓕᐊᓂ ᐅᖃᓖᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 19. ᐃᓱᒪᒃᓴᖅᓯᐅᕈᑎᖁᕐᓂᖅ 

ᑲᑎᒪᑐᐃᓐᓇᕐᓗᑎᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. ᒪᓕᒐᒃᓴᖅ 57, 73, 83 ᐊᒻᒪᓗ 85, ᒥᔅᑕ ᕼᐃᒃᔅ 

ᐃᒃᓯᕙᐅᑕᐅᓗᓂ. ᐱᒋᐊᒃᑲᓐᓂᓚᐅᙱᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ 20 ᒥᓂᑦᓯᒥᒃ ᕿᑲᑲᐃᓐᓇᓂᐊᖅᐳᖑᑦ. 

ᐃᖅᓱᖅᑏ.  

 

>>ᓄᖅᑲᑲᐃᓐᓇᖅᑐᑦ 16:11 ᐱᒋᐊᒃᑲᓂᖅᑐᑎᑦ 16:39 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᑐᐃᓐᓇᕆᐊᓕᕐᒪᑕ. ᑲᑎᒪᑐᐃᓐᓇᖅᑎᓪᓗᑕ ᐅᑯᐊ ᑲᑎᒪᔾᔪᑎᒃᓴᕗᑦ: 

ᒪᓕᒐᒃᓴᖅ  57, 73, 83, 85-ᓗ. ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔾᔪᑎᒋᔭᕗᑦ ᕿᒥᕐᕈᓗᑎᒍ ᒪᓕᒐᒃᓴᖅ 83, ᐱᔭᕇᖅᐸᑦ 

ᒪᓕᒐᒃᓴᖅ 85  ᑲᒪᒋᓂᐊᖅᐸᕗᑦ ᐊᒻᒪ 57. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᒪᓕᒐᒃᓴᖅ 83-ᒥ ᑲᒪᔪᓐᓇᖅᓯᕕᑖ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ ᑭᒃᑯᓐᓂ ᐃᖅᑲᓇᐃᔭᖅᑎᓂ ᑕᑉᐸᐅᖓᖃᑎᖃᕈᒪᕖᑦ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᓐᓄᓴᒃᑯᑦ, ᐄ’, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐹᑦ ᑲᑎᒪᔨᕋᓛᑦ ᑕᐃᒃᑯᐊ ᐅᖃᓪᓚᒋᐊᖅᑐᕐᓂᐊᖅᑐᑦ ᑕᐅᓄᖓᖁᓪᓗᒋᑦ.  

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᒪᓕᒐᒃᓴᖅ 83 - ᐊᑯᓐᓂᐋᒍᑦ ᐊᑐᖅᑐᒃᓴᑦ ᑮᓇᐅᔭᑦ (ᐊᐅᓚᑕᓄᑦ ᐸᖅᑭᔭᖃᕈᑎᓄᓪᓗ) ᒪᓕᒐᖅ, ᓇᐄᓴᐅᑖ 3, 

2023-2024 - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᐃᖅᓱᖅᑏ, ᑕᐃᒃᑯᐊ ᐃᓯᖅᑎᓚᐅᒃᑭᑦ.  

 

ᐃᖅᑲᐃᑎᑦᑎᔪᒪᑐᐃᓐᓇᖅᑐᖓ ᐅᓪᓗᑐᐃᓐᓇᐅᑎᓪᓗᒍ ᐅᓪᓛᒃᑯᑦ 8-ᒦᓚᐅᖅᑐᒍᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. 

ᐊᐅᓚᔾᔪᑎᐊ ᐋᖅᑭᐅᒪᐃᓐᓇᕈᑏᓪᓗ. ᑲᑎᑦᑐᒋᑦ ᐋᓐᓂᖃᕐᓇᙱᑦᑐᓕᕆᔨᒃᑯᑦ. $48-ᒥᓕᐊᓐ ᑮᓇᐅᔭᐃᑦ 

ᐊᑐᖅᑕᐅᔪᒪᔪᑦ. ᒥᓂᔅᑕ ᑯᓱᒐᖅ, ᑭᓇᒃᑰᒻᒪᖔᑕ ᐃᖅᑲᓇᐃᔭᖅᑎᑎᑦ ᑕᐃᑲᐃᓐᓇᒃᑭᑦ. ᑖᒃᑯᐊ ᐊᑎᖁᑎᒃᑲ 

ᐊᐱᖅᓱᕐᓂᐊᖅᑐᑦ ᑕᐃᓂᐊᕋᒃᑭᑦ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓂ, ᒥᔅᑕ ᒫᑎᐅ Hᐊᕝ, ᐃᑲᔪᖅᑎᖓ 

ᒥᓂᔅᑕ ᑐᖏᓕᐊᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ, ᑕᓕᖅᐱᓐᓂ, ᑖᓂᐅᓪ ᔭᖕ, ᒥᓂᔅᑕᐅᑉ ᑐᖏᓕᐊ 

ᑮᓇᐅᔭᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ, ᐊᑎᖁᑎᖃᕈᓐᓃᓚᐅᕋᒪ ᐅᓪᓗᑐᐃᓐᓇᐅᑎᓪᓗᒍ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, $48-ᒥᓕᐊᓐ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖓᖅ 5-ᒧᓗᐊᕐᓗᓯ. ᐃᓚᖓ 10. ᓄᓇᓕᖕᓂ ᒐᕙᒪᒃᑯᓐᓄᑦ 

ᐱᔨᑦᑎᖅᑏᑦ, ᐊᐅᓚᓂᖏᓐᓄᑦ ᐋᖅᑭᐅᒪᐃᓐᓇᕈᑎᓄᓪᓗ. ᓄᓇᓕᖕᓂ ᐱᔨᑦᑎᕈᑎᒃᑯᑦ. ᑲᑎᑦᑐᒋᑦ 

ᐊᖏᖅᑕᐅᕙᒌᖅᓯᒪᙱᑦᑐᑦ. $7.3-ᒥᓕᐊᓐ. ᐊᐱᖅᑯᑏᑦ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓂᖓ ᐅᖃᓕᒫᒐᖅᑎᓐᓂ ᒪᒃᐱᒐᖅ 1, $7,300,000, ᑖᓐᓇ 

ᑕᕝᕙ ᐃᓚᖓ ᑕᖅᓴᙳᐊᑯᓗᒃ ᓇᓪᓕᐅᒃᑯᒫᑦ ᐊᑭᖏᑦ ᐊᑐᖅᑐᐊᕈᑏᑦ, $1-ᒥᓕᐊᓐ ᑎᑎᕋᖅᑕᐅᓯᒪᙱᑦᑐᑦ 

ᑖᒃᑯᓄᖓ ᓇᓪᓕᐅᒃᑯᒫᓄᑦ.  

 

ᐊᐱᖅᑯᑎᒐᓕ ᑕᐃᒃᑯᐊᓗ ᐅᖅᓱᖅᑑᕐᒥ ᖃᓄᐃᓕᒪᐅᕐᒪᑕ ᑕᐃᒃᑯᐊ ᐊᑐᖅᑐᐊᖅᑕᐅᔪᑦ ᐃᑯᐊᓪᓚᒃᑐᕕᓂᖅ 

ᐊᑭᑐᕆᐊᓚᐅᖅᐸ? ᐅᓂᒃᑳᕐᕕᐅᑲᐃᓐᓇᕐᓚᖓ ᖃᓄᐃᒻᒪᓄᓇ? ᖃᓄᖅ ᒐᕙᒪᒃᑯᑦ ᐊᑭᓖᓚᔭᕆᐊᖃᕐᓂᖅᐸᑦ 

ᐊᑭᓖᔭᕆᐊᖃᕐᓂᖏᓪᓚᑦ? ᓇᖕᒥᓂᖅᑖᕆᐊᕙᓪᓕᐊᓗᒍ ᐊᑭᓕᖅᓱᖅᑕᐅᓇᓱᖅᑰᓚᐅᖅᑑᒐᓗᐊᒃ, ᑭᓯᐊᓂ ᒐᕙᒪᒃᑯᑦ 

ᑕᐃᔅᓱᒪᓂ ᓇᖕᒥᓂᖅᑖᕆᔭᐅᓐᓂᖏᒻᒪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᒃᐱᕈᓱᑦᑐᖓ ᑖᓐᓇ ᐃᓚᒋᓂᐊᖅᑕᖓ 

ᐱᔾᔪᑎᒋᓪᓗᓂᐅᒃ ᐊᑭᑦᑐᕆᐊᕈᑎᒋᓚᐅᖅᑕᖓ ᓇᓪᓕᐅᒃᑯᒫᑦ. ᐃᒃᓯᕙᐅᑖᖅ, ᐊᖅᑯᑎᒋᓗᑎᑦ, ᒥᔅᑕ ᕼᐊᕝ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᐅ ᑐᖏᓕᖓᑕ ᐃᑲᔪᖅᑎᖓ, ᐅᓂᒃᑳᑲᓐᓂᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᑦ, ᒥᔅᑕ ᕼᐊᕝ.  

 

ᕼᐊᕝ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᒧᑦ, ᑕᐃᓐᓇ ᓇᖕᒥᓂᕆᔭᐅᔪᖅ ᐅᖅᓱᖅᑑᕐᒥ 

ᐃᑯᐊᓪᓚᓚᐅᖅᑐᖅ ᐃᓚᒋᓚᐅᕐᒪᒍ ᑖᔅᓱᒪ ᐊᑐᖅᑐᐊᓚᐅᖅᑕᕗᑦ ᓄᓇᕗᑦ ᓴᓇᔪᓕᕆᔨᒃᑯᓐᓂ.  

 

ᑖᓐᓇᓕᒫᖅ ᐃᓘᓐᓇᓕᒫᖅ ᓇᓪᓕᐅᒃᑯᒫᖓ ᐊᑭᑦᑐᕆᐊᓚᐅᕐᒪᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 2024-2025. 

ᐊᒻᒪᓗᑦᑕᐅᖅ ᐃᓚᖓ ᐱᔾᔪᑎᒋᓪᓗᒍ ᐊᔭᐅᖅᑐᖅᑕᐅᓚᐅᕐᒪᑕ ᐊᓯᑦᑎᓐᓂ ᓇᓪᓕᐅᒃᑯᒫᓕᕆᔨᐅᔪᓂ 

ᐊᑭᑦᑐᕆᐊᖅᐸᓪᓕᐊᖃᑦᑕᖅᓯᒪᒻᒪᑕ, ᓇᖕᒥᓂᕆᔭᐅᔪᑎᒍᑦ ᓇᓪᓕᐅᒃᑯᒫᖃᖅᑎᑕᐅᓐᓂᕗᑦ. ᑖᓐᓇ ᐊᑐᖅᑐᐊᖅᑕᐅᔪᖅ 

ᐋᖅᑭᓱᖅᓯᒪᓂᕆᔭᖓ ᑖᒃᑯᐊ ᐊᑐᖅᑐᐊᕈᑏᑦ ᐊᑭᖏᖅ ᑕᐃᑰᓈᖃᑦᑕᖁᓪᓗᒋᑦ. ᓄᓇᕗᑦ ᒐᕙᒪᒃᑯᖏᑎᒍᑦ 

ᐊᑭᓕᖅᓱᐃᖃᑦᑕᖅᑐᑦ ᓇᓪᓕᐅᒃᑯᒫ ᐊᑭᖏᓐᓄᑦ ᓄᓇᕗᒻᒥ ᓴᓇᔪᓕᕆᔨᒃᑯᑦ ᐱᔪᓐᓇᖅᑕᖏᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒻᒪᕈᒪ ᐅᖃᐅᑎᓂᐊᖅᐸᒻᒪ, ᐅᒃᐱᕈᓱᑦᑐᖓ ᓄᓇᕗᑦ 

ᒐᕙᒪᒃᑯᖏᑦ ᐊᑭᓕᖅᓱᐃᓗᐊᖅᑐᑦ ᓇᖕᒥᓂᖅ ᐊᑐᖅᑐᐊᕈᑎᓄᑦ ᐱᑕᖃᕈᓐᓃᖅᑐᒨᑦ, ᐃᒡᓗᓄᓪᓗ ᓇᓪᓕᐅᒃᑯᒫᓂ 

ᐊᑭᓕᖅᓱᐃᕙᑦ ᐃᒡᓗᔪᐊᖅ ᐱᑕᖃᕈᓐᓃᖅᑎᓪᓗᒍ? ᑕᒪᓐᓇ ᓇᓗᓇᐃᑲᐃᓐᓇᓚᐅᕈᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑏᑦ ᑖᔅᓱᒧᖓ ᐱᓕᕆᓱᓄᑦ, ᒥᔅᑕ ᕼᐊᕝ.  

 

ᕼᐊᕝ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖓᓄᑦ ᑲᑎᒪᔨᐅᑉ, ᐄ’, ᓇᖕᒥᓂᕆᔭᐅᔪᖅ ᑖᒃᑯᓂᖓ 

ᐃᓗᓕᖏᓐᓄᑦ ᖁᓕᐅᒻᒪᑕ ᓇᖕᒥᓂᕆᔭᐅᔪᑦ ᐊᑕᐅᓯᕐᒥ ᓇᓪᓕᐅᒃᑯᒫᖃᖅᖢᑎᑦ. ᐄ’, ᐃᒡᓗ ᓇᓪᓕᐅᒃᑯᒫᓕᒃᓱᓕ 

ᒫᓐᓇᐅᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒐ, ᑐᓴᖅᑎᑕᐅᔪᒪᔪᖓ ᐱᖁᔭᒃᓴᐅᑉ ᑖᔅᓱᒪ 

ᐅᖓᑖᓃᒻᒪᑦ ᐊᐱᖅᑯᑎᒋᔪᒪᔭᕋ, ᑐᓴᖅᑎᑕᐅᓚᐅᖅᑕ ᒪᓕᒐᓕᐅᖅᑎᐅᔪᒍᑦ ᐃᒡᓗ ᐃᓇᖏᖅᑕᐅᔪᖅ ᑕᐃᓐᓇ 

ᓴᓇᔭᐅᓂᐊᖅᓕᖅᐹ, ᖃᖓᓕ ᐃᖅᑲᓇᐃᖅᑕᐅᓂᐊᖅᐸ, ᖃᖓᓗ ᓴᓇᔭᐅᕙ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒃᑐᐃᓂᖃᕐᓂᐊᕐᒥᔪᖅ ᓇᓪᓕᐅᒃᑯᒫᓄᑦ ᐅᖃᐅᓯᕆᔭᕗᑦ. ᒥᔅᑕ ᕼᐊᕝᒧᑦ 

ᑭᐅᔭᐅᑎᓕᖅᐸᕋ.  

 

ᕼᐊᕝ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᒡᓗ ᓴᓇᔭᐅᔭᕇᖅᐸᓪᓕᐊᓕᖅᑐᖅ. 

ᑭᖑᕙᕆᐊᕌᕐᔪᓚᐅᖅᑑᒐᓗᐊᖅ ᓂᐅᕕᕐᓂᒃᑯᑦ ᐊᐅᓚᑕᐅᑎᒐᓚᖏᓐᓂ ᐃᒡᓗᒧᑦ ᑕᐃᔅᓱᒧᖓ. ᑐᓂᔭᐅᓚᐅᙱᑦᑐᖓ 

ᒫᓐᓇᕋᑖᖑᔪᖅ ᐅᓂᒃᑳᕐᕕᐅᓚᐅᙱᑦᑐᖓ, ᓱᖅᑯᐃᖅᓯᒪᔭᒃᑯᓪᓕ ᐃᒡᓗ ᐊᑐᖅᑕᐅᓕᕐᓂᐊᖅᑐᖅ ᔫᓂᒥ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 2025-2026. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᓇᓗᓇᐃᒃᑲᓂᕐᓗᒍ, ᔫᓐ 2026 ᑭᖑᓪᓕᕐᒥ ᒫᓐᓇᐅᙱᑦᑐᖅ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, ᓇᓗᓇᐃᑐᐃᓐᓇᕐᓗᒍᑳ ᐊᙶᕗᖅ ᑖᓐᓇ ᐊᖏᕋᓱᒋᓪᓗᒍ. ᒥᔅᑕ ᓴᕕᑲᑖᖅ? 

ᑕᐃᒫᖅᐲᑦ. ᐊᐱᖅᑯᑎᔅᓴᖅᑕᖃᖅᐸ ᓱᓕ? ᓄᓇᓕᖕᓄᑦ ᐱᔨᑦᓯᕋᕐᓂᒃᑯᑦ. $73.3-ᒥᓕᐊᓐ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 6-ᒧᐊᕐᓗᓯ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ. 

ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ.  

 

ᐃᓚᖓ 1. ᐊᐅᓚᑦᑎᔾᔪᑏᑦ ᑎᒥᖁᑎᒋᔭᐅᔪᖅ ᐊᖏᖅᑕᐅᓯᒪᕙᒌᙱᑦᑐᑦ. $853,000. ᐊᐱᖅᑯᑏᑦ? ᓱᓕ, 

ᐊᐅᓚᑦᑎᔾᔪᑏᑦ, ᐃᓚᖓ 1. ᑲᑎᑦᑐᒋᑦ ᐊᐅᓚᑦᑎᔾᔪᑏᑦ. $853,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓂᔅᓴᐃᓐᓇᖅ ᒪᒃᐱᒐᖅ. ᐃᖏᕐᕋᔾᔪᑎᓕᕆᔨᒃᑯᑦ. ᐃᓚᖓ 1. ᑲᑎᑦᑐᒋᑦ 

ᐃᖏᕐᕋᔾᔪᑎᓕᕆᔨᒃᑯᑦ. $947,000. ᐊᐱᖅᑯᑏᑦ? ᐱᑕᖃᙱᒻᒪᑦ. ᑲᑎᑦᑐᒋᑦ ᐃᖏᕐᕋᔾᔪᑎᓕᕆᓂᕐᒧᑦ 

ᐊᖏᖅᑕᐅᕙᒌᖅᓯᒪᙱᑦᑐᑦ. $947,000. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 12-ᒨᕐᓗᓯ. ᒪᒃᐱᒐᖅ 7. ᐃᓄᓕᕆᔨᒃᑯᑦ. ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᑦ. 

ᐃᓚᖓ 1. ᐊᐅᓚᑦᑎᔾᔪᑏᑦ ᐊᖏᖅᑕᐅᕙᒌᖅᓯᒪᙱᑦᑐᑦ. $2,618,000. ᐊᐱᖅᑯᑏᑦ. ᓱᓕ, ᐊᐅᓚᑦᑎᔾᔪᑏᑦ. 

ᑲᑎᑦᑐᒋᑦ ᐊᐅᓚᑦᑎᔾᔪᑏᑦ ᐊᖏᖅᑕᐅᕙᒌᖅᓯᒪᙱᑦᑐᑦ. $2,618,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᔨᒃᑯᑦ ᖃᓄᐃᙱᑎᐊᕐᓂᕐᒧᑦ ᐃᓚᒌᓕᒫᑦ. ᐃᓚᖓ 1. ᑲᑎᑦᑐᒋᑦ 

ᐃᓚᒌᓕᒫᑦ ᖃᓄᐃᙱᑎᐊᕐᓂᕐᒧᑦ ᐊᖏᖅᑕᐅᕙᒌᖅᓯᒪᙱᑦᑐᑦ. $8,275,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓂᖃᐃᓱᕈᑏᑦ. ᑲᑎᑦᑐᒋᑦ ᓂᖃᐃᓱᕈᑏᑦ ᐊᖏᖅᑕᐅᓯᒪᕙᒌᙱᑦᑐᑦ. 

$1,616,000. ᐊᐱᖅᑯᑏᑦ? ᓱᓕ, ᓂᖃᐃᓱᕈᑏᑦ. ᑲᑎᑦᑐᒋᑦ ᐊᖏᖅᑕᐅᓯᒪᕙᒌᙱᑦᑐᑦ. $1,616,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᓇᐃᔭᓕᕐᒪᔅᓴᐅᑏᑦ. ᑲᑎᑦᑐᒋᑦ ᐃᖅᑲᓇᐃᔭᓕᕐᒪᔅᓴᕈᑏᑦ ᐊᖏᖅᑕᐅᓯᒪᕙᒌᙱᑦᑐᑦ. 

$573,000. ᐊᐱᖅᑯᑏᑦ? ᐱᑕᖃᙱᒻᒪᑦ. ᑲᑎᑦᑐᒋᑦ ᐃᖅᑲᓇᐃᔭᓕᕐᒪᔅᓴᕈᑏᑦ. $573,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᔪᖅᓴᓗᐊᖅᑕᐃᓕᒪᓂᕐᒧᑦ ᐊᒥᐊᒃᑯᑦ. ᑲᑎᑦᑐᒋᑦ 

ᐊᔪᖅᓴᓗᐊᖅᑕᐃᓕᒪᓂᕐᒧᑦ. $729,000 ᐊᒥᐊᒃᑯᑦ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):ᒥᔅᑕ ᓴᕕᑲᑖᖅ, ᐊᑏ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᔪᒪᓪᓗᒍ $729,000 ᑕᕝᕙᓃᑦᑐᖅ. 

ᐅᓂᒃᑲᐅᓯᕆᑲᐃᓐᓇᕈ ᖃᓄᐃᒻᒪᑦ ᑖᓐᓇ ᐊᒥᐊᒃᑯᕐᔪᐊᖃᕐᒪᖔᖅ. ᖁᔭᓐᓇᒦᒃ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᕈᒪ, ᐊᓯᔾᔨᕈᒪᓪᓗᒋᑦ ᐅᑯᐊ 

ᓵᔅᓯᓐᓃᑦᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ. ᐃᖅᓱᖅᑏ.  

 

ᖁᔭᓐᓇᒦᒃ. ᑕᒻᒪᖅᑲᐅᒐᒪ ᐅᑎᕐᕕᖃᑲᐃᓐᓇᕐᓚᖓ. ᑲᑎᑦᑐᒋᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᑦ. 

ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. ᑲᑎᑦᑐᒋᑦ ᐱᓕᕆᕕᒃ ᐊᖏᖅᑕᐅᓯᒪᕙᒌᙱᖅᑐᑦ. $1.8-ᒥᓕᐊᓐ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᕐᖓᑦ.  

 

ᑕᕝᕙᓃᑉᐳᒍᑦ ᑲᑎᑦᑐᒋᑦ ᐊᔪᖅᓴᓗᐊᖅᑕᐃᓕᒪᓂᕐᒧᑦ, ᐊᒥᐊᒃᑯᖏᑦ $729,000.  

 

ᒥᓂᔅᑕ ᑯᓱᒐᖅ, ᐊᓯᔾᔨᓚᐅᖅᑎᓪᓗᒍ ᐃᖅᑲᓇᐃᔭᖅᑏᑦ ᑭᓇᐅᒻᒪᖔᖅ ᓇᓗᓇᐃᓚᐅᕐᓗᒍ ᑭᐅᑎᓐᓂᐊᖅᐸᑦ. ᐊᑏ, 

ᒥᓂᔅᑕ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᓇᐅᒻᒪᖔᖅ ᓇᓗᓇᐃᓚᐅᕐᓗᒍ 

ᓂᓪᓕᖅᑎᓐᓂᐊᖅᐸᕋ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ, ᒥᔅᑕ ᔮᓇᑕᓐ ᐃᐅᓪᔅᕗᑦ ᒥᓂᔅᑕᐅᑉ ᑐᖏᓕᐊ ᐃᓄᓕᕆᔨᒃᑯᓐᓄᑦ ᑖᔅᓱᖓ ᐊᐱᖅᑯᑕᐅᖅᑲᐅᔪᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐅᓪᔅᕗᑦ, ᐊᑏ.  

 

ᐃᐅᓪᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᑦᑎᐊᕙᐅᒻᒪᑦ.  

 

ᑐᑭᓯᐅᒪᓂᕋ ᒪᓕᒃᖢᒍ, ᐅᓇ ᐊᒥᐊᒃᑯ, ᖃᐅᔨᒪᒐᑦᑕ, ᐊᒃᖢᔪᒐᑦᑕ ᐊᒥᓲᔪᒍᑦ. ᑖᒃᑯᐊ ᓴᓂᕝᕙᑦᑕᐅᓚᐅᖅᓯᒪᒻᒪᑕ, 

ᑭᓯᐊᓂ ᑕᐃᔅᓱᒧᖓ ᐃᓱᓕᑦᑕᕐᕕᖓᓄᑦ ᑎᑭᐅᑎᓚᐅᙱᑦᑐᑦ ᑕᕝᕙᐅᕗᖅ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᓕᒫᕐᓗᒋᑦ ᐊᒃᖢᓗᐊᖅᑕᐃᓕᒪᓂᕐᒧᑦ $729,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᑦᑐᒋᑦ ᐱᓕᕆᕕᒃ ᐃᓄᓕᕆᔨᒃᑯᑦ. ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓄᓪᓗ. 

ᐊᖏᖅᑕᐅᕙᒌᖅᓯᒪᙱᑦᑐᑦ. $12,353,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᓯ ᑎᑎᕋᖅᓯᒪᓂᖓᓄᑦ 3. ᑲᑎᑦᑐᒋᑦ ᐊᐅᓚᔾᑏᑦ 

ᐋᖅᑭᐅᒪᐃᓇᕈᑏᓪᓗ ᐊᖏᖅᑕᐅᕙᒌᖅᓯᒪᙱᑦᑐᑦ. $69,453,000. ᐊᖏᖅᐱᓯᐅᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ ᐱᔭᕇᕋᑦᑎᒃᑯ ᒪᓕᒐᒃᓴᖅ 83?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᑐᔅᓯᔾᔪᑎᓂᑦ ᐅᖃᐅᓯᔅᓴᖃᖅᐲᑦ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᓯ ᐊᐱᖅᓱᑲᑕᖅᑲᐅᒐᓯ 

ᑖᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ, ᐃᒃᓯᕚᖏᓐᓇᕐᓗᓯ. 2 ᒥᓂᑦᓯᒥᒃ ᑖᒃᑯᐊ ᒥᓂᔅᑕᐃᑦ ᐊᓯᖏᓪᓗ 

ᑖᒃᑯᐊᓗ ᓵᔅᓯᓐᓃᑦᑐᑦ ᐊᓯᔾᔨᕈᓐᓇᖅᓯᓂᐊᕐᒪᑕ. ᐃᒃᓯᕚᖏᓐᓇᕐᓗᓯ, ᐊᒻᒪᓗ ᓄᖅᑲᑲᐃᓐᓇᕐᓗᑕ.  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᒪᓕᒐᒃᓴᖅ 85 - ᐊᑯᓐᓂᐋᒍᑦ ᐊᑐᖅᑐᒃᓴᑦ ᑮᓇᐅᔭᑦ (ᐊᐅᓚᑕᓄᑦ ᐸᖅᑭᔭᖃᕈᑎᓄᓪᓗ) ᒪᓕᒐᖅ, ᓇᐄᓴᐅᑖ 1, 

2023-2024 - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑲᑎᒪᓂᖅ ᐱᒋᐊᒃᑲᓂᕐᓂᐊᓕᕋᑦᑕ. ᒪᓕᒐᒃᓴᖅ 85, ᑮᓇᐅᔭᖅᑐᕈᑏᑦ 

ᐃᓚᒋᐊᕈᑎᖏᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᐱᖁᔭᖅ, ᓵᓴᐅᑎᓕᒃ 1, 2025-2026. ᑖᓐᓇ ᒥᓂᔅᑕ 

ᓵᔅᓯᓐᓃᖃᑎᖃᕈᓐᓇᕐᒪᑦ, ᑭᐅᓇᒃᑰᒻᒪᖔᑕ ᑖᒃᑯᐊ ᓇᓗᓇᐃᑲᐃᓐᓇᒃᑭᑦ ᐊᒻᒪᓗ ᒪᑐᐃᖅᓯᔾᔪᑎᓅᕐᓗᑎᑦ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓃᖃᑎᒋᔭᒃᑲ ᐅᓐᓄᓴ ᓴᐅᒥᓐᓂ ᒪᐃᒐᓐ 

ᕼᐊᓐᑦ, ᒥᓂᔅᑕᑉ ᑐᖏᓕᐊ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᐊᒻᒪᓗ ᑕᓕᖅᐱᓐᓂ, ᑖᓂᐅᓪ ᔭᖕ, ᒥᓂᔅᑕᑉ ᑐᖏᓕᐊ 

ᑮᓇᐅᔭᓕᕆᓂᕐᒧᑦ.  

 

ᐅᓪᓗᒥ ᑕᕝᕙᓃᑦᑐᖓ ᓴᖅᑭᑦᑎᔪᒪᓪᓗᖓ ᐱᖁᔭᒃᓴᖅ 85 − ᐃᓚᒋᐊᕈᑎᑦ ᑮᓇᐅᔭᑦ (ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ) ᐱᖁᔭᖅ, 2025-26.  

 

ᒪᓕᒐᒃᓴᖅ ᐊᖅᑯᑎᒋᓗᒍ, ᒐᕙᒪᒃᑯᑦ ᐅᓄᖅᓯᒋᐊᖁᔨᕗᑦ ᐊᑕᖏᕐᓗᒍ 2025-26 ᐊᐅᓚᑦᑎᔾᔪᑏᑦ ᐋᖅᑭᐅᒪᔾᔪᑏᓪᓗ 

ᐃᓚᒋᐊᕈᑎᑦ ᑮᓇᐅᔭᑦ $5 ᒥᓕᐊᓐ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ.  

 

ᔫᓂ 25, 2025−ᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ ᐊᒻᒪ ᒥᓂᔅᑕ ᑲᒪᒋᔭᓕᒃ ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ 

ᐃᓚᐅᔪᖃᕆᓪᓗᓂ ᓄᓇᕗᑦ ᑐᙵᕕᒃᑯᓐᓂ. ᐊᖓᔪᖅᑳᑉ ᑐᒡᓕᐊ ᐹᓪ ᐃᕐᖓᐅᑦ, ᓇᓗᓇᐃᖅᓯᓚᐅᖅᐳᖅ 

ᐃᒻᒥᓃᖃᑦᑕᕐᓂᖅ ᓱᓕ ᐊᒃᓱᕈᕐᓇᕐᓂᖓᓂᒃ ᓄᓇᕗᒻᒥ. 

 

ᑖᒃᑯᐊ ᑮᓇᐅᔭᑦ ᐱᔭᐅᒋᐊᖃᖅᐳᑦ ᐱᐅᓯᒋᐊᕈᑕᐅᓗᑎᒃ ᐃᓅᓯᕗᑦ ᐊᓐᓂᕐᓇᖅᑐᖅ 2024-2029 ᐱᓕᕆᔾᔪᑎᒃᓴᓄᑦ 

ᐸᕐᓇᐅᑎᒧᑦ. ᐃᓅᓯᕗᑦ ᐊᓐᓂᕐᓇᖅᑐᑦ ᑭᒡᒐᖅᑐᐃᔪᑦ ᐃᖅᑲᓇᐃᔭᖃᑎᒌᓂᑦ ᓄᓇᕗᑦ ᒐᕙᒪᒃᑯᑦ (GN), ᓄᓇᕗᑦ 

ᑐᙵᕕᒃ ᑎᒥᖓᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᙶᖅᑐᖅ ᐃᓅᓯᕗᑦ, ᐃᓱᒪᓕᕆᔨᒃᑯᑦ ᐊᒻᒪ 

ᐅᐃᕆᓯᒪᔪᓕᕆᔨᒃᑯᑦ, ᐸᓖᓯᒃᑯᑦ “V” ᐸᓖᓯᒃᑯᑦ ᐊᒻᒪ ᐃᓵᒃᓯᒪᒋᑦ ᐃᓅᓯᕐᒥ ᑲᑎᒪᔩᑦ. 

ᐊᖏᖅᑕᐅᒃᐸᑦ, ᐅᓄᖅᓯᒋᐊᕈᑕᐅᓂᐊᖅᑐᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖏᖅᑕᐅᓯᒪᔪᑦ 2025-26 

ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓪᓗ ᑮᓇᐅᔭᑦ ᐊᖏᖅᑕᐅᓯᒪᔪᑦ $580.367-ᒥᓕᐊᓂᒃ $585.367-ᒥᓕᐊᓄᑦ. 

ᐱᒋᐊᕈᑎᒋᖅᑲᐅᔭᒃᑲ ᐅᖃᐅᓯᒃᓴᒃᑲ ᐃᓱᓕᑲᓚᐅᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐅᖃᐅᓯᔅᓴᖃᖅᑐᖃᖅᐹᑦ ᑭᓱᑐᐃᓐᓇᕐᒧᑦ? ᐱᑕᖃᙱᒻᒪᑦ, 

ᒪᓕᒐᒃᓴᖅ 85, ᑮᓇᐅᔭᖅᑐᕈᑎᑦ ᐃᓚᒋᐊᕈᑎᖏᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᐱᖁᔭᖅ, ᓈᓴᐅᑎᖓ 1, 

2025-2026. ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. ᒪᒃᐱᒐᖅ 2-ᒨᕐᓗᓯ. ᑲᑎᑦᑐᒋ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ 

ᑐᒃᓯᕌᕆᔭᑦ $5-ᒥᓕᐊᓐ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒐ ᑕᕝᕗᖓᓪᓗᐊᖅᑐᖅ. ᒪᒃᐱᖅᑐᒐᖅ 2 – 2-

ᖑᑎᓪᓗᒋᑦ, ᑮᓇᐅᔭᑎᒍᑦ ᐅᖃᖅᓯᒪᒻᒪᑕ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ ᐱᒋᐊᕐᕕᓕᒃ ᓰᑏᕝᕙ 2025. 

ᑐᒃᓯᕌᖑᔪᖅ 2025-2026 ᐊᕐᕌᒍᓄᑦ ᐱᖓᓱᓄᑦ ᐋᖅᑭᒃᓯᒪᔪᖅ ᑕᐃᓐᓇ ᐊᖏᖅᑕᐅᓚᐅᖅᓯᒪᙱᒻᒪᑦ, ᐊᒻᒪᓗ 

ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑎᒎᓚᐅᖅᖢᓂ. ᑕᐃᒃᑯᐊ ᑮᓇᐅᔭᓕᕆᓂᕐᒧᑦ ᑲᑎᒪᔩᒃ ᐅᖃᕈᓐᓇᖅᑳᑦ 

ᐋᒡᒑᖅᑕᐅᓚᐅᖅᓯᒪᒻᒪᑦ ᑭᓱᒧᑦᑲ ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑦ ᑭᐅᔭᕐᓂᖏᑦᑐᑦ 

ᐅᖃᐅᓯᖃᕈᓐᓇᖏᓐᓇᑦᑕ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᑲᑎᒪᔩᑦ ᑲᑎᒪᔾᔪᑎᕕᓂᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒻᒪᖃ ᑐᑭᓯᓇᖅᓯᑎᒋᐊᒃᑲᓂᕐᓗᒍ, ᒥᓂᔅᑕ. ᑖᓐᓇ ᑲᑎᒪᔾᔪᑎᒋᔭᐅᓚᐅᖅᐹ ᑮᓇᐅᔭᑦ 

ᐊᐅᓚᑕᐅᓂᖏᓐᓄᑦ ᑲᑎᒪᔨᖏᓐᓄᑦ ᐊᑐᕈᒫᕐᓂᐊᖅᑐᓕᕆᑎᓪᓗᓯ ᑲᒪᒋᔭᐅᓚᐅᖅᐊ ᐅᕝᕙᓘᓐᓃᑦ ᑮᓇᐅᔭᓕᕆᓂᕐᒧᑦ 

ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᑲᑎᒪᔨᑎᒎᓚᐅᖅᐸᑦ. ᖁᔭᓐᓇᒦᒃ. ᒥᓂᔅᑕ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᙱᑦᑐᖓ ᖃᓄᖅ ᐱᕙᓪᓕᐊᔾᔪᓯ 

ᐊᑐᖅᑕᐅᓚᐅᕐᒪᑦ ᑖᒃᑯᓄᖓ ᐅᖃᐅᓯᕆᒍᒪᓗᐊᕐᓇᖓᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔭᖕ, ᐃᓐᓇ ᑭᓱᒥᒃᑭᐊᖅ ᐅᐊᔭᓅᖅᑐᒥ ᖃᓂᒃᓴᓗᐊᕐᒪᑦ ᑕᐃᒪᓐᓇ 

ᓂᓪᓕᐊᕗᖅ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑐᑭᓯᔪᒪᑐᐃᓐᓇᖅᑲᐅᔪᖓ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ 

ᑲᑎᒪᔨᓅᖅᑕᐅᓚᐅᖅᐸ, ᓱᒻᒪᒃᑭᐊᕐᖑᓇ ᓵᑦᑎᓐᓃᑉᐸ. ᑭᐅᔭᐅᔾᔮᐸᓪᓚᐃᖏᓐᓇᒪ ᑕᐃᒫᖅᐳᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ ᑭᖑᓪᓕᐅᓕᕐᒥᔪᖅ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓐᓄᓴᒃᑯᑦ. ᑐᑭᓯᒃᑲᓐᓂᕈᒪᓪᓗᖓ ᒪᕐᕉᖕᓂᒃ ᐊᐱᖅᑯᑎᔅᓴᖃᕋᒪ. ᐃᓅᓯᕗᑦ 

ᐊᓐᓂᓇᖅᑐᖅ 2024-2029 ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦ, ᓄᑕᐅᙱᑦᑐᒥ ᐊᔾᔨᒋᙱᓪᓚᕆᒻᒪᒍ ᐅᕝᕙᓘᓐᓃᑦ 

ᖃᓄᐃᓕᖓᕙ ᑖᓐᓇ ᐃᒻᒥᓃᖅᑕᐃᓕᒪᓂᕐᒧᑦ ᑐᕌᖓᔪᖅ? ᐊᒻᒪᓘᓐᓃᑦ ᑲᔪᓯᑐᐃᓐᓇᖅᐸ ᑕᐃᒃᑯᓄᖓ 

ᑲᒪᒋᔭᐅᓯᒪᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᑦᑎᐊᕙᒃ. ᐅᖃᑦᑎᐊᑲᓂᕐᓗᒍ ᐊᓯᔾᔨᖅᓯᒪᔪᖅᑕᖃᖅᐹ 

ᐋᖅᑭᒋᐊᖅᑕᐅᓯᒪᓕᖅᐸᓪᓗ ᑕᐃᒃᑯᐊ ᓄᑕᐅᙱᑦᑐᑦ ᓄᑖᒧᑦ? ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐊᓯᔾᔨᖅᓯᒪᔪᑦ. ᐊᖅᑯᑎᒋᓗᑎᑦ ᒥᓂᔅᑕᑉ 

ᑐᖏᓕᖓ ᒥᔅ ᕼᓐᑕ ᑭᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ, ᒥᔅ ᕼᐊᓐᑦ.  

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᑲᑎᒪᔨᐅᑉ ᐊᐱᖅᑯᑎᖓᓄᑦ. ᓄᓇᕗᑦ 

ᐃᒻᒥᓃᖅᑕᐃᓕᒪᓂᕐᒧᑦ ᐊᐅᓚᔾᔭᐃᔪᑎ ᐸᕐᓇᐅᑎᖏᑦ ᐊᑕᐅᓯᐅᙱᑦᑐᓂᑦ ᐊᐅᓚᔾᔭᑦᑕᐅᔪᔅᓴᓂᑦ ᐃᓗᓕᖃᕐᒪᑦ 

ᐊᒻᒪᓗ ᒐᕙᒪᒃᑯᑦ ᐱᓕᕆᕕᖏᓐᓄᑦ ᐃᖅᑲᓇᐃᔭᖃᑎᒋᔭᑦᑎᓄᓪᓗ. ᑕᐃᒃᑯᐊᓗ ᓵᙵᓗᐊᙳᐊᖅᑕᕗᑦ ᐸᕐᓇᐃᓂᖅ 

ᐊᑐᓕᖅᑎᑦᑎᕙᓪᓕᐊᓂᕐᓗ. ᒐᕙᒪᒃᑯᑦ ᐃᖅᑲᓇᐃᔭᖃᑎᖃᕈᓘᔭᖃᑦᑕᓚᐅᕐᒪᑎ ᑖᓐᓇ ᓯᕗᒧᐊᑉᐸᓪᓕᐊᖁᓪᓗᒍ 

ᓴᖅᑭᔮᖅᑎᑦᑎᓂᖅ ᐱᓕᕆᐊᙳᖅᑎᑕᐅᓯᒪᔪᑦ ᐱᔨᑦᑎᕈᑏᓪᓗ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᒃᑲᓐᓂᕈᒪᓪᓗᒍ ᖃᓄᖅ ᑐᑭᒧᐊᕈᑎᖃᖅᐸᑦ ᐅᑯᐊ 

ᓄᑖᑦ 2024-2029 ᐊᐅᓚᔾᔭᐃᔾᔪᑏᑦ ᐊᑑᑎᖃᑦᑎᐊᖅᐸ? ᐅᕝᕙᓘᓐᓃᑦ ᖃᓄᐃᓕᖓᕙᑦ? ᐃᒻᒪᖄ ᐆᑦᑑᑎᖃᕐᓗᑎᒃ 

ᓇᓗᓇᐃᕈᓐᓇᖅᑭᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ): ᑐᑭᒧᐊᕈᑎᐅᒻᒪᑦ ᒥᔅ ᕼᐊᓐᑦᒧᐊᑦᑕᐅᑎᒋᔪᖓ. 

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᖢᒍᓗ ᑖᓐᓇ ᐊᐱᖅᑯᑎᒋᒻᒪᒍ. ᒪᑯᐊ 

ᐱᕙᓪᓕᐊᓂᖏᑦᑕ ᓇᓗᓇᐃᒃᑯᑕᖏᑦ ᑕᒪᒃᑯᐊ ᐱᕐᔪᐊᖑᔪᑦ. ᔪᓚᐃᒥ ᑲᑎᓚᐅᖅᓯᒪᔪᒍᑦ ᐅᖃᐅᓯᖃᕆᐊᖅᑐᖅᖢᑕ 

ᐃᒻᒥᓃᖅᑕᐃᓕᒪᓂᕐᒥᑦ ᓄᓇᕗᑦ ᐃᑉᓗᐊᓂ, ᐊᒻᒪᓗ ᐱᕙᓪᓕᐊᓃᑦ ᑕᒪᒃᑯᐊ ᐅᓂᒃᑲᐅᓯᕆᔪᒻᒪᓪᓗᑎᒃᑯᑦ. 

 

ᐃᓚᖏᑦ ᑕᐃᒃᑯᐊ ᕿᒥᕐᕈᓇᑦᑕᕗᑦ ᒪᑯᐊ ᓴᖅᑭᑕᐅᓚᐅᕐᓂᖏᑦ ᐸᕐᓇᐃᓂᖏᑦ ᐊᑐᓕᖅᑎᑦᑎᓂᕐᓗ, ᖃᔅᓯᓪᓗ 

ᐱᕙᓪᓕᐊᒻᒪᖔᑦ ᐊᑐᓕᖅᑎᑦᑕᐅᒻᒪᖔᖏᓪᓗ.  

 

ᑖᓐᓇᐅᖅᑲᐅᒻᒥᑎᓪᓗᒍ ᐅᓇ ᑕᑯᓐᓇᓗᐊᙳᐊᖅᑕᕗᑦ ᐊᑐᐃᓐᓇᕈᐃᓯᒪᓗᑕ ᐱᔨᑦᑎᕈᑎᑦ ᓄᓇᕗᒻᒥᐅᓄᑦ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐃᓱᒪᓕᕆᓂᕐᒧᑦ ᑐᕌᖓᓪᓗᑎᒃ ᒪᑯᐊᓗ ᐃᓅᓯᖃᑦᑎᐊᕐᓂᕐᒧᑦ ᐃᒻᒥᓃᕐᓂᒧᓪ. ᓲᖃᐃᒻᒪᑦ 

ᐅᓄᕈᓐᓃᖅᑎᑉᐸᓪᓕᐊᔪᒪᒐᑦᑎᒍᑦ ᑕᒪᒃᑯᐊ ᐃᒥᓃᖃᑦᑕᖅᑐᑦ ᓄᓇᕗᒻᒥ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᑕᕆᒃᑲᓐᓂᕋᕕᖓᓗ. ᒪᕐᕉᒻᒪᑎᒃ ᓱᓕ 

ᑲᙳᓇᖅᑐᓅᕐᓂᐊᕋᓱᒋᑲᐃᓐᓇᕋᒪ. ᑕᕝᕙᓂᔅᓴᐃᓐᓇᖅ ᒪᒃᐱᒐᖓᓂ 2. ᑕᖅᓴᑯᓗᒃᑕᖃᕐᒪᑦ, ᐊᒻᒪᓗ ᐊᐱᖅᑯᑎ 

ᑐᖏᓕᖓᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. 

 

“ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᑖᒃᑲᓐᓂᕈᒪᓂᕐᒧᑦ ᓄᓇᕗᑦ ᒐᕙᒪᒃᑯᑦ ᐃᒻᒥᓃᖅᑕᐃᓕᑎᑦᓯᓂᕐᒧᑦ 

ᐱᓇᓱᓐᓂᕆᔮ ᐃᓅᓯᕗᑦ ᐊᓐᓂᓇᖅᑐᑦ ᐸᕐᓇᐅᑎᓗ ᐱᓪᓗᒍ”  

 

ᐱᐊᓂᑦᑕᐅᓯᒪᕙ ᑕᒪᓐᓇ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ): ᖁᔭᓐᓇᒦᒃ. ᐊᔾᔨᒋᙱᒻᒪᒍ ᐊᐱᖅᑯᑕᐅᕋᑖᖅᑐᓄᑦ ᒥᓂᔅᑕ ᑯᓱᒐᖅ. ᐊᖅᑯᑎᒋᖅᑳᕐᓗᑎᑦ 

ᑭᓯᐊᓂ ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒧᖓ ᐱᕙᓪᓕᐊᓂᖃᖅᓯᒪᔪᖅ. 

ᐊᖅᑯᑎᒋᓗᑎᑦ ᑖᓐᓇ ᒥᓂᔅᑕᐅᑉ ᑐᖏᓕᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑭᐅᒍᓐᓇᕈᓂᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᓐᑦ. 

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᖅᑖ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᓇᐃᓈᕐᓗᒍ, ᐄ’. 

ᑖᓐᓇ ᐃᓚᒋᔭᖓ ᐱᕙᓪᓕᐊᕈᓯᐅᕙᓪᓕᐊᓂᐊᖅᑐᓂᒃ ᐱᕚᓪᓕᕈᑎᔅᓴᒧᑦ, ᐊᒻᒪᓗ ᐊᑐᐃᓐᓇᕈᐃᔪᖃᕐᓗᒍ ᑮᓇᐅᔭᓂᒃ 

ᐱᓕᕆᐊᒃᓴᓄᑦ ᐊᒻᒪ ᑲᒪᒍᓐᓇᖅᓯᓂᕐᒧᑦ ᑕᒪᑐᒧᖓ ᑐᕌᖓᔪᑦ ᓄᓇᕗᒻᒥᐅᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕘᓇ ᐊᐱᕆᑲᐃᓐᓇᕈᒪᕗᖓ.  

 

ᖃᐅᔨᒪᒐᑦᑎᒍᑦ ᐅᓂᒃᑳ ᐊᕐᕌᓂ ᔫᓂᒥ ᓴᖅᑭᑕᐅᓚᐅᖅᓯᒪᒻᒪᑕ ᑕᒪᒃᑯᐊ ᐊᑯᓂᒐᓛᒃ ᐃᓛᓐᓂ 

ᑐᑭᓕᐅᖅᑕᐅᒋᐊᖃᓲᖑᒻᒪᑕ ᐱᐊᓂᑦᑕᐅᒐᓱᓐᓂᖓ ᓯᕗᓂᐊᓂᒃ ᐱᓯᒪᒐᓗᐊᖅᑎᓪᓗᒍ. 

 

ᓱᒻᒪᓕ ᐃᓱᒪᓕᐅᓵᓕᓐᓂᖏᓚᓯ ᓯᕗᓂᐊᓂ ᐊᐱᖅᑯᑎᐅᒍᓐᓇᕐᓗᓂ ᑭᖑᓂᐊᓂ ᐊᐱᖅᑯᑎᐅᒍᓐᓇᕐᓗᓂ 

ᑮᓇᐅᔭᑦᑐᓕᕆᔾᔪᑎᓘᓐᓃᑦ ᑲᒪᑎᓪᓗᑕ, ᑕᐃᒪᓐᓇᓴᐃᓐᓇᖅ ᐊᑐᒃᑲᓐᓂᕋᔭᖁᓇᑕ, ᓲᕐᓗ ᐱᔭᕇᖅᑕᐅᓕᒑᓕᖅᑎᓪᓗᒍ 

ᐱᐊᓂᓕᖅᑎᓪᓗᑕ, ᐊᒻᒪ ᐅᓄᖅᓯᒋᐊᒃᑲᓐᓂᕈᑎᐅᓗᓂ ᒥᑯᔪᑯᓘᔮᖅᑑᒐᓗᐊᖅ, ᑭᓯᐊᓂ $5-ᒥᓕᐊᓐ ᑮᓇᐅᔭᑦ 

ᐊᖏᔪᑲᓪᓛᓘᒻᒪᑦ. 

 

ᓱᒻᒪᓕ, ᑕᒪᒃᑯᐊ ᐊᖏᕈᑕᐅᕙᓚᐅᖅᑐᑦ ᐊᕐᕌᒍ ᓯᕗᓂᐊᓂ ᒐᕙᒪᐅᓕᖅᑎᓪᓗᑕ, ᑲᒪᒋᓕᑕᐃᓐᓇᖅᐱᑎᒍᑦ 

ᐱᐊᓂᓪᓚᕆᓕᖅᑎᓪᓗᑕ? ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᐅᔪᖅ ᒥᓂᔅᑕᑉ ᑐᖏᓕᖓᑕ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑭᐅᒍᓐᓇᑕᖓ, ᐊᖅᑯᑎᒋᓗᑎ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᓐᑦ. 

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᒋᑦ ᐊᐱᕆᒐᕕᑦ. 

 

ᐱᒻᒪᕆᐅᒻᒪᑦ ᐃᓕᑕᖅᓯᒍᑦᑕ ᐅᑭᐅᑦ 26 ᐊᕐᕌᒍᓂ, ᓄᓇᕗᑦ ᖁᓖᖅᓱᖅᓱᓂ ᐅᖓᑖᒍᑦ ᐊᒥᓱᐃᖅᓱᓂᖅᓴᐅᕙᒻᒪᑕ 

ᐃᒻᒥᓃᖅᐸᑦᑐᑦ ᑲᓇᑕᒥ. ᒫᓐᓇᓵᕐᓗ ᐃᓅᓱᑦᑐᑦ ᐃᓅᒍᓐᓃᖅᐸᓕᖅᓯᒪᔪᑦ ᓄᓇᕗᒻᒥ, ᐊᒻᒪᓗ ᑕᒪᒃᑯᐊ 

ᐊᕗᖓᐅᔨᓗᐊᖁᓇᒋᑦ ᐃᑲᔪᖅᑐᐃᒍᑎᐅᔪᓐᓇᖅᑐᑦ ᓴᖅᑭᑕᐅᖁᓪᓗᒋᑦ ᓄᓇᓕᓐᓂᑦ ᓄᓇᓕᒻᒥᐅᑕᓄᑦ ᑕᒪᓐᓇ 

ᓯᕗᒧᐊᖅᑕᐅᒍᒪᓕᓚᐅᕋᑦᑎᒍ, ᐊᑲᐅᓈᖅᑐᑦᓴᐅᖏᑦᑑᒐᓗᐊᖅ ᒫᓐᓇᐅᔪᖅ, ᑭᓯᐊᓂ ᐱᕕᓪᓗᖃᓪᓗᐊᕋᑦᑕ 

ᐃᓅᒍᓐᓃᒃᑲᓐᓂᖅᑐᖃᖁᓇᒍ ᐊᒥᓲᔾᔫᒥᔪᓂᒃ ᕿᓚᒥᐅᔾᔫᒥᓂᖅᓴᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ): ᖁᔭᓐᓇᒦᒃ. ᐄ’, ᐃᑉᐱᓇᖅᑑᒐᓗᐊᖅ ᐅᖃᖅᑕᐃᑦ, ᒥᔅ ᕼᐊᓐᑦ, ᑭᓯᐊᓂ ᖃᐅᔨᒪᒐᒪ 

ᐊᑐᖅᓯᒪᔭᓐᓂᓪᓗ ᐃᓅᓯᓐᓂᑦ ᐊᒥᓲᒻᒪᑕ ᐃᓚᐅᖃᑦᑕᖅᓯᒪᒻᒪᑕ ᐃᒻᒥᓃᑦᑕᐃᓕᑎᑦᑎᓂᕐᒧᑦ, ᑕᒪᒃᑯᐊ 

ᓇᓗᓇᐃᖅᑕᐅᓚᐅᖅᓯᒪᔪᑦ ᐊᕐᕌᒍᑦ ᐊᓂᒍᖅᑐᓂᒃ. ᐊᒻᒪ ᐱᐊᓂᒍᑎᐅᓕᖅᓱᓂ ᐱᓕᕆᐊᔅᓴᐃᑦ ᐃᓚᖏᑦ 

ᐃᖅᑲᓇᐃᔭᖅᑎᑦᓴᐃᓗ, ᐄ ᓇᓗᓇᖏᓚᖅ ᐃᓱᒪᑦᓴᖅᓯᐅᕈᑕᐅᕌᓂᑦᓯᐊᖅᓯᒪᔫᒐᓗᐊᖅ ᐊᖏᕈᑕᐅᖃᑦᑕᓚᐅᖅᓯᒪᔪᓪᓗ 

ᒐᔭᒪᒃᑯᓐᓄᑦ ᐱᒻᒪᑕ. 

 

ᑭᐅᓗᐊᙱᒻᒪᔾᔪᒃ ᓱᒻᒪᒃ ᕿᓚᒥᐅᓂᖅᓴᖅ ᓴᖅᑭᑕᐅᓐᓂᖏᒻᒪᖔᑦ, ᒫᓐᓇᓗ ᑭᖑᓪᓕᖅᐹᖅᓱᓕᖅᑎᓪᓗᑕ 

ᑲᒪᒋᔭᐅᕝᕚᓪᓗᓕᖅᐹ. ᐃᒻᒪᖃ, ᑭᓱ ᒐᕙᒪᒃᑯᑦ ᐊᐅᓚᓂᖏᑦ ᒪᓕᑦᑐᒋᐅᒐᓗᐊᖃᐃ, ᑭᓯᐊᓂ 

ᑭᐅᔭᐅᑦᑎᐊᕈᒥᓇᖅᑑᒐᓗᐊᖅ ᐃᒻᒪᖃ ᐃᑦᓯᕙᐅᑕᖓ ᑮᓇᐅᔭᓕᕆᔨᒃᑯᑦ ᑐᑭᓯᑎᑎᑦᓯᒍᓐᓇᖅᐳᑦ ᐅᕙᓐᓂᒃ ᓇᒃᑯᑦ 

ᑭᖑᕙᕆᐊᕈᑎᖃᓚᐅᖅᓯᒪᒻᒪᖔᑦ ᑕᒪᒃᑯᐊ ᓯᕗᒧᐊᕈᑎᑦᓴᖏᓐᓄᑦ ᐃᓚᖏᑦ. 

ᖃᓄᖅ ᐃᓱᒪᓕᐅᖅᑕᐅᓐᓂᕐᒪᖔᖑᙱᑦᑑᒐᓗᐊᖅ ᑭᓯᐊᓂᓕ ᐅᖃᐅᓯᕈᓘᔭᖃᑦᑕᖅᓯᒪᑎᓪᓗᒍ, 

ᑮᓇᐅᓕᕆᔨᕐᔪᐊᓄᑑᙱᑦᑐᖅ ᐱᓕᕆᖃᑎᒌᑦ ᐱᖃᑦᑕᑎᓪᓗᒋᑦ. 

 

ᐊᓪᓛᒃ ᐅᕙᓂ ᐅᖃᐅᓯᐅᔅᓲᔭᖃᑦᑕᖅᓯᒪᑎᓪᓗᒋᑦ ᓱᒃᑲᓪᓕᔾᔫᒥᔪᒥᑦ ᐱᓕᕆᖁᓪᓗᒋᑦ ᒐᕙᒪᒃᑯᑦ, 

ᑕᑯᓪᓗᐊᙱᑕᐃᓐᓇᕋᒪ ᓱᒻᒪᑦ ᐊᕐᕌᒍᓪᓗᐊᑲᓪᓚᓐᓄᑦ ᒫᓐᓇᒧᑦ ᑎᑭᑕᐃᓐᓇᖅᐹ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᓕᒫᖃᐃ ᑐᕌᖓᒍᓐᓇᖅᐳᑦ, 

ᐊᒥᓲᖃᑦᑕᖅᓯᒪᒻᒪᑕ ᓄᓇᕗᒻᒥ ᐃᒻᒥᓃᖃᑦᑕᖅᓯᒪᔪᑦ, ᑐᐊᕕᕐᓇᖅᑎᒋᓂᖓᓗ ᒐᕙᒪᖁᑎᑦᑎᓐᓂᒃ ᐱᓯᒪᒻᒪᑦ 

ᐃᒻᒥᓃᖅᑕᐃᓕᓂᖅ ᓯᕗᓪᓕᐅᔾᔭᐅᓇᓱᑦᑎᓪᓗᒍ. ᐃᒻᒥᓃᖃᑦᑕᕐᓂᖅ ᐋᓐᓂᓇᖅᑯ, ᐃᒃᓯᕙᐅᑖᖅ, ᐅᖃᐅᑎᑦᓯᐊᖅᐸᒋᑦ. 

 

ᐄ’, ᖃᐅᔨᒪᒐᕕᑦ ᑖᒃᑯᐊ ᑮᓇᐅᔭᓕᕆᔨᕐᔪᐊᒃᑯᑦ ᐱᔾᔪᑎᑦᓴᒥᑦ ᑕᒪᑦᓱᒧᖓ ᐱᑕᖃᓚᐅᙱᒻᒪᑦ, ᒫᓐᓇᒧᑦ ᑭᓯᐊᓂ 

ᐱᑕᖃᓕᑕᐃᓐᓇᕐᓂᖓᓄᑦ. ᐊᖑᑏᑦ ᐱᓕᕆᐊᖑᕙᑦᑐᓅᖓᔪᑦ ᓲᕐᓗ, ᓯᕗᓪᓕᐅᔾᔭᐅᖃᑦᑕᓚᐅᖅᑐᑦ ᑕᐃᑦᓱᒪᓂ 

ᒪᓕᒐᑐᐃᓐᓇᖅᑐᒋᑦ, ᓵᑦᑎᓐᓄᐊᑕᐃᓐᓇᖅᐳᑦ ᑕᕝᕙ ᐃᓚᖏᑦ. ᓯᕗᒧᐊᕈᔾᔨᒋᐊᖅᓯᒪᓕᖅᐸᕗᑦ ᒫᓐᓇᐅᔪᖅ. 

 

ᐊᐃᑦᑖᖑᒐᓗᐊᖅ ᒐᕙᒪᐅᓂᕗᑦ ᐃᓱᓕᓕᖅᑎᓪᓗᒍ ᐱᒻᒪᑦ, ᐋᒡᒑᕈᑦᑎᒍᑦ ᑭᖑᕙᕆᐊᖅᑕᐅᒃᑲᓐᓂᑐᐃᓐᓇᓚᖓᒻᒥᔪᖅ 

ᐊᕐᕌᒍᒧᑦ, ᐄ, ᐃᓱᐊᓗᐊᙱᑦᑑᒐᓗᐊᖅ ᒐᕙᒪᐅᓂᕗᑦ ᐱᓂᖓᓂᒃ ᓴᖅᑭᑕᐃᓐᓇᕐᒪᑦ, ᒐᕙᒪᒃᑯᑦ ᑭᓯᐊᓂ 

ᐃᖏᕐᕋᐃᓐᓇᕆᐊᖃᕐᒪᑕ ᐃᖏᕐᕋᐃᓐᓇᕆᐊᖃᖅᓱᑕᓗ ᓯᕗᒧᑦ ᐃᒻᒥᓃᖅᑕᐃᓕᑎᑦᓯᒍᒪᓂᖅ ᑖᓐᓇ 

ᐊᖏᓂᖅᐹᖑᖃᑕᐅᑦᓴᐃᓐᓇᓚᖓᒻᒪᑦ ᒐᕙᒪᒋᔭᑦᑎᓐᓄᑦ ᒐᕙᒪᐅᓛᖅᑐᓄᓪᓗ ᓯᕗᒧᐊᕈᑦᓴᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. ᐊᐅᓚᔾᔪᑎᓄᑦ $5-ᒥᓕᐊᓐ ᑮᓇᐅᔭᑦ. ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᒐᖓᓂ 1 2 ᐅᖃᐅᓯᖏᓐᓂᑦ, ᑎᑎᕋᖅᓯᒪᔪᖃᕐᒪᑦ 

ᒪᓕᒋᐊᖃᖅᓯᒪᔪᓂᒃ, ᐅᖃᐅᓯᓵᖅᑐᑦ ᐃᓚᖏᑦ ᐱᕚᓪᓕᕈᑎᑦᓴᒧᑦ ᐃᓱᒪᓕᕆᓂᕐᒧᑦ, ᓲᕐᓗ ᐅᑦᑑᑎᒋᓗᒍ ᐊᑏ ᐊᖑᑏᑦ 

ᖃᓄᐃᙱᑦᑎᐊᓂᑦᓴᖓᓄᑦ ᐃᓅᓱᑦᑐᓄᓪᓗ ᓄᓇᓕᐊᖅᑎᑦᓯᕙᕈᑎᐅᔪᓄᓪᓗ. ᐊᑉᐱᖁᑎᖃᖅᐳᖓ ᑖᒃᑯᑑᕙᖅᑲᐃ 

ᐃᓱᒪᒋᔭᐅᓯᕙᑦ ᑮᓇᐅᔭᖃᖅᑎᑕᐅᔪᖅ ᒫᓐᓇᐅᔪᖅ, ᐅᕝᕙᓗᓐᓃᑦ ᐊᓯᖏᑦᑕᐅᖅ ᐱᒐᓗᐊᕆᓪᓗᑏᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐊᑦᑐᐊᓪᓗᐊᑕᕐᒥᒻᒪᑦ ᖃᓄᖅᑑᕈᑎᐅᔪᒧᑦ ᐸᕐᓇᐅᑎᒧᑦ, ᒥᓂᔅᑕ 

ᖃᓄᐃᔅᓴᖏᒃᑯᕕᑦ ᒥᔅ ᕼᐊᓐᑦᒨᑲᐅᑎᒋᒍᒪ? ᑲᔪᓯᒋᑦ.  

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᐊᐱᕆᒻᒪᑦ ᒪᓕᒐᓕᐅᖅᑎ. ᐱᕚᓪᓕᑎᑦᓯᓂᖅ 

ᑖᓐᓇ ᖃᓄᐃᙱᑦᓯᐊᕐᓂᕐᒧᑦ ᐊᖑᑎᓂᒃ ᐊᒻᒪᓗ ᓄᓇᓕᐊᑦᑕᓂᕐᒨᖓᔪᑦ ᑲᑐᔾᔭᐅᔾᔫᒥᓗᑎᓗ ᐱᔨᑦᓯᕋᐅᑏᑦ 

ᑭᙳᖅᑕᐅᔪᓪᓗ, ᑖᓐᓇᐅᒥᒻᒪᑦ ᑮᓇᐅᔭᖅᑎᒍᑦ ᐃᑲᔪᖅᑕᐅᓚᐅᖓᒥᒻᒪᑦ ᑖᒃᑯᐊ ᓄᓇᓕᓐᓂᑦ ᐱᒋᐊᖅᑎᑦᓯᒐᓱᒻᒥᒐᑦᑕ 

ᐃᓕᓐᓂᐊᖅᑐᓕᕆᓂᕐᒥᑦ, ᑭᒡᓕᒍᑎᐅᕙᑦᑐᓪᓗ ᐱᙱᔾᔫᒥᓗᑎᑦ ᓲᕐᓗ ᐄᔭᒐᐃᑦ ᓇᒧᑦ ᑐᖅᑯᖅᑕᐅᕙᓐᓂᖏᑦ, 

ᐃᒥᐊᓗᐃᓪᓗ ᑕᒪᒃᑯᐊᕈᓘᔭᐃᑦ. ᐊᒻᒪᓗ ᐱᓕᒻᒪᑦᓴᐅᑏᑦ ᐃᓕᓴᐅᑏᑦ ᑭᓱᓪᓚᑦᑖᓄᓪᓗ ᐃᑲᔪᖅᑐᐃᒍᑎᐅᒍᓐᓇᖅᑐᑦ 

ᐊᑐᐃᓐᓇᖃᖅᑐᓐᓇᕐᓃᑦ ᑭᑐᓄᑦ ᐃᒻᒥᓃᖅᑕᐃᓕᓂᕐᒧᑦ ᐱᕚᓪᓕᕈᑎᑦᓴᐅᔪᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᓃᑦᑕᕋᓱᓐᓂᐊᕋᒃᑭᑦ ᑖᒃᑯᓇᓂ ᑎᑎᕋᖅᓯᒪᔪᑦ ᓇᐃᓈᖅᑐᓂᑦ. 

ᐊᐱᖅᑯᑎᖃᖅᓱᖓ ᓱᒻᒪᑦ ᑐᓴᓚᐅᕋᑦᑕ ᓄᓇᕕᒻᒥ ᑐᐊᕕᕐᓇᖅᑐᓕᕆᓇᓱᑦᑐᑦ ᐃᓄᓕᕆᔩᑦ ᐸᓖᓯᒃᑯᓪᓗ − ᓄᓇᓕᒻᒥᑦ 

ᐸᓖᓯᐅᔪᑦ, ᖃᓄᖅᑑᖃᑎᒋᔪᓐᓇᓕᖁᓪᓗᒋᑦ ᑐᐊᕕᕐᓇᖅᑐᒧᑦ ᐱᔾᔪᑕᐅᕙᑦᑐᑦ ᐱᓪᓗᒋ ᓲᕐᓗ ᐃᒻᒥᓃᕈᒪᑦᑐᖃᓕᕌᖓᑦ. 

 

ᐊᐱᖅᑯᑎᖃᖅᐳᖓ ᑖᓐᓇ ᐃᓚᒋᒻᒪᖔᒍᑦ ᐸᕐᓇᐅᑎᒧᑦ ᓯᕗᒧᐊᕈᑦᓴᐅᓗᓂ ᐸᕐᓇᐅᑎᐅᑉ ᐊᑖᓃᑦᑐᒥᑦ. ᐃᓱᒪᒋᓪᓗᒋᑦ 

ᐃᓚᒌᑦ ᖃᑕᕐᖑᑎᒌᑦ ᓄᓇᖃᖅᑑᔪᓪᓗ ᑕᒪᒃᑯᐊ ᓯᕗᓪᓕᐅᓗᐊᑕᖅᐸᑦᑐᑦ ᑐᐊᕕᕐᓇᖅᑐᓕᖃᕌᖓᑦ ᓄᓇᓕᓐᓂᑦ 

ᐊᒥᓱᓂᑦ ᑕᒪᒃᑯᐊ ᐅᖃᓗᕝᕕᑦᓴᑑᓲᖑᖅᑰᕐᒪᑕ ᐃᒻᒥᓃᖅᑐᖃᓂᐅᔭᒍᒪᓕᕌᖓᑦ ᐃᓱᒪᒃᑯᓪᓘᓐᓃᑦ ᖃᓄᐃᑦᑐᖃᓕᕌᖓᑦ 



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   51 

 

 

ᐸᓖᓯᒃᑯᑦ ᑕᕝᕙ, ᐃᓛᓐᓂᒃᑯᑦ ᐅᑉᐱᕆᔭᐅᓗᐊᖅᑕᐸᙱᒥᒻᒪᑕ, ᑐᐊᕕᕐᓇᖅᑐᒦᑦᑐᓄᑦ ᖃᓄᐃᓐᓇᖅᑑᒥᑦᑐᓄᑦ ᐸᓖᓯᑦ 

ᐃᓚᒋᔭᐅᓕᕌᖓᑕ, ᐃᓛᓐᓂᒃᑯᑦ ᐸᓖᓯᒃᑯᑦ ᐃᓚᐅᓕᕋᒥᒃ ᐊᑲᐅᙱᕚᓪᓕᕈᑎᐅᓲᖑᒥᒻᒪᑕ ᖃᓄᖅ 

ᐃᑲᔪᕈᑎᐅᒃᑲᓐᓂᕈᓐᓇᖅᑐᒧᑦ.  

 

ᑕᒪᑐᒧᖓ ᐃᓱᒪᒋᖃᓯᐅᑎᓯᓐᓇᕋᓗᐊᖅᓱᒌᓛᒃ ᐃᓛᓐᓂᒃᑯᑦ ᑕᒪᒃᑯᐊ ᐸᓖᓯᒃᑯᑦ ᑕᕝᕙᑦᓴᑑᓕᓲᖑᒥᒻᒪᑕ ᑕᒪᒃᑯᐊ 

ᒪᓕᒐᐅᕙᑦᑐᑦ ᖁᑭᐅᑏᑦ ᑐᖅᑯᖅᓯᒪᑦᑎᐊᕆᐊᖃᕐᓂᖏᑦ ᖁᑭᐅᑏᓪᓗ ᐱᔾᔪᑕᐅᒑᖓᑕ. 

 

ᖃᓄᖅ ᐱᑕᖃᖅᑐᑦᓴᐅᔫᒐᓗᐊᖅ ᓯᕗᒧᒃᑲᓐᓂᕈᑎᑦᓴᒧᑦ ᓄᓇᓖᖃᐃ ᐱᔪᓐᓇᓯᔾᔫᒥᑎᑕᐅᓗᑎᑦ ᖃᓄᖅᑑᑎᖃᓕᕐᓗᑎᑦ 

ᓄᓇᓕᓐᓂᑦ ᐃᓄᓕᕆᔨᑦᑎᒍᑦ, ᐃᓱᒪᓕᕆᔨᑦᑎᒍᑦ, ᐸᓖᓯᒃᑯᓪᓗ, ᑕᒪᒃᑯᐊ ᐃᑲᔪᖅᑑᓗᐊᖅᐸᑦᑐᑦ ᐃᓱᒪᒋᓗᒋᑦ 

ᓄᓇᓕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᔭᓐᓄᑦ. ᐃᑦᓯᕙᐅᑖᖅ 

ᐱᓕᕆᕝᕕᕗᑦ ᑕᒪᒃᑯᓇᙵᑦ ᐃᓱᒪᒋᖃᓯᐅᑎᖃᑦᑎᓴᐃᓐᓇᖅᐳᑦ. ᐱᓇᓲᑎᖃᖅᐳᑦ ᓄᓇᕗᒻᒥᓗ 

ᐊᒡᒍᑕᐅᑦᓴᐃᓐᓇᖅᓱᑎᒃ ᐃᓛᓐᓂᒃᑯᑦ ᖃᓄᐃᑦᑐᑦ ᐊᑐᓃᑦᑕᖅᑐᒋᑦᑕᐅᖅ ᒪᓕᒥᒻᒪᑦ. ᑕᒪᒃᑯᐊ ᖃᓄᐃᑦᑐᓃᑦᑐᑦ 

ᐱᑦᑕᕌᖓᑦ ᐊᑲᐅᓈᕈᔾᔭᐅᓇᓱᐊᓲᖑᔪᑦ ᐃᑲᔪᕈᑎᐅᔪᓐᓇᖅᑐᑦ ᓄᓇᓕᒻᒥᑦ ᐃᑲᔪᖅᒻᑕᐅᒍᓐᓇᖁᓪᓗᒋᓪᓗ ᐃᓚᖐᔪᑦ 

ᐱᔭᕆᐊᖃᕐᓂᖏᑦᑎᒍᑦ ᖃᓄᐃᓐᓇᖅᑐᒦᒃᑯᑎᒃ, ᐃᒻᒥᓃᖅᑐᖃᕐᓂᕈᓂ ᐅᕝᕙᓗ ᐃᒻᒥᓃᖅᑐᖃᕋᓱᓐᓂᕈᓂ. ᐱᓇᓱᕝᕕᕗᑦ 

ᓄᓇᕗᓖᒫᓂᑦ ᑎᒥᐅᓂ ᐱᓇᓱᖃᑎᖃᑦᓴᐃᓐᓇᓲᖑᒻᒥᔪᒍᑦ ᓇᐅᒃᑯ ᐃᑲᔪᕈᓐᓇᕈᑎ ᓄᓇᓕᒻᒥ. 

 

ᐆᑦᑑᑎᒋᓗᒍᑦᑕᐅᖅ ᐃᑲᔪᖅᑐᓲᓂᒃ ᑲᖏᖅᓯᓂᕐᒥ ᓇᓕᐊᓐᓅᕋᓲᖑᒻᒥᒻᒪᑕ ᕿᑭᖅᑖᓗᒻᒧᓪᓘᓐᓃᑦ ᑐᐊᕕᕐᓇᖅᑐᒦᑦᑐᑦ 

ᐃᑲᔪᖅᑐᐃᒋᐊᖅᑐᖅᑐᐃᑦ ᑖᒃᑯᐊ ᐃᓚᓕᐅᑎᓯᕙᑦᑐᑦ ᑕᒪᐃᓐᓂᒃ ᖃᓄᐃᑦᑑᓂᖓ ᒪᓕᑦᑐᒍ. ᐱᓇᓱᐊᖃᑎᒌᑉᐸᑦᑐᒍᑦ 

ᑕᒪᓐᓇ ᑲᒪᑦᓯᐊᕐᓂᖃᖁᓪᓗᒍ ᖃᓄᐃᒍᑕᐅᔪᖅ ᐱᔾᔪᑕᐅᒐᓗᐊᖅᐸᑦ ᖃᓄᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈ ᐃᓕᓐᓂᐊᑎᑦᑎᓂᖅ ᐱᓕᒻᒪᔅᓴᐃᓂᖅ ᐅᖃᐅᓯᐅᖅᑲᐅᒻᒪᑦ 

ᐃᓚᒋᔭᐅᓂᐊᕐᓗᓂ ᑖᔅᓱᒧᖓ ᐸᕐᓇᐅᑎᒧᑦ, ᑐᑭᓯᒋᐊᕈᒪᔪᖓ ᑖᒃᑯᐊ ᐃᓕᓐᓂᐊᑎᑦᑎᒐᔭᕐᒪᖔᑕ ᒫᓐᓇ 

ᐃᖅᑲᓇᐃᔭᖅᑎᐅᔪᓂᑦ ᐅᐸᒋᐊᖃᑦᑕᖅᑐᓂᒃ ᑐᐊᕕᕐᓇᖅᑐᖃᓕᕋᐃᒻᒪᑦ, ᐅᕝᕙᓘᓐᓃᑦ ᐃᓕᓐᓂᐊᑎᑦᑎᔪᖃᕐᓂᐊᖅᑲᑦ 

ᐅᕝᕙᓘᓐᓃᑦ ᐃᓕᓐᓂᐊᕈᑎᔅᓴᓕᐊᖅᑐᖃᕐᓂᐊᖅᑲᑦ ᓄᓇᓕᓐᓄᑦ ᑐᐊᕕᕐᓇᖅᑐᓂᑦ ᓄᖅᑲᑎᑦᑎᒐᓱᐊᖅᑎᐅᒐᔭᖅᑐᓄᑦ, 

ᐊᒻᒪ ᓯᕗᓪᓕᖅᐹᒥ ᓯᓛᒃ ᐅᐸᖅᑳᓲᖑᒻᒪᑕ ᓄᓇᓕᓐᓃᑦᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓕᓐᓂᐊᖅᑎᑕᐅᖃᑦᑕᖅᓯᒪᔪᐃᑦ 

ᐊᑕᖏᖅᑐᑎᒃ ᑕᐃᒃᑯᐊ ᐊᐱᖅᑯᑎᒋᕋᑖᖅᑕᖏᑦ, ᐃᓕᓐᓂᐊᖅᑎᑕᐅᖃᑦᑕᖅᑐᐃᑦ ᐊᔾᔨᒌᙱᑦᑐᓂᑦ 

ᐃᓱᒪᓕᕆᔨᕈᖅᐸᓪᓕᐊᔪᐃᑦ. ᓄᑖᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓪᓗᑎᒃ ᑐᐊᕕᕐᓇᖅᑐᓕᕆᔨᓄᑦ, ᑭᐅᔾᔪᑎᒋᒐᔭᖅᑕᕋ 

ᑖᒃᑯᐊᓕᒫᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓᓂ 1ᖓᓂ ᓇᓗᓇᐃᑐᖁᑎᖏᓐᓂ, ᐃᖅᑲᓇᐃᔭᖅᑐᓕᕆᓂᐅᑉ ᒥᔅᓵᓄᑦ 

ᐃᓅᓱᑦᑐᓂᒃ ᑭᒡᒐᖅᑐᐃᔨᖃᕐᖓᑕᒎᖅ ᒐᕙᒪᒃᑯᑦ ᐱᓕᕆᓕᒫᖏᓐᓂᑦ. ᖃᓄᖅ ᑖᓐᓇ ᑐᑭᖃᕐᒪᖔᑦ 

ᓇᓗᓇᐃᖅᑕᐅᒍᓐᓇᖅᑲ ᐊᐅᓚᔾᔭᐃᒋᐊᕈᑎᔅᓴᓂᒃ ᐸᕐᓇᐅᑎᓂ ᖃᓄᖅ ᐃᓚᒋᔭᐅᒻᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓗᓕᖏᑦ ᐅᖃᐅᓯᕆᒍᓐᓇᖅᑕᖏᑦ 

ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᐅᑉ ᑐᖏᓕᖓᑕ, ᐃᔅᓯᕙᐅᑕᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᔅ ᕼᐊᓐᑦ. 

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᒪᒃᑯᒃᑐᐃᑦ 

ᐃᓅᓱᑦᑐᑦ ᐱᖃᑕᐅᖃᑦᑕᖅᓯᒪᔪᐃᑦ ᐱᕙᓪᓕᐊᑎᑦᑎᑎᓪᓗᒋᑦ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐊᐅᓚᔾᔭᐃᒋᐊᕈᑎᔅᓴᐅᔪᓂᒃ 

ᐊᒻᒪ ᑲᑎᑦᑐᖃᖅᑎᓪᓗᒍ ᐃᒻᒥᓃᖅᑕᐃᓕᓂᐅᑉ ᒥᔅᓵᓄᑦ ᐱᖃᑕᐅᖃᑦᑕᔪᒻᒥᒻᒪᑕ ᔪᓚᐃᒥ, ᐃᓅᓱᑦᑐᐃᑦ 

ᐱᖃᑕᐅᕈᖅᑎᑕᐅᖃᑦᑕᖅᓯᒪᔪᐃᑦ ᓇᒻᒥᓂᖅ ᓇᓗᓇᐃᖅᓯᓪᓗᑎᓪᓗ ᐊᑑᑎᖃᕐᓂᖅᓴᐅᔪᓂᒃ 

ᐱᖃᑕᐅᑎᑕᐅᖃᑦᑕᕈᒪᓪᓗᑎᒃ ᓄᓇᕗᑦ ᐃᓗᐊᓂ, ᒐᕙᒪᒃᑯᑦ ᐱᓕᕆᑎᑦᑎᑎᓪᓗᒋᑦ, ᐱᕕᖃᕈᒪᓪᓗᑎᒃ 

ᐃᓅᓱᑦᑑᖃᑎᒥᓄᑦ ᓂᓪᓕᐊᖃᑦᑕᕈᒪᒻᒪᑕ, ᑐᓴᐅᒪᑎᑦᑎᔾᔪᑎᓂᓪᓗ ᓴᓇᖃᑕᐅᖃᑦᑕᕈᒪᓪᓗᑎᒃ, ᐱᓕᒻᒪᑦᑎᑦᑎᓂᖅ, 

ᑐᓴᐅᒪᔪᓕᕆᓃᑦ ᑕᐃᒪᐃᑦᑐᓪᓗ. ᑖᓐᓇ ᑖᔅᓱᒧᖓ ᑐᕌᒐᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᑕᐃᒪᐃᓕᒐᕕᑦ. ᑕᐃᒪ ᐅᓄᖓᒃᑲᓐᓂᒋᐊᖅ ᐊᑐᐃᓐᓇᖃᕈᓐᓃᕐᔫᑎᒥᑕᐅᓗᑎᒡᒎᖅ 

ᐃᒻᒥᓃᕋᓱᐊᖁᑕᐅᖃᑦᑕᓲᓄᑦ. ᑕᕝᕙ ᖁᑭᐅᑎᓕᕆᓂᕐᒥᒃ ᐃᓕᓴᑎᑦᑎᓂᖅ, ᖁᑭᐅᑏᓪᓗ ᑮᖏᓐᓂᒃ ᑐᓂᐅᖅᑲᐃᓂᖅ 

ᐊᒻᒪ ᐃᓕᓐᓂᐊᑎᑦᑎᓂᖅ ᖁᑭᐅᓯᔭᑦᑎᐊᓂᕐᒥᒃ, ᐊᒻᒪᑦᑕᐅᖅ ᐃᑦᑎᕐᕕᐅᔭᓂᒃ 

ᖁᑭᐅᑎᒃᑯᕕᑦᑖᑎᑦᑎᖃᑦᑕᓂᖅᓴᐅᓗᑎᒃ.  

 

ᓯᕗᓪᓕᖅᐹᖅ ᐊᐱᖅᑯᑎᒋᖅᑳᕈᒪᔭᕋ ᑕᒪᐃᑦᑐᑐᐊᓂᒃ ᓵᙵᑎᒻᒪᖔᑕ ᐃᓪᓗᒥ ᐊᑐᐃᓐᓇᐅᓲᓂᒃ, 

ᐊᑐᐃᓐᓇᖃᕈᓐᓃᑎᑦᑎᒐᓱᐊᕐᓂᕐᒥᒃ. ᐅᑯᐊ ᐃᓪᓘᑉ ᐃᓗᐊᓂ ᐊᑐᐃᓐᓇᖃᕈᓐᓃᑎᑦᑎᓇᓱᓐᓂᐅᔪᑦ, ᓇᒻᒥᓂᓗᓐᓂ, 

ᓇᒻᒥᓂᖅ ᐊᖏᕐᕋᕆᔭᐅᓲᓂ ᐃᓪᓗᐃᑦ ᓴᓇᔭᐅᓂᖕᓄᑦ ᒪᓕᒐᖏᑦ ᐊᓯᔾᔨᖅᑕᐅᒋᐊᓵᓕᖅᑲᑦ, ᐃᓪᓗᖏᓪᓘᓐᓃᑦ 

ᐋᖅᑭᒋᐊᖅᑕᐅᒍᓐᓇᕐᓗᑎᒃ ᕿᒥᕝᕕᐅᓂᐅᓴᙱᓂᖅᓴᐅᖃᑦᑕᓂᐊᕐᖓᑕ. ᓱᒻᒪᑦ ᐃᓪᓘᑉ ᐃᓗᐊᓂᑐᐊᖅ 

ᐊᖏᕐᕋᕆᔭᐅᔪᑐᐊᓂ ᑕᐃᒪᐃᓕᐅᕋᓱᑉᐱᓯ, ᒪᑯᐊᓕᑭᐊᖅ ᐱᙳᐊᕐᕖᓪᓘᓐᓃᑦ, ᐃᓄᒋᐊᕝᕕᐅᖃᑦᑕᑐᐃᓪᓘᓐᓃᑦ 

ᑕᑯᓐᓈᖃᓯᐅᑎᙱᒻᒪᖔᔅᓯᐅᒃ ᐊᓯᖏᑦᑕᐅᖅ ᑭᒃᑯᓕᒫᓄᑦ ᐃᓯᖅᑕᐅᓲᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑦ ᑭᐅᓗᒍ ᐃᓪᓗᓕᕆᔨᕐᔪᐊᒃᑯᑦ 

ᐃᑲᔪᕐᒥᔪᑦ ᓯᕗᓕᖅᑎᐅᓪᓗᑎᒃ ᐱᔭᕆᐊᑐᓂᖅᓴᐅᑎᑦᑎᒐᓱᑦᑐᑦ ᖁᑭᐅᑎᓂᒃ ᐊᑐᐃᓐᓇᖃᙱᔾᔫᒥᑎᑕᐅᓗᑎᒃ 

ᑮᔅᓯᒪᕕᔅᓴᐅᔪᓂᓪᓘᓐᓃᑦ ᑮᒍᓐᓇᖅᑐᓂᑦ ᐃᓪᓗᕈᓯᓕᐅᕐᓗᑎᒃ ᖁᑭᐅᑎᒃᕕᐅᖃᑦᑕᕋᔭᖅᑐᓂᒃ. 

 

ᐊᒻᒪᒃᑕᐅᖅ ᖃᐅᔨᒐᓱᒻᒥᔪᐃᑦ ᖁᑭᐅᑎᐅᙱᑦᑐᓂᒃ ᐃᒻᒥᓃᕈᑕᐅᒍᓐᓇᖅᑐᓂᒃ ᐊᑐᕆᐊᖏᑕ 

ᐊᑲᐅᙱᓐᓂᖅᓴᕈᖅᑎᑦᑎᒐᓱᓐᓂᕐᒥᒃ. ᐃᓪᓗᓕᕆᔨᒃᑯᓐᓄᑦ ᕿᒥᕐᕈᐊᖅᑕᐅᔪᖅ ᑖᓐᓇ. 

 

ᐊᒻᒪᓗᑦᑕᐅᖅ ᐊᓯᖏᓐᓄᑦ ᒐᕙᒪᒃᑯᑦ ᐱᓕᕆᕕᖏᓐᓅᕐᓂᐊᕐᒪᖔᑦ ᖃᐅᔨᒋᐊᖃᖅᑕᕗᑦ 

ᐊᐅᓚᑦᑎᑦᑎᐊᕐᓂᖅᓴᐅᒍᓐᓇᙱᒃᑲᓗᐊᕐᒪᖔᑦᑕ ᐃᒻᒥᓃᕈᑕᐅᒍᓐᓇᖅᑐᓂᒃ ᒐᕙᒪᒃᑯᑦ ᐃᓪᓗᖁᑎᖏᓐᓂ 

ᐃᓄᒋᐊᕝᕕᐅᓲᓂᓪᓗ, ᑲᒪᒋᙱᓇᑦᑎᒍᑦ ᓱᓕ, ᑲᒪᒋᔭᐅᔪᒫᖅᑐᔅᓴᐅᔫᒐᓗᐊᑦ. ᒫᓐᓇᓕ ᑲᒪᓂᖅᓴᐅᒐᓱᑦᑕᐃᑦ 

ᐊᖏᕐᕋᕆᔭᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᑕᐃᒪᐃᓕᒐᕕᙵ. ᖃᐅᔨᒪᔪᖓᐃᓛᒃ ᐃᒻᒥᓃᖅᑐᖃᓲᖑᒻᒥᒻᒪᑦ ᐃᓄᒋᐊᕝᕕᐅᓲᓂᒃ 

ᑕᐃᒪᐃᒐᔪᐃᑦᑑᒐᓗᐊᖅ ᑕᐃᒪᐃᑦᑐᖃᓚᐅᓲᖑᒻᒪᑦ. ᑖᓐᓇᑦᑕᐅᖅ ᐃᓱᒪᒋᔭᐅᖃᑕᐅᒋᐊᖃᖅᑐᒋᒐᒃᑯ, 

ᐱᒻᒪᕆᐅᓱᒋᓪᓗᒍᓗ ᖃᐅᔨᒪᔭᐅᑦᑎᐊᕋᓱᑉᐸᑕᑦᑕᐅᖅ ᐊᑦᑕᓇᙱᑦᑐᒦᓐᓂᐊᕐᖓᑕ ᑭᒃᑯᑐᐃᓐᓇᕐᓄᑦ ᐃᓪᓗᐃᑦ. 

ᑖᒃᑯᐊᓕᑭᐊ ᐊᒥᓱᕈᕆᐊᖅᓯᕆᐊᕐᓂᕆᔭᓯ ᖁᑭᐅᑎᒃᑯᕕᔅᓴᓂᒃ ᑮᓲᓂᒃ, ᑕᐃᒪᐃᔾᔮᓲᖑᒻᒥᒻᒪᑦ ᐃᒻᒥᓃᕈᒪᔪᖃᓕᕋᐃᒻᒪᑦ 

ᑮᖃᓲᖑᒋᓪᓗᑎᑦᑕᐅᖅ ᖁᑭᐅᑎᒃᑯᕕᒋᔭᖓᓄᑦ ᑮᔅᓯᒪᔫᒐᓗᐊᒧᑦ ᑮᓕᔭᖅᑐᖅ ᐃᒻᒥᓃᕈᒪᓕᓲᖑᒻᒥᒻᒪᑕ. 

ᖃᐅᔨᒪᙱᒃᑲᓗᐊᖅᑐᖓ ᑕᐃᒪᐃᒍᓐᓇᕋᔭᕐᒪᖔᑦ, ᖃᐅᔨᒋᐊᕈᓐᓇᖅᑭᓯᖃᐃ ᒪᕐᕉᓕᖅᑲᔪᒥᒃ ᐋᖅᑭᔅᓯᒍᔅᓯ 

ᑮᖏᔾᔮᖅᑕᐅᒍᓐᓇᕋᓗᐊᕐᓗᓂ ᐃᑦᑎᕐᕕᐅᔪᖅ ᐊᒻᒪᓗ ᒪᑐᐃᖅᓯᒍᓐᓇᕋᓗᐊᕐᓗᓂ ᑖᔅᓱᒥᖓ, 

ᐊᑐᐃᓐᓇᖃᙱᓐᓂᖅᓴᐅᑎᑕᐅᓗᓂ ᑮᔅᓯᒪᔪᒧᑦ ᐊᑦᑕᓇᙱᑦᑐᒦᔾᔫᒥᓂᐊᕐᖓᑕ.  

 

ᖃᐅᔨᒪᒐᒪ ᐊᑐᖅᓯᒪᔭᓐᓂᒃ ᐅᖃᖃᑎᖃᖃᑦᑕᖅᑐᖓᓗ ᓄᓇᕗᒻᒥᐅᓂᒃ ᐃᓚᒌᑦ ᑕᒪᐅᓈᖅᓯᒪᒻᒪᑕ ᐊᑐᖅᓯᒪᑦᒪᑕ 

ᑕᐃᒪᐃᑦᑐᒥᒃ, ᑕᐃᓐᓇ ᐃᒻᒥᓃᕐᓂᐅᓴᔪᖅ ᒪᑐᐃᖅᓯᔾᔪᑎᖃᖅᑐᓂ ᑕᐃᒃᑯᓂᖓ ᖁᑭᐅᑎᒃᑯᕕᐅᔪᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᕿᒥᕐᕈᒋᐊᕈᓐᓇᖅᑕᕗᑦ 

ᒪᓕᒐᓕᕆᔨᒃᑯᑎᒍᓪᓘᓐᓃᑦ ᐊᓯᐊᒍᓪᓘᓐᓃᑦ ᑎᒥᐅᔪᒃᑯᑦ. ᒪᕐᕉᓐᓄᑦ ᒪᑐᐃᖅᑕᐅᒍᓐᓇᕐᓗᑎᓪᓘᓐᓃᑦ ᐃᓄᓐᓄᑦ. ᒫᓐᓇ 

ᐱᔭᕆᐊᑐᔪᐊᓘᔪᖅ ᑲᒪᒋᒐᓱᐊᕆᐊᔅᓴᖅ. 

 

ᐊᒻᒪ ᒫᓐᓇ ᑐᕌᒐᖃᖅᑐᒍ ᐅᓪᓗᒥ ᓱᒋᐊᕈᓐᓇᕐᒪᖔᑦᑕ, ᖃᓄᖅ ᐱᓕᕆᒋᐊᕈᓐᓇᕐᒪᖔᑦᑕ ᐊᒻᒪ ᒪᓕᒐᓕᕆᔨᒃᑯᑦ 

ᐅᖃᖃᑎᒋᔪᓐᓇᑦᑎᐊᖅᑕᕗᑦ ᑕᐃᒪᐃᑦᑐᖅᑕᖃᕐᒪᖔᑦ ᐊᐱᖅᑯᑕᐅᕋᑖᖅᑑᑉ ᐊᔾᔨᖏᓐᓂᒃ ᒪᕐᕉᓐᓂᒃ ᐊᔾᔨᒌᙱᑦᑑᓐᓃᒃ 

ᒪᑐᐃᕈᑎᖃᕐᓗᓂ. ᑖᓐᓇ ᐅᖃᐅᓯᕆᒍᓐᓇᖅᑕᕗᑦ ᐱᓪᓚᕆᐅᕐᒪᑦ, ᑕᐃᒪᐃᑦᑐᖃᓪᓚᕆᓲᖑᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔅᓯᕙᐅᑕᖅ, ᒪᑐᐃᖅᓯᒍᑎᒋᖅᑲᐅᔭᖏᓐᓂ ᑖᓐᓇ ᓈᒻᒪᒋᙱᓐᓇᒃᑯ 

1ᖓᓂ ᔫᓐ 2925ᖑᑎᓪᓗᒍ ᐋᓐᓂᐊᖅᑕᐅᓕᓕᕆᔨᒃᑯᑦ ᒥᓂᔅᑕᖓ ᐊᒻᒪ ᒥᓂᔅᑕ ᑲᒪᔨᐅᔪᖅ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ, ᓴᓂᓕᖃᖅᑐᑎᒡᒎᖅ ᓄᓇᕗᑦ ᑐᙵᕕᒃᑯᑦ ᐊᖓᔪᖅᑳᖓᑕ ᑐᖏᓕᖓᓂᒃ ᐹᓪ ᐃᕐᖓᐅᑦ 

ᓇᓗᓇᐃᖅᓯᓂᕐᖓᑕ 

ᐃᒻᒥᓃᖃᑦᑕᕐᓂᖅ ᓱᓕ ᑐᐊᕕᕐᓇᕐᖓᑦ ᓄᓇᕗᒻᒥ. 

 

ᐊᐱᖅᓱᓚᕿᒋᐊᖃᓯᕗᖓ ᐅᓇ ᐱᖁᔭᔅᓴᖅ ᑲᔪᓯᑎᑕᐅᑉᐸᑦ, ᐃᒃᓯᕙᐅᑖᖅ, ᐊᒻᒪ ᑕᐃᒪᐃᖁᔨᑦᑕᕋᓗᐊᖅᐳᖓ, ᐃᓛᒃ 

ᐊᐱᖅᑯᑎᒐ, ᐋᓐᓂᐊᖅᑕᐃᓕᓕᕆᔨᒃᑯᑦ ᐱᒍᓐᓇᖅᓯᑐᐊᓪᓚᕆᒃᑯᓂ ᑮᓇᐅᔭᓂᒃ ᑐᔅᓯᕋᕆᐊᕆᕈᓐᓇᓂᐊᖅᑲᑦ, ᒫᓐᓇ 

ᓈᒻᒪᓯᔾᔭᐅᓛᓕᕋᑦᑕ ᒫᓐᓇᑦᑎᐊᖅ ᑖᓐᓇ 7ᒋᔭᖓᓄᑦ ᒪᓕᒐᓕᐅᕐᕕᒻᒧᑦ ᐱᓕᕆᐊᖑᒋᐊᑦᑕᐅᑎᒋᖁᔨᒍᓐᓇᖅᑲᖃᐃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ, ᒥᔅᑕ ᖂᑭᐊᖅ, ᒥᓂᔅᑕ ᑕᐃᒫᒃ ᑭᖑᓪᓕᕐᒧᑦ ᒐᕙᒪᒧᑦ 

ᐅᖃᕈᓐᓇᕋᔭᙱᑦᑐᖅ. ᑭᖑᓪᓕᐅᓛᕐᖓᑕ ᒐᕙᒪᐃᑦ. ᒥᔅᑕ ᖂᕿᐊᖅ, ᐊᓯᐊᓂᒃ ᐊᐱᖅᑯᓯᒃᓴᖃᒃᑲᓂᖅᐲᑦ? 

 

ᖂᕿᐊᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. ᐃᒫᒃ ᐊᐱᕆᖔᓕᕐᓗᖓ. ᖁᑭᐅᑎᓂᒃ ᑮᓯᖃᑦᑕᕐᓂᖅ, ᑮᓂᓪᓗ 

ᑐᓂᐅᖅᑲᐃᓂᖅ. ᒪᓕᒐᓕᐅᖅᑎᕈᓚᐅᕐᓇᖓ ᒐᕙᒪᐅᓚᐅᖅᓯᒪᔪᖅ ᓯᕗᓂᕆᔪᔭᖓᓘᓐᓃᑦ ᑕᑯᖃᑦᑕᔪᒐᒪ ᐃᒪᐃᑦᑐᒥᒃ. 

ᐊᒥᓱᐃᑦ ᑮᓲᑦ ᐃᑦᑎᕐᕕᐅᔭᐃᑦ ᓴᓇᔭᐅᖃᑦᑕᑕᖅᑯᐃᑦ, ᐸᓖᓯᒃᑯᑦ ᐃᑲᔪᖅᑎᑖᕐᓗᑎᒃ, ᑲᓇᑕᒥ ᐸᓖ ᓯᒃᑯᖏᑦ, 

ᖃᐅᔨᒪᔭᐅᒻᒪᑦᑕᐅᖅ ᖃᐅᔨᒪᒐᒃᑲᑦᑕᐅᖅ ᐊᒥᓱᐊᓗᐃᑦ ᓄᓇᕗᒻᒥᐅᑦ ᖁᑭᐅᑎᓕᕆᓂᕐᒧᑦ ᓇᐃᓴᖃᙱᒻᒪᑕ 

ᓴᒃᑯᑖᕈᑎᖃᙱᒻᒪᑕ.  

 

ᐃᓱᒫᓘᑎᖃᕋᒪᓕ ᐊᓯᖏᓐᓂ ᓄᓇᕗᒻᒥᐅᑕᕐᓂ ᖁᑭᐅᑎᑖᖅᓯᒪᙱᑦᑐᓂᒃ ᖁᑭᐅᓯᔭᕈᓐᓇᐅᑎᓂᒃ ᐊᖏᕐᕋᒥᓂᒃ 

ᖁᑭᐅᖅᓯᔭᕈᓐᓇᐅᑎᖏᓐᓂᒃ. ᐋᓐᓂᐊᖅᑕᐃᓕᓕᕆᔨᒃᑯᑦ ᒪᓕᒐᓕᕆᔨᒃᑯᓐᓂ ᐱᓕᕆᖃᑎᖃᕐᓗᑎᒃ ᑭᓇᑐᐃᓐᓇᖅ 

ᑕᐃᒪ ᑮᖃᙱᑉᐸᑦ ᖁᑭᐅᑎᖏᓐᓄᑦ, ᖁᑭᐅᑎᒃᑯᕕᖃᙱᑉᐸᑕ ᐱᔭᕆᐊᑭᓐᓂᓴᒃᑯᑦ ᑕᐃᒪᐃᑦᑐᓂᒃ ᑐᔅᓯᕋᕈᓐᓇᕐᓗᑎᒃ 

ᐸᓖᓯᒃᑯᓐᓂᑦ ᖁᑭᐅᑎᓄᑦ ᕿᓗᕕᖓᓄᑦ ᑮᖏᓐᓂᒃ. 

 



ᓇᒡᒐᔾᔭᐅ, ᓯᑎᐱᕆ 15, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   54 

 

 

ᑕᖅᑲᐅᙵᖃᐃ ᑐᓴᖅᑕᐅᑎᑦᑎᓗᑎᒃ ᖁᑭᐅᑎᒧᑦ ᑮᖃᙱᒃᑯᔅᓯ ᐊᒻᒪ ᖁᑭᐅᑎᖃᕆᐊᖃᖁᑎᒥᒃ ᐸᐃᑉᐹᖃᙱᒃᑯᔅᓯ 

ᐱᒐᓱᐊᖁᔭᐅᓗᑎᒃ. 

 

ᓄᓇᕗᒻᒥᐅᒐᓛᓗᐃᑦ ᑯᔅᓴᓱᒻᒪᑕ ᐸᓖᓯᒃᑯᓐᓅᕆᐊᔅᓴᖅ ᒪᓕᒐᓕᕆᔨᒃᑯᓐᓅᕆᐊᔅᓴᓘᓐᓃᑦ ᑕᐃᒪᐃᑦᑐᓂᒃ 

ᑐᔅᓯᕋᕆᐊᖅᑐᕐᓗᑎᒃ. 

 

ᑭᓇᑐᐃᓐᓇᕐᒥᒃ ᐊᑦᑕᓇᖅᑐᒦᖁᔨᙱᑦᑎᐊᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᐱᒻᒪᕆᐅᒻᒪᑦ ᐃᓛᒃ, ᐅᕙᒍᑦ 

ᖁᑭᐅᑎᖃᖅᑐᒍᑦ ᖃᐅᔨᒪᑦᑎᐊᕋᓱᒋᐊᖃᖅᑐᒍ ᑮᔅᓯᒪᑦᑎᐊᕋᓗᐊᕐᒪᖔᑕ ᐊᒻᒪ ᑮᔅᓯᒪᔪᒥᒃ ᐱᖃᙱᒃᑯᕕᑦ ᑕᕝᕙ 

ᑖᒃᑯᐊ ᑮᓇᐅᔭᓂᒃ ᑐᔅᓯᕌᕋᓱᐊᖅᑯᒍᑦ ᑮᓇᐅᔭᓂᒃ ᐊᑐᐃᓐᓇᖃᕋᔭᕋᑦᑕ ᖁᑭᐅᑎᒃᑯᕕᑦᑖᕈᒪᔪᓂᒃ 

ᐱᑎᑦᑎᖃᑦᑕᕈᓐᓇᕋᔭᕋᑦᑕ ᓄᓇᕗᒻᒥ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥ ᐊᐱᖅᑯᑎᖃᕐᓗᖓ. ᖃᓄᖅ ᐊᑦᑐᖅᓯᓂᐊᖅᑐᒋᔭᐅᕙᑦ 

ᑮᓇᐅᔭᖏᑦ ᐊᑐᓗᐊᖅᓯᒪᑉᐸᑕ ᑮᓇᐅᔭᑦ ᑖᒃᑯᐊ ᐊᖏᖅᑕᐅᓐᓂᖅᑲᑕ, ᖃᓄᖅ ᐅᖓᑖᓅᕐᓂᐅᓴᕙᑦ ᑮᓇᐅᔭᔅᓴᓯ 

ᐊᑐᕈᒫᕐᓂᐊᖅᑐᖁᑎᔅᓴᓯ? ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᐊᑦᑎᐊᕈᐊᐃ, ᐅᑕᖅᑭᑲᐃᓐᓇᕆᑦ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓚᖓ ᑐᓴᕇᕋᑖᕋᕕᐅᒃ ᑭᐅᔾᔪᑎᔅᓴᕋ. $5-ᒥᓕᐊᓐ ᑖᓐᓇ ᑐᔅᓯᕌᕆᔭᕗᑦ, ᖃᓄᒃᑲᓐᓂᖅ 

ᐱᓕᕆᒋᐊᖃᕐᒪᖔᑦᑕ ᖃᐅᔨᔾᔪᑎᒋᔪᓐᓇᕋᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᖅᑕᐅᑦᑎᐊᕈᓐᓇᖅᑲ. ᐃᖅᑲᐅᒪᒍᓐᓇᙱᓐᓇᒪ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᓗ 

ᖃᑦᑎᓂᒃ ᐊᖏᔪᒻᒪᖔᑦᑕ ᐳᐃᒍᕋᒃᑭᑦ. ᑮᓇᐅᔭᓂᓪᓗ ᐃᓚᒋᐊᖅᓯᓯᒪᒻᒪᖔᑦᑕ ᑕᕝᕙᓂ ᐊᕐᕌᒍᒥ. ᑖᓐᓇ ᑕᐃᒪ 

ᐊᑐᓗᐊᖅᓯᒪᓂᐊᖅᑐᒋᔭᐅᒻᒪᑦᑕᐅᖅ ᐅᕝᕙᓘᓐᓃᑦ ᖄᖏᕐᓂᑯᓗᐊᕐᓂᐊᖅᑐᑎᒃ ᑖᓐᓇ ᑮᓇᐅᔭᖏᓐᓂᒃ ᒐᕙᒪᒃᑯᑦ, 

ᖃᓄᖅ ᐊᑦᑐᖅᓯᒐᔭᖅᑲ $5-ᒥᓕᐊᓐᓂᒃ ᐱᑎᑕᐅᒍᔅᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑕᖅᑭᒐᓛᑲᐃᓐᓇᕆᔅᓯ ᐊᐃ, ᑖᒃᑯᐊ ᓈᓴᐅᑏᑦ ᕿᓂᑲᐃᓐᓇᕋᑦᑎᒍᑦ.  

ᒫᓐᓇᐅᔪᖅ ᕿᒥᕐᕈᓇᒃᖢᒋᑦ ᑖᒃᑯᐊ $124.116−ᒥᓕᐊᓐ ᐊᒻᒪ $5-ᒥᓕᐊᓐ ᖄᒃᑲᓐᓂᐊᓃᖦᖢᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᕐᓗᒍ $130-ᒥᓕᐊᓐ ᐊᑭᓕᒃᓴᖃᕐᓂᐊᕋᓱᒋᕕᑕ ᑮᓇᐅᔭᓕᕆᓐᓇᐅᑉ ᐊᕐᕌᒎᐊ 

ᐃᓱᓕᑉᐸᑦ? ᒥᓂᔅᑕ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑕᐃᒪᓐᓇ ᓄᖑᑕᐅᔪᐃᓐᓇᐅᒃᐸᑕ ᐊᑭᑐᔪᖅᑐᕈᑎᒃᓴᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 2ᒦᑦᑐᒍᑦ. ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. ᑲᑎᓪᓗᒋᑦ 

ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $5-ᒥᓕᐊᓐ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᑐᑦ.. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 1-ᒧᐊᕐᓗᓯ. ᑎᑎᕋᖅᓯᒪᓂᖓ 3, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᑐᑦ.. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4, ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩ: ᐊᖏᖅᑐᑦ.. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᑐᑦ.. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᑐᑦ..  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᑐᑦ.. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᐱᔭᕇᕋᑦᑎᒍ ᒪᓕᒐᒃᓴᖅ 85?  

 

ᐃᓚᖏᑦ ᑲᑎᒪᔩ: ᐊᖏᖅᑐᑦ.. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ, ᒪᑐᓯᔾᔪᑎᑎᑦ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔭᕐᓂᙲᓐᓇᐅᔭᕐᒪᑦ 

ᐅᖃᐅᓯᕆᔭᕆᐊᒃᓴᖅ ᑕᒪᓐᓇ, ᐃᒃᓯᕙᐅᑖᖅ, ᖁᔭᓕᑦᑎᐊᖅᐳᖓ ᓱᓕᑦᑎᐊᖅᖢᓯ ᐅᖃᐅᓯᕆᒐᔅᓯᐅᒃ ᑖᔅᓱᒪ ᒥᒃᓵᓄᑦ. 

ᐅᖃᐅᓯᕆᒃᑲᓐᓂᖁᒥᓈᓗᒃ ᑖᓐᓇ ᑳᐱᑐᓕᕌᖓᑦᑕ ᐅᖃᖃᑎᒋᔭᑦ ᐱᓪᓚᑦᑖᖑᖕᒪᑦ, ᑕᕝᕙᓃᑦᑐᐃᓐᓇᐅᒐᑦᑕ 

ᖁᔭᓕᑦᑎᐊᖅᑐᖓ. 

 

ᒐᕙᒪᒃᑯᓐᓂᒃ ᖁᔭᓕᕗᖓ ᑕᐃᒃᑯᓂᖓ ᑕᒪᑐᒥᖓ ᐱᓕᕆᐊᖃᑦᑎᐊᕐᒪᑕ, ᑕᑯᔪᒥᓇᖅ ᓇᓛᒎᖅᑐᓂᒃ 

ᐊᒃᑐᐃᓂᖃᖅᑐᓂᒃ ᑕᕝᕙᙵᑦ ᑮᓇᐅᔭᓂᒃ ᐊᖏᖅᑕᔅᓯᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᔭᒃᑲᑦᑕᐅᖅ 

ᑕᕝᕙᓃᖃᑎᒋᕋᑖᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ, ᑕᕝᕙᓃᑲᐃᓐᓇᕆᑦᑎ ᓇᓗᓇᐃᖅᓯᐊᓪᓚᒋᑦᑎ. ᐃᖅᑲᓇᐃᔭᖅᑏᑦ 

ᐊᐱᕆᐊᓪᓚᒡᓚᑲ. ᑖᒃᑯᐊ ᐊᓂᔪᓐᓇᖅᓯᔪᑦ ᐅᖃᓪᓚᒋᐊᖅᑐᖅᓯᒪᔪᑦ. ᖁᔭᓐᓇᒦᒃ. 

 

ᑲᑎᒪᒋᐊᒃᑲᓐᓂᓚᐅᕐᒥᑕ. ᒥᓂᔅᑕ ᐊᕿᐊᕈᖅ, ᐱᖃᑎᒋᔪᒪᔭᕐᓂᒃ ᓵᑦᑎᓐᓄᐊᖃᑎᖃᖃᕈᒪᕖᑦ? 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᖁᔭᓐᓇᒥᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐱᓰ ᒥᓂᔅᑕ ᑖᒃᑯᐊ ᓵᑦᑎᓐᓄᐊᖁᓪᓗᒋᑦ ᐊᐱᖅᓱᖅᑕᐅᓂᐊᖅᑐᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᐃᓯᖅᑎᓚᐅᒃᑭᑦ. ᖁᔭᓐᓇᒦᒃ. 

 

ᓵᑦᑎᓐᓃᑦᑐᖅ ᒐᕙᒪᒃᑯᑦ ᒪᓕᒐᒃᓴᓕᐊᖓ, ᒪᓕᒐᒃᓴᖅ 57, ᐋᖅᑭᒋᐊᕈᑎ ᐃᖅᑲᓇᐃᔭᖅᑐᓄᑦ ᐊᑦᑕᕐᓇᖅᑐᓂᒡᓗ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑎ. ᒥᓂᔅᑕ ᐊᕿᐊᕈᖅ, ᑭᓇᒃᑰᖕᒪᖔᑕ ᒪᑐᐃᕈᑎᑎᑦ ᐅᖃᐅᓯᕆᓂᐊᕋᕕᒋᑦ. 

ᒪᓕᒐᒃᓴᖅ 57 - ᒪᓕᒐᖅ ᐋᖅᑭᒋᐋᕆᔾᔪᑕᐅᔪᖅ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓄᑦ ᐊᑭᓖᔾᔪᑕᐅᓲᓄᑦ ᒪᓕᒐᖅ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᒫᓂ ᓵᔅᓯᓐᓄᑦ 

ᐅᖃᐅᓯᖃᕐᓂᐊᕋᑦᑕ ᐱᖁᔭᒃᓴᖅ 57 ᐃᖅᑲᓇᐃᔭᖅᑏᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ. ᐅᓪᓗᒥ ᑖᒃᑯᓂᖓ 

ᕆᒃ ᕼᐊᓐᑦ, ᓴᐅᒥᓐᓃᑦᑐᖅ ᐊᒻᒪ ᐊᖓᔪᖅᑳᕆᔭᖓᑦ ᑖᒃᑯᐊ ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ, 

ᑕᓕᖅᐱᓐᓂ ᐹᑦᑐᕆᑦ ᐳᕉᑦ, ᑖᓐᓇ ᒪᓕᒐᓕᕆᔨ ᐃᖅᑲᓇᐃᔭᖅᑎ ᓇᓪᓕᐅᒃᑯᒫᓕᕆᔨᒃᑯᓐᓄ. 

 

ᐱᖁᔭᒃᓴᖅ ᐱᔾᔪᑎᖃᖅᐳᖅ ᓄᑖᙳᕆᐊᖁᓪᓗᒍ ᐃᓐᓇᖅᓯᐅᑎᒃᓴᓄᑦ−ᐊᒃᑐᐊᓂᓕᑦ ᒪᓕᒃᑕᐅᔭᕆᐊᓖᑦ 

ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᕐᒥ, ᑐᕌᒐᖃᖅᖢᑎᒃ ᓴᖅᑭᑦᑎᔪᒪᓪᓗᑎᒃ ᓈᒻᒪᖕᓂᖅᓴᒥᒃ ᐊᒻᒪ 

ᐊᔾᔨᒌᒃᑎᑦᑎᓂᖅᓴᒥᒃ ᓇᓪᓕᐅᒃᑯᒫᓕᕆᔾᔪᑎᒥᒃ ᐋᓐᓂᖅᓯᒪᔪᓄᑦ ᐃᖅᑲᓇᐃᔭᖅᑎᓄᑦ ᓄᓇᕗᒻᒥ.  

 

ᒪᓕᒐᒃᓴᓕᐊᒥ ᐊᓯᔾᔨᖅᑕᐅᖁᔭᐅᔪᖅ ᐃᓇᖐᔾᔪᑕᐅᕗᑦ ᐃᓅᓯᓕᒫᒧᑦ ᐃᑦᑐᖅᓯᐅᑎᒃᓴᓄᑦ, ᑐᙵᕕᖃᖅᑎᑕᐅᓪᓗᓂ 

ᑎᒥᖓᓂ ᐃᓕᙵᒃᑐᓄᑦ ᑭᓯᐊᓂ, ᐱᓕᕆᔾᔪᓯᖅ ᒪᓕᖕᓂᖅᓴᐅᓕᕐᓗᓂ ᐊᑐᖅᑕᐅᓲᓂᒃ ᑲᓇᑕᒥᐅᓕᒫᓄᑦ. 

ᑐᒃᓯᕋᐅᑕᐅᓯᒪᔪᖅ ᐱᓕᕆᔾᔪᓯᖅ ᐊᔾᔨᒌᒃᑎᑦᑎᓂᖅᓴᐅᕗᖅ ᓇᓪᓕᐅᒃᑯᒫᓂᒃ ᐃᓱᒪᒃᓴᖅᓯᐅᕈᑎᖃᑦᑎᐊᕐᓂᖅᓴᐅᓗᑎᒃ 

ᖃᓄᖅ ᑖᓐᓇᑦᑕᐃᓐᓇᖅ ᐋᓐᓂᕈᑕᐅᔪᖅ ᐊᒃᑐᐃᔪᓐᓇᕐᒪᖔᑦ ᐊᔾᔨᒌᙱᑦᑐᓂᒃ ᐃᓄᖕᓂᒃ ᐃᖅᑲᓇᐃᔮᖏᑦ ᒪᓕᒡᓗᒋᑦ 

ᐊᒻᒪ ᐅᑎᕈᓐᓇᕐᓂᖏᑦ ᐊᔾᔨᐸᓗᖏᓐᓄᑦ ᐃᖅᑲᓇᐃᔮᓄᑦ.  

 

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᖃᐅᔨᓴᓚᐅᖅᐳᑦ ᓴᖅᑭᑎᑦᑎᔾᔪᑕᐅᓪᓗᓂ 

ᐅᖃᖃᑎᒌᒍᑎᒃᓴᒥᒃ ᑎᑎᖅᑲᒥᒃ 2020−ᒥ, ᑐᙵᕕᒋᔭᐅᓪᓗᓂ ᒪᕐᕈᐃᖅᓱᖅᖢᑎᒃ ᑭᒃᑯᑐᐃᓐᓇᓂᒃ ᐃᓚᐅᑎᑦᑎᓂᕐᒥᒃ. 

ᑭᐅᔾᔪᑕᐅᔪᑦ ᖃᐅᔨᔭᐅᔪᓪᓗ ᑖᔅᓱᒪᙵᑦ ᐱᓕᕆᐊᖑᔪᒥᑦ ᑐᓴᖅᑎᑦᑎᔾᔪᑕᐅᓚᐅᖅᐳᑦ ᐱᕙᓪᓕᐊᑎᑕᐅᓂᖓᓂ 

"ᐱᖁᔭᒃᓴᖅ 57"  

 

ᒪᑐᐃᕈᑎᒃᑲ ᐃᓱᓕᑉᐳᑦ, ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᒃᑯᑦ ᑖᒃᑯᓂᖓ ᒪᑐᐃᕈᑎᒃᓴᖃᖅᐹᑦ? ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ, ᓇᐃᑦᑑᒐᓗᐊᓂᑦ ᒪᑐᐃᖅᓯᔾᔪᑎᓂᑦ ᐅᖃᐅᓯᖃᕈᒪᒐᒪ 

ᑲᑎᒪᑐᐃᓐᓇᓂᕐᒥ ᐃᓱᒪᒃᓴᖅᓯᐅᕈᑎᖃᓐᖑᓱᑦᑎᓪᓗᑕ ᒪᓕᒐᒃᓴᖅ 57-ᒥᑦ, ᐱᖁᔭᐅᔪᒥᑦ ᐋᖅᑭᒋᐊᖅᓯᔾᔪᑎᐅᔪᒥᑦ 

ᐃᖅᑲᓇᐃᔭᖅᑎᓂᒃ ᐋᓐᓂᖅᑐᒥᓂᕐᓂᑦ ᐊᑭᓖᓂᕐᒧᑦ ᐱᖁᔭᕐᔪᐊᖓᓂᑦ. 

 

ᑲᑎᒪᔨᕋᓛᑦ ᑐᑭᓯᓯᒪᔪᑦ ᑭᓱᒥᑦ ᐱᔾᔪᑎᖃᕐᒪᖔᖅ ᐱᖁᔭᒃᓴᐅᔪᖅ, ᒥᓂᔅᑕᐅᑉ ᐅᓂᒃᑳᕆᖅᑲᐅᒻᒪᒍ 

ᒪᑐᐃᖅᓯᔾᔪᑎᖏᓐᓂ ᐅᖃᐅᓯᖏᓐᓂ. ᑲᑎᒪᔨᕋᓛᑦ ᑕᑯᒻᒪᑕ ᑖᓐᓇ ᐱᖁᔭᓕᐊᖑᔪᒪᔪᖅ 

ᓴᖅᑭᖅᑕᐅᒋᐊᓐᖓᓚᐅᖅᓯᒪᒻᒪᑦ ᐋᒡᒌᓯ 2020-ᒥ, ᑕᐃᑲᓂ ᐃᖅᑲᓇᐃᔭᖅᑎᓄᑦ ᐊᒃᑕᓇᖅᑐᓂᑦ ᐊᒻᒪᓗ 

ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᑐᓴᖅᑕᐅᑎᑦᑎᔪᒻᒪᑕ “ᕿᓂᕐᓂᐊᕐᒪᑕ ᐅᖃᐅᓯᒃᓴᖃᖅᑐᓂᑦ ᑐᒃᓯᕌᖑᔪᓂᑦ 

ᐊᓯᔾᔨᖅᑕᐅᔪᒪᔪᓂᑦ ᐃᓐᓇᖅᓯᐅᑎᒃᓴᓕᕆᔾᔪᑎᓂᑦ ᐋᖅᑭᑦᑕᐅᓯᒪᔪᓂᑦ ᐃᖅᑲᓇᐃᔭᖅᕕᓐᓂ ᐋᓐᓂᖅᑐᒥᓂᕐᓄᑦ 

ᐋᓐᓂᐊᓕᖅᑐᒥᓂᕐᓄᓪᓗ.” 

 

ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᑕᐃᒃᑯᐊ ᐃᖅᑲᓇᐃᔭᖅᑎᓄᑦ ᐊᒃᑕᓇᖅᑐᓂᑦ ᐊᒻᒪᓗ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ 

ᑲᑐᔾᔭᐅᒻᒪᑕ ᒐᕙᒪᖏᓐᓄᑦ ᓄᓇᕗᑦ ᐊᒻᒪᓗ ᓄᓇᑦᓯᐊᑉ. ᐱᖁᔭᒃᓴᖅ 57 ᓯᕗᓪᓕᖅᐹᖓᓂᑦ ᐅᖃᓕᒫᖅᑕᐅᓂᖃᔪᒻᒪᑦ 

ᒪᓕᒐᓕᐅᖅᕕᑎᓐᓂ ᕕᕝᕗᐊᕆ 27, 2025-ᒥ. ᑕᖅᑮᑦ ᐊᒥᓱᑦ ᐊᓂᒍᖅᐸᓪᓕᐊᑎᓪᓗᒋᑦ, ᑲᑎᒪᔨᕋᓛᑦ 

ᐅᖃᖃᑎᖃᖃᑦᑕᖅᓯᒪᔪᑦ ᓄᓇᑦᓯᐊᑉ ᑲᑎᒪᔨᕋᓛᖏᓐᓂᑦ ᖃᐅᔨᒪᓇᓱᐊᖅᑐᑎᒃ ᑕᒪᒃᑮᒃ ᐱᖁᔮᒃ 

ᐊᔾᔨᒌᖏᓐᕋᓗᐊᕐᒪᖔᑎᒃ ᐊᔪᕐᓇᖏᓐᓂᓕᒫᖓᒍᑦ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᑭᓱᑐᐃᓐᓇᕐᓄᑦ ᐅᖃᐅᑕᐅᔪᓄᑦ ᒪᑐᐃᖅᓯᔾᔪᑎᓄᑦ 

ᐅᖃᐅᓯᒃᓴᖃᖅᐸᑦ? ᑎᑎᕋᖅᓯᒪᓂᖏᑎᒍᑦ ᐱᒋᐊᕐᓂᐊᖅᑯᒍᑦ. ᒪᓕᒐᒃᓴᖅ 57, ᐋᖅᑭᒋᐊᕈᑏᑦ ᐃᖅᑲᓇᐃᔭᖅᑏᑦ 

ᐱᖁᔭᕐᔪᐊᖓᓄᑦ. ᑎᑎᕋᖅᓯᒪᓂᖓ 1, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᑐᑦ.. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2, ᐊᖏᖅᐱᓯᐊᒃ? 

 

ᐃᓚᖏᑦ ᑲᑎᒪᔩ: ᐊᖏᖅᑐᑦ..  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ..  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 8, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 9, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 10, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 11, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 12, ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 13, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 14, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 15, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 16, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 17, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 18, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 19, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 20, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 21, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 22, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 23, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 24, ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 25, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐸᑦ ᒪᓕᒐᒃᓴᖅ 57 ᐃᓗᐃᑦᑑᓈᕐᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᒪᓕᒐᒃᓴᖅ 57 ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᖅᓯᖕᒪᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ, ᒪᑐᓯᔾᔪᑎᑎᑦ? 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᖃᑎᒃᑲᓗ. 

ᐅᖃᖅᑲᐅᒐᕕᑦ ᑖᒃᑯᐊ ᓄᓇᑦᑎᐊᕐᒥᐅᓪᓗ ᓄᓇᕗᒻᒥᐅᓪᓗ ᑖᒃᑯᓂᖓ ᑲᑎᒪᔨᖃᕐᒪᑕ. ᑖᒃᑯᐊᑦᑕᐃᓐᓇᓗ 

ᐱᖁᔭᕐᔪᐊᖓ ᐊᔾᔨᒌᑦᑎᐊᓕᖅᖢᑎᒃ. ᑐᓴᖃᑦᑕᖅᓯᒪᔭᕗᑦ ᑕᒃᑲᒃᑯᓄᖓ ᐊᖅᕌᒍᓄᑦ ᒪᕐᕉᖕᓄᑦ ᐊᑐᖅᑕᕗᑦ ᑖᓐᓇ 

ᐱᕚᓪᓕᑦᑎᐊᕐᒪᑦ. ᐃᖅᑲᓇᐃᔭᖅᑎᑦᑎᓐᓄᑦ ᐊᑐᐃᓐᓇᐅᓂᐊᓕᖅᑐᖅ ᑕᐃᒃᑯᐊ ᐊᑐᖅᑕᐅᔭᕆᐊᖃᕐᒪᑕ, 

ᑲᒪᔭᕆᐊᖃᕐᒪᑕ ᐃᖅᑲᓇᐃᔭᖅᑎᖏᓐᓂᒃ.  

 

ᖁᔭᓕᑦᑎᐊᖅᐳᖓ ᐃᖅᑲᓇᐃᔭᖅᑕᐅᓚᐅᖅᑐᓂᒃ ᐃᖅᑲᓇᐃᔭᖅᑎᑦᑎᓐᓄᒃ. ᖁᔭᓐᓇᒦᒻᒪᕆᐊᓗᒃ 

ᐃᖅᓇᐃᔭᖅᑎᓕᒫᕗᓪᓗ ᑖᒃᑯᓂᖓ ᓴᓇᓚᐅᖅᑐᑦ ᐃᖅᑲᓇᐃᔮᖃᓚᐅᖅᑐᑦ ᖁᔭᓕᑦᑎᐊᖅᐸᒃᑲ. 

 

ᑐᓴᕈᑎᒋᓚᐅᖅᑕᒃᑲ ᐃᓕᓐᓂᒃ ᐃᒃᓯᕙᐅᑖᖅ, ᑲᑎᒪᔨᕋᓛᓪᓗ. ᖁᔭᓐᓇᒦᒻᒪᕆᐊᓗᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᐊᓂᔪᓐᓇᖅᓯᔪᑦ. ᐅᓪᓗᒥᒧᑦ ᓄᖅᑲᖅᐸᓪᓕᐊᓂᐊᓕᕋᑦᑕ ᐅᖃᖅᑎᒧᑦ 

ᐅᓂᒃᑳᕆᐊᖅᑐᕈᒪᓕᖅᐳᖓ. 

 

>>ᑲᑎᒪᑐᐃᓐᓇᕐᓂᖅ ᓄᖅᑲᖅᑐᖅ 17:44 ᑲᑎᒪᕐᔪᐊᕐᓂᖅ ᐱᒋᐊᖅᑐᖅ 17:45 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 20. ᑲᑎᒪᑐᐃᓐᓇᖅᑐᑦ ᐅᓂᒃᑳᓕᐊᖏᑦ. ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 57 - ᒪᓕᒐᖅ ᐋᖅᑭᒋᐋᕆᔾᔪᑕᐅᔪᖅ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓄᑦ ᐊᑭᓖᔾᔪᑕᐅᓲᓄᑦ ᒪᓕᒐᖅ 

- ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ   

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎᑎᑦ ᒪᓕᒐᒃᓴᖅ 57, 83, 85-ᓗ ᑲᒪᒋᖅᑲᐅᒻᒪᒋᑦ. 

ᐅᖃᕈᓐᓇᖅᑐᖓ 57, 83, 85-ᓗ ᐃᕐᖐᕐᓇᖅ ᐱᖓᔪᐊᓐᓂᒃ ᐅᖃᓕᒫᖅᑕᐅᔪᓐᓇᖅᑐᑦ, ᒪᓕᒐᖅ 73 ᒪᓕᒡᓗᒍ. 

ᐅᖃᖅᑏ, ᐱᒋᐊᖅᑎᑦᑎᕗᖓ  ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᑭᓇ ᐊᐃᑉᐲᖕᒪᑦ? ᒥᔅᑕ ᔪᐊᓇᓯ. ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓅᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᑲᖏᖅᖠᓂᐅᑉ ᓂᒋᐊᓄᑦ, ᒪᓕᒐᒃᓴᖅ 57, ᐱᖁᔭᖅ ᐋᖅᑭᒋᐊᕈᑏᑦ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᖏᓐᓄᑦ, ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ 

ᒪᓕᒐᒃᓴᖅ  57 ᐅᖃᓕᒫᖅᑕᐅᔭᕇᖅᐳᖅ ᐱᖓᔪᐊᓐᓂ ᐊᒻᒪ ᐱᙳᖅᑎᑕᐅᔪᓐᓇᖅᓯᕗᖅ. 

 

ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 83 - ᐊᑯᓐᓂᐋᒍᑦ ᐊᑐᖅᑐᒃᓴᑦ ᑮᓇᐅᔭᑦ (ᐊᐅᓚᑕᓄᑦ ᐸᖅᑭᔭᖃᕈᑎᓄᓪᓗ) ᒪᓕᒐᖅ, ᓇᐄᓴᐅᑖ 3, 

2023-2024 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ   

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᖁᑦᑎᒃᑑᑉ, ᒪᓕᒐᒃᓴᖅ 83, ᑮᓇᐅᔭᖅᑐᕈᑏᑦ ᐃᓚᒋᐅᕈᑎᖏᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᐱᖁᔭᕐᔪᐊᖅ ᓈᑕᐅᑎᓕᒃ. 3. 2024-2025, ᐱᖓᔪᐊᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓇᒻᒪᖕᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ 

ᒪᓕᒐᒃᓴᖅ  83 ᐱᖓᔪᐊᓐᓂᖅ ᐅᖃᓕᒫᖅᑕᐅᕌᓐᓂᖕᒪᑦ ᑲᒥᓯᓇᐅᑉ ᐊᖏᕈᓐᓇᖅᓯᔭᖓ. 

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 85 - ᐊᑯᓐᓂᐋᒍᑦ ᐊᑐᖅᑐᒃᓴᑦ ᑮᓇᐅᔭᑦ (ᐊᐅᓚᑕᓄᑦ ᐸᖅᑭᔭᖃᕈᑎᓄᓪᓗ) ᒪᓕᒐᖅ, ᓇᐄᓴᐅᑖ 1, 

2023-2024 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ   

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᖁᑦᑎᒃᑑᑉ, ᒪᓕᒐᒃᓴᖅ 85, ᑮᓇᐅᔭᖅᑐᕈᑎᓄᑦ ᐃᓚᒋᐊᕈᑎᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᓈᓴᐅᑎᓕᒃ. 1, 2025-2026, ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ 

ᒪᓕᒐᒃᓴᖅ  85 ᐱᖓᔪᐊᓐᓂᒃ ᐅᖃᓕᒫᖅᑕᐅᕌᓂᖕᒪᑦ ᑲᒥᓯᓇᒧᑦ ᐊᖏᖅᑕᐅᔪᓐᓇᖅᓯᔪᖅ. ᑲᑎᒪᔾᔪᑎᒃᓴᖅ 22. 

ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ ᑲᑎᒪᓛᖅᑐᑦ ᖃᐅᑉᐸᑦ 10:30-ᒥ 

ᐅᓪᓛᒃᑯᑦ. 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᐅᖃᖅᑎ (ᑐᓵᔨᑎᒍᑦ): ᓄᖅᑲᖓᓚᐅᑲᒃᐳᒍᑦ ᐱᒋᐊᒃᑲᓂᕐᓗᑕ ᓇᒡᒐᔾᔭᐅᓕᖅᑭᒻᒥ, ᓯᑎᐱᕆ 16, 1:30-

ᒧᐊᖅᐸᑦ ᐅᓐᓄᓴᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:50-ᒧᐊᖅᑎᓪᓗᒍ 

 

 

 

 


